
سؤز اؤنو
بشر جمعیتی حاضیردا کی دؤوره کلیب چاتانا قدر بیر نئچه اجتماعی فورماسیوندان کئچمیش و هر بیر کئچید یالنیز انقلابی حرکات یولوایله ممکن اولموشدور. زمانه​میزین ان باشلیجا جهتینی ایسه عمومیتله سرمایه​دارلیقدان عدالته کئچید تشکیل ائدیر. بو استقامتده حرکت ائدن بشریتین یولونو ایشیقلاندیران دموکراسینین سؤنمز مشعلی​دیر. حاضیردا ملی آزادلیق نهضتلری ده محض بو تعلیمین سایه​سینده اؤز دایره​سینی گئنیشلندیریب و گوجلو انقلابی حرکت کیمی بشریتین خوشبخت گله​جگی​نین مژده​سینی وئریر.

کمونیستی و کارگری حرکاتینا آرخالانان، اوندان قدرت و الهام آلان ملی آزادلیق نهضلتری اؤزو ده بیر نئچه مرحله​دن کئچه​رک بو کونکو سوییه​یه چاتا بیلمیشدیر. بیر چوخ دونیا اؤلکه​لری کیمی وطنیمیز ایرانین دا ملی آزادلیق حرکاتی تاریخینی ورقله​دیکجه بیر-بیرینین آردی و تماملاییجیی​سی اولان بو مرحله​لری آیدین صورتده گؤروروک. 20-جی عصرین اوّلریندن باشلایاراق، مشروطه انقلابی، جنگل نهضتی، خیابانی حرکاتی، محمدتقی​خان پسیانین باشچیلیق ائتدیگی خراسان عصیانی، دوکتر تقی ارانی​نین باشچیلیغی آلتیندا کومونیزم حرکاتی​نین یئنیدن دیرچلمه​سی، حزب توده ایرانین رهبرلیگی آلتیندا گئدن عموم ایران حرکاتی، 21 آذر نهضتلری ایران خلقلرینین ملی آزادلیق و استقلال اوغروندا عمومی مبارزه​لرینین باشلیجا مرحله​لریدیر. بونلار عموم دونیا انقلابی حرکاتی​نین بیر حصه​سی کیمی و اونون مرحله​لرینه موافق صورتده وطنیمیزین اجتماعی، اقتصادی و سیاسی دایره​​لرینده باش وئرمیش و بیر-بیرینین تماملاییجیسی کیمی گئت- گئده داها تکمیل​لشمیش و متشکل​لشمیشدیر. 1905-1907–جی ایللر روس انقلابیندان سونرا «آسیانین اویانماسی» ایله علاقه​دار باش وئرمیش مشروطه انقلابی، بؤیوک اوکتوبو سوسیالیست انقلابی​نین آردینجا باشلانمیش ملی نهضتلر، ایکینجی دونیا محاربه​سینده امپریالیزمین ضربه آلماسی ایله   حرکاتین گوجلنمه​سی بو جهتدن دقته لایق​دیر. بوتون بو حرکاتین هر یئری اصلینده امپریالیزمه و ارتجاعا معین ضربه وورموش، موجود قورولوشون دموکراتیک​لشدیریلیب یاخشیلاشدیریلماسی اوغروندا خلق طلبلرینین بیر حصه​سینه نایل اولموش و گله​جک حرکات اوچون ایدولوژی زمینه یاراتمیشدیر.
مشروطه انقلابی نتیجه​سینده استبداد رژیمی مشروطه شاهلیقی ایله عوض اولونموش. قانون اساسی و مجلس یارادیلمیش، خلق طلب​لرینین معین حصّه​سینی حیاتا کئچیرتمک اوچون دولت موظف ائدیلمیشدیر. حاضیردا آنادان اولماسینین 100 ایللیگینی بؤیوک افتخار حیسی ایله قید ائتدیگیمیز ستارخان بو موفقیتلرین الده ائدیلمه​سینده چوخ بؤیوک زحمتلر چکمیش، فداکارلیق گؤسترمیش و نهایت اؤز جانینی دا بو یولدا قوربان وئرمیشدیر.

معلوم اولدوغو کیمی بوتون مادی نعمتلرین یارادیجیسی، انقلابی انرژینین توکنمز منبعی زحمتکش خلق کوتله​لریدیر. یوخاریدا قید اولونان نهضت​لرین ده حرکت وئریجی قوه​سی خلق اولموشدور. مشروطه انقلابیندا بوتون ایران خلقلری، خصوصیله آذربایجان خلقی بؤیوک فداکارلیقلا اشتراک ائتمیشلر. ستارخانین بؤیوکلوگو. ایران تاریخی مقابلینده خدمتی اوندادیرکی او خلقین قوه​سینه چوخ محکم صورتده اینانمیش. اونو سفر بر ائتمکده ایره​لییه دوغرو آپارماقدااؤزونه مخصوص سرکرده​لیک لیاقتی گؤسترمیشدیر. ستارخان، باقر خانلا بیرلیکده بیرینجی مجلسین جلسه​سینده اولارکن وئردیکلری بیرگه بیانیه​ده خلقین فداکارجاسینا چکدیگی زحمتلره، «قدیم ایران ملتینه اؤز صمیمی تشکرلرینی» بیلدیرمیش و خلقین گوجوندن یوکسک اینام و امیدله دانیشمیشلار. اونلار بیرگه سعی​لر نتیجه​سینده مشروطیت الده ائتمیش «وطنپرست خیرخواهلارین فداکارلیغی مقابلینده» مجلس وکیل​لرینین وظیفه​لریندن دانیشاراق اونلارا خطابا دئمیشلر: «... بشر سعادتی یولوندا ایره​لیلَمک اوچون آشاغیدان توتموش یوخارییا قدر اؤز صداقتلرینی گؤستره​جک و چالیشاجاقلار. ان یاخین بیر زماندا مشروطیت اصولونون حکملرینی و آزادلیق قانونلارینی اؤلکه​نین هر یئرینده ایشه سالاجاقلار».
معلوم اولدوغو کیمی یاریم عصردن آرتیق بیر مدت بیزی او گونلردن آییریر. بو مدت عرضینده مشروطیت اصولو و آزادلیق قانونلاری حاکم طبقه​لر طرفیندن تدریجله عیبه​جرلشدیریلمیش، قانون اساسی​یه حد قویماق عوضینه اونون الینده اؤزباشینالیق واسطه​سینه چئوریلمیشلر. مثلاً، بیرینجی مجلس بیر سیرا پوزغون، ظالمو اؤزباشینا آداملارین دولت دستگاهیندان اوزاقلاشدیریلماسی، امپریالیست عامل​لرینین دخالتلرینه سون قویولماسی حقینده تدبیرلر گؤرموش، مطبوعات آزادلیغینی تامین ائتمگه چالیشمیش و 150-دن چوخ روزنامه و مجله​یه عمل آزادلیغی وئریلمیشدیر، بیرینجی مجلس چار روسیه​سی و انگلیستاندان 400 میلیون لیره حجمینده بورج لایحه​سینی رد ائتمکله ایران خلقلرینه خدمت ائتمیشدیر، لاکین 22-جی مجلس آمریکا حریی مستشارلارینا سیاسی مصونیت حقوقو و گمرک حقی وئرمکدن معافلیق امتیازی وئرمکله، تازاجا آمریکادان 600 میلیون دولارلیق سلاح آلماق لایحه​سینی تصدیق ائتمکله خلقین منافعینه، اؤلکه​نین استقلالینا قارشی خیانته مرتکب اولموشدور. هر ایل 14 مرداد گلنده دولت تبلیغاتی​نین حاکمه هیئتی​نین مشروطیتدن پیسلمه​سی ده محض بئله بیر رسوایچیلیغین اوستونو اؤرتمک اوچوندور. خصوصیله بو ایل [1343] مشروطه بایرامی مناسبتیله پیام ائله بیر شرایطده صادر اولموشدور کی، اؤلکه​ده مینلرله آدام اؤز سیاسی عقیده​لرینه گؤره حبسه آلینمیشلار، مطبوعات سازمان امنیتین [ساواک] شدتلی نظارتینه تابع ائدیلمیشدیر. فهله طبقه​سینین منافعینی، اؤلکه​نین بوتون مترقی قوه​لرینی تمثیل ائدنلر هله ده قانوندان کنار وضعیتده​دیر، مجلسلر ایسه دربارین علاوه​سینه چئوریلمیشدیر، مشروطیتین هر دؤرد رکنی آرادان آپاریلدیغی حالدا مشروطیت حقینده های-کوی سالماق معلومدور کی، آنجاق عوامفریبلیک اولابیر.
گؤروندوگو کیمی حاکمه هیئتی سردار ملی ستارخانین، ایران خلق​لرینین بیر چوخ ان یاخشی اوغوللارینین. اوغروندا جان وئردیکلری قانون اساسینی و مجلسلری اؤز طبقاتی منافعینه تابع ائتدیرمیش، مشروطیتین ماهیتینده اؤز خیرینه موافق دَییشیکلیک عمله گتیرمیشدیر. ستارخانین آدیندان سوء استفاده ائدنلر، اونون کؤلگه​سینده گیزلنمَگه چالیشانلار ایندییه قدر اونون تاریخی خدمتلرینی ده قیمتلندیره بیلمه​میشلر. ایندییه قدر نه تک اونون آدیله بیر شهر، کارخانا، کوچه آدلانمامیش، هئیکلی یارادیلمامیش، حتی آذربایجان ملی حکومتی دؤرورنده تبریزده قویولموش ستارخان هیکلی دولت قوه​لری واسطه​سیله ییخلیب، داغیدیلمیشدیر.
لاکین، خلق آمالی اوغروندا فداکارلیق گؤسترنلرین، اوجمله​دن خلقیمیزین قهرمان اوغلو ملی سردار ستارخانین و اونون سلاحداشلارینین خاطیره​سی ایران خلقرینین اوره​گیندن هئچ وقت سیلینمه​یه​جکدیر. اونون مرد هیکلی یئنه ده اؤز اولادلارینین الیله، آزاد ایران زحمتکش​لرینین الیله وطنیمیزین هر طرفینده یوکسله​جک، ملی سردار تاریخده اؤز حقیقی یئرینی توتاجاقدیر.
گرگین زحمت محصولو اولان حاضیرکی کیتاب ستارخانین بؤیوک خدمتلری مقابلینده یالنیز کیچیک بیر آددیمدیر. آدف–نین مرکزی کومیته​سینین اجرائیه هیئتی بو کیتابین بوراخیلماسی حقینده قرار وئررکن اونو نظره آلمیشدیر کی، ستارخانین انقلابی خصوصیتلرینی، اونون مبارزه تجربه​سینی، قوچاقلیق، خلق ایشینه حدسیز صداقت، آزادلیق و استقلال ایشینه درین اینام کیمی یوکسک کیفیتلرینی اؤیرنمک اونون اوچون ان یاخشی تشکر و منتدارلیق اولاردی. بو کیتابین نشری ستارخانین باشچیلیق ائتدیگی حرکاتین مترقی بیر قورولوش اوغروندا مبارزه​لرده استفاده ائتمک ایشینده خصوصیله جوان نسیل​لر اوچون بؤیوک کؤمکدیر. اؤز قهرمانلیقلاری ایله خلقین اور​گینده ان صمیمی حیسلر و هیجان اویادان ملی سردار ستارخان اؤز فعالیتینده جوانلاردان دانیشاندا بئله دئمیشدیر: «اگر مشروطیت یولوندا بیر موفقیت وارسا او دا جوانلارین فعالیتی نتیجه​سینده الده ائدیلمیشدیر. 
معلوم اولدوغو کیمی تبریز حرکاتیندا اون مینلرله آدام، اوجمله​دن جوانلاردا اشتراک ائتمیش، ان آغیر بیر شرایطده، مین بیر محرومیتلر ایچریسینده 40 مین نفرلیک دشمن اوردوسونون محاصره​سینده 11 آی تمام دؤیوش عملیاتی آپارمیش و دشمنه تسلیم اولمامیشلار. بو قهرمان مجاهیدلرین افتخارلی آدی دا، رشادت و متانتی ده گله​جک نسللره ارث قالمیشدیر. اونلار همیشه عقیده​لی و ایمانلی، جسارتلی و قورخماز اولموشلار. آتا-بابالاریمیزین دؤیوش میدانلاریندا الده ائتدیکلری بو خصوصیتلر انقلابی عنعنه کیمی نسیلدن-نسیله کئچمیش، انکشاف ائتمیش و معاصرلشمیشدیر. بو عنعنه​لردن معاصر طلبات سوییه​سینده، لیاقته استفاده ائتمک حرکاتین دوامی، گله​جک انکشافی و موفقیتله نتیجه​لنمه​سی اوچون ضروریدیر. حاضیرکی کیتاب ایسه بئله بیر عالی مقصدین حیاتا کئچیریلمه​سینه خدمت ائده​جکدیر.

یحیی دانشیان/ 1338
گیریش

آذربایجان و ایران خلقلری عصرلر بویو آزادلیق اوغروندا استیلاچی​لارا، ظلمکارلارا و استثمارچی​لارا قارشی مبارزه آپارمیشدیر، بو مبارزه​لر هم اؤزونون قهرمان​لاری، آدلی-سانلی باشچی​لارییلا، هم ده دؤیوش عنعنه​لریله خلقیمیزین انقلابی تاریخ خزینه​سینی زنگینلشدیرمیشدیر، بابک، کوراوغلو، ستارخان، باقرخان، شیخ​محمد خیابانی، محمدتقی خان​پسیان، حیدرعمواوغلو، آذرپادگان، داداش تقی​زاده و باشقالارینین دؤیوش عنعنه​سی، انقلابی ارثی، اونلارین آدیله باغلی اولان قهرمانلیق داستانلاری نسلدن-نسله کئچَرک تکمیللشمیش، معاصرلشمیش و بوگون خلقیمیزین ملی غرورونو، مبارزه عزمینی قوتلندیرن، اونون دؤیوش تجربه​سینی آرتیران انقلابی ثروته چئوریلمیشدیر.

هله20-جی عصرین بیرینجی یاریسیندا خلقیمیز تاریخین سینه​سینه مشروطه انقلابی، خیابانی حرکاتی و 21آذر نهضتی آدیله 3 بؤیوک قهرمانلیق داستانی یازمیشدیر، بیر-بیرینین آردی و تماملاییجیسی اولان بو حرکاتین هر بیری اؤزلوگونده خلقین آزادلیق و دموکراتیک حقوقلارینین معین حصّه​سینی ارتجاع و امپریالیزم عامیللریندن گئری آلمیش و گله​جک حرکات اوچون ایدولوژی زمین یاراتمیشدیر. عموم ایران مشروطه انقلابینین بیر حصه​سی اولان و ستارخانین باشچیلیغی آلنیندا گئدن تبریز حرکاتی دا بو جهتدن دقته لایقدیر.
معلوم اولدوغو کیمی 7-1905 –جی ایللر روس انقلابی پاریس کوموناسیندان سونرا امپریالیزمه بیرینجی پرولتار انقلابی ایدی، بو انقلاب روسیه​ده چاریزمه ووردوغو ضربه​دن علاوه شرقین اویانماسی کیمی مهم بیر حادثه​نین ده باشلانقیجی اولدو، بشریتین طالعی اوچون بؤیوک اهمیته مالک اولان بو جریانی ماراقلا ایزله​ین لنین دئییر: «روسیه​ده کی 1905-جی ایل حرکاتینین آردینجا دموکراتیک انقلاب بوتون آسیانی- تورکیه​نی، ایرانی، چینی بوروموشدور، انگلتره هندوستانیندادا هیجان آرتماقدایر»
.
20-جی عصرین اوللریندن باشلایاراق استبدادا، خارجی کاپیتالا قارشی مبارزه بوتون ایراندا شدّتلنیر، فکری انتباه داهادا درینلشیردی، فئودال گریلیگی، شاهلیق استبدادی، خارجی کاپیتالین تضییقی آذربایجاندادا دؤزولمز وضعیت عمله گتیرمیشدی. بو وضعیتین طبیعی نتیجه​سی اولان ناراضی​لیق، اعتراض و مبارزه موجود قورولوشو دگیشدیریب یاخیشلاشدیرماغا، خارجی کاپیتالین نفوذونو کسمگه یونلدیلمیشدی. مترقی مطبوعات، وطنپرست ضیالی​لار بو انتباهدا چوخ مهم رول اویناییردیلار. انقلابی روسیه ایله همسرحدلیک، پرولتار باکی​سیله یاخینلیق نتیجه سینده بو انتباه و حرکات آذربایجاندا داهادا گوجلوایدی. 

عموم ایران مقیاسیندا گئنیشلنیب مشکل​لَشن بو حرکات تاریخده مشروطه انقلابی آدیله آدلانیر. 1905-1911-جی ایللری احاطه ائدن بو حرکات بعضی مولفلر طرفیندن ایکی معین دوره​ده آیریلمیشدیر. گؤرکملی تاریخچی سیداحمد کسروی تبریزی 1905-جی ایلدن 1908-جی ایلین اییون آیینا قدر دوره، «مشروطه​ی کبیر» («بؤیوک مشروطه»)، یئرده قالان دوره ایسه «مشروطه​ی صغیر» («کیچیک مشروطه») آدی وئرمیشدیر.

بیرینجی دورده حرکات غالب گلرک 1906-جی ایلین سنتیابر آییندا مظفرالدین شاه مشروطه فرمانی وئرمیش، اونون وفاتیندان سونرا یئرینه گلن محمدعلیشاه 1907-جی ایلدن حاضرلیق آپاراراق 1908-جی ایلین اییون آیینین 21-ده تهراندا پارلمان ییناسینی آتشه توتاراق بیرینجی مجلسی بوراخمیش، بوتون انجمنلری لغو ائتمیشدیر.

ایکینجی دؤور ایسه اؤلکه​ده خلق حرکاتینین یئنیدن جانلانماسی، اساسا تبریزده ارتجاع و امپریالیزمه قارشی جدی ییر مقاومتین تشکیلی ایله باشلانیر، نهایت ستارخان و باقرخان فدائی​لرینین تهراندا ترک سلاح ائدیلمه​سیله سونا چاتیر.
تبریز اجتماعیون-عامیون (سوسیال-دموکرات) تشکیلاتینین باشچیلیق ائتدیگی بو مقاومت حرکاتی کوتله​لرین داها چوخ اشتراکی نتیجه سینده بوروژوآ-دموکراتیک ماهیت آلمیشدیر، آذربایجان خلقی، اونون قهرمان فدائیلری، گورکملی فدائی سرکرده​لری ستارخان، باقرخان ایران مشروطه انقلابینا اونودولماز خدمتلر گؤسترمیشلر. بیر چوخ مؤلفلرین دئدیگینه گؤره همین ایکینجی دورده مشروطیت آذربایجان خلقی​نین رشادت و ذکاسیله دیریلمیش، ایران قانون اساسیسی اونون مینلرله آدسیز-سانسیز شهید اولموش اوغوللارینین قانیله یازیلمیشدیر. ستارخان و باقرخان ایران مشروطیت انقلابی​نین سرکرده​لری کیمی تانیناراق ایالتی انجمن طرفیندن ستارخانا سردارملی، باقرخانا ایسه سالار ملی لقبی وئریلمیش و اونلارین عایله​لرین عؤمورلوک تقاعد ویریلمه​سی حقینده مجلس طرفیندن قانون تصدیق ائدیلمیشدیر.
حاضیردا مشروطه انقلابیندان بیر چوخ ایل کئچیر، آذربایجان خلقی اؤز قهرمان اوغلو سردار ملی ستارخانین آنادان اولماسینین 100 ایللیگینی بؤیوک افتخار حسّیله قید ائتمگه حاضیرلاشیر. لاکن چوخ تاسفله قید ائتمک لازمدیرکی، شاهلیق حاکیمه هئیتی نه آذربایجان خلقینین و اونون یئتیردیگی بئله سرکرده​لرین حقوقونا، نه ده اونلارین اوغروندا جان وئردیکلری مشروطیت حقوقونا لایقینجه حورمت ائتمک ایسته​مه​میشدیر. همین حاکیمه هیئتینه منسوب اولان تدقیقاتچی​لار، تاریخچی​لر، یازیچی​لار ایسه بو مهم تاریخی حادثه حقینده یا سوسموش، یادا اله قلم آلدیقدا طبقاتی ملاحظه​لری اساس توتدوقلاری اوچون بیرسیرا تحریفلره و سهولره یول وئرمه​لی اولموشلار. عبداله مستوفی​نین بعضی یازیلاری بو جوره مؤلفلر اوچون بیر مثالدیر. او، قاجار به دورونو احاطه ایدن  3جلدلیک تاریخ کتابی یازدیغی حالدا اؤلکه نین اجتماعی، سیاسی حیاتیندا باش ویرن مشروطه انقلابی کیمی مهم تاریخی حادثه نی لازمی سویه ده ایشیقلاندیرماق ایسته مه میشدیر. مولف ایرانین فئودالیزمدن کاپیتالیزمه کچیدینین بینووره​سینی قویان مشروطه انقلابینی گله​جک اقتصادی، سیاسی و اجتماعی انکشافین، لنگ و عیبه​جر ده اولسا ترقی و تکاملین اساس عاملی حساب ائتمک عوضینه اؤزونون و باشقالارینین مکتوبو یاخشی خطلله یازمالارینی ترقی عاملی کیمی قلمه وئریر. مولف اؤلکه​نین فئودالیزم عطالتیندن، ظلم و استبداددان نجات تاپماسی اوچون محکم باشلانقیج اولان بو حرکاتدا جانینی قربان وئرن مینلرله فدائی​نین، آدلی-سانلی سرکره​لرین خدمتینه گؤز یومور، مشروطه فرمانینین وئریلمه​سینی شاهین مرحمتی، آللاهین کومگی کیمی قیمتلندیریر.
معلوم اولدوغو کیمی تبریز شهری استبداد اوردولارینین محاصره​سینده اولدوغو وقت محمدعلی شاه محمد ولیخان تنکابنی​یه اؤز سلاحلی قره​لریله گیلاندان آذربایجانا گئدیب اورادا ارتجاعی قوه​لری تقویت ائتمک امری وئریر. یپریم​خانلا بیرلیکده تبریزه دوغرو حرکت ائدن محمد ولیخان تبریز مجاهدلرینین استبداد اوردولارینا ووردوقلاری ضربه​لر حقینده ائشیدیر و تبریزه گئتمک عوضینه تهرانا گلیر، بو زمان یئپریم تهرانین نظمیه رییسی تعیین اولور.

1910-جو ایلین آوقوست آییندا یئپریم​خان قزاق اوردوسو ایله بیرلیکده تهراندا ستارخان و باقرخانین فدائیلرینی خلع سلاح ائتمک اوچون دولت طرفیندن مامور ایدیلیر، اونلاری شهر ایچینده محاصره​یه آلیر، ووروشور و ستارخان یارالاندیقدان سونرا ارتجاع اؤز مقصدینه چاتیر و مشروطیت اؤزونون ان گوجلی سلاحلی دایاغیندان محروم اولور
. بیر چوخ مؤلفلر ایسه یئپریم​خان کیمی بیر خائنی مشروطه سرکرده​سی کیمی قلمه وئرمگه، «ایرانین آدلی–سانلی آزادیخواهلاری»
 سیراسینا کئچیرمگه چالیشیرلار.
بعضی مولفلر انگلیس مستملکه​چی​لرینین مشروطه حرکاتینا اولان مناسبتینی کوبودجاسینا تحریف ائدرک بئله گوسترمگه سعی ائدیرلرکه، بو حرکات اؤلکه​نین داخلی شرایطی اساسیندا، خلق کوتله​لرینین فداکارلیغی ایله دئییل، انگلتره خارجی سیاستینین دیکته​سیله حیاتا کئچیریلمیشدیر. شبهه​سیز، بونلار اؤز امپریالیست اربابلارینین گؤستریشلرینی یئرینه یئتیرمکله و یا انگلیس مؤلفلری واسطه​سیله یازیلان کتابلارین تاثیریله حرکت ائدن آداملاردیرلار.

مثلاً، انگلیسلی داوید فریزر «ایران و تورکیه انقلابدا» آدلی کتابدا یازیر کی، «ایرانلیلاری قانون اساسی الده ائتمه​لری اوچون بیز اساس و تاثیرلی واسطه اولدوق. یقین کی، بیزیم کومگیمیز اولمادان اونلار ایندیکی دورده قانون اساسی آلا بیلمزدیلر»
.

البته، بیر چوخ انگلیس مولفلری طرفیندن مختلف شکللرده تکرار اولونان بو فکر بیر ده اونا گؤره ایراندا اؤزونه طرافدارلار تاپا بیلمیشدیرکی، انگلتره چار روسیه​سیله شدتلی رقابت مبارزه​سی آپاردیغی اوچون مشروطه حرکاتی دورونده اؤلکه​نین شمال منطقه​لرینده اؤزونو چاریزم سیاستی مقابلینده آزادلیغا طرفدار کیمی گؤستردیگی حالدا، جنوبدا آزادلیق و دموکراسی​نین غدر دشمنی کیمی حرکت ائتمیشدیر. عین زاماندا انگلیسلرین شمالدا اؤزلرینی آزادلیق طرفداری کیمی قلمه وئرمه​لری، اؤز قونسولخانالارینین قاپیسینی او زمان بست اوتورانلارین اوزونه آچمالاری معلومدور کی، تمامیله ریاکارلیق و مستملکه​چیلیک سیاستینه خدمت مقصدی داشیمیشدیر. حالبوکی، چار افسری لیاخوفون 1908-جی ایلین اییون آییندا مجلسی توپا باغلاماسی تکجه محمدعلی شاهی امریله دئییل، چار روسیه سی و انگلیستان دولتلرینین بیرگه راضیلیییله، حتی تحریکییله اولموشدور. 
انگلیس امپریالیستلری ایرانیلارین هله قانون و دموکراسی اساسیندا قورولموش حکومت صاحبی اولماق درجه​سینه چاتمادیقلاری کیمی بیر تحقیرآمیز فکرین تبلیغاتچیسی اولموشلار. چار روسیه​سی کیمی اونلاردا ایراندا شاهلیق اصولونون مدافعی کیمی حرکت ایدیردیلر. انگلیسلر حتی لازم گلدیکده محمدعلی شاهی عوض ائتمک اوچون اونون عمی​سی قاجار شاهزاده​سی ظلل​السطانی اؤز کاندیدلری کیمی احتیاطدا ساخلامیشدیلار.

اونلار حتی ایرانین جنوبوندا مشروطه حرکاتینی بوغماق اوچون هنگام بندرینه اؤزلرینین «فوکس» آدلی حربی گمی​سینی و دسانت قوه​لرینی گتیرمیشدیلر.

مشروطه انقلابینی انگلیسلرین دیکته​سیله، اونلارین راضیلیغیله باغلایانلار ایستر-ایسته​مز ایران خلقلرینین بویولدا چکدیکلری زحمتلری، مبارزه​لرینی، تبریز مجاهدلرینین فداکارلیقلارینی، ستارخان، باقرخان و حسین خان کیمی سرکرده​لرین خدمتلرینی دانمالی اولورلار. لاکن، مشروطه حرکاتی حقینده یازانلار تکجه بونلاردان عبارت دئییللر. بو حرکات دنیا آزادلیق حرکاتی تاریخینده، ایرانین گله​جک طالعینین حلّینده توتدوغو موقعه گؤره بیر چوخ داخلی و خارجی تدقیقاتچیلارین و تاریخچیلرین دقتینی جلب ایتمیش و اؤزونون بویوک حجملی اثرلرینی ده یاراتمیشدیر. سیداحمد کسروی تبریزینین «تاریخ مشروط ایران» («ایرانین مشروطه تاریخی»)، دکتر مهدی ملک زاده نین «تاریخ انقلاب مشروطیت ایران» («ایران مشروطیت انقلابی تاریخی»)، عباس اسکندرینین «کتاب آرزو و یا تاریخ مشروط ایران» («آرزو کتابی و یا ایرانین مشروطه تاریخی») و سایره کیمی چوخ جلدلی اثرلر بونون اوچون بیر مثالدیر. بوندان علاوه ایرانین غمومیتله و خصوصیله 20-نجی عصر تاریخینه عاید ائله بیرکتاب آز تاپیلارکی، اورادا مشروطه حرکاتینا یر ویریلمه میش اولسون، ایستر- ایسته مز آذربایجان خلقینین، اونون لیاقتلی اوغوللاری ستارخان و باقرخانین خدمتلری گوستریلمه میش اولسون. 
وقتیله حاج محمدباقر و یجویه یی طرفیندن قیدلر کیمی قلمه آلینمیش «تاریخ انقلاب آذربایجان و بلوای تبریز»
 («آذربایجان نهضتی و تبریز عصیانینین تاریخی») «قیام آذربایجان و ستارخان»
، (آذربایجان نهضتی و ستارخان»)، «همرزم ستارخان»
 («ستارخانین سلاحداشی») و سایره کیمی کتابلارایسه بلاواسطه مشروطه انقلابینین ایشیقلاندیریلماسینا حصر ایدیلمیش منبعلردیرلر. بو کتابلاردا حادثه لر اکثراً اؤلکی نین اقتصادی، سیاسی و اجتماعی وضعیتیله علاقه دار ایضاح ایدیلمه دیگی اوچون علمی نتیجه لره چوخ آز تصادف ایدیلبر. بونلارین هرتک- تکینده معین سهولر، تحریفلر، شخصی و صنفی موقعین حکمیله دییلمیش ملاحظه لرله برابر مشروطه انقلابینی، تبریز مجاهدلرینین مقاومتینی، ستارخان و باقرخانین، اونلارین سلاحداشلارینین خدمتلرینی ئوگرنمگه کومک ایدن فکرلرده واردیر. سید احمد کسروی تبریزی مشروطه تاریخی یازماقدا اونو حرکته گتیرن سببلر ایچریسینده بو حرکاتدا عادی آداملارین خدمتینی قید ایتمک کیمی عالی بیرفکری ده گوستریر.

مشروطه دوروئده یاشامیش، حتی ستارخانلا بیرلیکده تبریز حرکاتیندا اشتراک ایتمیش شخصلیرین خاطره لری ده بیر منبع کیم قیمتلیدیر. حرکاتین اشتراکچیلاری اولان اورمیه لی مکافات
 و نعمت آبادلی صمصامین
 خاطره لری و جهتدن دقته لایقدیر، لاکن ائله خاطره لرده مطبوعاتدا منعکس اولموشدور که، اونلار اولدن تحریفچیلیگه، سهوه یول ویرمیشلر، بوجوره جیزما- قارالار ایچریسینده سناتور فلیکس آقایانین یازدیقلارینی
 قید ایتمک لازم گلیر. بو یازیلاردا بیرسیرا جدی تاریخی تحریفلر، متودیک سهولردن باشقا بیرخلقین حرکاتداکی خدمتلرینی باشقالارینین حسابینا یازماق کیمی ملتچی لیک ملاحظه لرینه ده راست گلمک ممکندور. بوخاطره لر مشروطه حرکاتیندان سناتور اولماق و ثروت توپلاماق مقصدی گودن بیرپول حریصینین الیله یازیلمیش و 1910-نجو ایلده تهراندا ستارخانا قارشی آتیشمالاردا اشتراک ایدن داشنا کلارین معلوماتینا اساسلانمیشدیر.
معلوم اولدوغو کیمی مشروطه انقلابینین ان هیجانلی دورو، اونون ان یوکسک ذروه سی، اونون دموکراتیک ماهیتینی گوجلندیرن تبریز حرکاتی اولموشدور. بودورده عین زماندا ستارخانین خلق حرکاتی سر کرده سی کیمی میدانا چخماسی تکمیللشمیش و اونون انقلابی خدمتی تام آیدینلیغیله گورونمگه باشلامیشدیر. مارکسیزم- لنینیزم تعلیمینه گوره مادی نعمتلرین ده، انقلابی انرژینین ده یارادیجی منبعی زحمتکش خلق کتله لریدیر. ستارخانین بویوکلو گو ایسه بوقوه نی سفربر ایتمکده، اونو دشمنه قارشی مبارزه لرده دوز گون استقامتده آپارماقدادیر. هم ایران مشروطه انقلابینی، هم ده اونون سرکرده سی ستارخانی بو نقطه نظردن قیمتلندیرن بویوک لنین اولموشدور.
ستارخان حرکاتی دنیانین هریریندن داها چوخ روسیه ده دموکراتیک و انقلابی فکرین دفتینی جلب ایتمیشدیر. دنیا پرولتاریانی نین داهی رهبری، مظلوع شرق خلقلرینین صمیمی دوستو و معمی و. ای. لنین ستارخان حرکاتینی دقتله ایزله میش و اؤزونون درین مضمونلو مقاله لرینده بوحرکاتا چار روسیه سینین و انگلیس امپریالیستلرینین اشغالچیلیغی ایله تبریزده دولت دیگر طرفدن ایسه ستارخانین باشچیلیغی ایله تبریزده دولت قوشونلارینا قارشی قهرمانلیقلا ووروشان انقلابی قره لری بویوک سئوینح و صمیمیتله آلقیشلامیشدیر.

ستارخان حرکاتی روسیه نین انقلابی احوال روحیه لی گنجلری آراسیندادا بویوک ماراق دوغورموشدور. معلوم اولدوغو کیمی چار حکومتی نین لیاخوفون الیله تهراندا مجلسی توپا باغلاتدیر ماسی روسیه ده مترقی فکرلی آداملاری غضبلندیردی. اونلار مختلف واسطه لرله چارین آزغینلیقلارینا قارشی اؤز اعتراضلارینی بیلدیردیلر. بو جهتدن ستارخان حرکاتینا بویوک رغبت بسله ین پتربورق و مسکوا طلبه لرینین تشبثلری خصوصیله ماراقلیدیر.

پتربورق اونیورسته تینین آچیق فکرلی طلبه لری اوزمان حکم سورن ترور و تعقیب سیاستینه باخمایاران انقلابی روحلو ورقه لر بوراخمیش و بونلاری اونیورسته تین دیوارلارینادا یاپیشدیرمیشلار. همین ورقه لردن بیرینده دییلیردی: «اوزاق پتربورقدان غالب ستارخانا! روس طلبه لری شیرخورشید اؤلکه سی اوزرینده کی اسیرلیک بولودلارینی داغیدان ستارخانا سلام گوندریرلر. بیزیم دشمنیمیز سنین کی ایسه همین مطلقیتین قولو لیاخوفون شخصینده دیر. بیز اوتانیریق که، لیاخوف بیزیم وطنداشیمیز آدلانیر. ییزده، سنین مبارزه آپاردیغین اسارت و مطلقیت اصول اداره سینه قارشی ووروشوروق. بیز ایندی اگیلمیشیک، اما سینامیشیق، بیزینه قالخاجاغیق! بیزیم دشمنیمیز عمومی، مقصدیمیز عمومیدیر، ستارخان!
بیزیم سلامیمیزی و سئوینج دولو حرمتمیزی قبول ائت! قوی، ایرانا آزادلیق گتیره ن غلبه همیشه سنین طرفینده اولسون! یاشاسین آزادلیق مبارزلری! قوی، اونون دشمنلری محو اولسونلار».

آچیق فکرلی روس طلبه لری ستارخان حرکاتینا دلیر مناسبتلرینی تکجه ورقه لر یایماق، گیزلی و آچیق ییغینجاقلار کچیرمکله ییلدیرمیردیلر. اونلار حتی تبریزه – ستارخانا مکتوب بئله گوندرمیش و بومکتوبدا ستارخانا بویوک حرمت و محبت بسله دیکلرینی بیلدیرمیشدیلر. مسکوا اونیورسته تینین 758 نفر طلبه سی آدیندان ستارخانا گوندرمیلمیش مکتوب اوزمان تبریزده نشر اولونان هفته لیک «مساوات» روزنامه سینین 28-نجی نمره سینده درج ایدیلمیشدیر. 
 مکتوبدا یازیلیردی: «ما امضا کنندگان ذیل که از متعلمین ... دارلفنون مسکو می باشیم حسیات صمیمانه و وجد بی پایان خودمانرا تقدیم حریت وبزرگوار آزادی طلب ستارخان را با احساسات باطنی سلام می رسانیم...». («-بیز آشاغیدا امضا ایدنلر مسکو اونیورسته تینین طلبه​لری ایرانین یگانه مجاهدلرینه ... خصوصیله بوبوک آزادیخواه و حریت قهرمانی ستارخانا هیجانلا سلام سویله ییریک ... »

ستارخانین دویوشلرده گوستردیگی قهرمانلیقلار تکجه روسیه نین انقلابی و دموکراتیک دایره لرینده دئییل، بلکه اؤلکه نین روزنامه و مجله لرینده ده اؤز عکسینی تاپیردی، خصوصیله قافقاز مطبوعاتی ستارخان حرکاتینا اؤز صحیفه لرینده گنیش بر ویریردی، اودورده «ملانصرالدین» مجموعه سینین، «ارشاد»، «ترقی» و سایره روزنامه لرین ائله نمره سینی تاپماق اولمازکه، بو حرکات حقینده اؤز اوخوجولارینا معلومات ویرمه سین. حتی دورونون ان گور کملی ساتیریک مجله سی اولان «ملانصرالدین» اؤزونون ماتریالسلاری، خصوصیله بویوک ساتیریک شاعیر میرزاعلی اکبر صابرین شعرلری ایله بوحرکات حقینده صمیمی حسلر یاییردی.

غرب مطبوعاتیندادا ایران مشروطه انقلابینا، تبریز حرکاتینا یر ویریلمیشدیر. ایتالیانین مترقی مطبوعاتی ستارخانی اوزمان ایرانین هاری بالدی سی آدلاندیرمیشلار. البته، بو، ستارخانا اویغون آد ایدی و خلقیمیزین قهرمان اوغلونا ویریلمیش یوکسک قیمت ایدی. قید ایتمک لازمدیرکه، غرب مطبوعاتی ستارخان حرکاتینی یایماق و دویوشلرین گیدیشی حقینده گنیش معلومات ویرمکله غرب اجتماعیاتینی حادثه لرین جریانیندا قویوردو. ستارخان حرکاتی ایله یاخیندان تانیش لیق و بوحکاتین مترقی کاراکترلی حرکات کیمی قیمتلندیریلمه سی اجتماعی دایره لرده، خصوصیله زحمتکشلر آراسیندا بویوک ماراق دوغورموشدور. همین دورده پاریسده یاشامیش بیر ایرانلی قید ایدیر که، محمدعلی میرزانین مجلسی توپا باغلادیغی و ارتجاعین دیرچلدیگی دورده کوچه یه چخماغا اوتانیردیم. لاکن بیرگون منزلیمه یاخین اولان کیچیک پارکدا اوتوروب مطالعه ایله مشغول اولدوغوم زمان بیرنچه فرانسه لی سئوینجک منه یاخینلاشیب الیمی سیخدی. اونلاردان بیری: «آفرین، آفرین ستارخانا! قیامت ایدیر. آخی سن ده اونون هم یر لیسی سن». من فخر ایتمه یه بیلمزدیم. چونکه، سردار اؤز مبارزه سی ایله بوتون ایرانین باشینی اوجالتمیش و اونا خارجده ده بویوک شهرت قازاندیرمیشدی. لاکن بوتون بونلارلا یاناشی ایستر غربده و ایسترسه ده روسیه ده تبریز حرکاتینی و اونون رهبری ستارخانی، باقرخانی، حسین خانی و باشقالارینی کیچیلتمک و اونلاری لکه له مک اوچون مختلف تشبثلرده ایدیلمیشدیر. اوزمان روسیه نثر اولونان «نوویه وره​میا» ژورنالینین تبریزده اولان نماینده سی بیرنچه دفعه مجله یه بهتانچیلیقلا دولو اولان ماتریاللار گوندردیگی اوچون ستارخان اونون تبریزدن چخارماق حقینده گوستریش ویرمیشدی. حتی اونو تبریزدن چخارماق حقینده گوستریش ویرمیشدی. حتی «نووویه وره میانین» روس اولدوغونو و اونوچخارماغین چتین لیگینی بیلدیرن شخصه ستارخان دیمیشدیرکه، او، روس خالقی نین افکارینی تمثیل ایتمیر. ستارخانین وقتیله دیدیگی سوز لنینین «نوویه وره​میا» ژورنالی حقینده ایره لی سوردو گو آشاغیداکی فکرله تمامیله اویغون گلیر. «نوویه وره​میا» روس  خلقینین افکارینی د گیل، روس زاده گانلارینین، روس ارتجاعینین افکارینی تمثیل ایدیردی.

اوزمان تبریزده کی حرکاتدان حدتله نن ژورنال تبریزده گویا «اؤز باشینالیغین مثلسیز درجه یه چاتدیغینی»، شهرین گویا «یاریم وحشی انقلابچیلار طرفیندن داغیدیلیب تالان ایدیلدیگینی» گوستریر و چار روسیه سینی تبریز انقلابینی بوغماغاچاغیریردی.

ائله همین دورده لنین «نووویه وره​میا»-نی افشا ائده​رک یازیردی: «گؤردوگونوز کیمی، تبریزده انقلابین شاه قوشونلاری اوزرینده غلبه​سی در حال روسیه اوفیسیوزونون حدتینه سبب اولموشدور. انقلابی ایران قوشونونون باشچیسی ستارخان همین مقاله ده «آذربایجان پوقاچوفو» اعلان ایدیلمیشدیر...».
 
همین ژورنال ستارخانی زادگان اوخوجولارینین گوزونده قولدور و یاریم وحشی ییر آدام کیمی جلوه لندیرمک اوچون اونو «آذربایجانین پوقاچوفو» آدلاندیرمیشدی.

لنین وقتیله اؤز مقاله سینده «نووویه وره​میا» -نین ویردیگی بو آدی رد ایتمیش و گوسترمیشدیرکه، «ستارخان انقلابی ایران فوشونونون باشچیسیدیر». حتی، بعضی تاریخ چیلر همین آدین هانسی مطبوعات طرفیندن و نه مقصدله ویریلدیگینین فرقینه وار مامیش، لنین یولداشین مقاله سینده کی فکری دوز گون قاورایا بیلمه میش و بونون نتیجه سینده ده سهوه یول ویره رک ستارخانی «آذربایجانین پوقاچوفو» آدلاندیرمیشلار. اؤزوده بوآدین گویا لنین طرفیندن ویریلدیگینی ایره لی سورموشلر.

«مسکووسکی یه ژه نه دلنیک» ژورنالی دا وقتیله مشروطه انقلابینا، اونون لیاقتلی سرکرده سی ستارخانایو کسک قیمت ویرمیشدیر. او، عین زماندا بوباره ده بهتانچیلیغا یول ویرنلری تنقید آتشینه توتاراق یازیردی: «اونون (ستارخانین) آدی همیشه خلقین خاطره سینده یاشایرجاقدیر ... گله جک نسل اونلاری یوکسک خدمتلرینه گوره قیمت لندیره جک و هئچ ییر بهتان اونلارین آدینی لکه له یه بیلمز»

محض بئله ایدی، ستارخانین آدی و اونون آپاردیغی مبارزه ایرانین حدودلارینی آشدی. بو حرکاتین سسی روسیه ده، غربده، آسیا و آفریکادا ایشیدلدی. اوزاق آفریکانین شمالیندا، مراکشده ستارخان حقینده سرودون قوشولماسی و عرب دیلینده اوخونماسی بو افسانه وی قهرمانین شهرتینین گنیش مقیاسدا یاییلدیغینی بیرداها ثبوت ایدیر.

لنین، روسیه انقلابچیلارینین ایران مشروطه انقلابینا گوستردیکلری مادی و معنوی یاردیم، تبریز حرکاتینا و ستارخانا ویردیکلری یوکسک قیمت بؤیوک اوکتوبر سوسیالیست انقلابینین غلبه​سیندن سونرا بو باره​ده بیر سیرا دگرلی اثرلرین میدانا چیخماسیله ده نتیجه لنمیشدیر. خصوصیله بو اثر لرده خلقیمیزین انقلابی خدمتلری دوز گون قیمتلندیریلمکله برابر بو خدمتلرین اوستونه خط چکمک ایسته ین بورژوا تدقیقاتچیلارینا، زحمتکش کتله لری کولگه ده گورمک فکرینده اولان سطحی مشاهده چیلره ده تاثیرلری جواب ویرمیشلر. 1935- نجی ایلده «پروبوژدنیه آزیی» آدلی منتخباتدا پ. م. پتروف، 1940- نجی ایلده «ایستوریک مارکیست» ژورنالیندا ا. بور- رامنسکی 1905-1911- نجی ایللر ایران انقلابی حقینده چیخیش ایتمیش، 1957- نجی ایلده «ایرانسکایا ره والیوسیا 1905-1911» نشر ایدیلمیشدیر. ایران مشروطه انقلابی، تبریز حرکاتی، حتی ستارخانین انقلابی فعالیتی دفعه لرله مختلف جهتلردن علمی تدقیقات اوییکتلری اولموشدور. بو موضوع لاراوزره دفعه لرله چوخ جلدی بدیعی اثرلریازیلمیشدیر. بو موضوع سووه تلر اؤلکه سینده صحنه عالمینده و تطبیقی صنعت ساحه سینده ده اؤز انعکاسینی تاپا بیلمیشدیر.

سووه ت اتفاقیندا نشر اولونان معلومات کتابچالاریندا، بویوک لغت کتابلاریندا، تقویم لرده حتی بو موضوعلارا دقت یتیریلمیشدیر. 

بو اثرین یازیلماسیندا بورژوامنبعلریندن تنقیدی صورتده، سووه ت اتفاقیندانشر اولونموش اثرلردن مارکسیست- لنینچی متودولوژی اساسیندا استفاده ایدیلمیشدیر. بورادا ایران مشروطه انقلابی حقینده دئییل، اونون معین حصی سی اولان تبریز حرکاتی و خصوصیله بو حرکاتدا سردار ملی ستارخانین خدمتلرینین ایشیقلاندیریلماسینا سعی گوستریلمه سی نظرده توتولموشدور. آذربایجان خلقینین قهرمان اوغلو، ایران مشروطه انقلابینین گور کملی سر کرده سی ستارخانین آنادان اولماسینا حصر ایدیلمیش بو اثر طبیعی اولاراق علمی کتله وی قایدادا ایشلنمیشدیر.
ایران مشروطه انقلابی 1905-1911-جی ایللر عرفه​سینده
الف. دنیا وضعیتی و ایران

19- نجی عصرین آخرلاری و 20- نجی عصرین اوللریندن اعتبارا کاپیتالیزم اؤز تاریخی انکشافی نین سونونا- امپریالیزم پیلله سینه چاتاراق بو مرحله یه مخصوص جهتلری ایله تظاهر ایدیر. استحصالی تمرکز لشدیرمک. کاپیتال اخراج ایتمک. قوشون زیریتمک، دنیانی اقتصادی و اراضی نقطه نظردن بولوشدورمک، ال آلتی دولتلر یاراتماق، امتیازلار آلماق و سایره همین بو جهتلردندیر. بودورون، امپریالیزمین باشلیجا جهتلرینین علمی ایضاحینی ویرن لنینین دیدیگی کیمی «... مالیه کاپیتالی دنیانین بوتون اؤلکه لرینده. تام معناسیله اؤزتورونوقورور».

باشقا شرق اؤلکه لرینده اولدوغو کیمی ایراندادا 19- نجی عصردن آخرلاری و 20-نجی عصرین اوللرینده بوجهتلردن دوغان امپریالیست وحشی لیکلرینه، غارت و حربی فتنه لره راست گلمک ممکندور. 19- نجی عصردن باشلایاراق چار روسیه سی و انگلیس دولتی بیر- بیرینین آردینجا ایراندان امتیازلارآلیر، یوکسک فایض و چوخ آغیر سیاسی شرط لرله اونا بورجلار تحمیل ایدیرو نهایت 1907- نجی ایلین آوغوستوندا اونو نفوذ دایره لرینه بولمک حقینده اؤزآرالاریندا مقاوله باغییرلار.

بومدت ایچریسینده آلمان و آمریکا بیرلشمیش آیالتلری کیمی ایکی ییرتیجی امپریالیست دولتی نین، فرانسه، بلژیک، یونانستان، اوتریش و سایره نین ده سرمایه لرینین ایرانا نفوذ ایتدیگینی گوروروک.

قاچار سلاله سیندن هله تکجه ناصرالدین شاه امپریالیست دولتلردن آلدیغی پوللار عوضینده ایرانی یاریم مستملکه یه چویرن 83 سازش و مقاوله باغلامیشدی
 بوندان سونراکی شاهلارین داآلدیقلاری بورج. ویردیکلری امتیازلار نتیجه سینده اؤلکه نین ثروت منبعلری، دولت سوورنلیگی، سلاحی قوه لری و حتی دولت آپاراتی دا اساسا چار روسیه سی و انگلیس امپریالیستلرینین اختیارینا کچیر. 19- نجی عصردن باشلانان یاریم مستملکه یه چوریلمک پروسسی 20-نجی عصرین اوللرینده باشا چاتاراق ایران یاریم مستملکه اؤلکه لره خاص جهتلرین بیرلشدیگی بیرمملکت اولور. بو وضعیت ایسه اؤلکه نین صنایع فلاحت و مدنی انکشافیندا، اهالینین حیات طرزینده اؤزونون چوخ جدی منفصی تاثیرینی گوسترمه یه بیلمزدی.
خارجی کاپیتال اؤلکه نین صنایع لشمه سینه، خصوصیله آغیرصنایعین، ماشین قاییرمانین یارانماسینا جدی صورتده مانع چیلیک توره دیردی، ال امگینه اساسلانان خیردا اعمالاتخانلار یاخود تازاجا یارانمیش کیچیک کارخانالار اقتصادی تضییق نتیجه سینده اؤز ایشینی اختصار ایتمه لی و سیرادان چخارمالی اولوردو. صنایع ائله بیر وضعیتده ایدی که، ان چوخ گریده قالمیش کندتصرفاتی نین ابتدائی آلتلره اولان احتیاجینی حتی چتین لیکله ئوده یه بیلیردی.
تورپاقلارین 92 فایضی بویوک ملکه دارلارین الینده ایدی. یرده قالان 8فایضی ایسه خیردا مالکلره، کندخیردا بورژوازیاسینا مخصوص ایدی. محض بوناگوره ده زحمتکش خلق کتله لرینین اکثریتینی تشکیل ایدن مظلوم ایران کندلیسی نین گزرانی اولدوقجا دوزولمز ایدی. کندلیلر یوخسوللوق ایچریسینده، پالچیق داخمالاردا یاشامالی اولوردولار. بوتون ثروت دورد چیلپاق دیواردان و بیر پالچیق سهنگدن عبارت ایدی.

شاه اؤلکه نین ان بویوک تورپاق صاحبی، ان بویوک فئودالی حساب اولونوردو. سرایدا توپلاشانلار و حاکمیتی الده ساخلایانلاردا همین تورپاق صاحبلریندن عبارت ایدیلر، بیرجه بوفاکتی دیمک کفایتدیرکه، هله پول و باشقا ثروتلریندن باشقا آتابگ اعظمین 1200 کندی
، ظل السلطانین ایسه بیرمیلیون اهالیسی اولان 2000 کندی
 وارایدی،
ایران کندلیسی فئودال و ملکه دارلارین قولوناچوریلمیشدی. اربابلار. مباشرلر، آزغین دولت مامورلاری اونلاری آددیم باشی تحقیرایدیر. دویوب تالاییردیلار. کندلیلر هرجهتدن تجاوزه معروض قالیردیلار.
20- نجی عصرین باشلانقیجیندا وضعیت داها آغیرایدی. اصفهان کندلیلرینین 80 فایضی تورپاقدان محروم ایدیلمیشدیلر. تورپاغین 95 فایضی ملکه دار لارین. روحانیلرین و دولتین الینده ایدی، کندلیلرین الینده تورپاغین جمعی 3-5 فایضی قالیردی.
ملکه دار لار تورپاغی اجاره یه ویره رک بوتون محصولون 40-95 فایضینه قدرینی اجاره حقی الیردیلار، کندلییه ایسه سحردن آخشاماقدر ایشله مک، قان تر توکمک و بیر دسته طفیلی نین فراوان یاشایشینی تامین ایتمک خدمتی قالیردی. کندلیلرین اوزرینه قویولموش 50- یه یاخین مختلف نوعلی ویرگی نین حسابینا شاه، شاهزاده لر، یوکسک رتبه لی سرای آداملاری، حکومت نماینده لری و باشقالاری مختلف یرلرده، خصوصیله اوروپادا عیش- عشرتله مشغول اولوردولار.

«ملانصرالدین» مجموعه سی «وارثاوسکی کوریر» روزنامه سینه اساسلاناراق وارشاوادا کئفه مشغول اولان شاهزاده حقینده یازیردی: «شاهزاده اللی مین مناتلیق قیش لباسی تیکدیریب. بلی، بئله دیر عزیزیم! سن مندن سوروشورسان ایرانین پولو هارالاردا داغیلیرکه، جماعت آجیندان ئولور!»
.

دوزولمز حیاتا محکوم ایدیلمیش کندلیلرله بیرلیکده فعله لرین ده وضعیتی اولدوقجا آغیرایدی. فئودال قانون- قایدالارینین و شاه طرفیندن قویولموش ویرگی سیستمی نین آغیرلیغی شهر اهالی سینین ده اوزرینه دوشوردو. مختلف منبع لرین یازدیغینا گوره 1870- نجی ایلدن 1900- نجی ایله قدر اولان 30 ایل ایچریسینده مالباتلار 32دفعه آرتیریلمیشدیر.

20-نجی عصرین اوللرینده تبریزده بیرسیرا ایری و خیرداکارخاناوار ایدی که، بونلاردادا تقریباً 10000 آدام چالیشیردی. صنایع اوجاق لاری دیمک اولار، اساسا شهرلرده اولان پراکنده اعمالاتخانالاردان عبارت ایدی. 19- نجی عصرین آخرلاری و 20- نجی عصرین اوللرینده صنعتکارلار شهر اهالی سینین امک قابلیتی اولان حصه سینین 15-20 فایضینی تشکیل ایدیردی. تبریز، اصفهان، کاشن، همدان، کرمان، تهران، مشهد، شیراز، یزد شهرلری اؤز محصوللاری ایله تکجه ایراندادئییل، اونون خارچینده ده شهرتله نیر دیلر.
 لاکن بو محصوللارین حاضرلاندیغی کارخانالاردا و اعمالاتخانالاردا چالیشان زحمتکشلر گونده 14-16 ساعات امک صرف ایدیر و بونون مقابلینده چوخ جزئی امک حقی آلمالی اولوردولار. آذربایجانین شهرلرینده، اوجمله دن اردبیل، اورمی، خوی، سراب، مراغه ده صنایع اساساً کیچیک اعمالاتخانا وکارخانالاردان عبارت ایدی که، بویرلرده ده ایش شرایطی آغیرو امک حقی جزئی ایدی. ایستر ایراندا و ایسترسه ده آذربایجاندا نسبتا انکشاف ایتمیش اولان خالچاچیلیق کوستار صنایعینده ده امکچی لرین وضعیتی آغیرایدی. فرش کارخانالاریندااساساً کیچیک یاشلی اوشاقلارین امگیندن استفاده اولونوردو. کندلرده ایو صنایعی شکلینده یاییلمیش اولان خالچاچیلیقدا ایسه یالنیز قادین و اوشان امگی استثمار اولونوردو. وحشی استثمارا معروض قالمیش بوفعله لرین اوزوجو زحمتی قارشیسیندا اونلارااولدوقجا جزئی امک حقی ویریلیردی. فعله لرین منافعینی مدافعه ایدن هئچ بیر یارارلی تشکیلات یوخ ایدی. اونلار حتی ان عادی دوموکراتیک حقوقدان بئله محروم ایدیلمیشدیلر.

چارمطلقیتی نین. انگلتره امپریالیزمی نین مستملکه چیلیک سیاستی و سویغونچولوغو، اوزون ایللردن بری اؤلکه ده  حکم سون استبداد قورولوشو، دره بگلیک، صحیه سیزلیک، معارفسیزلیک و باشقا محرومیتلر ایران خلقلرینی الدن سالمیشدی. بوظلم و سویغونچولوق آذربایجاندادها شدتلی ایدی. چونکه، آذربایجان خلقی نین اوزرینه باشقا ظلم لرله یاناشی ملی ظلم ده علاوه اولونموشدو.
کندده وضعیت آغیرایدی، شهر صنایعی ایسه کنددن آخیشیب گلنلری اعمالاتخانلاردا یرلشدیرمک اقتداریندا دئییلدی. اوناگوره ده زحمتکشلر اؤز وطنلرینی ترک ایدرک خارجه، خصوصیله روسیه و زاقافقازیانین مختلف صنایع شهرلرینه آخیشیب گیدیر دیلر. اونلار اؤز وطنلرینی. اؤز ایولرینی، حتی دوداقلاریندا اینجه تبسم اوینایان معصوم اوشاقلارینی بئله قویوب اوزاقلاشیر، بیرپارچا چورک اوچون قاباقلارینا گلن شهرو کندلره اوزتوتوردولار.

زاقافقازیانین مختلف شهرلرینده ایشله مگه گیدن ایران زحمتکشلرینین دیمک اولارکه، بویوک اکثریتینی آذربایجانلیلار تشکیل ایدیردیلر. بیرسیرا سندلره گوره ایران زحمتکشلرینین اختصاصلی حصه سی ده مهاجرت ایتمگه مجبور اولموشدور.

هله 1845- نجی ایلده زاقافقازیایاایشله مک اوچون تورکیه و ایراندان دولگرلر و بنالار گلیرمیشلر
 عمومیتله 1858-نجی ایلده روس- ایران سرحدینده، گلنلره 4852 پاسپورت ویریلمیشدی، اونلار، تفلیسه، گنجه یه، شوشایا، شاماخی یا، ایراوان وزاقافقازیانین باشقا یرلرینه ایشله مک اوچون گلیردیلر، بوآخین 19-نجی عصرین آخرلاری و 20-نجی عصرین اوللرینده داهابویوک وسعت آلمیشدی.
روسیه یه ایشلمگه گلنلره تبریزده 1891- نجی ایلده 26855، ویریلمیشدی، البته، یوخاریدا گوستردیگیمیز رسمی معلوماتلارزاقافقازیایا مختلف یوللارلا کچیب گلنلرین هامیسینی احاطه ایتمیر. 19-نجی عصرین سونو و 20-نجی عصرین اوللرینده ایشله مک اوچون ایراندان روسیه یه گلنلرین سایی ایلده 200مین نفر اولموشدور
.

احمدکسروی تبریزی ایشچی قوه سینین مهاجرتیندن دانیشاراق یازیر که، زاقافقازیادا چوخلو ایرانلی وارایدی. خصوصیله اونلارین اکثر حصه سی باکی معدنلرینده ایشله ییردی
.

روسیه یه مهاجرت ایتمیش زحمتکشلر اورادا مدنی قورولوشلا. تکنیک ایله تانیش اولور، روسیه پرولتاریاتی ایله یاخینلاشیر، خصوصیله بین الملل چی بیرشهر اولان باکیدا جریان ایدن فعله حرکاتینی کورور. و بئله لیکله سیاسی جهتدن آییلیردیلار. اونلار یرلی فعله لرین مبارزه تجربه لرینی ئوگره نیردیلر.
اوزمان اؤلکه نین اؤز داخلی شرایطی ایله؛ اقتصادی، سیاسی و اجتماعی وضعیتیله علاقه دار اوزون عصرلردن بری سویولوب تحقیر ایدیلن مظلوم ایران خلقلری قارشیسیندا ایکی مهم سئوال یارانمیشدی. افکار عامه نی، بوتون ضیالیلاری، وطنپرستلری، شهرو کندلری دولاشان بو سئواللار بئله ایدی: یا ابدی اولاراق ظلم و تحقیره دوزمک، یادا استقلال و آزادلیق اوغروندا مبارزه لره قالمخاق! ایران تاریخینده دفعه لرله باش ویرمیش خلق هیجان و عصیانلاری، کندلیلرین کورطبیعی چخمیشلاری زحمتکش خلق کتله لرینین ایکینجی یولو سچدیگینه آیدین مثاللاردیر. 19- نجی عصرین ایکینجی یاریسیندادین بایراغی آلتیندا دوام ایدین بابیلر حرکاتی ماهیت اعتباریله ایران خلقلرینین فئودال ظلمونه و مطلقیته فارشی آپاردیقلاری مبارزه اولموشدور. لاکن بونون آردینجا اؤلکه نین دیمک اولارکه، هریرینی بوروموش تنباکی عصیانی خلق کتله لرینین امپریالیزمه و اونون ال آلتیلارینا قارشی آپاردیقلاری گوجلو بیر حرکاتا چوریلمیشدیر. تبریز اهالیسی انگلیس، روس و عثمانلی سفیرلیک لرینه مکتوب گوندره رک تنباکی امتیازینا قارشی اؤز اعتراضلارینی بیلدیریر
 عمومیتله ایران خلقلرینین اعتراض حرکاتینین تضییقی ایله 1892- نجی ایلین دکابرآییندا شاه حکومتی تنباکی امتیازینی لغو ایتمگه مجبور اولدو.
همین دورده صنعی آجلیقلار توره دن بویوک ملکه دارلارا و محتکرلره قارشی 1895- نجی ایللده تبریزده باش ویرمیش آجلیق زمانی قادین لارین مبارزه سی خصوصیله دقتی جلب ایدیر. بیرچوخ عایله لری، اوشاق لاری فاجعه لی ئولوم تهلکه سی قارشیسیندا قویان بو آجلیق، نهایت، بوتون خلقین، خصوصیله قادینلارین کسگین ناراضیلیغینا سبب اولموشدور. تاریخده آدینا اهالی طرفیندن ماهنیلار قوشولان، اوزون مدت تبریز زحمتکشلرینین خاطره سیندن چخمایان و «زینب پاشا» آدیله مشهور اولان بیرقادین یوخسوللاری باشینا توپلایاراق محتکرلرین آنبارلارینا هجوم چکمیش و اله کچیردیگی بوغدانی آجلیق چکن شهر اهالی سینه پایلامیشدیر. هله بو حادثه نین فاجعه لری یاددان چخمامیش 1901، 1903، 1904- نجی ایللرده عموم ایران مقیاسیندا ان دهشتلی آجلیق لار باش ویرمیشدیر. آجلیق چکن کندلیلر، صنعتکارلار، فعله لر، بیرسوزله اج انسان دسته لری چورک دکانلارینی، محتکرلرین تاخیل و ارزاق آنبارلارینی داغیتمیش و حتی اله کچن محتکرلردن بیرنچه سینی ده ئولدورموشلر. 1903- نجی ایلده باش ویرن آجلیق آذربایجاندا داها شدتلی اولموش، تبریز شهرینده اهالی نین 10 فایضی نین هلاک اولماسیله نتیجه لنمیشدیر. تصادفی دئییلدیرکه، 20-نجی عصرین اوللرینده موجود قورولوشا، امپریالیزم نفوذوناو شاه استبدادینا قارشی نفرت و غضب اؤلکه نین هرطرفینی بوروموش، گیت- گیده داهادا شدتلنمیشدیر. بیری بیرینین آردینجا باش ویرن بوحادثه لر عین زماندا ایران خلقلرینی اویادیر، غفلت یوخوسونا دالمیش اهالی نین گوزونو آچیرو اونلاری ینی مبارزه لره روحلاندیریر. معین اوبیکتیو عامللر اساسیندا اؤلکه نین موجود اقتصادی – سیاسی قورولوشو ایله راضیلاشمایان. جمعیتده بیرسیرا اصلاحات آپاریلماسی اوغروندا بیرعده مترقی استقامتلی بورژوا نماینه لری و ائله جه ده لیبرال ملکه دار ضیالیلاری مبارزه یه قوشولورلار. اوروپادا اولموش، تحصیل آلمیش، ایرانا نسبتاً قاباقجیل اصول اداره یه منسوب اوروپا ئوکله لرینی گزمیش بو آداملاردا مترقی ایده یالار دوغوردو. ایراندا دموکراتیک فکرین یاییلماسیندا سید جمال الدین اسد آبادی، میرزا ملکم خان، میرزا عبدالرحیم طالبزاده نجاری تبریزی، ادیب الممالک فراهانی، میرزا آقاخان کرمانی، شیخ احمد روحی، خبیرالملک، میرزا یوسف خان اعتصام الملک، حاج زین العابدین مراغه ای و باشقالارینین خدمتی چوخ بویوک اولموشدور.
عمومیتله ایرانین، خصوصیله اونون روسیه ایله هسرحد اولان منطقه لرینین خلقلرینین اویانماسیندا روسیه ده کی مترقی احوال روحیه نین، انقلابی فکرین تاثیرینی خصوصیله قیدایتمک لازمدیر. همین مترقی احوال- روحیه نین ترنم چیسی، دموکراتیک تفکرون نماینده لری اولان میرزا فتحعلی آخوند وف، میرزا علی اکبرصابر، جلیل محمدقلی زاده، تکجه ایران دئییل، شرق خلقلرینین اویانماسینداگور کملی رول اوینامیشلار. گورکملی متفکرو رئالیست ادیب میرزافتحعلی آخونندوف 60-70- نجی ایللرده میرزا ملکم خان، جلال الدین اسدآبادی، میرزا جعفرخان و بیرسیرا دیگر ایرانلی ضیالیلارلا یازیشیر، سیرداشی اولدوغوبو ضیالیلارلا یاخیندان علاقه ساخلاییردی. طبیعی دیرکه، بو یازیشمالاردا اونلار مختلف مسئله لر قویور و بونلارین دوزگون حلی اوچون مصلحت له شیر و یوللار آختاریردیلار. میرزا فتحعلی نین مترقی ایده یالاری، اونون شرق دیسپوتیزمینه قارشی کسگین یازیلاری رقاباقجیل دموکراتیک فکرلری شرقده یاییلیر. باشقا یرلرده اولدوغو کیمی ایراندادا اونون صداقتلی خلفلری میدانا گلیردی. میرزافتحعلی آخوندوفون اثرلری ایله یاناشی میرزا یوسف خانین، روحی نین، میرزا عبدالرحیم طالبزاده نجار تبریزی نین «کتاب احمد» (ویاسفینه ی طالبی)، مراغه لی حاجی زین العابدینین «سیاحت نامه ی ابراهیم بگ و یا بلای تعصب وی» و سایره اثرلرینده ایرانین منفور اجتماعی قورولوشو افشاایدیلیر، خلقین آغیر، دوزولمز حیاتی ایناندیریجی شکلده تصویر اولونوردی.
میرزا فتحعلی نین «هندشاهزاده سی کمال الدوله نین ایران شاهزاده سی جمال الدوله یه مکتوبلاری، باشلیقلی فلسفلی اثری، «یوسف شاه سراج» آچان اثرلری، میرزاعلی اکبر صابرین ایراناعاید مختلف شعرلری، خصوصیله «هوپ- هوپ نامه»- سی، میرزا جلیل محمدقلی زاده نین «ئولولر» پیه سی و سایره بوجهتدن خصوصیله قید ایدیلمه لیدیر.

«مشروطه انقلابی دورونده آذربایجان ادبیاتیندا انقلابی دموکراتیک جریانین مشهور سیمالاری اولان میرزاعلی اکبر صابر طاهرزاده نین شعرلری و میرزا جلیل محمدقلی زاده نین «ملانصرالدین» ژورنالی ایران اجتماعیاتیندا مترقی و دموکراتیک فکرین پاییلماسیناو انکشاف ایتمه سینه گوجلو تاثیر گوستریر»
.

زحمتکش کتله لرین اویانماسیندا ایسترایراندا، ایسترسه ده خارجده منتشر اولوب ایراناگلن مطبوعاتین دا خدمتی بویوک اولموشدور.

ب- 1905- 1907- نجی ایللرروس انقلابی و آسیانین اویانماسی اؤلکه نین اجتماعی، اقتصادی و سیاسی شرایطی ایله علاقه دار اولاراق 20-نجی عصرین اوللرینده استبداد و امپریالیزم ظلمونه قارشی مبارزه لر سرعتله گنیشله نیردی، انقلابی حرکاتین گنیشلنمه سینده دموکراتیک فکرین یاییلماسی ایله یاناشی 1905-1907- نجی ایللرده باش ویرمیش بیرینجی روس انقلابی دا چوخ مهم رول اوینامیشدیر. ایران اؤز تاریخی نین مهم بیر مرحله سینده ایکن اونونلا قونشو اولان روسیه ده باشلانمیش بوانقلاب 20-نجی عصر تاریخینده ینی بیر دور آچمیش، تکجه ایران دئییل، بوتون شرق دنیاسینی اورا عصرلر غفلتیندن اویاتمیشدیر.

و.ای.لنین «آسیانین اویانماسی» آدلی مقاله سینده 1905- نجی ایل انقلابی نین تاریخی اهمیتینی یوکسک قیمت لندیره رک گوستریرکه، آسیا اؤلکه لرینده انقلابی چخیشلارین باشلانماسیندا، شرق اؤلکه لرینده بورژوا- دموکراتیک انقلابلار و ملی آزادلیق محاربه لرینین میدانا چخماسیندا 1905- نجی ایل روس انقلابی نین بویوک رولو اولموشدور. معلوم اولدوغو کیمی هله 1905-1907- نجی ایللر انقلابیندان اول ده خلقلر دفعه لرله ظلمکارلارا قارشی چخیش ایتمیشلر. عادتا اورتاعصر فورمالاریندا اولان بو چخیشلار کورطبیعی و داغینیق اولموشدور. 1905-نجی ایل انقلابی نین تاثیری نتیجه سینده ایسه مختلف چخیشلار بیرلشه رک حقیقی کتله وی کاراکتر آلماغا باشلامیشدیر. بو انقلاب نتیجه سینده چاریزم مطلقیتینه وورولموش تاثیرلی ضربه بوتون شرقه مبارزه نین عملی یولونو گوسترمیش، اونلاردا اؤزقوه لرینه اینامی گوج لندیر میشدیر.

بیرینجی روس انقلابینین صداسی روسیه ایله اوزاق کچمیشدن اقتصادی- مدنی علاقه یه مالک اولان و جغرافی موقع جهتدن روسیه یه داها یاخین اولان ایراندا ایشیدیلدی. بو انقلاب ایراندا گوندن گونه شدت- لنمکده اولان فئودال ظلمونه و امپریالیزم اسارتینه قارشی خلق کتله لرینین قانلی ووروشمالارا حاضر لانماسینی داهادا سرعت لندیردی، مبارزه یه قالخمیش اولان مختلف صنف و طبقه لرین انقلابی حرکاتینی تعلیم اهمیتلی مبارزه متودی ایله تجهیز ایتدی. 1905- نجی ایل روس انقلابی نین ایرانا دهاتز و داهادرین تاثیر ایتمه سینده جغرافی موقعدن علاوه باشقا بیر جهت ده رول اوینامیشدیر.
یوخاریدا قیدایدیلدیگی کیمی ایران زحمتکشلریندن بویوک بیرعده، خصوصیله آذربایجانلیلار ایش آختارماق اوچون روسیه نین. اوجمله دن زاقافقازیانین بویوک شهرلرینه مهاجرت ایدیردیلر. بئله لیکله اونلار بویوک صنایع شهرلرینده یرلی فعله لری یاخینلاشیر، اونلارلا عین شرایطده ایشله ییر و روسیه فعله لرینین کاپیتالیستلره و چاریزمه قارشی آپاردیقلاری مبارزه لرینده فعال اشتراک ایدیردیلر. ایرانلی فعله لرین شعورونون انکشافیندا تفلیس، باطوم، خصوصیله باکیداکی 1903- نجی ایل چخیشلاری و 1904- نجی ایل 13- 31 دکابر تعطیل لری بویوک رول اوینامیشدیر.

روسیه سوسیال- دموکرات فعله پارتیاسینین باکی تشکیلاتی نزدینده کی «همت» قروپو 1904 –نجی ایلدن اعتبارا بوتون زاقافقازیا مسلمانلاری آراسیندا گنیش تبلیغاتی –تشویقاتی ایش آپاریر. ایرانلی فصله لری ده انقلابی روحدا، پرولتار بین الملل چی لیگی، قارداشلیق، بیرلیک روحوندا تربیه ایدیردی. بئله بیر انقلابی تجربه مکتبی کچمیش ایرانلی زحمتکشلر اؤز وطنلرینه قاییدارکن اؤزلری ایله بیرلیکده قاباقجیل فکرلر، انقلابی روح و مبارزه عنعنه لری آپاریردیلار که، بودااؤز نوبه سینده انقلابی فکرین انکشافینا تاثیر ایتمه یه بیلمزدی.
بوندان علاوه بو انقلاب روسیه چاریزمینه ضربه ائدیرمکله اونون اسارت تضییقی آلتیندا اولان ایرانین انقلابی قوه لرینین مبارزه سینی ده آسانلاشدیرمیشدی، تکجه روسیه ده دئییل، ایرانین اؤزونده ده ارتجاعی قوه  لر بوانقلابین تضییقی آلتیندا بحرانا دوشموشدولر.

بو انقلاب هم چینین ایرانین قونشولوغونداکی اؤلکه لرده- تورکیه، هندوستان و سایره ده ملی آزادلیق حرکاتینی گوجلندیردیگی اوچون ایران آزادیخواهلارینین حرکاتینا معنوی قوه ویرمیشدی.

1905-1907- نجی ایللر روس انقلابی هرشئیدن اول انقلابی فکرین گنیشلنمه سیله، مبارزه نین عملی یولونون- سلاحی عصیان یولونون کتله لره چاتدیریلماسیله اؤز تاثیربنی گوسترمیشدیر. تصادفی دئییلدیرکه 20-نجی عصرین اوللری مارکسیزم- لنینیزم ادبیاتینا آسیانین اویانماسی دورو کیمی داخل اولموشدور.

و.ای.لننی انقلابی مبارزه لرین نتیجه لرینی تحلیل ایدرکن سیاسی شعور سویه سینین یوکسلیشینه بویوک اهمیت ویرمیشدیر. او 1905- 1907- نجی ایللر روس انقلابی نین تاثیرینی تحلیل ایدرکن ده بوجهته دقت یتیرمیشدیر. بویوک لنین روسیه نین جغرافی جهتدن اوروپا و آسیایا مربوط اولدوغوندان، انقلاب نتیجه سینده اوروپانین اویانماسیندان دانیشاراق گوستریر: «اونون نایلیتی یالنیزبوندان عبارت دئییلدیر. روس انقلابی بوتون آسیانی حرکته گتیرمیشدیر»

و.ای.لنین بیرچوخ اثرلرینده دفعه لرله بو مسئله یه توخونموش و نهایت بوموضوعا مستقل اثرحصر ایدرک ایران مشروطه انقلابینین دا داخل اولدوغو همین دورو «آسیانین اویانماسی» دورو آدلاندیرمیشدیر.

تبریز حرکاتی مشروطه انقلابی نین ذره سی دیر
معلوم اولدوغو کیمی مشروطه انقلابی عرفه سینده موجود قورولوش تاریخین ایره لییه دوغرو حرکتین آچیقدان- آچیغا لنگیدیردی. بولنگیتمه یه قارشی اؤلکه نین اکثر اجتماعی طبقه لری مختلف واسطه لرله اعتراض ایدیر، وضعیتین یاخشیلاشماسی اوچون معین طلبلر ایره لی سوروردورلر. نهایت، بو اعتراضلار جدی لشرک 1905- نجی ایل دکابرین 14- ده تهران اهالی سیندن 5مین نفره یاخین خیردا آلویرچی ، صنعتکار، دینی مکتبلرین طلبه سی، تاجرو روحانی شاه عبدالعظیمده بست اوتوردولار. بوحادثه ایران تاریخینده مشروطه انقلابینین باشلانماسی حساب اولونور. بست اوتورانلار خلقه مراجعت ایدرک بوتون بونلارین سبینی شاه و حکومتده گوردوکلرینی بیلدیردیلر. اونلار طلب ایدیردیلر که، حکومت باشیندا دوران عین الدوله
 وظیفه سیندن کنار ایدیلسین. اصلاحات ویریلسین و تزلیکله خلق نماینده لریندن عبارت قانون ویریجی مجلس چاغیریلسین. تهراندان اوجالان بئله بیر طلب ایران خلق لرینین تام همرایلیگی ایله قارشیلاندی. باشقا ایالتلرده ده کتله لر آیاغا قالخاراق همین طلبلری مدافعه ایتدیکلرینی بیلدیردیلر. آشاغیدان باشلانان بو گوجلو تضییق قارشیسندا مظفرالدین شاه و عین الدوله مقاومت گوسترمک ایسته دیلر سه ده ممکن اولمادی. نهایت، شاه 1906- نجی ایلین یانواریندا اصلاحات کچیره جگینه و مجلس چاغیراجاغینا سوزویردی. بونا باخمایاراق ارتجاعی قوه لر ویردیکلری وعدین یرینه یتیریلمه سینی لنگیدیر. گیزلی سینی باشادوشن خلق کتله لری 1906- نجی ایلین ایون-ایول آیلاریندا مبارزه نی داهادا گنیش لندیردیلر. بوزمان خلقین اعتراض و غضبیندان فورخویا دوشن شاه حکومتی نمایشچیلره قارشی سلاحی قوه لردن استفاده ایتدی. بونوگورن تهران اهالی سیندن 30مین نفر اعتراض علامتی اولاراق قوم شهرینه گیدیب اورادا بست اوتوردولار. همین گولنرده تبریزده باشی ویرن گوجلو نمایشلر و سلاحلی چخیشلار حرکاتی بیرقدرده جدی لشدیردی. بوزمان تبریز شهرینده ده بست اوتورما فورماسیندان استفاده اولونموشدور. لاکن کوچه نمایشلرینده بیرعده نین سلاحلا حرکت ایتمه سی ارتجاع قوه لرینی دوشونمگه وادار ایدیر.
قوم شهرینده بست اوتورانلارین طلبی و اوردونون خلقه قارشی چخیش ایتمه یه جگی نین معلوم اولماسی نتیجه سینده، همچنین باشقا سببلر اوزوندن مظفرالدین شاه آوغوست آیینین 5- ده قانون اساسی ویریلمه سی حقده فرمانی امضالاییر. بوندان سونراینه ده خلق اعتراض لارینین تضییقی آلتیندا شاه ایکینجی بیرفرمانی امضالامالی اولور. یالنیز بوندان سونرا قومدا بست اوتورانلار تهراناگری قاییدیرلار. لاکن بوتون بونلارا باخمایاراق ارتجاع قوه لری ینه ده فیریلداقلاراال آتاراق مجلسین تشکیلینی و قانون اساسی نین حیاتاکچیریلمه سینی لنگیدیردیلر. ایران خلقلرینین ان یاخشی اوغوللارینین مبارزه سی نتیجه سینده ارتجاع و اونو حمایت ایدن امپریالیستلر گری چکیله رک، نهایت، 1906- نجی ایل اوکتوبر آیینین 7-ده شورای ملی مجلسی نین بیرنجی دوره سی رسمی صورتده ایشه باشلاییر. بیرسیرا مهم نقصانلارینا باخمایاراق بوتون سونراکی مجلس لرله مقایسه ایدیلدبکده بومجلس دموکراتیک بیرمجلس اولموشدور. مجلس اؤز قارشسیندا دوران ایلک مهم وظیفه نی، یعنی قانون اساسی حاضرلاماق وظیفه سینی یرینه یتیردیکدن سونراشاه همین قاون اساسی نین بیرینجی حصه سینی 1906- نجی ایلین دکابریندا امضالاییر. قانون اساسی یه گوره شاهین مطلق حاکمیتی مجلس طرفیندن محدودلاشدیریلیر. حکومت و شاه مجلسین اجازه سی اولمادان هئچ بیر خارجی اؤلکه ایله مقاوله باغلاماق اختیارینا مالک اولمور. بوتون بو یاخشی جهت لرینه باخمایاراق مجلسین الده ایتدیگی نایلیتلرگنیش زحمتکش کتله لرینین منافعینی تام عکس ایتدیرمیردی. «مجلسین تشکیلیندن و قانون اساسی نین ویریلمه سیندن سونرالیبرال ملکه دار لار، بورژوازیاو روحانیلرالده ایتدیکلری موفقیتله کفایتانره ک، خلق حرکاتی نین گنیشلنمه سیندن احتیاط ایدیب انقلابی جبهه دن اوزاقلاشماغا و شاهلا یاخینلاشماغا باشلاییرلار».

 قانون اساسی یه گوره تهراندا تشکیل اولونان شوراء ملی مجلسیندن علاوه ایالتلرده، ولایت و شهرلرده ده انجمنلر یارادیلمالی ایدی. همین قانونون الده ایدیلمه سی اوغروندا ایران خلقلری ایله بیرلیکده چوخلو قربانلار ویرمیش، مین بیر محرومیته دوزموش آذربایجان خلقی ده تبریز شهرینده و باشقا شهرلرده انجمنلریار ادیر. قید ایتمک لازمدیر که، تبریزده یارادیلمیش یرلی حاکمیت اورقانلاری- انجمنلر ایلک تشبث کیمی اؤلکه نین باشقا منطقه لرینده ده تزلیکه سرایت ایتدی. بئله که، تبریز انجمنلرینین آردینجا ایرانین باشقا ولایتلرینده ده انجمنلر تشکیل ایدیلمگه باشلادی. تهراندا، رشتده، مشهدده، شیرازدا، اصفهاندا، کرماندا، بندربوشهرده، بندرعباسدا، سیستاندا و باشقا یرلرده بوتیپلی انجمنلر یارادیلدی.

یرلی حاکمیت  اورقانلاری کیمی یارانیب انکشاف ایتمکده اولان انجمنلر اؤلکه نین سیاسی، اجتماعی حیاتیندا نفوذ قازانماقدا و اؤز تاثیرینی گوندن- گونه گنیشلندیرمکده ایدی، تصادفی دئییلدیرکه، همین دورده ایرانداکی چار سفیری اؤز معلوماتیندا گوستریردی که، حاضردا حاکمیت اساساً انجمنلرین الینده دیر. آذربایجان انجمنلری اؤلکه ده درین نفوذ قازانمیشدیلار. البته، بو هرشئیدن اول آذربایجان انجمنلرینین انقلابی مبارزه سی، دموکراتیک تدبیرلر حیاتاکچیریلمه سی و حرکاتا ینی- ینی موفقیتلر قازاندیرماسی ایله علاقه دار ایدی. معلومدور که، انجمنلرین موقعیتی اونلارین ترکیبی و صنفی ماهیتلیه باغلی دیر. 

اؤلکه نین بعضی بویوک شهرلرینده 1907- نجی ایلین اورتالاریندان باشلایاراق تقریباً ایکی حاکمیت لیک حکم سوروردو: عکس انقلابچیلارین حاکمیتی و انقلابچی خلق حاکمیتی. بوزمان انجمنلر خلق اورقانی کیمی حاکمیتده اشتراک ایدیر و تدریجله محکم لنیردیلر. ایران خلقلرینین مشروطه اوغروندا مبارزه سی گیتدیکجه محکم لنیب ینی- ینی افق لری فتح ایتدیکجه، شاه و اونون دارودسه سینین حقوقلاری محدود لاشدیریلدیقجا، عمومیتله خلقین طلبی گوچلندیکجه ارتجاع قوه لری ده عکس انقلابی تدبیرلرله بوحرکاتین قاباغینا چخیردیلار. 1906- نچی ایلین آخرلاری و 1907-نجی ایلین اوللرینده خلق حرکاتینا قارشی ارتجاع و امپریالیزم طرفیندن تز- تز عکس انقلابی چخیشلارین و باسقین لارین تشکیل ایدیلمه سی محض حرکاتین گنیش لنمه سینه مانع اولماق اوچون ایدی. طبیعی دیرکه، انقلابی قوه لر بئله بیر شرایطده ارتجاعین قارشیسینا داهاتاثیرلی واسطه لرله چخمالی ایدیلر. بوهر شئیدن اول مبارز قوه لری واحدبیر تشکیلاتین اطرافیندا بیرلشدیرمگی وجدی دویوشلره حاضرلاشماغی طلب ایدیردی. تبریز انقلابچیلاری بومهم وظیفه نی حیاتا کچیرمک مقصدی ایله تبریز سوسیال – دموکرات تشکیلاتینی یارا تدیلار، همین تشکیلات اؤزونون مرکزی کومیته سینه «مرکز غیبی» آدی ویرمیشدی، بوکومیته یه علی مسیو، حاجی رسول صدقیانی، حاجی علی دوافروش، سیدحسن شریفزاده، میرزا محمدعلی تربیت، جعفرآقا گنجه ای، میرباقر، میرزاعلی اصغر، آقانقی شجاعی، محمدصادق خامنه یی و سیدرضا داخل ایدیلر

تبریز- سوسیال دموکرات تشکیلاتی خلق کتله لرینه آرخالانمیش، اونلاری عکس انقلابا قارشی متشکل بیر قوه یه چویرمک مقصدینی داشیمیش و اؤزونون سیاسی اورقانی اولان «مجاهد» روزنامه سینی نشر ایتدیرمیشدیر. منظم و آرتیق درجه ده طلبکاراولان بوتشکیلات تزلیکله زخمتکشلر آراسیندا رغبت قازانمیش و اونون سیرالارینا آزبیر زماندا مینلرله آدام داخل اولموشدور. 1908- نجی ایلین اوللرینده تبریزده 17مین نفره مجاهد و فدائی بلیطی ویریلمیشدیر
.

تبریز سوسیال- دموکرات تشکیلاتی درک ایدیردی که، عصرلر بویواؤلکه ده کوک سالمیش مطلقیتی، کهنه استبداد قورولوشونو یخماق و دموکراتیک انقلابی باشاچاتدیرماق اوچون اعتراض تلگفرافلاری، خواهش، مکتوب، نمایش و میتینگ کفایت دئییلدیر. و.ای.لنین ئوگره دیر که، «آنجاق عموم خلقین سلاحلانماسی آزادلیغی تامین ایده بیلر»
. بو تعلیمی الده رهبرتوتان تبریز سوسیال- دموکرات تشکیلاتی فعله لری، شهر زحمتکشلرینی و یوخسوللاری، صنعتکارلاری، خیردا آلویرچیلری و انقلابا رغبت بسله ینلری واحد مقصد اوغروندا بیرلشدیرمگه و اونلاری سلاحلاندیرماق کیمی چتین ایشه محکم عزمله باشلامیش و نایل اولموشدور. شرق زحمتکشلرینین صمیمی دوستوو معلمی داهی لنین، مبارزه لرده چوخلو قربانلار ویرمیش ایران سوسیال- دموکرات تشکیلاتلارینین مبارزه سینی یوکسک قیمتلندیرمیش و اونادرین رغبت بسله میشدیر. و.ای.لنینین تکلیفی ایله پراقاکونفرانسینین چخاردیغی قطعنامه نین بیریرینده دییلیر: «... کونفرانس ایران خلقی نین مبارزه سینده، خصوصیله چارتجاوز کارلاری ایله مبارزه ده قربانلار ویرمیش اولان ایران س.د.پارتیاسینین مبارزه سینه اؤزونون تام رغبتینی اظهار ایدیر»
.

قید ایتمک لازمدیرکه، تبریزده سوسیال- دموکرات تشکیلاتی ایله یاناشی زاقافقازیادا ساکن اولان ایرانلیلاردا سوسیال- دموکرات تشکیلاتی یاراتمیشدیلار. احمد کسروی یازیرکه، «ایرانلیلار بورادا (قافقازدا) «اجتماعیون- عامیون» فرقه سینه مالک ایدیلرکه، اونادا نریمان نریمانوف رهبرلیک ایدیردی
.

بئله لیکله گوروندوگو کیمی 1907- نجی ایلین آخریندااؤلکه ده انقلابی دموکراتیک قوه لر سرعتله انکشاف ایدیر، خلقین طلبی گونو- گوندن آرتیر، استبداد و امپریالیزم علیهینه چخیشلار داهادا قوتله نیر. عین زماندا شرق خلقرینی غارت ایتمک اوستونده امپریالیست دولتر آراسیندا اولان رقابت و ضدیت ده سون درجه کسگین لشمیشدی، امپریالیست آلمانیا دولتی شرقه سوخولوب اؤزواوچون نفوذ منطقه لری قازانماغا جهد گوستریردی. آلمانیانین قارشیسینی آلماق، شرقده انقلابی حرکاتی بوغماق اؤز آقالیقلارینی داهاچوخ محکم لتمک مقصدی ایله امپریالیست انگلتره حکومتی ایله چار روسیه سی آراسیندا یئنی بیر مقاوله باغلانیر. 1907-نجی ایل آوغوست آیی نین سونوندا باغلانمیش بومقاوله یه اساسا ایران ایکی نفوذ دایره سینه بولونور. امپریالیست دولتلرین اؤلکه نی بولوشدورمک پلانی خلقلریمیزین اعتراضینا سبب اولموش، خلق کتله لری بو توطئه شدتلی میتینگ و نمایشلرله جواب ویرمیشدیر. لاکن بوگیزلی مقاوله، خصوصیله روسیه ده 1905-1907- نجی ایللر انقلابی نین بوغولماسی ایرانین عکس انقلابی قوه لرینین، بوقوه لری حمایت ایدن امپریالیستلرین ال- فولونوآچمیشدی. نهایت، انقلابا قارشی مختلف یوللارلا قصده حاضرلاشان محمدعلی شاه فرصتدن استفاده ایدرک امپریالیستلرین کومگیله اؤز شوم پلانلارینی حیاتا کچیرمگه باشلادی، ایران خلقلرینه ویردیگی وعدی، قرآنا ایچلیگی آندی پوزان محمد علی شاه انگلیس امپریالیستلرینین گوستریشی و ایرانداکی قازاق بریقاداسینین باشچیسی چارافسری لیاخوفون کومگی ایله 1908- نجی ایل ایونون 23- ده ملی شورا مجلسینی توپ آتشینه توتوب عکس انقلابی چوریلیش ایتید. بو، ارتجاع قوه لرینین مشروطه علیهینه چیخیشلارینین ایلک اشاره سی ایدی. بوندان سونرا عکس انقلابی قوه لر هجوما کچره ک، تبریزدن باشقا ایرانین هریرینده، بیرنچه گون عرضینده انقلابی قوه لری بوغدولارو خلق حاکمیت اورقانلاری اولان انجمنلری داغیتدیلار. شاه قوشونلارینین و عکس انقلابی قوه لرین تزبیر زماندا اؤلکه نین اکثریرلرینده آزادیخواهلارا دیوان توتماسی تبریزده اولان دولت طرفدارلاری آراسیندا جانلانمایا سبب اولدو.
تهرانداکی سوء قصدین آردینجا تبریزده ده دولت طرفدارلاری (عکس انقلابچیلار) مجاهدلر اوزرینه هجوما کچدیلر. تبریزده ارتجاع یوواسی اساسا ده وه چی محله سینده «اسلامییه انجمنی» آدلی تشکیلاتین اطرافیندا بیرلشن قوه ایدی، بوتشکیلاتین اطرافیندا استبداد طرفدارلاری؛ مرتجع دین خادملری، بویوک ملک دارلار، وارلی تاجرلر و باشقا عنصرلر توپلاش میشدیلارکه، اونلاردا رهبرلیگی مشهور مرتجع روحانی میرهاشم ایدیردی
. میرهاشم هله مشروطه نین لاپ ایلک گونلریندن استبداد جبهه سینده دایانیردی و محمدعلی میرزاایله یاخیندان علاقه ساخلاییردی. شورا مجلسی توپاباغلاندیقدان سونرا محمدعلی شاه درحال میرهاشماگوندردیگی مکتوبدا گوستریرکه، ارتجاعین تبریزده اولان استناد گاهی محض میرهاشمین اطرافیندا بیرلشن قاتی ارتجاعی قوه دیر، محمدعلی میرزا مکتوبدا یازیردی: «جناب مستطاب شریعتمدار آقا میرهاشم ... کمال قدرتله غلبه چالدیم. مفسدلری توتوب سید عبداله نی کربلایا، سید محمدی و خراسانا سورگون ایتدیم، ملک المتکلمینی و میرزا جهانگیر خانی محو ایتدیم. سیزده کمال قدرتله مبارزه یه باشلایا بیلرسینیز، منیم طرفیمدن نه کیمی کومک ایسته سه نیز حاضرام ....
»
بونونظره آلماق لازمدیر که تبریزده مشروطه نی قورویوب ساخلاماق و الده ایدیلمیش موفقیتلری عکس انقلابین ضربه لریندن خلاصه ایتمک مقصدینی قارشییا قویان انقلابی قوه لری تکجه دوه چی محله سینین ارتجاعی قوه لری دئییل، انگلیس، چارروسیه سینین تضییقی و رحیم خانین آتلی دسته لرینین هجوما حاضرلاشماسی دا تهدیدایدیردی. بوندان علاوه ارتجاع و امپریالیزم عامللری خلق آراسیندا شایعه لر یاییر. تبلیغات آپاریرو آزادیخواهلار آراسیندا روح دوشگونلوگو و ایکی تیره لیک یاراتماغا چالیشیردیلار. لاکن بوتون بونلارا باخمایاراق تبریز شهری نچه ایللردن بری آپاردیغی مبارزه نین باسیلماز قلعه سی کیمی هربیر طوفانا قارشی سینه گریب دایانمیشدی. «مشروطه ایران شهرلرینین هامی سیندان گوتورولدوگو حالدا، تبریزده هله ده قالماقدا ایدی. تبریزین ده یالنیر امیرخیز محله سینده سون آنلارینی یاشاماقدا ایدی. ستارخانین و تبریز مجاهدلرینین سعیی و قوچاقلیغی نتیجه سینده مشروطه ینیدن تبریزین بوتون محله لرینه و داهاسونراایرانین بوتون شهرلرینه قایتاریلدی»
.

مرتجع قوه لر بو فکرده ایدیلرکه، مجاهدلرین، خصوصیله اونلارین تدبیرلی و قورخماز سرکرده سی اولان ستارخانین مقاومتینی گویاتزلیکه قیرا بیله جکلر. لاکن دنیا زحمتکشلرینین داهی رهبری و معلمی و.ای.لنینین گوستردیگی کیمی «کهنه نین برپا ایدیلمه سی تشبثلرینی حربی قوه ایله دفع ایده بیلن، بئله تشبث قهرمانلارینی یاد ائللیلردن کومک ایسته مگه مجبور ایدین انقلابی حرکات محو ایدیله بیلمز وبئله بیر شرایطده ایران ارتجاعنین ان بویوک طنطنه سی یالنیز ینی خلق هیجانلارینین مقدمه سی اولاردی».

خلق علیهینه بیگانه لرله سازش ایدن. یادائللی لردن کومک آلان محمدعلی شاه و ارتجاع آذربایجاندادا دموکراسی اوزرینه هجوموشدت لندیریرلر. مشهور قان ایچن فئودال رحیم خان محمدعلی شاهین امریله تبریزه قارشی هجوما کچیر، سیاوان، باغمیشه محله لرینی، مارالانین بیرحصه سینی توتوب غارت ایدیرو شمال باغیندا
 اوتوراق سالاراق تبریزین قالان محله لرینی اله کچیرمگه حاضرلاشیر. بونونلا بیرلیکده نصراله خان یورتچی و شجاع نظام دا سرخاب و ششکلان محله لرینی توتور. امیرخیزه گیرمک اوچون شرایط یارادیرلار. لاکن بوایلک تجاوزون طبیعی نتیجه سی اولان خلق هیجانلاری دا شدتله یوکسلیر. رحیم خان اؤز موفقیتلرینین گزارشینی محمدعلی شاها گوندریب چاتدیرمامیش تبریز مجاهدلرینین عکس ضربه سینه معروض قالیر، شمال باغینی تعجیلی صورتده ترک ایدیب صاحبدیوان باغینا گیتمه لی اولور. اوزمان منتشر اولان «انجمن» روزنامه سی بوعکس ضربه نی بئله ایضاح ایدیر: «باقرخانین باشچیلیق ایتدیگی خیابان ونوبر محله لرینین مجاهدلری ششکلان و سرخاب محله لرینی فتح ایتمک اوچون حاضرلیق آپاردیلار و یکشنبه گونو سحرساعات 6-دا هجوما باشلادیلار. رحیم خان آتلیلارینین صاحبدیوان باغیندان سرخاب و ششکلانا گیدن یولونو کسمک مقصدیله بیرینجی اولاراق باقرخان اؤزو اوچ یوز نفره یاخین خیابان مجاهدیله قله نی
 اشغال ایتدی.
سونرا خیابانین مشهور مجاهد باشچیلاریندان اولان یوزباشی تقی و میرهاشم خان 50 نفر توفنگچی ایله پل سنگی طرفدن، قافقاز مجاهدلریندن اولان مشهدی حاجی و مشهدی حسن بیردسته ایله باغمیشه قاپیسیندان. علی مسیونون اوغلو حاجی، زینال و اسداله بیرعده ایله تلگرافخانا دربندیندن. حسین خان باغبان، مشهدی محمدعلی خان و مشهور فشنگچی اسدآقا اؤز مجاهدلریله بازار طرفدن- دورد نقطه دن هجوما باشلادیلار. بونلاردان فقط حسین خان سرخابا هجوم ایتدی، قالانلاری ششکلانی هدف قرار ویردیلر.

ششکلان محله سی نصراله خان یورتچی و شجاع نظامین باشچیلیق ایتدیکلری آتلیلار واسطه سیله مدافعه اولونوردو.لاکن یوزباشی تقی خان اولجه شاهزاده مقتدرالدوله نین ایوینده اولان آتلیلارلا ووروشوب اونلارا غالب گلدیکدن سونرا بوتون محله نی اله کچیردی. 

ارتجاع قوه لری چوخ گنیش مقیاسلی حمله یه باشلامیشدیلار. رحیم خانین وحشی هجوموایله یاناشی خیابان ونوبر محله لرینده تفرقه و سست لوک یاراتماق اوچون دشمن تبلیغاتی گوجلندیریلمیشدی. لاکن بیرینجی عکس ضربه اونلاری گری اوتورماغا مجبور ایتدی.

محض بو زمان تعجیلی صورتده کومک و گوستریش آلان دشمن ینی حمله یه ال آتیر. رحیم خان باقرخاندان قصاص آلماق اوچون خیابانا توپخانا و سوارلار واسطه سیله هجوم ایدیر. شجاع نظام ستارخانین قرارگاهی نین لاپ یاخینلیغیناقدر گلیب چاتیر. بوناباخمایاراق، هم رحیم خان، هم ده شجاع نظام ینی بیر ضربه آلیب، چوخلو تلفات ویریب گری اوتورورلار. شهری محاصره ده ساخلایان ارتجاع قوه لری اوچون قله حیاتی اهمیته مالک ایدی. چونکه، دوه چی، باسمینج و سایر منطقه لرین علاقه سی آنجاق بونقطه دن ممکن ایدی. اودورکه، دشمن قوه لری بویوک قوه ایله، آغیر سلاحلارلا بورایا هجوم ایدیب قله نی اله کچیریرلر. «لاکن باقرخان سالارملی نین گوستریشیله مجاهدلر هر طرفدن هجوما کچه ره ک قله نی دولت قوه لرینین الیندن چخاریرلار. بوندان سونرا دشمن نه قدر چالیشیرسا قله نی داها بیرده اله کچیره بیلمیر. مجاهدلرین بوجسارتلی اقدامی استبداد قوه لرینین روح دوشگونلو گونه سبب اولور
».
بوغلبه تبریز انقلابچیلارینین روح یوکسک لیگینی آرتیریر. بوندان علاوه همین غلبه ارتجاع وامپریالیستلرده بئله بیر فکر یاراتدی که، ستارخان و اونون اطرافیندا بیرلشن قوه لر مشروطیتین نایلیتلرینی وار قوه ایله قوروماق عزمینده دیرلر. اوناگوره ده محمدعلی میرزا اؤز امپریالیست حامیلرینین مصلحت و کومگیله آذربایجان اوزرینه ینی ینی قوه لرین گوندریلمه سینی، اوجمله دن قوشون دسته لری گوندرمگی قرارا آلیر. «اوزمان تبریزی باسمینج طرفدن عین الدوله نین باشچیلیغی ایله محمدعلی میرزانین قولدور قوه لری، قره داغ طرفدن رحیم خان آتلیلاری، مراغه طرفدن حاجی صمدخانین جلاد دسته لری، مرند طرفدن شجاع نظام مرندینین آتلیلاری، خوی و ماکو طرفدن عزت اله خان ماکولونون باشچیلیغی ایله ماکو سرداری اقبال الصلطنه نین قوشونلاری محاصره یه آلمیشدیلار
».

تبریزی محاصره یه آلمیش قوه لر آذوقه گلن یوللاری و سو منبعلرینی ده باغلامیشدیلار. عین زماندا شهر داخلینده اولان دشمن عامللری شایعه لر یاییر، اضطراب و چاخناشما تورتمگه چالیشیردیلار. اونلار خارجی امپریالیست قوشونلارینین شهره داخل اولاجاغی، شهرده قتل عام وعمومی غارت باشلاناجاغی و سایره و سایره باره ده خبرلریایماقلا اهالینین مقاومتینی ضعیفلتمک ایسته ییردیلر.

تقریبا بیرایل محاصره دورونده دشمن قوه لرشهری توپخانا و مسلسل آتشی ایله ضربه آلتینا آلمیشلار. بوندان علاوه اللرینه دوشن محله، باغ، دگیرمان، کوچه و ایوی غارت ایتمیش، اونا اود وورموش و غدار وحشی لیک گوسترمیشلر. شهری محاصره ایدن قوه لرین ترکیبی ده بونو تصدیق ایدیر. سیداحمد کسروی تبریزینین بازدیغینا گوره تبریز شهرینین محاصره ایدیلمه سینده عمومیتله آشاغیداکی دولت قوه لری و فئودال آتلیلاری شرکت ایتمیشلر: بختیاری، دماوند، قدری، مخبران، همدان، اردبیل، ملایر، سیلاخور، عراق و قره داغ باتالیونلاری، قزوین، مراغه قوشونلاری، توپخانا باتالیونو، شاهسئون، مرند، پشتکوه، کیکاوند و سنجابی آتلیلاری، ماکووشکاک کورد دسته لری و سایره
.
بونلارین بیرعاه سی شهره هجوم و قتل و غارت ایشلرینده خصوصیله فعال و غدارلیقلا اشتراک ایتمیشلر. بونلاران سیلاخور و قره داغ باتالیونلارینی، مراغه قوشونلاری، مرند، ماکی و شکاک کورددسته لرینی قیدایتمک لازمدیر، تبریزی محاصره ایدن قوه لر محمدعلی شاه، ارتجاع و امپریالیستلر طرفیندن، فئوداللارین اؤز وسایطی حسابینا تامین و تجهیز ایدیلمیشلر. بونلارا دائماینی قوه لر علاوه ایدیلمیشدیر. بونلار چار روسیه سینین قزاق مستشارلاری طرفیندن تعلمیاتلا، تبریزه کی چار قونسولخاناسی واسطه سیله شهره و شهرده اولان آزادیخواه قوه لرین فعالیتینه عاید معلوماتلا تامین اولونموشلار. لاکن دشمن 40مین نفردن آرتیق قوشونا، بیرچوخ توپا، خارجی اؤلکه لردن آلینمیش ینی تیپلی آغیر ویونگول سلاحلارا مالک اولسادا سایجا اوندان خیلی آز اولان تبریز مجاهدلرینین مقاومتینی نه تک قیرابیلمه دی، حتی اونلارین عکس هجومونادا راست گلدی. بوهرشیئدن اول قهرمان تبریز مجاهدلرینین. ستارخانین سرکرده لیک لیاقتینین، خصوصیله سوسیال- دموکراتلارین و انجمنین تشکیلاتچیلیغینین نتیجه سی ایدی. تبریزی اوزوک قاشی کیمی محاصره یه آلمیش اولان دشمن قوه لرایلک گونلرده مدافعه وضعیتینده اولان شهر زحمتکشلرینین، قهرمان مجاهد و فدائیلرین اراده سینی قیرماق، شهری تسلیم ایتمک اوچون بوتون واسطه لره ال آتیردیلار. توپ و مسلسل گولله لری سنگرلرین و باریکادالارین اوزرینه باغیش کیمی یاغیردی. دینی و ملی عداوت تبلیغاتیله زهرلنمیش فئودال آتلیلاری. غارتله شیرنیکدیریلمیش قولدور دسته لری تز- تز هجوما کچره ک، دویوش خطینی کچمگه و بونونلاردا مجاهد قوه لرینی ازمگه جان آتیردیلار. لاکن، انقلابی قوه لرین الینده اولان یرلر، خصوصیله امیرخیز و خیابان محله لری بوآغیر گونلرده حیران ایدیجی قهرمانلیقلا دویوشوردولر، اونلار مدافعه موقعینده دایانماقلا کفایتلنمیر، لازم گلدیکده موفقیتلی هجوملاردا ایدیردیلر. ماکی قوشونلارینین آجی چایی اطرافیندا دارماداغین ایدیلمه سی، ساری داغ ووروشمالاری بونون اوچون بیر مثالدیر.

معلوم اولدوغوکیمی آذربایجانین مشهور فئودالی ماکی لی اقبال السلطنه نین باشچیلیق ایتدیگی ماکی آتلیلاری شکاک ائلی نین- ان غدار، اوغرو وجنایتکار آتلیلاریله بیرلیکده تبریز محاصره سینده اشتراک ایدیردیلر. اونلار تبریزین شمالغربینده یرلش آناخاتون کندینی توتوب غارت ایتدیکدن سونرا یواش- یواش شهرین اطراف محله لرینه ال آتیر و امیرخیز استقامتینده ایره لیله مک ایسته ییردیلر. مستبدلر باجاریقلی آتلی و پیاده لردن عبارت اولان بوحصه یه ضربه قوه سی کیمی باخیردیلار. اونا گورده ده «اسلامیه انجمنی» باشچیلاری طرفیندن امیرخیز محله سینه، خصوصیله مقاومت حرکاتی نین سرکرده سی ستارخانا قارشی پلانلاشدیریلمیش عمومی یوروشده بونلاردا اشتراک ایدیردیلر. لاکن بوایش ستارخانا و اونون سلاحداسلارینا نامعلوم دئییلدی، آناخاتون مجاهدلری و باشقا منبعلر بونو سردارا خبر ویرمیشدیلر.
اقبال السلطنه نین باشچیلیغی آلتیندا حرکت ایدن قوه لر بیرینجی نوبه ده «آجی چای» کورپوسونو توتماقلا چوخ ممهم نقشه لرین اچراسی اوچون چان آتیردیلار. اونلار تبریزله قافقازین، باکی نین علاقه سینی کسرک امپریالیستلر اوچون توطئه لر دوزلتمک و اونلاراایشه آچیق دخالت ایتمک امکانی یاراتماق، ائله جه ده امیرخیز محله سیله شهرین جنوب محله لرینین علاقه یوللارینی هده له مک و بونونلادا قله نین مجاهدلر طرفیندن توتولماسینین عوضینی چخماق ایسته ییردیلر. همین کورپونو توتماغا موفق اولدوقداایسه اونلار شهرین داخلینه، بیرینجی نوبه ده ستارخانین مقاومت مرکزینه ضربه وورماق فکرینده ایدیلر. اوناگوره ده ماکی و کورد دسته لری حرکته حاضرلاشارکن ستارخان گجه ایکن کورپو اطرافیندا سنگر قازدیریب موضع توتور و سحرتزدن کورپوپه یاخینلاشان دشمنی اوراداجا محاربه نی قبول ایتمگه مجبور ایدیر. بورادا دشمن چوخ آغیر ضربه آلیر، 70- دز چوخ ئولو، بیرقدرتوفنگ و فشنگ میداندا قویوب «باباغی» داغلارینا چکیلر، دشمن قوه لرین حاضرلیقدان سونرا ینی دن هجوماکچمه سی بالنیز اؤزلرینین ینی ضربه لر آلمالاریله نتیجه له نیر. بو محاربه یه ستارخان هم باشچیلیق ایتمیش، هم ده اؤزو شخصاً اونون اشتراکچیسی اولموشدور. «آجی کوروسو دویوشلری» آدیله مشهور اولان بوعملیاتدا حسین خان باغبان، کرمانشاهلی یارمحمدخان، آغ بولاقلی محمدقلیخان، خیابان مجاهد باشچیلاریندان میرهاشمخان وقافقاز مجاهدلریندن بیردسته چوخ فعال اشتراک ایتمیشلر.

ستارخان ماکی و کورد دسته لریله اوز- اوزه دوردوغو یرده اونا خبر چاتیر که دشمن عین زماندا خیابان، نوبر، مارالان وسد باشی محله لرینی توپ آتشینه توتوب «ساری داغ» - دا ایسه باقرخانین باشچیلیق ایتدیگی مجاهد قوه لری اوزرینه شدتلی هجوما کچمیشدیر. ستارخان میرهاشمخانی، اونونلا بیرلیکده گلمیش صادق خانی گری قایتاریر، مشهدی حاجی نین باشچیلیق ایتدیگی قافقاز مجاهدلرینی ده خیابان مجاهدلرینین کومگینه گوندریر. «ساریداغ» دویوشلرینده آزادیخواهلار فوق العاده رشادت و مهارتله ووروشورلار. بورادا ووروشان مجاهدلر آغیرتلفاتا دوزور، لاکن بیر آددیم دا اولسون دشمنه ایره لیله مک امکانی ویرمیرلر. بوندان سونرا مجاهدلرداهادا تقویت اولوناراق عکس هجوما کچیر و عین الدوله نی باسمینج اطرافیندان حتی گری چکیلمگه مجبور ایدیرلر. بو ایکی دویوشدن سونرا دیمک اولار بوتون شهر دشمن قوه لردن تمیزلنیر، مجاهدلرین روح یوکسکلیگی آرتیر، ستارخان و باقرخانین آدلار دیللره دوشور. اونلار تبریز حرکاتی نین گورکملی سرکرده لری کیمی پارلاماغا باشلاییرلار. اونلارین باشچیلیق ایتدیکلری دویوشلر تبریزین مبارزه تاریخینه ینی- ینی غلبه داستانلاری یازیر. عین الدوله نین یاسمینج اطرافیندان گری چکیلمه سینه، رحیم خان و ماکی قوشونلارینین ازیشدیریلمه سینه قدرکی دور عرضینده تبریز بویوک اؤز سوزونون اوستونده محکم دایانمیشدیر. بو موفقیتلرین صداسی تکجه تهراندا دئییل، بیرچوخ دنیا پایتختلرینده و شهرلرده یاییلمیش، ایران مشروطیتینی مدافعه ایدن، ارتجاع و امپریالیزمه مقاومت گوسترن، اونا قارشی ضربه لر اندیرن تبریز حرکاتی شهرت لنمیشدیر.
همین ایلین آوقوست آییندا شرق خلقلرینین صمیمی دوستو و معلمی و.ای.لنین اؤزونون «دنیاسیاستینده آلیشقان ماده» اثرینده تبریز مجاهدلرینین مقاومتینی بویوک بیرسئوینجله قیدایدیر ویوکسک قیمتلندیریر
. 1908- نجی ایلین اوکتیابر آییندا تبریز شهری (ده وه چی محله سیندن باشقا) مجاهد قوه لرین الینده اولور. ایکی آی اول ضعیفلر لیبراللیق ایدیب اوزاقلاشدیقلاری اوچون انجمن ینیدن تشکیل اولور. حربی شورا تشکیل ایدیلیر و سوسیال- دموکرات تشکیلاتی دا اؤز ایشینی گنیشلندیریر و محکم لندیریر.
انقلابی حرکات اؤزونو تبریزده برکیدیر، انجمن بیناسی اوزرینده یوکسلن قیرمیزی بایراق اؤزشعاعینی آذربایجانین باشقا شهرلرینه ده سالماغا باشلاییر. ارتجاع قوه لرینی ازمک مقصدیله مرند، مراغه، سلماس، بیناب، رضائیله و سایر شهرلره فدائی دسته لری گوندریلیر. بو ولایتلرده وولایت کندلرینده انجمنلریارادیلماسینا باشلانیر. بئله لیکله دموکراسی کندیرلرینده یاییلیر و کندلی حرکاتی گنیشلنیر، بعضی یرلرده خانلار، مالکلر قووولور و بوغدا یوخسوللار آراسیندا تقسیم ایدیلیر.
حربی شورایا ستارخان، باقرخان، حسین خان و باشقالاری باشچیلیق ایدیر، ستارخان بوتون تبریز حرکاتینین سرکرده سی کیمی انجمن مقابلینده جوابده اولور. سوسیال- دموکرات کومتیه سی ایسه اؤزرهبر عضولری واسطه سیله انجمنه و حربی شورایا کومک ایدیر و استقامت ویریر. بودورده هم انجمنلرین ترکیبینده، هم ده حرکاتین ماهیتینده دگیشیک لیک اؤزونو حس ایتدیریر. بو دگیشیک لیک لیبرال تمایللی مالک و تاجرلرین، بعضی روحانی فئوداللارین انجمندن گیتمه سی، اونلارین برینه دموکراتیک فکرلری شخصلرین گلمه سی ایله علاقه دار ایدی. حرکاتین ماهیتینه گلدیکده دیمک لازمدیرکه، بیرچوخ مولفلرین فکرینجه بوندان سونرا داها چوخ خلق کتله لرینین اشتراکیله، سوسیال- دموکرات رهبرلیگی نین استقامتیله تبریز حرکاتی بیرقدرده دموکراتیک لشه رک بورژوا- دموکراتیک استقامته یونلمیشدیر.

تبریز انجمنینین شعارلاری بئله ایدی: قانون اساسی برپا ایدیلمه لیدیر. مجلس چاغیریلمالیدیر
 شاه، مرتجعلرو اونلاری حمایت ایدن امپریالیستلر اؤلکه دن قووولمالیدیر!

ایالتی انجمن، تبریز سوسیال- دموکرات فرقه سی، خلقیمیزین قهرمان اوغوللاری ستارخان، باقرخان و اونلارلا مجاهد باشچیلاری شهرین مدافعه سینی تشکیل ایتمکده بویوک رول اوینامیشلار. همین که حرکاتین اشتراکچیلاریندان بیری اولان حاج محمدباقرویجویه یازیرکه، «آوغوست آیینین آخرلاریندا، (یعنی تبریز حرکاتی نین باشلاندیغی دوردن جمعی2آی سونرا) سلاحلی کونللولرین سایی 20 مینه چاتیردی، اونلارین بایراغی قیرمیزی رنگلی انقلابی بایراق ایدی»
.

یوخاریدا گوستردیگیمیز کیمی، تبریز محاربه نین ایلک مرحله سینده مقاومت موقعینده ایدی، لاکن ایندی تبریز مجاهدلری یری گلدیکده هجوما کچیرو دسمن قوه لرینه سارسیدیجی ضربه لر اندیریردیلر. وضعیت دموکراسی خیرینه نجهد گیشدیگینی اوزمان عین الدوله ایله چار روسیه سی کونسولو آراسینداکی صحبتلرده تصدیق ایدیر. او. چارروسیه سی کونسولونو امین ایدرک آوغوستون ایلک گونلرینده بئله دیمیشدی: «20 ورستلیک مسافه ده 6 میندن عبارت قوشون وبیرباتاره یا توپ گلیرکه، بونلار ایله تبریزی 2-3 ساعاتین مدتینده خاک ایله یکسان ایتمک اولار»
. لاکن بیرآی کچمه میش شاها آشاغیداکی مضموندا تلگراف وورماغا مجبوراولور: «مشروطه چیلرین هامی طلباتینا راضی اولوب بلاتاخیر مجلسین آچیلماسیندان باشقا بیر چاره گورمورم
».
شبهه یوخدورکه، دولت قوشونونون ارتجاعی قوه لرین باشچیسی نین یوخاریداکی اعترافی آرتیق تبریز اطرافیندا اونلارین مغلوبیته اوغراماسی دیمک ایدی. 4 آیدان بری دوام ایدن (اییون- سنتیابر) قانلی دویوشلر تبریز عصیانچیلارینین غلبه سی ایله نتیجه لندی. «دوه چیده ساکن اولان شاهپرستلرین باشچیسی میرهاشم، مجتهد میرزا حسن، میرزا کریم، هم چنین دوه چیلیلرایله برابر محاربه ایدن آتلیلارین باشچیسی رحیم خان و سونرا شجاع نظام هامیسی قاچدیلار، مشروطه چیلر اسلامیه نی دارماداغین ایتدیلر»
. تبریز  زحمتکشلری مشروطه اوغروندا، استقلال و آزادلیق اوغروندا آپاردیقلاری مبارزه نین ینی مرحله سینه قدم قویدولار. بو ایندییه قدر آپاریلمیش دویوشلرده و مشروطه تاریخینده ان مهم دونوش نقطه سی ایدی. بو اوناگوره دونوش نقطه سی حساب اولونورکه، همین تاریخدن باشلایاراق تبریزین انقلابی قوه لری، آرتیق مدافعه وضعیتیدن و محله دویوشلریندن چخاراق داها گنیش مقیاسدا هجوماکچمک امکانی قازاندیلار. بوندان علاوه تبریز انقلابی قوه لرینین دویوش غلبه سی هم آذربایجانین، هم ده ایرانین بیرسیرا شهرلرینده، خصوصیله تهراندا انقلابی حرکاتین یوکسلیشینه شرایط یاراتدی. تبریزین آردینجا آذربایجانین بیرچوخ کندلرینده، اوجمله دن آلوار، شجاع، علمدار- گرگروباشقا کندلرده کندلی عصیانلاری باشلاندی، بونونلادا تبریز حرکاتی آذربایجان عصیانی خاراکتری آلدی. تبریزدن حرکت ایدن فدائی دسته لری نویابر آییندا سلماسی، مرندی و مراغه نی آزاد ایتمیش، کورد قولدور قوه لرینی مغلوب ایتدیکدن سونرا ایسه دکابرین باشلانغیجیندا خویو توتموشدولار. عمومیتله 1908- نجی ایلین نویابر ودکابر آیلاریندا تبریز انقلابچیلارینین حاکمیتی و تاثیری بوتون آذربایجانا یاییلمیشدی
. چار روسیه سی خارجی ایشلر وزیری ایزوولسکینین «ایراندا وضعیت حقینده» معلوماتیندا قید ایدیلیرکه، «حاضردا آذربایجان ستارخانین اداره سی آلتیندادیر»
.
حرکاتین باشلاندیغی دوردن بویوک سیاسی، اجتماعی ایش آپاران آذربایجان ملی انجمنی عالی حاکمیت اورقانی ایدی. بوتون انقلابی، مدنی وقوروجولوق تدبیرلری یالنیز بواورقانین قرار و گوستریشلری اوزره حیاتا کچیریلیردی. ملی انجمن حقیقی سیاسی مرکز اولماقلا یاناشی زحمتکشلرین معارفلنمه سی، صحیه جهتدن تامین ایدیلمه سی اوچون ده گنیش تدبیرلر گوروردو. شهر اهالیسی و یارالانمیش فدائیلرین معالجه سی اوچون آچیلمیش خسته خانا، اونلارلا ینی ابتدائی و اورتا مکتبین آچیلماسی و سایره بونا مثالدیر. ملی انجمن پوست و سجیل ویریلمه سی ایشلرینی ده اؤزالینه آلمیشدی. حتی 1909-نجو ایلده گومروک اوزرینه نظارت قویولموشدی.

انجمن عضولری هرگون اداره یه گلیر، مختلف ایشلره یتیشیر و جماعتی قبول ایدیردیلر. اوزرینده قیرمیزی بایراق دالغالانان بوانجمن اعلان ایتمیشدی که، او، محمدعلی شاهین قانونسوز اولاراق داغیتدیغی مجلسی عوض ایدیر. تبریزده و آذربایجانداحرکاتین یاتیریلماسیناقدر ملی انجمنین اوینادیغی رول اولدوقجا مهمدور. او، تبریز حرکاتینی و قهرمان خلقین مبارزه سینی سون لحظه یه قدر مدافعه ایتمیشدیر. خارجی عالمده حرکاتا حسن رغبت قازاندیرماقدا، خارجدن معنوی و مالی یاردیمین الده ایدیلمه سینده ملی انجمن چوخ بویوک ایش گورموشدور.

همین دورده ملی اجمنین تشبشی ایله تبریزده و آذربایجانین بیرنچه دیگر شهرلرینده کتاب، مجله و روزنامه لر نشر ایدیلمیشدیر. انجمنین سعیی نتیجه سینده نشره باشلایان روزنامه و مجله لرین ایچریسینده «انجمن»
، «مساوات»، «آذربایجان»، «ندای ملت»، «عدالت» ، «آزاد»، «استقلال» و باشقالاری خصوصیله فرقله نیردیلر. بوروزنامه و مجموعه لر تکجه آذربایجان خلقی دئییل، بوتون ایران خلقلرینین مشروطیت اوغروندا مبارزه سینی ترنم ایدیر، ملی انتباهین گوجلنمه سینه چوخ گوزل تاثیر گوستریردیلر. خصوصیله بو مطبوعات اورقانلارینین اساس خدمتی بوندا ایدی که، اونلار کتله لری شاهلیق اصول اداره سینه وامپریالیزمه قارشی کسگین مبارزه آپارماغا چاغیریردیلار. شهرده برک قحط الیک دوشور. انجمن ستارخانین، علی مسیونون کومگیله قحط لیگه قارشی تدبیرلر گورور. تبریز انجمنی مشهد، رشت، اصفهان، تهران و بندرعباس آزادیخواهلاریله، بویرلرده اولان انجمنلرله علاقه یه گیریر. مختلف منطقه لردن قالخان حرکاتین بیرلشمک ایده یاسی اورتایا چخیر. بو ایسه ارتجاع و امپریالیزمی خصوصیله نگران ایدیر.
آذربایجان مجاهدلرینین آزادلیق و استقلال اوغروندا نایلیتلرینین عکس صداسی ایرانی بورویوردو. بوندان علاوه تبریز دولت سلاحی قوه لرینین، ارتجاع قوشونلارینین بویوک بیرحصه سیلی اؤز اوزرینه جلب ایتدیگینه گوره اؤلکه نین قالان یرلرینده آزادلیق حرکاتی نین جانلانماسی اوچون الویریشلی شرایط یارانمیشدی. تبریزین آردینجا ایلک موفقیتلی چخیشی گیلان انقلابچیلاری ایتدیلر. گیلان فدائیلرینین کومگی ایله پرلی انجمن حاکمیتی اله آلاراق تهران اوزرینه یوروشو تشکیل ایتدی، خراسان و باشقا یرلرده اهالی مالیات ویرمکدن بویون قاچیریر و کندلی حرکاتی یوکسلیر. بندرعباس، بندربوشهر و سایر جنوب منطقه لرینده قانون اساسی طرفدارلارینین اعتراضی گنیشلنیر. 

بوزمان باشقا شهرلرده ده انقلابی حرکاتین یوکسلمه سی و انقلابی انجمنلرین میدانا کلمه سی شاهی شاهی و مرتجع قوه لری جدی تضییقه معروض قویور. اؤز قوه سی ایله حرکاتی دایاندیرماغا گوجوچاتمایان محمدعلی شاه امپریالیست دولتلره مراجعت ایدرک اولاری هارایینا چاغیردی، بوچاغیریشا ایلک دفعه مستملک چی انگلیس حکومتی جواب ویردی. او، جنوبا قوشون چخاراراق همین منطقه لرده کی انقلابی تشکیلات و قوه لری بوغدو. شمالدا ایسه چارقوشونلاری اؤز منفور امپریالیست مقصدلرینی حیاتا کچیردیلر. بئله که، 1909- نجو ایلین فورال آییندا تبریز اوزرینه ارتجاع و امپریالیزمین شدتلی یوروشو اولور.

رحیم خانی تبریز شهرینی محاصره ایتمگه حاضرلایان چارمامورلاری تبریزده چورک تاپیلماماسینی، جلفا- تبریز یولونون گویا باغلی قالماسینی بهانه ایدیرلر. بونون آردینجا اؤز عامللری واسطه سیله تبریزده انگلیس قونسولخاناسینا هجوم تشکیل ایدیر و «ارمنستان محله سینی» غارت ایتدیریرلر. بوتوطئه لردن استفاده ایدن چارقوشونلاری شهره هجوم ایدیر. ستارخان و باقرخان طرفیندن باشچیلیق اولونان مجاهدلر شهره سوخولماقدا اولان ارتجاع قوشونلاریله شدتلی ووروشمالارا مشغول اولدوقلاری حالدا چار قوشونلاری شهره داخل اولور، 1909- نجو ایلین آپریلینده چار قوشونلارینین تبریزی اشغال ایتمه سی ایران انقلابینا تکان ویرمیش اولان آذربایجانی غلبه عرفه سینده ایکن سکوتا مجبور ایتدی.
یوزمان بختیاری قبیله لری باشدا سردار اسعداولماقلا گیلان انقلابچیلاری ایله بیرلیکده تهرانا یوروش تشکیل ایتدیلر و 1909- نجی ایلین اییول آییندا تهرانی آلدیلار. محمدعلی شاه اؤلکه دن قاچدی، تهراندا گیلان فدائیلرینین و بختیاریلرین باشچیلاریندان، مجتهدلردن. مجلس و قاجار عایله سی نماینده لریندن عبارت فوق العاده شورا تشکیل اولوندو. ینی حکومت خلق حرکاتی نین طلبی ایله دموکراتیک انجمنلرین آچیق فعالیتینه امکان یارادیر، قانون اساسی نین برپاسینی اعلان ایدیردیسه. بونونلا یاناشی ملکه دارلارین و یری بورژوازینین منافعینی ده قورویور. خارجدن بورج آلیر، خلق اوزرینده کی ویرگیلری حتی آرتیریردی.
تبریز حرکاتی ایران مشروطه انقلابی تاریخینده اؤزونه مخصوص موقع و اهمیته مالکدیر. سردار ملی ستارخانین باشچیلیغی آلتیندا آذربایجان آزادیخواهلارینین گوستردیکللری قهرمانلیق بوتاریخه قیزیل خطلرله ثبت ایدیلمیشدیر. بو حرکاتین باشلیجا جهتلریندن بیری اوندا داها گنیش خلق کتله لرینین اشتراک ایتمه سیدیر، مبعلردن آیدین اولورکه، بورادا حرکت ویریجی قوه فعله لردن، صنعتکارلار، شهر یوخسوللاری، شهر خیردا بورژوازیسیف مترقی فکرلی تاجرلروروحانیلردن عبارت اولموشدور. ایستر شهرین مدافعه سی زمانی و ایسترسه ده هجوم دورونده حربی عملیاتدا خلقین مختلف زمره لرینه منسوب اولان مبارزلر اشتراک ایتمیشلر. باریکادالاردا، سنگرلرده، ساریداغ، آجی چای محاربه لرینده، خیابان و خطیب ووروشمالاریندا اؤز جانلارینی قربان ویرمیش اولان مینلرله قهرمانین عزیز خاطره سی هئچ وقت یاددان چخمایاجاقدیر.

تبریز حرکاتی نین اؤزونه مخصوص جهتلریندن بیری ده سیاسی تشکیلاتین اونایاخیندان کومک و رهبرلیک ایتمه سیدیر. تبریز سوسیال دموکرات تشکیلاتی نین یارادیلماسی و بو تشکیلاتین فعالیتی تبریز حرکاتی نین ایره لیله مه سینه، موفقیت قازانماسینا بویوک خدمت ایتمیشدیر. سوسیال- دموکرات تشکیلاتی فدائی و مجاهدلرین سلاحلاندیریلماسینی، خلقین متشکل مبارزه سینی تشکیل ایتمیشدیر، اونون خارجی مترقی و انقلابی قوه لرله علاقه سی و بو علاقه نتیجه سینده تبریزی ارزاق و اسلحه ایله تجهیزایتمک ایشی اوزمان بویوک اهمیته مالک ایدی. حرکاتدا مختلف خلقلرین نماینده لرینین، اوجمله دن روس، گورجو، ارمنی، فارس، کورد، تورک، لیتوالی، آمریکالی و سایره نین اشتراکی اؤلکه میزین شرایطیندن دوغان و حرکاتین اؤزونه مخصوص اولان جهتلریندن بیرینی تشکیل ایدیر. همین خلقلرین نماینده لری بوحرکاتا اوناگوره قوشولموش و اونا گوره بویوک فداکارلیقلا ووروشموشلار که، اونلار اؤز مبارزه لری ایله بوحرکاتین مقصدی آراسیندا یاخین لیق گورموشلر.
تبریز حرکاتی بیرده بوجهتی ایله فرقلنمیشدیر که ، بودورده انجمنلر و ایالتی انجمن خلق حاکمیتی اورقانی کیمی یارادیلیب امتحاندان کچیریلمیشدیر. همین اورقانلارین ایرانین بیرچوخ شهر و رایونلاریندا یارادیلماسی فاکتی انقلابی تدبیرکیمی اولدوقجا قیمتلیدیر. بئله اورقانلارین یارادیلماسی عمومیتله خلق حرکاتی وسیاسی حاکمیتی اله آلماق نقطه نظریندن بویوک اهمیته مالکدیر. دیمک اولار بوتون آذربایجانین شاهلیق اصول- اداره سی اولمادان انجمنلر یولیله اداره ایدیلمه سی مشروطه انقلابی نین ان قیمتلی درسلریندن دیر، گله جکده خلقین اؤز مقدراتینی اؤزو حل ایتمه سی ایشینده انجمنلر خلق حاکمیتی اورقانی، یرلی اؤزونو اداره اورقانلاری کیمی مهم خدمتلر ایتمشلر. تبریز حرکاتی دورونده تبریز انجمنی نه تک انقلابی حرکاتا رهبرلیک ایتمک ، هم ده صحیه، معارف ایشلرینی، اقتصادی مناسبتلری، خلقین تجهیزات و سایره احتیاجلارینی نظاما سالماتلادا مشغول اولموشدور. 
خلقلرین اؤز قوه سینه اینام و اعتمادینی گوجلندیرمک جهتدن ده انجمنلرین خدمتی دقته لایقدیر.

تبریز حرکاتی دورونده آذربایجانلیلار آراسیندا ملی انتباه گوجلنمیش، طلبلر سیراسیندا ملی طلبلرده اؤزونه مخصوص یر توتموشدور.

تبریز حرکاتی اؤزونون متشکل لیگی، نتیجه لری، طلب و مقصدلری ایله اؤزوندن اولکی حرکاتین هامیسیندان یوکسکده دورور. بوحرکات اؤزونه مخصوص مبارزه عنعنه لری یارادا بیلمیش، اؤزوندن سونرا گلن ملی دموکراتیک نهضتلره ده تاثیر گوسترمیشدیر. شیخ محمد خیابانی حرکاتی و خصوصیله 21آذر نهضتی بوحرکاتین انقلابی عنعنه لریندن استفاده ایتمکله یاناشی طبیعی اولاراق اونو بیرچوخ جهتلردن معاصر طلبات سویه سینه قدر انکشاف ایتدیرمیشلر.
تبریز حرکاتینین مغلوبیت سببلرینین باشلیجاسی هله اوزمان فعله سنفینین چوخ جوان اولماسی، سوسیال – دموکرات تشکیلاتی نین تازاجا یارنماسی، بویوک روحانیلرین وبورژوازینین حرکاتدان اوزاقلاشماسی، اونلارین تبریز انجمنی داخلینده ایکی تیره لیک سالماسیندان عبارتدیر. مغلوبیت سببلریندن دانیشارکن ارتجاع قوه لرینین گوجلو اولماسینی، ایکی امپریالیست دولتین بیرلیکده حرکاتا قارشی چخماسینی خصوصیله قیدایتمک لازمدیر.

بوتون بونلارا باخمایاراق تبریز حرکاتی ایران خلقلرینین آزادلیق و دموکراسی اوغروندا مشروطیت نهضتینین ذروه سی کیمی تاریخه داخل اولموشدور. بودورده اولان یوکسلیش معین بیرمرحله کیمی منبعلرده قیده آلینمیش و اؤلکه نین اکثر منطقه لرینده ده اؤز تاثیرینی گوسترمیشدیر.

ستارخان آزادلیق حرکاتینین یتیشدیرمه سی و سرکرده سیدیر

زنگین مبارزه تاریخینه مالک اولان آذربایجان خلقی اؤزونون ملی حرکات دالغالاریندا، اؤز حیاتینین ان طوفانلی چاغلاریندا آدلی- سانلی خلق قهرمانلاری، اجتماعی فکربهادرلاری، گورکملی انقلاب خادملری یتیرمیشدیرکه، ستارخان دابو انقلاب خادملریندن بیریدیر. اونون ییتیشمه سی، ایران مشروطه انقلابینین سرکرده سی کیمی بیر مقاما یوکسلمه سی تصادفی یاخود ئوتری حادثه لرله علاقه دار اولمامیشدیر. بو ایشده تاریخی شرایط، ستارخانین شخصی استعداد و کیفیتلری مهم رول اوینامیشدیر. اونون بوتون اهمیتی، گوجو اوندادیرکه، 20-نجی عصرین اوللرینده آذربایجان خلقی نین موجود قورولوش انقلابی صورتده دگیشدیریب یاخشیلاشدیرماق طلبینی چوخ گوزل درک ایتمیش و طلبله باشلانمیش سلاحلی عصیانین لیاقتلی باشچیسی اولموشدور، محض بوناگوره ده ایران خلقلرینین مشروطه انقلابی تاریخینه گورکملی بیر انقلابی سرکرده کیمی داخل اولموشدور. بویوک تاریخی شخصیتلری بویوک تاریخی حادثه لر یاراتدیغی کیمی آذربایجان خلقینین فداکار اوغلو ستارخانی دا مشروطه انقلابی، خصوصیله تبریز حرکاتی یتیشدیرمیش و عموم دنیا خلق حرکاتی تاریخینه گورکملی بیر شخصیت کیمی تقدیم ایتمیشدیر.
ستارخانین قهرمانلیق نمونه لری ایله دولواولان حیات و فعالیتینی مشروطه انقلابیناقدر و مشروطه انقلابیندان سونراکی دورلری احاطه ایدن ایکی معین دوره بولمک اولار.

الف. ستارخانین حیات و فعالیتی مشروطه انقلابیناقدر

ستارخان آذربایجانین قره داغ ولایتی نین گرمه دوز محالیندا آنادان اولموشدور. اونون اجتماعی وضعیتی حقینده ایکی مختلف فکرواردیر. بعضیلری ستارخانین کندلی عایله سینده دوغولودوغونو، بعضیلری ایسه خیردا آلویرچی، سیار بزاز عایله سینه منسوب اولدوغونو سویله ییرلر. عین زماندا اونون قره داغین هانسی کندینده دوغولوب یاشادیغی باره ده ده مختلف فکرلر موجوددور. بیری اونون سوجیلی کندینده، بعضیلری ماسقاران وجانانلو کندلرینده، بیرعده ایسه حتی اونون محمدخانلو ائلینده ویا اهرده آنادان اولدوغونو ایره لی سورور. البته، ستارخانین بوکندلرین هانسیندا دوغولدوغو حقده دقیق معلومات اولماسادا بیرشئی تمامیله آیدیندیرکه، او، قره داغدا آنادان اولموش و تاریخاده قره داغلی ستارکیمی تانینیب شهرت قازانمیشدیر.
19-نجی عصرین ایکینجی یاریسیندا اهرده یاشایان حاجی حسن ایکی دفعه ایولنمیشدیر. حاجی حسنین محمدخانلو ائلیندن اولان بیرینجی آروادینین آدی بیزه معلوم دئییل، لاکن بیرینجی آروادی ئولدوکدن سونرا او، قره داغ محالینین بیشک
 کندیتدن اولان ام کلثوملا ایولنمیش و اوندان 3اوغلو، بیر قیزی اولموشدور. عمومیتله حاجی حسنین ایکی آرواددان 4اوغلوو ایکی قیزی قالمیشدیر. اوغلانلارینین آدلاری سیراایله بئله ایدی: اسماعیل، غفار، ستار و عظیم، الده اولان سندلر گوستریر که، تکجه ستارین دئییل، بلکه اونون اسماعیل، غفار و عظیمدن عبارت اوچ دیگر قارداشینین دا حیاتی مبارزه لرده، کشمه کشلرده، منفور فئودالیزم اصول اداره سینه، استبداد رژیمینه قارشی چارپیشمالاردا کچمیشدیر.
حاجی حسنین قاپیسی ظلمکارلارا قارشی مبارزه آپارانلارین اوزونه همیشه آچیق اولموشدور. تکجه آرازین جنوب ساحلینده اولانلاردئییل، شمال ساحلینده چاریزمه، خان و بگلره قارشی ووروشانلاردا تهلکه ایله اوز-اوزه گلدیکده قره داغا کچمگه مجبوراولدوقدا بورادا حاجی حسنین ایوینده دالدالانا بیلمیشلر. معلوم اولدوغو کیمی چاریزم دورونده خلق ایچریسینده حرمته مالک اولان قاچاقلار، اوجمله دن کرم، نبی، فرهاد و باشقالاری لازم گلدیکده آرازی کچه رک قره داغداو باشقا محاللاردا اؤزلرینه اعتبارلی سیغینا جاق تاپیرو ال-آیاقلارینی ییغیشدیردیقدان سونرا ینیدن دشمنه قارشی هجوما کچیرمیشلر. اونلارعین زماندا ایران دولت مامورلارینین ترورو تضییقینه قارشی عمومیتله جنوبلی قارداشلارینین. خصوصیله ایو صاحبی نین کومگیندن استفاده ایدیرمیشلر. بو جهتدن حاجی حسنین ایوی اعتبارلی سیغیناجاق اولدوغوکیمی اونون اوغلو اسماعیل دا بو عنعنه نی دوام ایتدیره رک اؤزایوینی ایران استبدادینا، روسیه مطلقیتینه، خانلاراو فئوداللارا قارشی مبارزه آپارانلارین سیغیناجاغینا چویرمیشدی، اسماعیل ایله آرازین شمال ساحلیندن اولان قاچاق فرهاد آراسیندا چوخ یاخین دوستلوق اولموشدور. قیدایتمک لازمدیر که، اسمایعل توفنگ آتماقدا، آت اویناتماقدا خصوصی مهارته مالک ایمیش، عین زماندا اهرده، اطراف کندلرده اؤز قوچاقلیغی ایله مشهور اولان، ظلم و عدالت سیزلیکلره قارشی مبارزه آپاران اسماعیللار قره داغدا اولان دولت مامورلاری آراسیندا تز-تزاختلافلار باش ویریرمیش. اسماعیلی قاچاق فرهادلا یاخینلاشدیران، اونونلاصمیمی دوستلوق علاقه لری یاراتماغا سوق ایدن ده ائله بو ایدی، فرهادین سیماسیندا اؤز همفکرینی گورن اسماعیل دفعه لرله اونو اؤزایوینده گیزلتمیش و تهلکه سوشدوقدان سونرایولا سالمیشدی. لاکن بیردفعه فرهاد اسماعیل گیلده ایکن اهرده اولان دولت مامورلاری بوندان خبرتوتور و گجه قارانلیقدا حاجی حسنین ایوینی محاصره یه آلیرلار. قیزغین آتیشما باشلانیر. حاجی حسنین بوتون عایله عضولری مقاومت گوستریب فرهادی آرادان چخارماغا چالیشیرسادا بوناموفق اولا بیلمیرلر بووروشمادا فرهاد ئولدورولو، اسماعیل ایسه دولت مامورلاری طرفیندن توتولوب تبریزه آپاریلیر. «قیام آذربایجان و ستار خان» (آذربایجان حرکاتی و ستارخان») آدلی کتابدا گوستریلیرکه، اسماعیل تبریزه آپاریلدیقدان سونرا ولیعهد محمدعلی میرزانین امریله اونون باشینی کسیرلر
.
اسماعیلین جوان یاشلاریندا ایکن فاجعه لی صورتده ئولدورلمه سی حاجی حسنین عایله سینده قاجار سلاله سینه قارشی نفرت و غضب حس لرینی داهادا درینلشدیریر. بو حادثه حاجی حسنی حدسیز درجه ده کدرلندیریر. بو، حتی اونون صحتی نین پوزولماسینادا گتیریب چخاریر. حاجی حسن بیرمدت تبریزده یاشادیقدان سونراینه ده قره داغا قاییتمیش، آغ یازی آدلی یرده وفات ایتمیش و بورادادا دفن ایدیلمیشدیر. او، ئولن دقیقه یه قدر قاتل لره قارشی انتقام حسلریله یاشامیش واوغلانلارینادا عدالت سیزلیکلره، استبداد وحشی لیکلرینه قارشی مبارزه آپارماغی توصیه ایتمیشدیر.

حاجی حسنین ایکینجی اوغلو غفاردا قارداشلاری کیمی مبارز روحدا تربیه لنمیش و نهایت آزادلیق یولوندادا جانینی قربان ویرمیشدیر. اسماعیلین اوغلومحمدخان امیرتومان، غفارین جانینی قربان ویرمیشدیر. فرماندهلیگی آلتیندا مشروطه حرکاتیندا اشتراک ایتمیش و نهایت آزادلیق و استقلال اورغروندادا شهید اولموشلار.

ستارخانین کیچیک قارداشی حاجی عظیم خان دا مشروطه حرکاتیندا، خصوصیله تبریز عملیاتیندا اشتراک ایتمیش، سونرالار اونون خدمتلری نظره آلیناراق تبریز انجمنی طرفیندن اونا «خادم ملت» لقبی ویریلمیش دیر، حاجی عظیم خان یاشی نین چوخالماسیله علاقه دار 21آذر نهضتینده فعال اشتراک ایده بیلمه سه ده بو نهضتین طرفینده دورموشدور. 1325نجی ایلین آذرآییندا آذربایجانا خائنجه سینه باسقین ایدن ایران سلاحلی قوه لری حاجی عظیم خانی توتاراق آیلارلاتبریز حبسخاناسیندا ساخلامیش و مختلف بهانه لرله اونو اؤز یولوندان دوندرمگه چالیشمیشلار.لاکن او. آخر اقدر اؤز عقیده و مسلکینه صادق قالمیشدیر. نهایت، او، سون ایللرده وفات ایتمیشدیر.

ستارخانین باجیسی دا 21آذر نهضتینه قدر یاشامیش، ملی حکومت دورونده تشکیل اولموش رسمی کچیدلرده، شن لیکلرده فعال اشتراک ایدرک اؤز راضیلیغینی بیلدیرمیشدیر. 

ستارخانین قیزی سلطان خانم ستاری ملی حکومتین اصلاحات تدبیرلرینین حیاتا کچیریلمه سینده فعال اشتراک ایتمیشدیر. ملی حکومت دورونده یارانمیش کچیریلمه سینده فعال اشتراک ایتمیشدر. ملی حکومت دورونده یارانمیش «ظفر» توخوجولوق کارخاناسینین اوشاق باغچاسینین مدیریتی اوناتاپشیریملیش و او بووظیفه نی لیاقتله یرینه یتیرمیشدیر.

آذربایجان و ایران خلقلرینین مبارزه تاریخینده گورکملی یرلردن بیرینی توتموش اولان سردارملی ستارخان 19-نجی عصرین ایکینجی یاریسیندا 1867-نجی ایلین اوت آیینین 16-دا قره داغدا آنادان اولموشدور. او، جوانلیق دورونه قدم قوپاناقدر جوشغون آرازچایی نین جنوب ساحل لری بویو اوزانان قره داغدا سیلدیریم قایالیقلاری، اوجسوز بوجاقسیز چوللری، گوزیاشی کیمی تمیزو شفاف بولاقلاری اولان بیر دیاردا یاشامیش و بویاباش چاتمیشدیر. معین چتین لیکلر اوزوندن ستار کفایت قدر تحصیل آلا بیلمه میشدیر. لاکن قره داغین عظمتلی داغلاری اوناوقارلی اولماغی ئوگرتمیش، خلقین مبارزه عنعنه لری اونون وطن پرستلیک حسلرینی گوجلندیرمیشدیر. طبیعتین فسونکار گوزللیکلری، بو دیارین برکتلی هواسی، بلورکیمی صاف سویو، عایله تربیه سی اونون خاصیتینه علوی بیر تمیزلیک بخش ایتمیشدیر، آذربایجانین بدیعی ادبیات عالمینه نباتی لر کیمی سوز اوستادی و صنعت عاشقی ویرمیش قره داغ، خلقیمیزین زنگین مبارزه تاریخینه ستارخان کیمی سرکرده، ایگید قهرمان بخش ایتمیشدیر. ستارخان هله کیچیک یاشلاریندان جسارت و باجاریغینا گوره اؤزتای- توشلاری آراسیندا فرقلنمیشدیر. اونون اوشاقلارلا اوینایارکن همیشه عدالتلی اولموش، ملکه دار اوشاقلارینین تهدیدلرینه معروض قالان کندلی بالالارینا هوادارلیق گوسترمیشدیر. بونوگورن گوجسوز اوشاقلار ستارا قیسیلار و اوندان کومک آلارمیشلار. بئله لیکله بویویوب باشاچاتان ستار بوش وقتلرینی ده آتاسینین تصرفاتیندا زحمتله مشغول اولموش، آتا-آناسینین «عدالتلی اولماق لازمدیر»= دییه ویردیکلری ئو گوداونون سوموگونه و ایلیگینه ایشله میش، او، بویودوکجه بو کیفیتلر داهادا انکشاف ایتمیشدیر.
ستاردا قارداشی اسماعیل کیمی عقللی و قوچاق ایدی. اودا آت مینمگه، آتیجیلیغا، عمومیتله سلاح اویناتماغا چوخ میل گوسترمیشدیر. ستار، زمان گچدیکجه آت تانیماق، آت تربیه ایتمک ایشینده بیرنوع تجربه وی اختصاص کسب ایتمیشدی..
یوخاریدا قید ایتدیگیمیز کیمی حاجی حسن اوغلو اسماعیلین ئولوموندن بیرآز سونرا تبریزه گلره ک بیرمدت اورادا یاشامیشدیر. ائله همین دورده ستارین حیاتیندا، اونون گله جک یولونون تعیین ایدیلمه سی اوچون اهمیتلی اولان بیر حادثه باش ویریر. بیرگون ایکی نفر تبریزوالیسینین فراشلارینین تهدیدینه معروض قالیرو آزاجیق آتیشمادان سونرا همین ایکی نفر امیرخیزده ستارگیلین ایوینه پناه گتیریر. بو ایکی نفری آچیق اور کله قبول ایدن ستاراونلارین مدافعه سینه ده مردلیکله قالخیشیر. آزغین فراشلارلا مباحثه سلاحلی توققوشماایله نتیجه له نیرو ووروشمادا فراشلاردان بیری گوللـه یه هدف اولور. نتیجه ده ستارهله چوخ جوان ایکن حبسه آلینیب اردبیلده کی نارین قلعه حبسخاناسینا گوندریلیر. اوزمان قاجار سلاله سینین ان قورخولو زندانلاریندان بیری اردبیلده کی «نارین قلعه» حبسخاناسی ایدی. هوندور دیوارلاری، اؤزونه مخصوص اشگنجه رژیمی، رطوبتلی زیرزمیلری اولان بو قلعه ده قاجار سلاله سی اوچون قورخولو دشمن حساب ایدیلنلری ساخلاییردیلار. ائله ستاری دا بورایا تکجه والی نین فراشلاری ایله ووروشدوغونا گوره گتیرمه میش دیلر. چونکه، بوقلعه یه «خصوصیله اوآداملاری گتیریردیلرکه، اونلار حکومت اورقانلارینین دقتینی جلب ایدیردیلر، اونلارین بیرگون عصیان بایراغی قالدیراجاقلاری، دولت علیهینه آیاغا قالخاجاقلاری و شاهلیق ادعاسینا دوشه جکلری احتمال اولونوردو »
. 
معلوم اولدوغونا گوره ستار2ایل تمام نارین قلعه ده آغیر اشگنجله لر آلاتیندا سخلانیمیشدیر. لاکن، بوتون بواشگنجه لر، دهشتلی زندان رژیمی اونون مبارزه عزمینی ضعیفله ده بیلمه میشدیر. عکسینه، آزادلیقدان محروم اولماق، بلاواسطه ظلم و اشگنجه لره معروض قالماق جوان ستارین عدالت سیزلیگه قارشی اعتراض ایدن ستارین بو قلعه ده ئولومله اوز-اوزه دورماسی ظلمه اساسلانان اجتماعی قورولوشن حقینده اونون تصورلرینی داهادا گنیشلندیرمیشدیر. اونون حیات حقیقتلرینه دوزگون مناسبت بسلمه سی، قوچاقلیغی، مبارزه عزمی نین محکم لیگی ایللرله «نارین قلعه» زندانیندا یاتان محبوسلارادا مثبت تاثیرگوسترمیشدیر. او، جوان اولماغینا باخمایاراق زندانی لرین رغبتینی تازانمیش، اونلارین محبت و احترامینی الده ایتمیشدیر. ستارین زندان حیاتی ایله باغلی اولان ماراقلی بیر حادثه نی خاطرلاماق یریه دوشردی. ستارخانین سونرالار اؤزونون ده بعضی یولداشلارینا سویله دیگی کیمی «نارین قلعه»-ده اونون ان یاخین یولداشلاریندان بیری قوجابگلی هاشم ایمیش. هاشم ایمیش. هاشم ایله ستار آراسیندا زنداندادوستلوق علاقه لری یارانیب میش. بیرگون آخشام هاشم ستارا مراجعت ایدرک بیلدیریرکه، گجه یاتما، سحره یاخین قاچاجاغیق. دوغرودان دا او، گجه یاریدان کچندن سونرا ستارین یانیناگلیر، اونودا گوتوروب چوخ احیتاطلا هوندورقلعه دیوارلارینین دیبینه گیدیرلر. دیوارین اوستوندن زندان حیه طینه یوغون ایپ ساللانمیشدی. هاشم تاکید ایدیرکه، اولجه ستارایپله چیخیب دیواردان آشسین. بئله ده اولور. اول او، سونرا ایسه هاشم دیواردان آشاراق اوطرفه دوشورلر. ستار و هاشم اونلاری خلاص ایتمک اوچون گلمیش آتلیلارلا بیرلیکده قاچیب آرادان چخیرلار. الده اولان خاطره، معلومات و مکتوبلاردا، خصوصیله ستارخانین اؤزونون دیدیکلرینده گوستریلیرکه، اونلاری زنداندان خلاص ایدن آلارلو ائلی نین باشچیسی محمدقلی خان ایمیش.

بورادا قوجابگلی هاشمین اؤزوندن اول ستارین خلاص اولماسینا جان آتماسی دقته لایقدیر، سونرالار ستاربونون سببینی سوروشدوقداهاشم بئله دییر:-من یاخشی بیلیردیم که، اگر اولجه من ایپله چخیب اوطرفه دوشسه ایدیم، آتلیلار ایکینجی بیر آدامین حقینده فکرلشمه ییب آتلاناجاق ایدیلر و سن ده دیوارین اوطرفینده قالیب یاددان چخاجاق ایدین. سونرادان سنین کومگینه چاتماق گج اولاردی.

البته، بورادا ستاراقارشی نه قدر بویوک بیرحرمتین اولدوغونو گورمک چتین دئییلدیر. سوزیوخدورکه، ستاراؤزونون یوکسک کیفیت لری ایله هاشما تاثیر ایتمه سیدی بو حادثه چتین که، اؤزوده بوشکلده باش ویره ردی.

ستار «نارین قلعه»- دن قاچدیقدان سونرا بیرمدت قوجابگلی و آلاولوائللرینده یاشامیش و سونرامرند- خوی محاللارینا گلمیشدیر. ایکی ایللیک زندان حیاتی، خصوصیله اشگنجه و عذابلار اونون قاجار اصول اداره سینه قارشی کین و نفرتینی داهادا آرتیرمیشدی. «امید ایران» مجله سینده کی ماتریالدا، امیرخیزی نین «قیام آذربایجان و ستارخان» اثری، کریم طاهرزاده، کسروی و اونلارلا ایران تاریخچیسی تصدیق ایدیرکه، ستار زنداندان قاچدیقدان سونرا دولت علیهینه چخان دسته لره قوشولموش و بونونلادا دولت مامورلارینا، ظلمکار فئودال و خانلارا قارشی مبارزه یه باشلامیشدیر. اؤلکه ده حکم سورن موجود قورولوشون ارتجاعی و ظالمانه ماهیتینی ستارخان هله مشروطه حرکاتیندان اول باشا دوشموشدور. اوزمان اؤلکه نین هر طرفینده خلقله حکومت مامورلاری و مالکلر آراسیندا تز-تز توققوشمالار باش ویریردی. تصادفی دئییلدیرکه، سید احمد کسروی دییر، هله انقلابدان خیلی قاباق ستارخان اؤزونون رهبرلیک ایتدیگی پارتیزان دسته سی ایله ایران مرتجع حکومتی عیلهینه قیزغین مبارزه آپاریردی
. 
مولف اؤز سوزونو دوام ایتدیره رک ستارخانین بونونلار علاقه دار دولت تضییقینه معروض قالدیغینی و بیرمدت گیزلنمگه مجبور اولدوغونو بیلدیریر. عین زماندا بودادقته لایقدیرکه، ستارخان مرتجع حکومت علیهینه، ظلمکار مالکلره قارشی مبارزه آپاردیغی حالدا همیشه خیرخواهلیق ایتمگه چالیشیر، ضعیفلره ویوخسوللارایاردیم الی اوزادیردی. لاکن اوزون مدت قالین مئشه لرده، داغ و دره لرده یاشاییب مبارزه آپارماق جوان ستاری یورور. او، نهایت آتاسینین تاکیدی ایله معین مدت قاچاق لیقدان اوزاقلاشماغا مجبور اولور. حاجی حسن و اونون تبریزده کی یاخین دوستلارینین کومگی و کلی مقداردا پول حسابینا باغیشلانان ستارخان مرنده گلیرو اورادا رضاقلی خانین واسطه سیله مرند- خوی- سلماس آراسینداکی یول منطقه سینده محافظه چیلیک وظیفه سینده ایشلمگه باشلاییر. بوزمان غریبه بیر احوالات باش ویریر. ستارین پوستدا دوردوغو یول قیراغینداکی اوطاغینایاخین یولداشلاری دا گلیر و بورادا اولار بعضا شراب دا ایچیرمیشلر. آنجاق ستارخانا شراب ایچمگی قدغن ایتمیش رضاقلی خان اوتاغا گیرنده گورورکه، ستارین میزینین اوستونده بیر لیوان شراب واردیر. او، چوخ آجیقلانیرو سوروشور:

- من سنه دیمه میشدیم که، شراب ایچمه؟

- خان، من که، شراب ایچمیرم- دییه ستار جواب ویریر.

- بس او نه دیر؟

- سودور.

- خان عصبی لشره ک:

- مگر سو قیرمیزی اولار؟

- قربان، سیزی گورن کیمی خجالتیندن رنگی قیزاردی- دییه ستار جواب ویریر. ستارین حاضرجوابلیغینی گورن خان هئچ بیرسوز دیمه دن قاییدیب گیدیر.

ستارخانین بوایشدن نه اوچون و نه وقت کناراچکیلدیگی معلوم دئییل، آنجاق او، بوندان سونرا تهرانا و اورادان خراسانا گیتمیشدیر. ستارخان خراساندا اولدوغووقت اونون قوچاقلیغی و باجاریغی حقینده خبرخراسان حاکمینه چاتیرو اونوحاکمین آتلی دسته لری سیراسینا قوللوغا قبول ایدیرلر. او، ینه ده یول محافظه چیلیک وظیفه سینده ایشلمکله مشغول اولور. لاکن، بو وظیفه ده بیرقدر ایشله دیکدن سونرا آتلی دسته لرینین باشچیسی ایله، حاکمین اؤزوایله اونون آراسیندا مناقشه باش ویریر. حاکم اونو تورکمنلر علیهینه ووروشماق ایچو گوندرمک ایسته دیکده ستارخان بونا اعتراض ایدیر، حاکمین تحقیرآمیز سوزلرینی اؤزونه قایتاراراق دولت قوللوغوندان اوزاقلاشیر.
ستارخان خراساندان عراقا گیدیر. او، کربلا شهرینده اولدوغو وقت اورایا زیارته گلمیش ایرانلیلارلا خداملار
 آراسیندا مباحثه باش ویریر و بو ایش توققوشما ایله و نهایت ال به یاخا ووروشماایله نتیجه له نیر. لاکن عراق دولت مامورلاری، گوزتچی پولیس نفرلری ایشه قاریشیب لاری و خداملارین بیرنچه سینی دوگور. بوندان سونرا عراق دولت اورقانلاری، تورکیه پولیسی ستارخانی تعقیب ایدیرو نتیجه ده او عراقدان چخیب ایرانا قاییتمالی اولور.
عمومیتله مشروطه انقلابینا قدرستارخانین ایراندا خارجده، ایرانین مختلف ایالتلرینده مختلف وظیفه لرده اولدوغو گوستریلبر: «بویوک سووه ت انسکلوپدیاسیندا» ستارخان حقینده درج اولونموش معلوماتدا اونون بیرنچه ایل زاقافقازیا صنایع مرکزلرینده ایشله مه سی گوستریلیر. همین سنده گوره او. ایراوان دمیریولوتیکینتی سینده عادی کارگر، کرپیچ کارخانا سیندا اوستاوباکی نفت معدنلرینده کارگرلیک ایتمیشدیر. او، بو زمان زاقافقاریادا کارگر حرکاتیندادا یاخیندان اشتراک ایتمیش، سوسیال- دموکراتلارین «همت» قروپونون عضوو اولموشدور
.

تزارروزنامه سی «وه ستنیک باکو» ایسه مسئله یه باشقاجوریاناشاراق، ستارخانین بو دورده باکیدایوخ، سلماسدا یاشادیغینی و حتی اونون گویا داشناق
 فرقه سینه عضوو اولدوغونو ادعا ایدیر.
البته بونو همان روزنامه دن باشقا یازان اولمامیشدیر، بونویازان یگانه منبع- «وستنیک باکو» روزنامه سی حتی ستارخانین سلماسدانه ایشله مشغول اولدوغونو معلوم ایده بیلمه میشدیر.

معلوم اولدوغوکیمی ستارخان هله انقلابا قدر معین مدت قره داغدا کندلیلرین مالکلره و حاکم دایره لره قارشی مبارزه لرینده اشتراک ایتمیش و حتی بونلارین باشچیسی دا اولموشدور. شبهه سیزکه، اؤز پارتیزان دسته لریله حکومت علیهینه ووروشان بیرآدام و موفقیت سیزلیگه راست گلدیلکده روسیه یه کچه بیلردی. بونابنزه ر حادثه لرده چوخ اولموشدور. لاکن ستارخانین همین دورده سلماسدا اولماسی و خصوصیله اونون داشناق فرقه سینه عضو اولماسی تمامیله حقیقتدن اوزاقدیر، گورونور، «وستنیک باکو» روزنامه سینده بئله بیر معلوماتی یایماق هرشئیدن اول ستارخانی لکه لکه مک اوچون لازم اولموشدور.

آیدیندرکه، ستارخانین شخصیتینه، اونون باشجیلیق ایتدیگی حرکاتا هامینین مناسبتی بیرجور اولمامیشدیر. هرکس اؤز اجتماعی موقعیتدن اوناباخدیغی اوچون اؤزونون منافعینه اویغون فکر دیمه لی اولموشدور.

بعضی مولفلر، او جمله دن کریم طاهرزاده ده بئله فکرده دیرلرکه، گویا مشروطه انقلابینا قدرستارخانی تبریزده تانییان اولمامیشدیر. لاکن ستارخان حرکاتی نین اشتراکچیلاریندان بیر اولان صمصامین خاطره لرینده دییلیرکه، ستارخان هله تبریز حرکاتیندان خیلی اول تبریزده تانینیردی و حرمته ده مالک ایدی. بوفاکت کریم طاهرزاده نین ملاحظه سینی ردایدیر. او، داها سونرا قیدایدیر که، ستارخان هله دشتگیر لیکله مشغول اولدوغوزمان باقرخانلا دوست ایدی، خیابان محله سینه گل- گیت ایدردی و بورادااولان آزادیخواهارلا علاقه ساخلاییردی و اونلارین دقتینی جلب ایده بیلمیشدی. 
همین مولف علاوه ایدیرکه، هم ستارخان و هم ده باقرخان اؤز قازانجلارینی آزادیخواهلیق ایشینه کومک گوسترن آداملار توپلانمیشدی
.

بوزمان اؤلکه مقیاسیندا، آذربایجاندادا مترقی قوه لر بیرلشیر، همفکر مبارزلر بیریره توپلاشاراق اؤز فکرلرینی ایضاح ایدیردیلر. بئله لیکله موجود قورولوشو انقلابی یوللادگیشدیریب یاخشیلاشدیرماق اوچون سوبیکتیو عامل یتیشیر، سیاسی فعالیت کوجله نیردی.

ب. تبریز حرکاتیندا ستارخانین رولو

مشروطه انقلابینین باشملانماسیله ستارخان دا اونون سیرالارینا قوشولدو آزکچمه دن اونون سرداری کیمی شهرتلندی. انقلابی حرکات ستارخانین حیات و مبارزه سی اوچون ینی دور آچماقلا یاناشی، اونون استعداد و باجاریغینین پارلاق شکلده تظاهر ایتمه سینه سبب اولدو. بعضی بورژآ تدقیقاتچیلاری ستارخانین مشروطه حرکاتینا قوشولماسینی اساسا اونون شخصی انتقام حسلریله، قارداشینین انتقامینی آلماق مقصدیله باغلاماغا چالیشیرلار. اونلار بئله ادعا ایدیرلرکه، گویا اونون قارداشلاری ئولدورولمه سه یمیش، اودا انقلابی حرکاتا قوشولماز ایمیش. البته، ستارخانین قارداشی اسماعیلین ویاخین دوستلارینین دولت طرفیندن وحشیجه سینه ئولدورولمه سی اوندا همین قورولوشا قارشی نفرتینی آرتیران عامللره داخلدیر، لاکن اونون مبارزه سینین اساسینی تشکیل ایدن عامللر تمامیله باشقادیرلار. بونلار دورون اجتماعی، سیاسی و اقتصادی وضعیتیله بلاواسطه باغلی اولان عامل لردیر. ستارخان اؤلکه ده حکم سورن دره بگلیگی، خلقین اجتماعی- سیاسی حقوقلارینین تاپدالاندیغینی، زحمتکشلرین آغیر حیاتینی اؤزگوزلریله گوروموشدو. او، اؤزوده منفور استبداد رژیمینین و اونون غدار مامورلارینین اؤزباشینا لیقلارینا معروض قالمیشدی. هرگون و هر آددیمدا ظلم و اؤز باشینالیق لارین شاهدی اولان ستارخان کیمی حساس و نوع پروربیر آدامین قلبی بونلارا قارشی اعتراض و عصیان حسلریله دو گونمه یه بیلمزدی، محض بوناگوره ده ستارخان مشروطه انقلابی باشلانان گوندن مشروطه چیلرین ئون سنگرینده اؤز یرینی توتدو.او، یاخین سلاحداشی باقرخانلا بیرلیکده آتلی مجاهد دسته لریندن بیرینه رهبرلیک ایدیردی. همین دورده آتاسی ئولدوکدن سونرا سلطنته کچن محمدعلی شاه تهراندا آچیلمیش بیرینجی مجلسی هده لمگه باشلادی، بوزمان مجلسین مدافعه سینه قالخیشماق و اونو محمدعلی شاهین قصدیندن خلاص ایتمک ضرورتی گونون ان مهم طلبی ایدی. بونون اوچون تبریزدن ده تهراناداوطلب گوندریلمه سی انجمن طرفیندن قرارا آلیندی. ایللربویودوام ایدن آرزولارین، توگولن قانلارین، مشروطه انقلابینین یگانه موفقیتینی قوروماق طلبینه «بیرینجی اولاراق ستارخان جواب ویردی، مجلسین کومگینه گیتمگه حاضر اولدوغونو بیلدیردی ودیدی: ایندی اؤز آرزوماچاتدیم. او، رهبرلیک ایتدیگی آتلی مجاهد دسته سیله باسمینجا طرف یوللاندی»
.
لاکن، بو زمان کوت بئیین مستبد محمدعلی میرزا امپریالیست دولتلرین تاکیدیله دموکراسی اوزرینه سلاحلی یوروشه باشلادی. «23جمادی الاول 1326-دا(هجری- قمری) چارافسری لیاخوف 250 نفر آتلی قزاق و 2000 نفرحدودوندا پیاده و 8توپلا مجلسه هجوم ایتدی»
. مجلسی مدافعه ایدن مجاهدلرینین بیرعده سی توتولور، حبسه سالینیر، یاخود ئولدورولورلر. بوندان سونرا انجمنلرباغلانیر، قانونلار آرادان گوتورولور، آزادیخواهلارا قارشی شدتلی ترورحیاتا کچیریلمگه باشلانیر.
تهرانداکی جنایتین آردینجا تبریزده ارتجاع قوه لرینین بیردن بیرده باش قالدیرماسی ایالتی انجمن عضولری آراسیندا و هم چینین بعضی آزادیخواهلاردا روح دوشگونلوگو عمله کتیرمیشدی. بو زمان تبریزانجمنی علی مسیونون مصلحتینی نظره آلیر، تهراناطرف یوللانمیش ستارخان و باقرخانی گری چاغیریر. ستارخان و باقرخانین 300 آتلی ایله باسمینجدان تبریزه قاییتماسی مشروطه چیلره امید ویریر و شهرده وضعیت تمامیله دگیشیر.
لاکن ارتجاع قوه لری ده اطرافلی حاضرلیقلا مشغول اولورلار. اونلار رحیم خانلا بیرلشه رک تبریز انقلابچیلاری اوزرینه هجوما کچیرلر. انقلابی حرکاتین مغلوبیتی کیمی گورونن بو وضعیت بیرعده جیغیرداشلاری؛ حرکاتا قوشولموش مالکلری، روحانی و بورژوا نماینده لرینی تشویشه سالیر. بعضیلری قاپی لارینین اوزریندن آغ بایراق اسماقلا آرتیق هشر شئیین بیتدیگینی اعلان ایدیرلر.

بوزمان ستارخانین مرد سسی ایشیدیلیر. او، اؤز صمیمی سلاحداشلاری علی مسیوو حاجی مهدی کوزه کنانی ایله بیرلیکده گوروشلر تشکیل ایدیر. اهالینی انتظاما، مقاومت تدبیرلری گورمگه چاغیریر. بوتون بونلارا باخمایاراق انجمنده انتظام اصولوپوزولدو، بصیر السلطنه و اجلال الملک روس کونسولخاناسیندا گیزلندی، بیر چوخلاری اؤز ایولرینه گیریب قاپیلاری باغلادی، بعضیلری اؤز کهنه دوستلارینین ایوینه گیتدی و بیرنچه نفر آزادیخواه فرانسه کونسولخاناسینا پناه آپاردی، 

قاراگروهچو ارتجاعی قوه لر آزادلیق حرکاتینین کوکونو کسمک اوچون داهابیر تهلکه لی توطئه یه ال آتیرلار. «تهراندان آذربایجانا گوندریلمیش اصغرخان آدلی بیر آدامافدائی رهبرلری و دسته باشچیلارینی ترور ایتمک وظیفه سی تاپشیریلمیشدی»
. علی مسیو ایسه اؤزونه مخصوص ساییق لیقلا بوتوطئه نی ردایدیر. ارتجاعین بو توطئه سی فدائی باشچیلارینی، خصوصیله ستارخانی آییق سالیر. ترورچولارین آرادان آپاریلماسی ایسه ارتجاع و استبداد باشچیلارینی قورخویاسالیر.
قید ایتمک لازمدیرکه، بو زمان خصوصیله ستارخان و باقرخان، علی مسیو، حاجی علی داواچی و حاجی مهدی کوزه کنانی اؤز مبارز موقع لرینده چوخ محکم دایانماقلا باشقالارینی دا بیرلیگه، امیدسیزلیکدن اوزاقلاشماغا دعوت ایتمیشلر. دویوش سنگلرینده اولدوغو کیمی بورادادا اساس رول ستارخانین اوزرینه دوشموشدور. اونون ان یاخین سلاحداشی گورکملی مبارز باقرخانا ارتجاعی قوه لر طرفیندن تاثیرگوستریله رک اوندا امیدسیزلیک فکری اویاتماق تشبشی ده ستارخانا طرفیندن پوچا چخاریلمیش و باقرخان ینه ده اونونلا چیگین- چیگینه اؤز مبارزه سینی دوام ایتدیرمیشدیر.

تبریز شهرینین هرطرفدن ارتجاع قوه لرینین هجومانا معروض قادیغی بیردورده بئله ستارخانین غلبه یه بسله دیگی اینام و اعتقادی ذره قدر بئله ضعیفلمه میشدیر.

بئله بیر وضعیتده تبریزده کی روس کونسولو پاختینوف ستارخانین فعالیت مرکزی اولان «حقیقت» انجمنینه گیتمیش و ستارخانی دیله توتاراق دیمیشدیرکه، سن قوچان آدامسان، منیم بئله آداملاردان خوشوم گلیر. دولتدن خواهش ایده جگم که، سیزی مقامیزا اویغون وظیفه ایله تامین ایتسین. بوبایراغی دا قاپینیزین اوستوندن (روس چاریزمی نین بایراغی) آسین.

دفعه لرله چارروسیه سی کونسولونون، باشقاامپریالیست دولتلرین عامل لرینین ستارخانی ساتین آلماق، اونو توتدوغو یولدان دوندرمک جهدلری بوشاچخدیغی کیمی بو دفعه ده اونون کسکین جوابی ایله قارشیلاندی، ستارخان کونسولون تکلیفیندن حدتلنه رک اونادییر: «جناب کونسول، سیز ایسته ییرسینیزکه، من روس بایراغی نین آلتیندا دالدالانام؟! بئله بیرایش هئچ وقت اولمایاجاقدیر!»
.

ستارخانی آردان آپارماق و بونونلادا تبریزده کی انقلابی قوه لری باش سیز قویماق جهدلری تکجه یوخاریدا گوستردیگیمیز اصوللارلا بیتمیر. امپریالیزم و ارتجاع قوه لری ستارخانا قارشی ینی بیر ترور عملیاتی تشکیل ایدیدلر. بیرگون مشهدی عباسعلی آدلی بیریسی ستارخانین یانینا گلیب اونا خبرویریرکه، منیم منزلیمین (بو یرامیرخیزله ده وه چی محله سی آراسیندادیر) بالاخاناسیندان مرتجعلرین توپچوسونو سوسدورولماسی اوزمان بویوک اهمیته مالک ایدی، چونکه، دشمن همین توپون واسطه سیله امیرخیز محله سینی دایم آتش آلتیندا ساخلاییردی. توپون سوسدورولماسی ضرورتینی حس ایدن ستارخان مشهدی عباسعلی نین تکلیفی ایله راضیلاشیرو بیرنفر مجاهد گوتوروب اورایا یوللانیر. اونلار مشهدی عباسعلی نین حیه طینه داخل اولان زمان بالاخاندان ستارخان طرفه بیرنچه آتش آچیلیر. بونون نتیجه سینده مجاهد ئولور، ستارخان ایسه چیگنیندن یارالاناراق درحال آرادان چخیب «حقیقت» انجمنینه قاییدیر. بئله لیکله مرتجعلر طرفیندن تشکیل ایدیلمیش نوبتی سوء قصدده باش توتمور.
آذربایجان خلقی نین ایگیداوغلو، دونمزمبارز ستارخانین آغیرتاریخی شرایطده گوستردیگی شهامتی و اونون مشروطه انقلابیندا توتدوغو موقعی بئله بیر حادثه داها پارلاقلیغی ایله آشکارا چخاریرکه، او، جمعی اطرافیندا 20آدام قالماسینا باخمایاراق تبریز کوچه لرینه چخمیش، «یاشاسین مشروطه!» دییه-دییه ایولرین اوزرینه سانجیلمیش آغ بایراقلاری، اوجمله دن روس چاریزمی نین بایراقلارینی ووروب یره سالا-سالا ایره لیله میشدیر. اونون بوجسارتلی حرکتی تبریز وطنپرست لرینه، روحدان دوشموش آزادیخواهلارا ینی بیرقوت و الهام ویرمیش دیر. اونلار بوقورخماز سرکرده نین اطرافیندا داهاسیخ بیرلشمگه، ستارخانین دسته سینه قوشولماغا باشلامیشلار. تبریزده خلق عصیانی نین هله ایلک گونلری حقینده معلومات ویرن «ارشاد» روزنامه سی یازیردیک «دفعات ایله پریشان اولان قهرمانلاری آتشین نطق لری و حرکات مردانه سیله تکرار بیر نقطه یه جمع ایتمگه موافق اولان ستارخان هرجوره قیمتلی تقدیره شایسته دیر»
.
انجمنلر داغیدیلدیغینا گوره ستارخان حربی انقلابی کومیته یاراداراق حرکاتین رهبرلیگینی تمامیله اؤزالینه آلمیش، محمدعلی شاه طرفیندن تبریز اوزرینه گوندریلمیش چلبیانلی بویوک خانین دوردمیندن عبارت آتلی اوردوسونو خیابان- مارالان سنگرلریندن اوزاقلاشدیرمیشدیر. بوایللک موفقیت عمومیتله تبریز مجاهدلرینین خیابان و مارالان دویوشچولرینین، خصوصیله ستارخانین شهرتینی داهادا آرتیردی. همین موفقیتین آردینجا مرتجع رحیم خانین قولدور دسته لری صاحب دیوان باغیندا بی آبیرجاسینا مغلوب ایدیلدی و اونلارا محکم ضربه اندیریلدی. محمدعلی شاه و اونون باشچیلیق ایتدیگی داخلی ارتجاع آلدیغی ایلک ضربه دن غضبه گلدیلر. بوزمان محمدعلی شاه انقلاب سرکرده سینین قانینا سوسایاراق اونون دیریسینی یا ئولوسونوگتیرن آداماکلی مقدارداپول ویریله جگینی اعلان ایتمیشدی. تبریز حرکاتی نین قارشیسیندا عاجزقالان محمدعلی شاه ستارخانین شجاعتیندن حدتلنه رک. اونون و باقرخانین آغاجدان هیکللرینی قاییرتدیریب بویونلارینی ووردورموش ودیمیشدی که، «اونلار ساغ اولسالاردا منیم نظریمده ئولموشلر»
.
اصلینده ایسه ستارخان یاشاییر، اؤز مبارزه سینی دوام ایتدیریردی. ستارخانین دویوش باجاریغی، اونون لیاقتلی بیر سرکرده اولماسی، بیرشخصیت کیمی داهادا یوکسه لیب شهرتلنمه سی تبریزین محاصره سی زمانی گوستردیگی قهرمانلیقلا قیریلماز صورتده باغلیدیر. 

هرطرفدن اوزوک قاشی کیمی احاطه یه آلینمیش تبریزین اوزرینی قارا بولودلار بوروموشدو. توپ و توفنگ آتیشمالارینین صداسی بیرآن بئله کسیلمیردی. قهرمانجاسینا مبارزه آپاران تبریزه قارشی تکجه داخلی ارتجاع دئییل خارجی امپریالیست دولتلرده شدتلی تضییق گوستریردیلر. انقلابی قوه لری ضعیف لتمک اوچون اونلار مختلف تدبیرلر گوروردولر. اوزمان محمدعلی شاهین قوشونلارینی معاصر سلاحلارلا تجهیز ایتمک، ینیندن قورماق، هر طرفلی یاردیم گوسترمک انگلتره و روس دولتلرینین قارشیسیندا تاخیره سالینماز وظیفه کیمی دوروردو. بوزمان «شاه جواهراتیندان روس بانکیندا گیرووقویوب یاریم میلونا قدرپول آلدی که، تبریزه قوشون گوندرسین»
. او، انگلیس و روس دولتلریندن آلدیغی بورجلارین کومگیله اؤز قوه لرینی گوجلندیریب تبریز اوزرینه ینی- ینی قوشون دسته لری گوندریر. بئله لیکله ده ستارخانین باشچیلیق ایتدیگی مجاهد و فدائی دسته لری، معاصر سلاحلارلا تجهیز ایدیلمیش 40مین نفرلیک بیراوردویا قارشی ووروشمالی اولور. قوه لرین غیر برابر لیگی تبریزین مدافعه سینی تشکیل ایتمک، مشروطه انقلابینین نایلیتلرینی قوروماق ایشینده مجاهد باشچیلارینین، خصوصیله ستارخانین اوزرینه چوخ آغیر وظیفه لر قویوردو. اونلار یاخشی باشادوشوردولرکه، اعتراض تلگرافلاری ایله، خواهش ایله، مکتوبلار، نمایش و میتینگلرله، عصرلر بویو اؤلکه ده کوک سالمیش مطلقیتی، کهنه قورولوشو یخماق و دموکراتیک انقلابی باشاچاتدیرماق اولماز. خصوصیله که، تهرانا اللرینده قرآن دربارا طرف یوللانان نمایشچیلری محمدعلی میرزانین سلاحلی قولدور دسته لری آتشله قارشیلامیشدی. بوجوره فاجعه لردن حدتلنمیش اولان «ملانصرالدین» مجموعه سی، آزادیخواهلاری بئله بیر مبارزه اصولوندان اوزاقلاشماغا چاغیراراق، یازیردی که، آی یازیقلار هئچ اولماسا جیبینیزه بیچاقدان- زاددان قویوب شاهین حضورونا گیده یدینیز.
بلی، خلقین طلبلرینی قولاق آردینا ووران، مشروطه یه قارشی حرب اعلان ایدن مرتجع قوه لره، اوجمله دن شاهین سلاحلی قوه لرینه قارشی سلاحلا جواب ویرمک لازم ایدی. علی مسیونون رهبرلیک ایتدیگی تبریز سوسیال دموکرات تشکیلاتی، انجمنلرو شخصا ستارخان تاریخین قارشییا قویدوغو بومهم وظیفه نی موفقیتله حیاتاکچیردیلر. اونلار تبریزده فعله لری، شهر زحمتکشلرینی، یوخسوللاری و صنعتکارلاری، خیردا آلویرچیلری و انقلابا رغبت بسله نین بوتون مبارز قوه لری بیرلشدیریب سلاحلاندیردیلار. 

تاریخی منبعلردن معلوم اولورکه، ستارخانین و باقرخانین باشچیلیغی ایله محکم لندیریلمیش منطقه لرده 200- دن آرتیق باریکادا یرلشیرمیش. «ترقی» روزنامه سی بومسئله یه اشاره ایدرک یازیردی: «خیابان ایله امیرخیز محله لری، علی الخصوص آخرینجی هره سی بویوک ییر قلعه دیرکه، بونلاری ضبط ایتمک اوچون گوجلوتوپ و قوشون ایستر، دار کوچه لردن کچمک غیرممکندور. هریرده بویوک سنگرلر قورولموشدور»
.

ان گوزل قهرمانلیق نمونه لرینی اؤزونده جمعلشدیرن ستارخان تبریز عصیانی نین باشیندا دورماقلا مجاهدلرین آلوولو مبارزه سینه الهام ویریردی. تبریزین قهرمان اوغوللاری ایله بیرلیکده قادینلاردا قانلی دویوشلرین فعال اشتراکچیلاری ایدیلر.

کتله لری سفربر ایتمک مبارزقوه لرین وحدتینه نایل اولماق حل ایدیجی اهمیته مالک ایدی، ستارخانین و اونون یاخین سلاحداشلارینین تشکیلاتچیلیق باجاریغی دیمک اولارکه، بونا نایل اولا بیلمیشدی،  بئله بیرآغیر شرایطده الی تفنگ توتنان کیشیلرله بیرلیگده قادینلارین دا حرکاتدا اشتراکی بونون اوچون بیر مثالدیر. قادینلار فدائیلره پالتار تیکمک ایشینده هدیه لر توپلاماقدا، سنگرلردن بوش پوکه لری (آتیلمیش گوللـه لرین قابیق لارینی) ییغیب جببه خانایا تحویل ویرمکده، یارالیلارا قوللوق ایتمکده چوخ قیمتلی فعالیت گوستریردیلر، مشروطه حرکاتی نین اشتراکچیسی، ستارخانین همیرلیسی حرمتلی زین العابدین قیامی یولداشین اظهاراتینا گوره چوخ محترم ایودار قادینلار حتی فدائیلر اوچون پالتار تیکمک، مشروطه چیلرین جببه خاناسی اوچون پو که توپلاماق و خصوصیله قادینلاری مبارزه یه سفربر ایتمک ایشینده فعالیت گوسترمیشلر
.
آذربایجان قادینلاری تکجه دویوش آرخاسیندا دئییل، تبریز دویوشلرینین اؤزونده ده اللرینده سلاح اشتراک ایتمیشلر. «ایران استقلالیت مبارزه سی اوغروندا» کتابینین مولفی اودوره عاید چوخ قیمتلی بیرسنددن اوزو روبندلی، الی توفنگلی 60 قادینین بیرلیکده چکدیردیگی شکلدن دانیشیر
. بوقادینلار تبریز سنگرلریندن بیرینی قهرمانلیقلا مدافعه ایتمیشلر. سندلرده قیدایدیلیرکه، فدائیلرله شاه اوردوسو آراسینداکی ووروشمالاردان بیرینده فدائیلرین میتلری ایچریسینده کیشی پالتاری گئیمیش 20قادینین میتی تاپیلمیشدیر.
باشقابیر منبعده دییلیرکه، امیرخیز محله سینده ستارخانین قرارگاهی یرلشدیگی یره بیرنچه یارالی جوان مجاهد گتیریلیر. اونلارین بیرنفری بودوندان یارالانمیشدی، آنجاق یاراسینی آچیب باغلاماغا اجاره ویرمیردی. بو زمان حکیملر ستارخانا مراجعت ایتمه لی اولورلار. ستارخان شخصاً جوان مجاهدین یانینا گلیرو اونانوازش گوستردیکدن سونرا نه اوچون یاراسینی باغلاماغا اجازه ویرمه دیگینی سوروشور. بوزمان جوان مجاهد ستارخاندان خواهش ایدیرکه، اوندان باشقا اوتاقدا هئچ کس قالماسین. هامی اوتاقدان چخدیقدان سونرا مجاهد پالتاری گیمیش جوان ستارخانا خطابادییر:
- آخی من قادینام. اوناگوره ده کیشی لرین یانیندا سویونماغا اوتاندیم.

قادینین جوابیندان تاثیرله نن ستارخانین گوزلری یاشارمیش و قادینا بئله جواب ویرمیشدیر:

- قیزیم مگرمن ئولموشدوم که، سن محاربه یه گیتدین؟

بو حادثه عین زماندا ستارخانین خلق ایچریسینده نه قدر بویوک احتراماً مالک اولدوغونو، خلقین اونانه اینکه مالینی، جانینی اسیرگه مه دیگینی، حتی ناموسونودا تاپشیرماغا اعتبار ایتدیگینی گوستریر. قادینلارین تبریز حرکاتینا، خصوصیله اونون سرکرده سی ستارخانا بسله دیکلری یوکسک مناسبته دایرچوخلو فاکتلار موجوددور.
تبریز قادینلاری مجاهدلری معنوی و مادی جهتدن ده مدافعه ایتمکده آز رول اوینامامیشلار. اونلارین بیرچوخلاری چاغیریلمیش میتبنگ و ییغینجاقلاردا اشتراک ایدیر، بودجه جهتدن چوخ مضیقه ده اولان مجاهد تشکیلاتلارینا گله رک اوزوک، سیرغا، قولباغی و سایره گلین لیک جهیزلرینی افتخارلا اونلارا باغیشلاییردیلار. 

حرکاتین اشتراکچیلاریندان بیری ویردیگی معلوماتدا گوستریرکه، ستارخانین دویوشچولرینه چورک داشییردیق، اونو چادرا آلتیندا قارنیمیزا باغلاییردیق.
دوه ه چی محله سینده مرتجعلرین حاکمیتی آلتیندان خلاص اولماق اوغروندا قادینلارین آپاردیغی مبارزه، خصوصیله اونلارین «حقیقت» انجمنینه، ستارخانا گوندردیکلری مکتوب دا بوجهتدن اولدوقجاسجیه ویدیر. اونلار همین مکتوبدا یازیردیلار: «سیزین بیزیم باره میزده بیر تدبیر گورمه مه نیز عیب دئییلمی؟ رحیم خانی و باشقالارینی قووابیلدیگینیز حالدا عجبانه اوچون بیزلری 50 گونون مدتینده (تبریزه انقلابین باشلاندیغی گوندن کچن دوره اشاره دیر) زندانداکی کیمی ساخلاییرسنیز؟گلیز بیزلری خلاص  ایدیز، بیزیم هامیمیزین محبتی سیز طرفده دیر»
.
دییلدیگینه گوره دوه چی قادینلاری همین مکتوبلا یاناشی ستارخانا بیر باغلامادا گوندرمیشدیلرکه، اونون ایچریسینده شاهدی اولانلاری دانیشیرلارکه، ستارخان چرقتی گورن کیمی اولجه گولومسه دی، سونرا ایسه جدی وضعیت آلاراق دیدی: «بونودا گوندریبلرکه، اونلاری آزادایده بیلمه سک باشیمیزا ئورتک».

ستارخان گوندریلمیش چرقتین معناسینی دوزگون ایضاح ایتمیشدی. تاریخدن معلوم اولدوغوکیمی ستارخان همین حادثه دن بیرنچه گون سونرا دوه چی محله سینه هجوم ایدرک، میر هاشمین ارتجاعی قوه لرینی دارماداغین ایدیب، اورادا مشروطه نی برقرار ایتمگه موفق اولموشدور.

انقلابین ایلک مرحله سینده باش ویرن یوزلرله دویوشلر، خصوصیله ساری داغدا، شامقازاندا، آجی چای کناربندا ماکوقوشونی ایله اولان قانلی محاربه لر ستارخانین باشچیلیق ایتدیگی مجاهدلرین فداکارلیغینی آیدین گوستردی.
ستارخان خلق ایچریسیندن چخمیشدی و خلقین احوال روحیه سینی، طلباتینی یاخشی بیلیردی، تبریز حرکاتی زمانی، خصوصیله شهرین 11 آیلیق محاصره سی دورونده خلق مقاومتی نین تشکیلینده ستارخانین رولو چوخ بویوک اولموشدور. ستارخان و اونون سلاحداشلاری فدائیلر آراسیندا انتظامی محکم لتمگه، خلقین آسایشینین تامین اولماسی اوچون وار قوه لرینی صرف ایدیردیلر. فدائیلره شهر اهالیسینی اینجیتمک، خلق کتله لرینه تضییق گوسترمک، خصوصیله غارتچیلیکله مشغول اولماغا و سایره بوکیمی پوزغونلوقلارا قطعیا اجازه ویریلمیردی. ستارخان شهر اهالی سینه مراجعتینده بیلدیریردی که، پول و باشقا شئیلر طلب ایدن فدائیلره بیرشاهی بئله ویریلمه سین. اگر کیمسه یه زورو گوج ایشله دیلرسه مربوط اورقانلارا، انجمنه خبر ویرسینلر. او، مشروطه چیلرین الینده اولان ناحیه لرده نورمال وضعیتین حکم سورمه سی اوچون بیرچوخ تدبیرلرگورموشدو. مثلا: بازارین قولدور دستدلریندن محافظه سی و نورمال ایشله مه سی اوچون ستارخان اؤزیاخین سلاحداشلاریندان بیری اولان حسین خان باغبانی اورایا مامور ایتمیشدی. او، حتی قارا گروهچی قروپون مرکزی اولان اسلامیه انجمنی نین رهبرلریندن بیری مرتجع مجتهد میرزا حسنین ایوینین فدائیلر طرفیندن داغیلماسینا بئله اجازه ویرمه میشدی. ستارخانین رهبرلیک ایتدیگی انقلابچیلار طرفینده- یعنی شهرین اونلارا مخصوص حصه سینده حکم سورن نورمال حیاتی چار روسیه سینین تبریزه ده کی کونسولو پاخیتینوف بئله اعتراف ایدرک پتربورقا ووردوغو تلگرافلارین بیرینده خبرویریردی: «قلابی قوه لرین الینده اولان ناحیه لرده (شاه قوشونلارینین و ارتجاع قوه لرینین نظارت ایتدیکلری یرلره اشاره دیر) بوتون دکانلار تالان ایدیلمیشدیر، حالبوکه، ستارخانین الینده اولان یرلرده بازارو دکاناال بئله دگمه میشدیر»
.

اودورون حادثه لرینی عکس ایتدیرن منبعلرین اکثرینده گوستریلیرکه، تبریز سون 20 ایل ایچریسینده بوقدرچورک بوللوغو گورمه میشدی.تبریزین انقلابی قوه لرین الینده اولان حصه لرینده چورک بوللوغو یارادیلماسیندادا ستارخانین گوردوگو تدبیرلر بویوک رول اوینامیشدیر. معلوم اولدوغوکیمی تبریز محاصره یه آلیندیغی زمان شهرین خارجله اولان اساس یوللاری دشمن طرفیندن نظارت آلتینداساخلانیلیردی. اونلار شهرین انقلابچیلارا مخصوص یرلرینه ارزاق شئیلرینین گلمه سینه بوتون واسطه لرله مانع اولور و بونونلادا انقلابچیلاری تسلیم اولماغا وادارایتمک ایسته ییردیلر. بئله بیرآغیرشرایطده ارزاق ماللارینی قناعتله ایشلتمک، بوتون اهالی نین بوندان استفاده سینی تشکیل ایتمک لازم گلیردی. ستارخان بو ایشین اجراسینی دا اؤز عهده سینه گوتوردو. او، محله لرده آغ ساققاللارین باشچیلیقی ایله محله کومسیونلاری یاراداراق اهالی نین چورک و باشقاشئیلرله تامین ایدیلمه سینی اونلاراتاپشیردی. بللی اولدوغو کیمی همین آداملاروقتیله اونلاراتاپشیریلمیش بومسئول وظیفه نین عهده سیندن لیاقتله گلمیشلر. باسمینجدا یرلشمیش اولان عین الدوله اوردوسو تبریزین هشترود-چهار اویماق کیمی تاخیل منطقه سیله علاقه سینی کسمیشدی. اونلار تبریزه ارزاق گتیرن بو منطقه نین کندلیلرینین باسمینج یولوندان کچمه لرینه بوتون واسطه لرله مانع اولوردولار. اونلار بئله لیکله تبریزده صنعی قحط لیک تورتمگه جان آتیردیلار. لاکن ستارخان دشمنلرین بو جنایتکارلیق توطئه سینی ده پوچا چخارتدی. ستارخاندان تعلیم آلان بیرچوخ مجاهدلر کندلی پالتاری گییه رک گیزلی یوللارلا هشترود- چهاراویماق و تبریز اطرافی دیگر کندلره گیدرک کندلیلر ایچریسینده انقلابا رغبت اویادیرو کندلیلری باشا سالیردیلارکه، دشمن اوردولارینین نظارتیندن کناردا اولان بیراهه یوللارلا تبریزه ارزاق یتیرسینلر.
معلوم اولدوغو کیمی مجاهد تبلیغاتچی لارینین فعالیتی مثبت نتیجه ویرمیش و کندلیلر آغیر شرایطه باخمایاراق تبریزی تاخیل و مختلف ارزاق ماللاری ایله تامین ایتمیشلر.

ستارخان یالنیزبیر حربی سرکرده و خلق قهرمانی کیمی دئییل، هم ده باجاریقلی دولت خادمی و اجتماعی خام کیمی ده تانینمیشدی. شاه قوشونلاری و داخلی ارتجاعی عنصرلر شهردن قووولوب چخاریلدیقدان سونرا سوسیال- دموکرات تشکیلاتینین رهبری علی مسیونون مصلحتی ایله ستارخانین و باقرخانین گوستریشی اساسیندا بیرچوخ اداری- انضباطی اهمیت داشییان تدبیرلرین حیاتا کچیریلمه سی، سیاسی حاکمیتی خلق منافعینه، دموکراتیک طلب لره اویغونلاشدیرماق تدبیرلری و بونو آیدین شکلده نشان ویریر. ستارخان آذربایجانین اداره اولونماسی ایشلرینه. حاکم لرین تعیین ایدیلمه سینه، محکم امن- امانلیق یارادیلماسینا بویوک دقت یتیریردی. اوزمان خلقین طلبی اساسیندا آذربایجانین مرکزی اولان تبریز شهرینده عدلیه دیوانخاناسی، بلدیه، نظمیه، مالیه اداره لری و خصوصیله معارف انجمنی یارادیلمیشدی. ستارخان شخصا بو اداره لرین یارانماسیله ماراقلانیر، اونلارین باشچیلارینین، ایشچی لرینین خلق حرکاتینا، خلق ایشینه صادق آداملاردان سچیلمه سی اوستونده تاکید ایدیردی. 
ولایتی انجمن عالی حاکمیت اورقانی ایدی. بوتون گوستریشلر اونون آدیندان ویریلیردی. لاکن بوتون بونلار آباخمایاراق انجمن ستارخانا و باقرخانا بویوک حرمت بسله ییر و اونلارین مصلحتینه عمل ایدیردی. ستارخانین تاکیدی ایله آنادیلینده «آذربایجان» آدلی مجله نشر ایدیلیر. او، تز- تز «انجمن»، «الحدید» مجاهد روزنامه لرینین مدیرلرینی یانینا چاغیراراق هانسی مسئله لردن یازماق حقینده اونلارا فیمتلی مصلحتلر ویریر و اونلاری دینله ییردی. ستارخان مبارزه ده مطبوعاتین و انتباهنامه لرین بویوک تبلیغاتی، تشویقاتی و نهایت تشکیلاتی رولونو قیمت لندیرمگی باچاردیغی اوچون نشریات ایشینه یاخیندان یاردیم گوستریردی. 1908- نجی ایل آوغوست آیینین 3- ده «ملتین گوز یاشی» آدلی انتباهنامه بلاواسطه ستارخانین اشتراکی و گوستریشی ایله یازیل میشدی. همین انتباهنامه ده ارتجاعدان سوروشولورودو: «هانی او چوخدان بری وعداولونموش ملت مجلسی، هانی وکیللر، هانی انجمنلر؟ هانی وطن پرور غزته مدیرلری؟ آخرالامرهانی اوطنطنه ایله اعلان ایدزنامه قانون اساسی؟»

ستارخانین تشبثی ایله قادین آزادلیغینی انتشاآنادیلینده درس کچمک، جوانلاری وطنپرستلیک روحوندا تربیه ایتمک، مخابرات و یازی ایشلرینی آذربایجان دیلینه چویرمک، درس کتابلارینی آذربایجان دیلینده یازماق، موجود کتابلارین بیرچوخونو آذربایجان دیلینه چویرمک فکرینین اوزرینده دوردولار. اوزمان آذربایجان دیلینه چویرمک فکرینین اوزرینده دوردولار. اوزمان آذربایجان دیلی باره سینده ایدیلن اصلاحات ستارخانین ان بویوک خدمتلری سیراسینا داخلدیر. 
ستارخانین ان بویوک تدبیرلریندن بیری ده شاهین آذربایجاندا اولان ملکیتینی 1908- نجی ایلده مصادره ایتدیرمه سی ایدی. معلومدورکه، او زمان «ستارخانین امریله شاهین آذربایجاندا اولان ملکبتی مصادره ایدیلمیشدی»

تبریز اؤزونون 11 آیلیق انقلابی مبارزه سینده هرگون ینی- ینی موفقیتلر الده ایدیر و بو موفقیتلرین عکس صداسی ایرانی بورویوردو.

ایران خلقرینین مبارزه سی، خصوصیله تبریز حرکاتی نین تضییقی نتیجه سینده تهران مشروطه اوغرونداووروشان قوه لر طرفیندن 1909- نجی ایلین ژوئیه آییندا آلینمیش و محمدعلی شاه اؤلکه دن قاچماغا مجبور اولموشدور. لاکن ارتجاع و امپریالیزم عامل لرینین آزادلیق و مشروطیت علیهینه توطئه لری دوام ایتمکده ایدی. تهراندا فوق العاده دولت شور اسینین تشکیلیندن بیرنچه آی سونرا تبریز حرکاتینین رهبری و آذربایجان خلقی نین قهرمان اوغلو ستارخانی تبریزدن اوزاقلاشدیرماق و بونونلاردا آذربایجاندا باش ویرمیش اولان مترقی حرکاتی ضعیف لتمک فکری میداناچخدی. عمومیتله تبریز حرکاتی باشلانان گوندن شاه و امپریالیست دولتلران چوخ احتیاط ایتدیکلری ستارخانی آذرخالاندیغی قوه لردن آییرماق و همین قوه لری باش سیز قویماق اوچون مختلف واسطه لره، اوجمله دن تضییق و عوامفریبلیک و ترورادا ال آتمیشلار. نهایت، اونلار اؤز آرزولارینا نایل اولابیلدیلر. ستارخان تهرانا گیتدی. دوغرودورکه، خلق بوتون یول بویو اونون پیشوازینا چخیرو اؤز قهرمانینی حرارتله قارشیلاییردی. لاکن امپریالیست دولتلرین بلاواسطه اشتراکیله حاکم دایره لر گیزلینده ستارخانی و اونون فدائیلرینی ترک سلاح ایتمک اوچون نقشه حاضرلاییردیلار. اونلار بو نقشه نی ده حیاتا کچیردیلر. تهراندا آتابک پارکیندا دوشموش فدائی دسته لرینه ترک سلاح اولونماق امری ویریلدی. بورادا بیرشئی قیدایتمک چوخ ضروریدیرکه، بورژوا تدقیقاتچی لارینین اکثریتی همین حادثه باش ویردیگی زمان سردار ملی ستارخانی- دویوشلر قهرمانی بو افسانه وی سرکرده نی تردد کچیرن وگویا ضعیف لیک نشان ویرن بیر آدام کیمی گوسترمگه چالیشمیشلار. حالبوکه، حقیقت بوندان عبارتدیرکه، ستارخان اونا ترک سلاح اولونماق امری ویرنلرین نیتینی و آلداندیغینی باشدوشدوگو اوچون ایدی که، بو امره تابع اولمامیش و بویوک مردلیکله مقاومت گوسترمیشدی. ستارخانی تسلیم ایتمک اوچون اوزرینه بختیاریلرین. قازاق دسته لرینین و غدار چینوونیک اولان داشناک یپریم خانین آتلی لاریندان عبارت بویوک قوه نین گوندریلمه سی فاکتی و همین قوه ایله ستارخانین 300 نفر لیک فدائیلری آراسیندا قانلی ووروشمانین باش ویرمه سی بورژوا تدقیقاتچیلارینین فکرینی ردایدیر.
حتی، بعضی تدقیقاتچی لارین اثرلرینده یپریم خان انقلابچی کیمی قلمه ویریلیر. حالبوکه، اوزمان ایراندا انقلابی حرکاتدا فعال اشتراک ایدن سن. اورجنیکیدزه رشتده ارمنی دیلینده چخان «کولوکول» (زنگ) روزنامه سینده «یپریم کیمدیر انقلابچی دیر و یا چینوونیک» مقاله سینده یازیردی که، او، جزا دسته سینین رئیسی کیمی اؤز آدینالایق بیرسویه ده دوروردو، او، اولدوقجا سعیلی چینوونیک دیر، لاکن انقلابچی دئییل».

اولجه دن حاضرلانمیش سوء قصد نتیجه سینده ستارخان ووروشمادا یارالانمیشدیر. اوزون زمان خسته یاتیب. خانه نشین اولدوقدان سونرا ستارخان آلدیغی یارادان 1914- نجی ایل نویابرین 16- داوفات ایتدی و بئله لیکله ده مشروطه انقلابی نین پارلاق اولدوزلاریندان بیری اولان ستار خانین عمرو سوناچاتدی. او، تهرانین 6کیلومتر لیگینده حضرت عبدالعظیمین طوطی باغیندا دفن ایدیلمیشدیر.
آذربایجان خلقینین قهرمان اوغلوستارخان یوکسک انسانی کیفیتلره مالک ایدی. الیمیزده اولان بوتون سندلرده، اوجمله دن ستارخانین معاصرلرینین و حرکاتی اشتراکچیلارینین یازیلاریندا و دیدیکلرینده بو کیفیتلر حقینده خیلی معلومات ویریلمیشدیر. مشروطه انقلابی، ستارخان حرکاتی و بونلارلا علاقه دار باشقا موضوعلاردان یازان بیر سیرا بورژوا تاریخچی لری ده حتی ستارخانین عالی انسانی کیفیتلرینی بوویا دیگر طرزده اعتراف ایتملی اولموشلار.

ستارخان هانسی عالی کیفیتلره مالک ایدی؟ اونون عالی کیفیتلرینین ان باشلیجاسی قرقیخواهلیق، کله جک حقینده دوشونمک، خلق قوه سینه اینام، خلق ایشینه صداقت، رشادت و شجاعت ایدی. ستارخانین معنوی عالمی نین یوکسک لیکلریندن سرچشمه آلان بو صفتلر اونون حادثه لره، انسانلارا مناسبتینده، دانیشیق و عمللرینده تام پارلاقلیخی ایله اؤزونو حس ایتدیرمیشدیر. اونون رشادت و شجاعتی، اوزاق گوره نلیگی و اوره گی گه نلیگی حقینده حتی خلق ایچریسینده ضرب المثللر یارانمیشدیر. اوزمان تبریز اهالیسی، مختلف طبقه لردن اولان آداملارستارخانین جسارتیندن، عزم و اراده محکم لیگیندن دانیشیردیلار. بوصحبتلر بعضا خلق افسانه سی سویه سینه قدر یوکسلدیلیردی. خلقین، اؤز حقیقی اوغلونو داستانلارین عقللی، ذکالی، قورخماز افسانه وی قهرمانلارینا اوخشاتماسی طبیعی ایدی. چونکه، او زمان آزاجیق بیرقوه ایله شهری قورخو آلتینا آلان بویوک بیر قوه نین قاباغینا چخماق و نهایت بوقوه یه قارشی ووروشوب غالب گلمک بویوک عزم و اراده، تشکیلاتچیلیق باجاریغی و سون درجه رشادت طلب ایدیردی.
دهشتلی حادثه لر قارشیسیندا سینماماق، هرجور طوفانلارا سینه گرمک یالنیز خلق قوه سینه اینانانلارا، محکم عزم و اراده یه مالک انسانلارا نصیب اولور. ستارخان مبارزه حیاتینا قدم قویدوغو گوندن عمرونون آخرینا قدر عزم و اراده سینی ایتیرمه میشدیر.

تبریز حرکاتی نین ان حساس دورلرینده دشمنلرین بوتون توطئه لرینه، اوجمله دن مسلح قوه لرین و امپریالیست فتنه لرینین آراسی کسیلمز هجوملارینا باخمایاراق ستارخان خلق ایشینه صداقتینی ذره قدر ده دگیشدیرمه میشدیر. چونکه، او، بویوک خلق آمالی اوغروندا آپاریلان ایشین حق اولدوغونا بوتون وارلیقی اینانیردی. او، اؤز وعدینه، اؤز قولونا صداقتلی ایدی. ویردیگی سوزو آخره قدر یرینه یتیرمگی اؤزونون مقدس وظیفه سی حساب ایدیردی. او، تبریزلیلر قارشیسیندا میتینگ لرده، انجمن جلسه لرینده دفعه لرله چخیش ایدیب شهرین وضعیتی نین یاخشیلاشاجاغینا، چورک مسئله سینین حل ایدیله جگینه، خصوصیله شهرین محاصره وضعیتینی لغو ایده جگینه سوز ویرمیشدی. او، بو وعده لری حیاتاکچیرمک اوغروندا بوتون لیاقت و باجاریغینی ایشه سالمیشدیر، اونون مشروطه اوغروندا سون نفسه قدر مبارزه آپارماسی، نهایت بویولدا اؤز جانینی بئله قربان ویرمکدن چکینمه مه سی بونو پارلاق شکلده، گوستریر.

دشمنلره قارشی باریشماز اولماق، پرینسیپال موقعده دایانماق، دوستلارا احترام قایل اولماق، یاخشیلیغا قارشی اون قات یاخشیلیق ایتمک ستارخانین شخصی کیفیتلریندن ایدی. لاکن ستارخانین عالی کیفیتلرینین ان عالیسی، داها دوغروسو بو انسانی کیفیتلره یوکسک اجتماعی قیمت کسب ایتدیرن بوتون بونلاری خلق ایشینین غلبه سینه، خلقین منافعینه تابع ایتدیرمک باجاریغیندان عبارتدیر. اجتماعی حرکات خادمینی، خلق قهرمانینی محض باشقالاریندان فرقلندیرن. اونو عادی لیکدن چخاریب فوق العاده لیک سویه سینه قالدیران دا بودور. او، اؤزونه مخصوص انسانی کیفیتلری اؤز شخصی منافعی، شهرت و غرورونون خاطرینه فردیتچیلیک قاپالیغیندا بوغوب محو ایتمه میشدیر. عکسینه او، بوتون وارلیغینی، اؤزونون معنوی و فیزیکی باجاریغینی انقلابی انرژییه چویره رک خلقی نین یولوندا، اونون آزادلیق و خوشبختلیگی اوغروندا مبارزه یه صرف ایتمیشدیر. بوتون بونلاراگوره ایدی که، خلق اونون آرخاسینجا گیدیر، اونو سئویرو یری گلدیکده «ستارخان»- دییه دشمن اوزرینه هجوما کچیردی.
هله تبریزده قانلی دویوشلر گیدن زمان ستارخان کوچه یه و محله لره باش چکدیکده اهالی طرفیندن قیزغین صورتده قارشیلانیر. بیرچوخ یرلرده آیاغی نین آلتیندا قربان کسیلیردی. خلق و وطن قارشیسیندا خدمتلرینه گوره ایدی که، ملی انجمن ستارخانا ان یوکسک آداولان «سردار ملی» آدی ویرمیشدی. بو، بوتون ایران مقیاسیندا، ادبیاتداو رسمی سندلرده ستارخان اوچون قبول ایدیلمیش لقبدیر. او، و، ای. لنینین دیدیگی کیمی، ایران انقلابی اوردوسونون سرکرده سی، مشروطه انقلابینین حقیقی سرداریدیر.

تبریز ارتجاع قوه لرینین محاصره سینده اولدوغو وقت، آذربایجان خلقی نین آغیرگونلرینده ستارخان ان اعتبارلی امید ودایاق نقطه سی اولموشدور. 

تبریز سنگرلرینده ووروشان مجاهدلر ستارخانین شکلینی مدال کیمی اؤز سینه لرینده گزدیریردیلر. همین دورده آذربایجاندا اقتصادی مناسبتلری نظاما سالماق اوچون چاپ ایدیلمیشر پولون بیراوزونده شیرخورشید، دیگر اوزونده ایسه ستارخانین تصویری ویریلمیشدیر.

مجاهدلره یادگار

خلق کتله لرینین تمایلی اساسیندا ملی انجمن اوزمان ستارخانی تقدیر ایتمگه حاضرلیق گورسه ده، عادتی اوزره چوخ تواضعکار اولان ستارخان بئله تقدیرلردن بویون قاچیرمیشدیر. لاکن بونا باخمایاراق حلق و ملی انجمن انقلاب قهرمانی قارشیسیندا اؤز بورجونو ویرمگه جان آتیردی.
ستارخان همین دورده نه اینکه تکجه تبریز و آذربایجانین، بلکه بوتون ایران خلقرینین درین محبتینی قازانمیشدی. معلوم اولدوغوکیمی 1910- نجی ایلده انگلتره و چار قوشونلاری اؤلکه نین جنوبوننداو شمالیندا انقلابی بوغدوقدان سونرا انقلاب مشعلی گیلانین مرکزی اولان رشتده ینی بیر قوه ایله شعله لنمیشدیر. ائله بو زمان رشتده انقلابچیلار طرفیندن یارادیلمیش گیزلی کومیته لره ستارخانین آدی ویریلمیشدی. بوفاکت ایرانین باشقا منطقه لرینده مشروطه نین ئولمزقهرمانی ستارخانا نه قدر بویوک محبت بسله نیلدیگینی گوستریر. ستارخان سالارملی باقرخانلا بیرلیکده تهرانا گیدرکن اونلارین پیشوازینا گلنلرین سایی مینلرله ایدی. خلق مشروطه انقلابی نین گورکملی خادملرینی بویوک سئوینجله قارشیلامیش، کوچه لرین بیرچوخوندا اونلارین آیاقلاری آلتینا گول سپمیش و قالی، خالچا دوشه میشلر. 

تهران اهالیسی، بورادا یاشایان آذربایجانلیلار، ارمنیلروزردشتیلر اونلارین گلمه سی مناسبتیله تهراندا خصوصی طاق بزه میش، قوناقلیقلار تشکیل ایتمیش و شن لیکلره باشلامیشلار.
 بوتون بونلار ستارخانا خلقین نه درجه ده علاقه بسله دیگینی، اونو سونسوز محبتله سئودیگینی گوسترن نمونه لردیر.
انقلاب قارتالی ستارخان همیشه خلقین دقت مرکزینده اولموش. اونون خاطریندن سیلینمه میشدیر. خصوصیله ایران خلقلری، اوجمله دن آذربایجان خلقی استبداد و امپریالیزمه قارشی مبارزه بایراغی قالدیرارکن ستارخانین ئولمز قهرمانلیغیندان اؤز مبارزه لرینده الهام و معنوی غدا  آلمیشدیر. آذربایجان خلقی قالدیردیغی بایراغین اوزرینده ستارخانین تصویرینی عکس ایتدیرمکله اونون ایده یاومبارزه عنعنه لریندن فایدالاندیغینی نمایش ایتدیرمیشدیر. مشروطه انقلابی نین فعال اشتراکچیسی شیخ محمد خیابانی حرکاتی دورونده ده انقلابی- دموکراتیک قوه لر تبریز حرکاتی نین مبارزه عنعنه لریندن استفاده ایتمیشلر. اونلاربو حرکاتین مترقی جهتلرینی اؤزلرینین نظری- تجربه وی ایشلرینین اساسی کیمی گوتورموشلر. حرکاتا باشچیلیق ایدن خیابانی دموکراتیک قوه لرین غلبه سی اوچون هشروطه انقلابی زمانی آذربایجان خلقی نین گوستردیگی رشادت و قوچاقلیقدان نمونه گوتورمگی نظردن توتورو تکرار ایدیردی. او، نطق لرینین و مقاله لرینین اکثرینده، خصوصیله «آذربایجان و آذربایجانین دموکراتیک قوه لری» آدلی مشهور اثرینده بوجهتی خصوصیله نظره چارپدیریردی. خیابانی، اؤلکه ده رژیمین دگیشدیریلمه سی، قانون و اصلاحاتلار دورونو یاراتمیش اولان مشروطه انقلابینی و بو انقلابدا بویوک فداکارلیق گوسترمیش اولان آذربایجانین خدمتینی یوکسک قیمت لندیریردی. او، قید ایدیردی که، «نه کتله وی صورتده اعدام ایدیلمک، نه چاپیلیب تالانماق، نه ده رحمسیز ظلمه، غدارلیغا معروض قالماق آذربایجانلیلاری اؤز استقلال و آزادلیغی اوغروندا مبارزه دن سارسیدا بیلمه دی... آذربایجانین محکم اراده لی گنجلری و قهرمان قوجالاری اؤزلرینی ایگیدلیگین ان یوکسک ذروه سینه چاتدیردیلار. باشلارینی قالدیراراق دنیانی- ظلم و غدارلیقلا دولواولان بودوامسیز دنیانی، آیاقلاری آلتیندا گوردولر».
 
شبهه سیزکه، خیابانی محکم اراده لی گنجلره و قهرمان قوجالارا اشاره ایدرکن تبریز حرکاتیندا رشادت و فداکارلیق گوسترن ستارخانلاری، باقرخانلاری، علی مسیولاری، حیدرعمی اوغلولاری، حسین باغبانلاری و مینلرله مرد مجاهدلری نظرده توتوردو. او، همین مجاهدلرین دویوشلرده گوستردیکلری ایگیدلیگی، اونلاردا اولان محکم عزم و اراده نی نمونه گوستریردی.

آتا- بابالازیمیزین زنگین انقلابی ارثیندن 25-1324- نجی ایللرده کی ملی حرکات زمانی دا استفاده اولونموشدور. همین حرکاتدا آزادلیق و استقلال اوغروندا دویوشلره گیریشن انقلابی قوه لرین باشی اوزرینده ستارخانین بایراغی دالغالانمیش و بوبایراق اونلاری غلبه یه روحلاندیرمیشدیر. سانکی همین ایللرده سردار ملی اؤزوده انقلابی قوه لرین دویوش سیرالاریندا آددیملامیشدیر. 21 آذر حرکاتی غلبه چالدیقدان و ملی حکومت یاراندیقدان سونرا قدیربیلن خلقیمیز اؤزونون قهرمان اوغوللارینین، خصوصیله ستارخان و باقرخانین خاطره سینی ابدی لشدیرمگه باشلامیش، اونلارین حقیقی قیمتینی ویرمگه چالیشمیشدیر. ملی حکومتین تکلیفی و ملی مجلسین قراری ایله تبریزین مرکزی کوچه سی اولان پهلوی خیابانی ستارخانین، باقرخانین یاشادیغی خیابان ایسه باقرخان آدی ایله آدلاندیریلمیشدیر. گلستان باغیندا آذربایجان خلقی نین مرد اوغلو ستارخانین هیکلی اوجالدیلمیشدیر. هیکلین آچیلیشی مراسمینده سیدجعفر پیشه وری بئله دیمیشدیر: «بوگون بیرینجی دفعه اولاراق تبریزین و آذربایجانین حیاتیندا ینی، تاریخی بیرصحیفه آچیلیر. آذربایجان خلقی 20 ایل بیرملتین حقوقونو آرادان آپاران، 20 ایل مشروطیتی تعطیل ایدن، 20 ایل ایرانی ترقی و تکاملدن گری قویان بیر غضبکارین (رضاشاه نظرده توتولور) هیکلینی آشاغی اندیریب اونون یرینده ایران مشروطه سینین اساسینی قوران، آذربایجان خلقی نین قهرمان و رشید اوغلونون مجسمه سینی پایدارایدیر ... »

ملی حکومت ستارخانلا بیرلیکده باقرخانین دا خاطره سینی ابدی لشدیرمک اوچون اونلارین حیات و انقلابی فعالیتینه دایرملی موزه نین آچیلماسینا، ایو موزه لرینین یارادیلماسینا بویوک دقت یتیریردی. همین دورده نشراولونان دوری و غیردوری مطبوعاتدا، خصوصیله درس کتابلاریندا ستارخانین قهرمانلیغینی عکس ایتدیرن یازیلارا گنیش یر ویریلمیشدیر. ملی حکومت دورونده ستارخانین آدینی یاشادان بیرچوخ تدبیرلر گورولموشدور. رساملار، هیکلتراشلار، خالچاچیلارویازیچیلار بوئولمز قهرمانین اوبرازینی یاراتماق اوچون بویوک ایشلر گوروردولر، همین دورده ملی حکومت صنعت اوستالارینی ستارخانین اوبرازینی یاراتماغا چاغیریردی. بومناسبتله مسابقه اعلان ایدیلمیشدی، معلوم اولدوغوکیمی همین مسابقه دن سونرا ستارخانین حیات و مبارزه سینی عکس ایتدیرن صنعت اثرلرینین سایی چوخالمیشدیر.

ملی مجلسین قرارری ایله ستارخان آدینا اوردنین تاسیس ایدیلمه سی فاکتی ئولمز سردارین آدینالایق گورولموش ان مهم تدبیرلردن ایدی. 

همین دورده ستارخانین عایله سینه، اونون قارداشی حاجی عظیم خانا، قیزلارینا و عمومیتله عایله عضولرینه گوستریلن قایغی دادقتی جلب ایدیر. 

خلقله یوکسلن و اؤز خلقینی یوکسلدن قهرمانلار همیشه احتراملا یاد ایدیلمیشلر. اونلار هئچ وقت خلقین یادیندان چخمامیش، هرآن، هردقیقه خلقین قلبینده، خلقین مبارزه سینده یاشامیشلار، لاکن بونودا قید ایتمک ضروریدیرکه، مشروطیتین بیناگزارلاریندان بیری اولان ستارخانا حاکم دایره لرین مناسبتی خلقین بسله دیگی مناسبتدن تمامیله فرقلی اولموشدور. ساغلیغی دورونده اونو نفوذدان سالماق، اونون خلق ایچریسینده حرمتینی آرادان آپارماق اوچون حاکمه هیئتی و امپریالیست عامللری طرفیندن بیرچوخ اقداملار ایدیلمیشدیر. ستارخانین شهادتیندن سونرادا اوناقارشی بو مناسبت دوام ایتمیش و ایندی ده دوام ایدیر، آذربایجاندا ملی حرکات بوغولدوقدان سونرا تبریزه داخل اولان شاه قوشونلاری و ارتجاعی عنصرلر هرشئیدن اول ستارخان و باقرخانین هیکل لرینی داغیتمیشلار. حاکمه هیئتی و مجلس لر بوگونه قدر ستارخانین تهرانداکی غیتمیشلار. حاکمه هیئتی و مجلس لر بوگونه قدر ستارخانین تهرانداکی قبرینی اونون آدینا لایق شکله سالماق حقده تدبیر گورمه میشلر. یالنیز تهراندا یاشایان آذربایجانلیلار اؤز تشبثلری ایله ستارخانین قبرینی آبرلی حالا سالمیشلار. مشروطه دن دم ووران حاکمه هیئتی ستارخانین خاطره سینی ابدی لشدیرمک مقصدی ایله نه اینکه اساسلی ایشلر گورمور. هم ده اونلارین خدمتینی، قانون اساسی نین مترقی جهتلرینی مختلف یوللارلا آرادان آپارماغا چالیشیر. ستارخانین آنادان اولماسینین 100 ایللیگی ایله علاقه دار ایران حاکم دایره لرینین هئچ بیر اقدام ایتمه مه لری ده بونو بیرداها تصدیق ایدیر.
ستارخان خلق ایچریسینده چخمیش، ساده بیر انقلابچی اولموش، خلقدن ئوگرنمیش، اؤزانقلابی انرژیسینی، لیاقت و رشادتینی خلقین آزادلیغی و سعادتی اوغروندا ایشه سالمیش، نهایت خلق سرکرده سی سویه سینه یوکسلمیشدیر. وقتیله او، اؤز جانینی حتی ایرانین استقلال و آزادلیغی اوغروندا قربان ویرمیشدیر. گورکملی حرکات خادمی، مترقی فکرلی عالم شیخ محمدخیابانی ستارخانی خاطرلایارکن دیمیشدیر: «آزادلیق اوغروندا مبارزه لرده جانیندان کچمیش آدلی سانلی جوانلاریمیزین، قهرمان سردارلاریمیزین آدی هرساعت، هردقیقه دیللرده دییلمکده دیر. اونلارین خاطره سی بوتون اورکلری ان مهربان حسلرله هیجانا گتیریر. اونلاری یادایدیریک. لاکن بو یادآورلیک موفقیته دوغرو گیدن بیرعسگرین خاطره سی کیمی دیر».

بیرنچه سند

گورکملی ایران عالمی میرزامحمدخان علامه قزوینی «وفیات المعاصرین» آدلی اثرینده ستارخانین ترجمه حالی نین آلتیندا بئله یازیر:

«اونون (ستارخانین) شهرتی تدریجله داخلدن ایرانین خارجینه بئله سرایت ایتدی. اونون شجاعت و مردلیگی بوتون دنیادایاییلدی. اوروپا و آمریکا روزنامه لرینده هرگون ستارخانین آدی اونون دولت قوشونلاری مقابلینده عنادلی مقاومت گوسترمه سی و آپاردیغی محاربه لر تفصیلاتی ایله بیرینجی صحیفه لرده ایری خط لرله درج اولونور و اوخوجولارین آلقیش وحیرتینه سبب اولوردی. اوروپا و آمریکا روزنامه لریندن بیرنچه سی حادثه لری قیده آلماق اوچون اؤز مخبرلرینی تبریزه گوندرمیشلر. من اوزمان پاریسه ینی جه گلمیشدیم. تبریز خبرلرینی ایشیتمگه اوقدر شوقیم وارایدی که، هرگون سحرتزدن یوخودان دوراراق ایودن چخیردیم، بیرنچه فرانسه روزنامه سی و ائله جه ده نیویورک- دا منتشر اولان «نیویورک هرالدین» بیرشعبه سی اولان و پاریسده «نیویورک هرالد» آدیله چاپ و منتشر اولان روزنامه نی آلیب، اوراداکی خبرلری اوخویوردوم. همین روزنامه نین تبریزدن و یا تهراندان مخبر واسطه سیله آلیب درج ایتدیگی خبرلر باشقا روزنامه لرده کی خبرلردن داهاگنیش ایدی. محله ده اولان کیچیک باغلاردان بیرینده قویولموش نیم کتین اوستونده اوتورور، بوتون روزنامه لری اوخویور، سونرا ایسه چوخ راضی و شادبیرحالدا اوروپالیلارین ایچریسیندن باشی اوجالیقلا کچیرو ایوه قاییداراق سحریمگینی یه ییردیم».
(اسماعیل امیرخیزی، «آذربایجان حرکاتی و ستارخان»، تبریز، 1339- نجی هجری شمسی، صحیفه 121-120)

گورکملی عالم سیداحمد کسروی ستارخان حقینده

«ستارخانین شهامتله پایدارلیق ایتمه سی بویوک بیر ایش ایدی. ایرانین مشروطه تاریخینده بو بویوکلوکده وبو قیمتده هئچ بیر ایش اولمامیشدیر. همین ساده شخص بیرطرفدن اؤزونون قوچاقلیق و ایش بیلن لیگینی گوستردی، دیگر طرفدن ایسه مشروطیتی ایرانا قایتاردی، پارلمان نماینده لرینین ایش بیلمه مه سی وضعیفلیگی، تهران آزادیخواه لارینین مغلوب اولماسی نتیجه سینده ایران تاریخینه وورولموش اولان قارا لکه نی ستارخان اؤز فداکارلیغی ایله سیلدی. ستارخان نه تک مشروطه نی ایرانا قایتاردی، بلکه یوزلرله انسانلاری ئولومدن، اشگنجه و زیاندان قورتاردی.
اؤزونون گوزل رفتارینین نتیجه سینده ایدی که، ستارخان شهره چخدیقدا خلق شادلیقلا اونون تماشاسینا دایانیرو نچه یرده ستارخانین ایاقلاری آلتیندا قویون کسیردیلر».
امیرجنگ امیر بهادرین ستارخانا تلگرافیندان

«سیزه رجوع ایدیرم محض بو جهته که، بیرآز بوندان اقدم تقاضا سیزینله قوهوم اولدوغومو بیلمیشم. بیزهرایکیمیز قره داغ قبیله سینده نیک. اوناگوره اؤز قوهوملاریمی سئویب محترم توتماغا عادت ایتدیگیمه گوره سیزه بویوک قوهوملوق حقوقی یولوندان مصلحت گورورم که، بیزیم حکمداریمیز علیهینه نمایشکارانه بولوندوغون حرکت و رفتاری بلاتاخیر ترک ایده سن. من آندایچیرم آللها و ضامن اولورام اؤز سوزومه که، آذربایجانلیلار سلاحلارینی ترک ایدیب تبعیته گلسه لر اعلیحضرت همایونی بلاتاخیر اونلارین هامیسینی عفو ایدر، سیزده ایالتین صاحب اختیاری و رئیسی اولدوغونوزدان جزاو تنبیه عوضینه اعلیحضرتدن خانلیغا کاغذ آلیب ایران حکمدارینا متعلق عمومی ملک لرین اداره سینی دخی سیزه محول ایده رلر. فکرایدین گله جک سیزه نه امیدلر و بختیارلیقلار ویره رو بلاتاخیر منه تلگراف وورون»- امیرجنگ

امیرجنگ امیربهادره ستارخانین جواب تلگرافی

«چوخ آرتیق درجه ده مفتون و ممنون اولدوم که، منیم کیمی آدسیزو ساده بیر عسگر سیزین قوهومونوز ایمیشم و حتی گله جکده ایران حکم دارینین مرحمت و التفاتینا نایل اولاجاغام. لاکن ایش بورادادیرکه، بیز سیزینله هربیریمیز آیری بیر تخته اوسته دوروب بیر- بیریمیزی آنلامیریق و یا اینکه آنلاماق ایسته میریک. من آذربایجانلیلار طرفیندن حقیقتده بیزیم مملکتین عمومی اداره سینده صلح و صلاحیت ایله معیشت و زندگانلیق کچیرن اهالییه اولونان غارت و قولدورلیغی رفع و دفع ایتمگی ... بیان و اعلان ایتمیشدیم. بیزاؤز خواهش و مرامیمیزی گوزل و جهله یرینه یتیردیک. هرگاه آذربایجانی انقلاب حرکاتیندان راحت و آسایشه گتیرمک اوچون گوندریلن اعلیحضرتین بوغارت و قولدورلوق رولوندا قوشونلاری اولماسایدی، ایشلرین گله جگی و شاهین یاریم ایللیک سیاستی بیزه گوزه ل وجهله ثبوت ایتدی که، سلاحی ایندی تسلیم ایتمک اولماز. اوناگوره ده من سیز عالی جنابا اظهار ایدیرم که، بیزه شاهین نه مرحمت و التفاتی و نه ده اونون املاکی نین اداره سی لازم دئییل. بیزه آنجاق مشروطه لازمدیر...» -ستارخان
انگلیسی دیپلوماسیسی ستارخان و باقرخان علیهینه توطئه لر دوزلدیر آذربایجان مسئله لرینه دایر آبی کتابدان
سرجورج بارکلی نین سرادوارد گری یه 16 فوریه 1910-نجی ایل تاریخلی راپورتو.

«رحیم خانین دارماداغین ایدیلمه سی نتیجه سینده آذربایجاندا وضعیت داهادا آیدینلاشمیشدیر. لاکن تبریزده ستارخان و باقرخان هله ده ناراحتلیک دوغرورلار». 
سرجورج بارکلی نین سر ادوارد گری یه تهراندان گوندردیگی 13 مارس 1910- نجی ایل تاریخلی و 43 نمره لی تلگراف

«تام افتخاریله معلومات ویریرم که، ستارخانلا باقرخانین تبریزدن چخاریلماسی و اونلارین آداملارینین ترک سلاح ایدیلمه سی باره ده ایران دولتینه یادداشت ویره رک روس باش سفیرینین طبینی تصدیق ایتدیم».

***

سرجورج بارکلی نین سر ادوارد گری یه تهراندان گوندردیگی 13 مارس 1910- نجی ایل تاریخلی مکتوبو.

«بویوک دولتین کونسولو جدی صورتده طلب ایدیرکه، ستارخان و باقرخان تبریز شهریندن چخاریلمالیدیرلار. بوایش حیاتا کچیریلمه یه نه قدر نظام- انتظام، امن- امانلیق و صلح یاراتماق ممکن دئییلدیر».

***

سرجورج بارکلی نین سر ادواردگری یه تهراندان گوندردیگی 20مارس 1910- نجی ایل تاریخلی تلگرافی.
«مستر شیپلی تلگراف واسطه سیله خبرویریرکه، جاری آیین 19-داگون اورتادان سونرا ساعت 5 ده ستارخان و باقرخان تبریزدن حرکت ایتدیلر. اونلارین هربیری سینین 50 آتلیسی واردیر...».

(اسماعیل امیرخیزی، گوستریلن اثری، صحیفه 460-459)

سردار ملی و سالارملی نین تهرانا داخل اولماسی 

1328- نجی هجری قمری ایلی نین ربیع الثانی آیینین 4ده جمعه گونی سردارو سالار کرچدن چخارکن اونلارین اؤز شخصی آتلی لاریندان علاوه آت و فایتونا مینمیش چوخلی جماعت سردارو سالارین ئونونده و آرخاسیندا حرکت ایدیردیلر... یول اوزونو مختلف چادرلار وورولموش و بزه دیلمیشدی. بوچادرلارین هربیریسی بیرطبقه یه- اعیان، اشراف، حربچی سلک لره و مختلف ملت لرین نماینده لرینه مخصوص ایدی. بورادا شیرینی، شربت، چای، و غلیان قویولموشدور. بیرنچه غلبه طاقی وورولموش، قیمتلی فرشلرله بزه دیلمیش و رنگارنگ چهل چراغلار اسیلمیشدیر. بوطاقلار اوزرینده «یاشاسین ستارخان سردارملی و باقرخان سالارملی» لوحه لری وورولموشدورکه، آدامی چوخ سئویندیریردی. خلقین شادلیغی و شن لیگی اودرجه ده ایدی که، اونو گوزایله گورمه ینه ایضاح ایتمک چتین دیر. «یاشاسین، واراولسون سردارملی و سالارملی!» سسلری گویلره قالخیردی، قوجا کیشیلردییردیلرکه، بوگونه دک بئله بیر جاه و جلالی لی جشن شاهدان توتموش وزیرلره قدرهئچ کیم اوچون برپا ایدیلمه میشدیر. دییلنلره گوره اوگون تهران اهالی سینین اوچده بیری اؤز میل و رغبتی ایله استقبالا چخمیشدیلار».
(اسماعیل امیرخیزی، گوستریلن اثری، ص469-468)

سردار و سالار ملی شورا مجلسینده

1328- نجی هجری قمری ایلی نین ربیع الثانی آیینین 7ده سردار ملی ایله سالارملی شورا مجلسینده اولموشلار. آذربایجان وکیلی نوبری سردار ملی ایله سالارطرفیندن آشاغیداکی لایحه نی مجلسده اوخوموشدور. 

«... شکراولسون که، خلقین فداکار جاسیناچکدیگی زحمت سایه سینده بیزملتین کعبه آمالی و ایرانلیلارین آزادلیق و ابدی سعادت منبعی اولان ملی شورا مجلسینه گلدیک. قدیم ایران ملتینه اولان اؤز صمیمی تشکریمیزی محترم نماینده لره تقدیم ایدیریک. مملکتی ترقی یه چاتدیرماق اوچون محکم اراده و تام سعی ایله سوز بیرو ال بیر حرکت ایدن وطنپرست خیرخواهلارین فداکارلیقلاری مقابلینده حرمتلی وکیل لر ترقی کاروانیندان گری قالماماق و دیگر مدنی اؤلکه لرله چیگین- چیگینه بشر سعادتی یولوندا ایره لی لمک اوچون آشاغیدان توتموش یوخارییاقدراؤز صداقتلرینی گوستره جک و چالیشاجاقلار، ان یاخین بیر زماندا مشروطیت اصولونون حکم لرینی و آزادلیق قانونلارینی اؤلکه نین هربیریرینده ایشه سالاجاقلار».

(اسماعیل امیرخیزی، گوستریلن اثری، ص474-475) 
تشکر لوحه سی

شورا مجلسی نین 2- نجی دوره سی نین آچیلیشیندانماینده لر مجاهد لرین آزادلیق یولونداکی خدمتلرینی قید ایتدیکدن سونرا سردارملی ستارخانا و سالارملی باقرخانا تشکر لوحه سی ویریلمه سی قرارا آلینمیشدیر. 
سردار ملی ستارخانا ویریلمیش تشکر لوحه سی گوموشدن حاضرلانمیش و آشاغیداکی سوزلر قیزیل حرفلرله لوحه اوزرینه نصب ایدیل میشدیر:

«ملی شورا مجلسی سردار ملی ستارخانین فداکار جاسینا زحمت لرینی خلق مقصدلرینین ایره لییه آپاریلماسی نین ایلک واسطه لریندن حساب ایدرک عموم ایران ملتی آدیندان صمیمی ملی تشکر لریمیزی تقدیم ایدیریک».

بو لوحه سونرالار 1328-نجی هجری قمری ایلی نین رجب آیینین 30-ده اتابک پارکی حادثه سینده غارت ایدیلمیشدیر.

(اسماعیل امیرخیزی، گوستریلن اثری، صحیفه476-475)

ستارخان، باقرخان مجسمه لرینین نصب ایدیلمه سی و مستبد رضاخانین مجسمه سینین گوتورولمه سی حقینده آذربایجان ملی مجلسی نین 6نمره لی قراری 

1- ایران خلقی نین آزادلیغینی اورتادان آپاریب آذربایجانی بربادحالاسالان مستبد و منحوس رضاخانین مجسمه سینی گلستان باغیندان گوتوروب اونون یرینده ستارخان سردار ملی نین مجسمه سی نصب ایدیلسین و گلستان باغی سردارین آدیله آدلاندیریلسین.

2- آذربایجان مشروطه طلب لرینین و مجاهدلرینین محکم تاریخی سنگرلریندن اولان ارک قلعه سینین یانیندا باقرخان سالار ملی نین مجسمه سی نصب ایدیلسین.

بوقافون 1324- نجی ایل آذرآیینین 30 دا آذربایجان ملی مجلسی نین 4- نجی جلسه سینده تصویب اولونموشدور. 

ستارخانین ان یاخین سلاحداشلاری و سنگر یولداشلاری
مشروطه انقلابینین اوللرینده، خصوصیله تبریز حرکاتیندا ارتجاع و امپریالیزم عامللرینه قارشی ستارخانلا بیرلیکده مبارزه آپاران، اونونلا سنگر یولداشی اولان بیرچوخ فدائی باشچیلارینین و گورکملی مجاهدلرین ده خدمتی دقته لایقدیر. لاکن چوخ تاسفله قید ایتمک لازمدیرکه، تاریخ بونلارین اکثرینین آدینی بئله زمانه میزه قدر گتیریب چخارمامیشدیر. بو باره ده یازیلی ادبیاتین تامایاخین اکثریتینده زحمتکش کتله لرین حرکاتدا اشتراکی گوستریلمیش و بوحرکاتا باشچیلیق ایدنلرین، حرکاتدا اشتراکی گوستریلمیش و بوحرکاتا باشچیلیق ایدنلرین، اؤزلریندن فوق العاده فداکارلیق گوسترنلرین خدمتی خصوصیله قید ایدیلمیشدیر. سون زمانلار آدلاری یاددان چخمیش فداکارلار حقینده کتاب و بیرسیرا گورکملی مجاهدباشچیلاری باره ده مقاله لرده یازیل میشدیر. لاکن ایندییه قدر مشروطه انقلابی نین نه آدلی- سانلی سرکرده لرینین، نه ده اونلارین سلاحداشلاری و سنگر یولداشلارینین خدمتی، خصوصیله آدسیز- نشانسیز شهیداولان مجاهدلرین و مجاهد باشچیلارینین قهرمانلیقلاری ایشیقلاندیریلمامیشدیر. چونکه مشروطه انقلابیندان سونرا حاکمیتی الینده ساخلاماغا چالیشان و یا خود حاکمیتی اله کچیرن فئوداللار، ارتجاع و امپریالیزم عامللری مقام و ثروتی هر شئیدن اوستون حساب ایتمیشلر. تصادفی دئییلدیرکه، «مشروطیت سیاست دالاللاری اوچون رتبه، مقام و ثروت گتیردی، حقیقی فداکارلار اوچون ایسه ئولوم و یاددان چخما نصیب اولدو...»
 شکلینده دییلن بوفکرلر ارتجاعی مطبوعات نماینده لرینین اؤزلرینین ده اعترافی کیمی ایشیدیلمکده دیر. 
اوناگوره بورادا ستارخانین ان یاخین سلاحداشلاریندان، سنگر یولداشلاریندان آنجاق موجود امکانلار داخلینده دانیشماق ممکن اولاجاقدیر. معلوم اولدوغو کیمی وطنیمیزین ان یاخشی، جسارتلی، عقیللی اوغوللاری بوحرکاتدا اشتراک ایتمیش و بونلاردان بیرعده سی باقرخان سالارملی، شیخ محمدخیابانی، علی مسیو، حیدرخان عمواوغلو، حاجی مهدی کوره کنانی، حسین باغبان، حاجی علی دواچی، کرمانشاهلی یارمحمدخان، عبدالرزاقخان، حاجی محمدمیراب، ضرغام، مشهدی محمد علیخان، کریم اسکندانی و باشقالاری انقلاب ایشینه صداقت و فداکارلیقلاریله ستارخانین ان یاخین سلاحداشلاری سویه سینه قدرده یوکسله بیلمیشلر. بونلاردان ایسه بیرینجیسی باقرخان اولموشدور.

باقرخان سالار ملی

باقرخانین آدی بوتون مشروطه حرکاتی زمانی، یازیلی منبعلرین اکثرینده ستارخانلا بیرگه چکیلمیشدیر. ستارخان سردارملی، باقرخان سالارملی! بو لقبلر اونلارین مشروطه انقلابیندا خدمتلرینه گوره ایالتی انجمن طرفیندن تصدیق ایدیلمیش و اونلارین هرایکی سینین ده عایله سینه مجلس طرفیندن تقاعدویریلمیشدیر. مشروطه انقلابینین آرمیندادا ستارخانلا باقرخانین شکلی بیریرده ویریلمیشدیر. بیرسیرا منبعلرده حتی اونلاری بیر-بیریندن آییرمادان مشروطه انقلابینین ایکی سرداری آدلاندیرمیشلار.

باقرخان 1240- نجی شمسی ایلینده تبریز شهرینین خیابان محله سینده زحمتکش بیرعایله ده آنادان اولموشدور. باقربیر قدرملا یانیندا اوخودوقدان سونرا آتاسینین یانینجا ایشه گینمیش و آتاسینین صنعتی اولان بنالیغی ئوگره نمیشدیر. او، ایستر آتاسینین یانیندا بناساگردلیک ایتدیگی وقت، ایستر بنالیق ایدرکن اؤزونوزحمت سئوه ن بیرآدام کیمی، مهارتلی  یارادیجی اوستاکیمی گوسترمیشدیر. اونون اؤز هم محله لیسی حاجی حسین معمارین لایحه سینه اساساً خیابان محله سینده تیکدیگی بیرنچه ایکی مرتبه لی بنا 1325- نجی ایله قدرده قالماقداایدی.

لاکن بنالیق ایشی همیشه اولمادیغی اوچون باقرخان دا سونرالار مباشرلیک ایتمگه، دولت قوللوغونا گیرمگه مجبور اولموشدور. خیابان محله سینین اودورده یاشامیش قوجامان ساکنلرینین دیدیگینه گوره باقرخان آذربایجانین مستوفی لیک اداره سینده مالیات ییغان آتلی مامور کیمی ایشه داخل اولموش و «خان» سوزوده بوزماندان اونون آدینین آخرینا علاوه ایدیلمیشدیر. بوندان سونرا او، تبریزده ولیعهد دستگاهیندا یوز مامورون بویوگو کیمی ایشه داخل اولموش و یوزباشی وظیفه سینده چالیشمیشدیر. لاکن او، بیرآز سونرا بو ایشدن ده اوزاقلاشمالی اولموشدور. باقرخانین بووظیفه ده ایشلمه سی اونون بیرسیرا حقیقتلرله داها یاخیندان تانیش اولماسینا کومک ایدیر. گیت- گیده او باشادوشور که، ظلم و تجاوزون مرکزی اولان ولیعهد در باری عین زماندا انگلتره و چار روسیه سینین الینده اویونجاقدان باشقابیر شئی دئییلدیر. خصوصیله محمدعلی میرزا نایب السلطنه اولدوقدان سونرا اونون قان توکمه، غارت و تجاوزو سون درجه شدتلنمیش و استبداد ظلمو همیشه کیندن داها چوخ حس اولونماقدا ایدی. «او، تبریزده اولدوغو وقت تکجه تبریزده حرکاتا امکان ویرمه مکله کفایت لنمیردی، تهراندادا حرکاتین بوغولماسینا چالیشیردی و فتنه لر دوزلدیردی»
 اوناگوره ده زمان کچدیکجه باقرخانلا دربار خادملری و ولیعهد آراسیندافکر آیریلیغی درینله شیر. او، درباردان اوزاقلاشیر، اونون دشمنلریندن بیرینه چوریلیر، استبداد رژیمینه قارشی حرکاتا قوشولورو نهایت بو حرکاتین بیرحصه سینه رهبرلیک ایدیر. ستارخان و باقرخانی- بو ایکی خلق سرکرده سینی بیر- بیرینه یاخینلاش دیران دا اونلارین کچدیکلری حیات و مبارزه یولونون اوخشارلیغی، کچیردیکلری فکرانکشافی مرحله لرینین یاخینلیغی اولموشدور. خلفی و وطنی یوکسک سویه ده سئومک، اونلارین اوغروندا فداکارلیق گوسترمک، اونلارین دشمنی اولان استبداد و امپریالیزمه قارشی آمانسیز اولماق بو ایکی انقلابی شخصیتی مشروطه حرکاتینین ایکی سرکرده سی کیمی یتیشدیرمیشدیر.

باقرخان یاشجابویوک اولسادا ستارخانین اجتماعی موقعینه همیشه حرمت ایتمیش، اونون مصلحت لرینه، حربی و انقلابی ذکاسینا تابع اولموشدور. اونون مصلحت لرینه، حربی و انقلابی ذکاسینا تابع اولموشدور. اونلارین آراسینداکی شخصی دوستلوق و فکر وحدتی مشروطه حرکاتینین موفقیتله ایره لیلمه سینه خدمت ایتمیشدیر.
باقرخان مشروطه حرکاتینین اوللرینده بیرنچه یوز آتلی مجاهد دسته سینین باشچیسی کیمی اشتراک ایسته ده، ستارخان حرکاتی دورونده تبریزین 11 آیلیق مبارزه سی زمانی شهرین بویوک بیرحصه سینین مقاومتین تشکیلی و بو ایشه رهبرلیک اونون الینده اولموشدور. معلومدورکه، محمدعلی شاه تبریزی محاصره یه آلاندا مرندلی شجاع نظامین باشچیلیق ایتدیگی قوه لره چوخ بئله باغلاییردی. اونلاراچار روسیه سی طرفیندن ویریلمیش آغیرسلاح و حربی مستشارداتحکیم ایدیلمیشدی. اوناگوره ده شجاع نظام آتلیلاری دفعه لرله مجاهدلرین مقاومت خطینی یارماق شهرین ایچری محله لرینه سوخولماق جهدلری گوستریرلر. اونلاربیردفعه قره داغ طرفیندن شهری محاصره ایدن رحیم خان آتلی لاریلا بیرلشه رک سیلاب محله سی و سیدحمزه قبرستانی استقامتینده شهره سوخورلورلار. لاکن مجدالملک مغازالاریندا، قاری کورپوسونده باریکادا قورموش باقرخان هجومون قارشیسینی آلیر و دشمنه تلفات دا واردایدیر. «عمومیتله بو حصه لرین قورونماسی باقرخانین باشچیلیق ایتدیگی خیابان و نوبرمجاهدلرینه تاپشیریلمیشدی».

عین الدوله نین باشچیلیق ایتدیگی منتظم دولت قوه لرینین باسمنج و نعمت آباد طرفدن هجومونون قارشیسینی آلماق، شهری ساریداغ، «پایان» گلدیگی، بیلانکی و سیاوان طرفدن قوروماق، مارالان سنگرلرینی ساخلاماق اولدوقجا بویوک مسئولیتلی و چتین ایدی. باقرخان بو یر لرین وطنپرست و رشادتلی اهالی سینین کومگیله، اونلاری متشکل لشدیرمک و سلاحلاندیرماقلا بونون عهده سیندن گله بیلیردی.
ستارخان تبریز شهرینین شمالغرب، غرب و جنوبغرب حصه لرینین مدافعه سینه شخصا باشچیلیق ایتدیگی حالدا عموم شهر مقاومتی نین ده رهبرلیگی اونون الینده ایدی. اودورکه، ایش چتین لیگه دوشن کیمی امیرخیز فدائیلریندن، قافقاز مجاهدلریندن بیردسته باقرخانین کومگینه گوندریرو اؤزو شخصا سنگرده حاضراولوب الینی دوستونون چیگنینه قویاراق «دوستون قوللوغوندادیر، داهانه لازمدیر؟»-دییه سوروشار، صحبتله شرو حربی مصلحتلر ویره رمیش.
مشروطه انقلابیندا آذربایجان خلقی نین چکدیگی اذیتلر، گوستردیگی رشادت و انقلابی عزم دیمک اولاربوتون مولفلرین تصدیق ایتدیگی بیرحقیقت اولموشدور. تبریزین محاصره سی زمانی بو مقاومت و رشادتین چوخ گوزه ل و نمونه وی اپیزودلاریناراست گلیریک. کسروی تبریزینین یازدیغینا گوره تبریز شهرینین ساری داغ، داش کومور معدنلری، بیلانکی و سیاوان طرفدن محاصره سینه عین الدوله ایله بیرلیکده حربی تعلیم گورموش قزاق افسرلری باشچیلیق ایدیرمیشلر. بونلارین اختیاریندا 76 کالیبرلی شه نیدر توپلاری و آغیرمسلسللرده اولموشدور. مولف علاوه ایدیرکه، رضاخان اوزمان چوخ کیچیک بیرحربی وظیفه ده بومسلسلچی لردن بیردسته سینه باشچیلیق ایتمیشدیر.
معلومدورکه، بو حصه لر هوندور یرلری الده ساخلاباراق بورادان شهری توپ و مسلسل آتشینه توتور، خرابکارلیغا، جدی اضطراب و نگرانلیغا سبب اولموشلار. اوناگوره ده ستارخان و باقرخان مصلحت لشه رک بو آتش منطقه سینی سوسدورماق نقشه سینی ایشله ییب حاضرلاییرلار. اوزون مدت گیزلی حاضرلیقدان سونرا او یرلرده یاشایان آداملارلا، باغبانلارلا، کومور معدنی کارگر لریله علاقه یه گیریرو تدریجله همین آتش منطقه سینین یاخینلیغینا بیرقدرمهمات، سلاح و آدام کوچورولور. خیابان مجاهدلری گجه ایکن 4توپ آپاریب دشمن توپلارینین لاپ یاخینلیغیندا آغاجلار آلتیندا گیزله دیرلر. بو توپلارین خیاباندان و سدباشی محله سیندن آپاریلماسی اوچون 300دن آرتیق آدام اشتراک ایدیر. سحرتزدن هواایشیقلانار- ایشیقلانماز دشمن توپچولاری خیابانلیلارین توپ آتشینه معروض قالاراق موضعلری ترک ایتمگه مجبور اولور. بو زمان ال بومبلاریله هجوم باشلانیرو کمینده گیزلنمیش مجاهدلر دشمنی تعقیب ایدیرلر. بوتون بوعملیاتا باقرخان باشچیلیق ایدیر.
بوجوره موفقیتلی حربی عملیاتلارا باقرخانین باشچیلیق ایتدیگی باسمنج و ساریداغ محاربه لرینده ده تصادف ایدیریک، باقرخان بیردسته خیابان، مارالان و نوبر آتلیلاریله بیرلیکده آجی چای دویوشلرینده ماکو خانلارینا قارشی موفقیتله اشتراک ایتمیشدیر.

ستارخان و باقرخانین بیرگه سعیلری نتیجه سینده 1908- نجی ایلین اوکتوبروندا رحیم خانین قولدور دسته لری تبریزدن قوولموش، شهر قورخاناسی 20مین تفنگ و سایر سلاحلارلا بیرلیکده مجاهدلرین الینه دوشموشدور.

باقرخان کتله لری سفر برایتمک و تشکیلاتچیلیق ایشینده اؤزمهارتینی گوسترمکله برابر حربی بیلیگه مالک اولان قوچاق و باجاریقلی سرکرده کیمی ده تانینمیشدیر. اونون باشچیلیق ایتدیگی خیابان مجاهدلری ایچریسینده یوزباشی تقی، میرهاشم خان
، صادق خان ویسمی، حسن خان، حسین خان، آقابالاوسایره کیمی مشهور مجاهد باشچیلاری، شیخ محمدخیابانی، شیخ سلیم کیمی گورکملی اجتماعی خادم، متفکر و ناطق لرده اولموشدور، اودا ستارخان کیمی شیخ محمد خیابانی نین مصلحت و مشورتلرینه صمیمیتله قولاق آسمیشدیر. باقرخان هله مشروطه انقلابیندان اوچ ایل اول امپریالیزم نفوذونا و استبدادا قارشی اعتراض حرکاثیندا شیخ سلیم و خیابانی ایله بیرلیکده اشتراک ایتمیش و اونلارین آراسیندا مبارزه دوستلوغو یارنمیشدی.
باقرخان کتله وی تبلیغات و تشویقات ایشی نین اهمیتینی دوزگون قیمت لندیره رک خصوصی ییغینجاقلارداوطنپرستلیک حقیتده نطق لر سویله مک و انقلابی شعرلر اوخونماسی اوچون شرایط یاراتمیشدیر. بورادا انقلابچی شاعر میرعلی اصغر خازنین اوخودوغو شعرلر، شیخ محمد خیابانی و شیخ سلیمین موعظه و نطق لری و خصوصیله دقته لایقدیر.

چخارمامیشدیر، خیابان محله سینین بیرحصه سی- قطب میدانی اونون حربی تعلیمات میدانی اولموشدور.

ارتجاع و امپریالیزم باقرخانی ستارخاندان، حرکاتدان آییرماق اوچون چوخ سعی گوسترمیشلر. اونون حقینده یاییلان افتراو تهمتلرده همین منبعلردن سو ایچمیشدیر. بعضا دشمنلر اونونلار ستارخان آراسینا مناقشه ده سالا بیلمیشلر. لاکن ستارخانین آییقلیغی و اوزاق گورنلیگی بو مناقشه لری چوخ تز لغوایده بیلمیشدیر و باقرخان عمرونون آخریناقدر اؤز صمیمی دوستو ستارخانا، انقلابی حرکاتا صادق قالمیشدیر. 

مجلس توپا باغلاندیقدا محمدعلیشاه عین زماندا بوتون مجاهدلره قارشی قتل عام امری ده ویرمیشدی. محض بئله شرایطده ستارخانین بیر عده مجاهد باشچیلاریله کوچه یه چیخیب بایراقلاری ووروب سالدی«... و عالی قاپویا چاتدیقدا باقرخانا سفارش گوندردی، خیابان مجاهدلری بیرداها باقرخانین اطرافینا توپلاشدیلار. هامیلیقجا «باغ شما» طرفه اوز قویدولار، نتیجه ده رحیم خان و اونون آتلیلاری بی آبرجاسینا مجاهدلرین قارشیسیندان قاچدیلار و تبریز حرکاتی ینیدن جانلاندی...»
.

ارتجاع و امپریالیزم عامللری هرایکی سرکرده نی تهرانا آپارماقلا هم اونلارین اؤزلری، هم ده انقلابی حرکات اوچون توطئه نین اجراسینا موفق اولور. تهراندا ستارخان یارالاندیقدان سونرا (آشاغیداکی شکلده) باقرخانی خسته خانادا اونون یانیندا گوروروک. بوندان سونرا باقرخان دا باشقابیر توطئه واسطه سیله وطندن اوزاقدا ئولدورولموش و تانینماماق اوچون باشی دا بدنیندن آیریلمیشدیر. بئله لیکله خائن حاکمه هیئتی ستار خانین دا، باقرخانین دا، اونلارین اولادینین دا فداکارلیقلارینین عوضینی ترور، تعقیب و اعدادملا ویرمیش اولدو
.
باقرخانین ایران آزادلیغینا خدمتلری بوتون ترقی پرور آداملار طرفیندن یوکسک قیمت لنمیشدیر. تبریزین خیابان محله سینده اونون ایوینین مقابلینده اولان مسجد باقرخانین خاطره سی اوچون «سلار مسجدی» آدلانمیشدیر. اونون خدمتلری اساس 21آذر نهضتی نین غلبه سیندن سونرا قورولموش ملی حکومت طرفیندن قیمت لنمیشدیر. اونون یاشادیغی خیابانا «باقرخان خیابانی» آدی ویریلمه سی، «مشروطه بایرامینین 41نجی ایلدونومو مناسبتیله آذربایجان مجلس ملی سینین قاباغیندا باقرخان مجسمه سینین نصب اولونماسی»
 بونون اوچون بیرمثالدیر.
مشروطه حرکاتینین فکر قهرمانلاریندان – علی مسیو

تبریز حرکاتینین گورکملی انقلابچیلاریندان و اجتماعیون- عامیون فرقه سینین بانیلریندن بیری کیمی شهرت قازانمیش اولان علی مسیو عمرونون سون لحظه سینه قدر انقلاب ایشینه صداقتله خدمت گوسترمیشدیر. تبریزین روشنفکرتاجرلرینه منسوب اولان علی مسیو شهرین نوبر محله سینده دوغولموش و اورادادا یاشامیشدیر. او، تبریز شهرینده فارس، عرب و فرانسه دیللرینده تحصیل آلمیش، سونرالار ایسه شخصی مطالعه سایه سینده سوادلی و مترقی فکر لی بیرشخصیت کیمی یتیشمیشدیر. اونون تز- تزتجارت مقصدیله استامبولا و تفلیسه سفرایتمه سی بویرلرده کی آزادیخواهلارلا یاخینلاشماسینا سبب اولموشدور. علی مسیو قافقازا، خصوصیله تفلیسه سفرایتدیگی زمان آزاد فکرلی آداملارلا کوروشور، صحبت ایدیر و اونلاردان ئوگره نیردی. علی مسیو، دنیا کومونیست و کارگر حرکاتینین گورکملی خادملریندن بیری، آذربایجانین بویوک انقلابچی اوغلی دکتر نریمان نریمانوفلا همین سفرلر زمانی یاخیندان تانیش اولموش، آزادلیق حرکاتی نین جریانی، گله جگی حقینده اونونلا چوخلو صحبت ایتمیش و ثمره لی مصلحتلر آلمیشدیر. علی مسیو فارس و عرب دیللرینی مکمل بیلمک له یاناشی فرانسه دیلینی ده یاخشی بیلیردی و خصوصیله فرانسه انقلابی حقینده گنیش معلوماتا مالک ایدی. محض فرانسه دیلینی بیلدیگی و اؤز نطق لرینده فرانسه انقلابیندان مثاللار گتیردیگی اوچون اونون آدینا مسیو سوزوده علاوه ایدیلمیشدی.
علی مسیو علمی بیلیگی ایله، خلق حیاتیله، اؤلکه نین اقتصادی و اجتماعی استبداد و امپریالیزم ظلمونو گوزیله گوروب حس ایتدیگی اوچون مترقی فکرلی، مبارز آزادیخواه کیمی یتیشیب برکیمیشدی. او، هله مشروطه انقلابیندان اول اؤلکه نین صنایعلشمه سی لزومونو باشادوشموش و ایلک صنایع موسسه لری یاراتماق کیمی تشبثه ال آتمیشدیر. علی مسیو تبریزده چینی سازلیق کارخاناسی آچماغا موفق اولموش و عمومیتله شهرده صنایع اوجاقلارینین یارانیب گنیش لندیریلمه سینده بویوک زحمت صرف ایتمیشدیر. لاکن تجارت و صنایع ایشلری ایله یاناشی اونوان چوخ ماراقلاندیران و آهن رباکیمی جذب ایدن استقلال و آزادلیق اوغروندا، دموکراسی، عمومی ترقی و رفاه اوغروندا مبارزه ایدی. او، هله مشروطه انقلابی عرفه سینده تبریز ضیاللاریله تک- تک گوروشور، مصلحت لشیر و مبارز قوه لرین تشکیلی حقینده یوللار آختاریردی. روسیه ده باش ویرن انقلابی حادثه لر، خصوصیله باکی پرولتاریاتینین قهرمانلیق مبارزه لری اونو بویولدا اجتماعیون- عامیون فرقه سینی یاراتماق فکرینی داهادا قوه تلندیریردی. معلومدورکه، محمدعلی میرزانین تبریزده حکمرانلیق ایتدیگی بیردورده، مترقی ایده یالارا، آچیق فکرلی ضیالیلارا قارشی آمانسیزجاسینا مبارزه آپاریلدیغی بیرزماندا بوایشه گیریشمک چوخلو حاضرلیق، جسارت و هرطرفلی بیلیک طلب ایدیردی. محض دورون اجتماعی، اقتصادی و سیاسی شرایطینی یاخشی بیلن، وضعیتدن باش چخمارماغی باجاران علی مسیو بوطلباتا جواب ویره بیلدی و اجتماعیون – عامیون  فرقه سینین یارانماسیندا اؤز خدمتینی گوسترمیش اولدو. گیزلی صورتده فعالیت ایدن بوفرقه مشروطه حرکاتینین ایده اولوژی زمینه سینین حاضرلانماسیندا، قافقاز انقلابچیلاریله علاقه نین گنیشلنمه سینده بویوک رول اوینامیشدیر. او، هم اؤزو شبنامه لر واسطه سیله ظلم و استبدادی افشا ایتمیش، هم ده قافقاز سوسیال- دموکراتلارینین آذربایجان دیلینده نشراولموش شبنامه و بیانیه لرینی یایمیشدیر. بوندان علاوه «آرتیق 1901- نجی ایل مایین اوللرینده «ایسکرا» رداکسیاسینین برلین نقلیات قروپو واسطه سیله وینه دن گوندریلن «ایسکرا» ادبیاتی تبریزه گتیریلیردی. اورادا گیزلی بازایارادیلمیشدی، سونرا همین ادبیاتی تبریزدن آتلارا یوکله نیب باکی یا گتیریلدی
.
تدقیقاتچی لارین یازدیقلاریندان معلوم اولورکه، بو مسئول ایشلرین موفقیتله ایره لیمه سینده همین فرقه نین، خصوصیله علی مسیونونو خدمتی بویوک اولموشدور.

علی مسیونون اجتماعی- سیاسی فعالیتی و انقلابی مبارزه سی محض تبریز حرکاتی زمانی تام پارلاقلیغی ایله اوزه چخمیشدیر. او، تبریزده دوگوشلرین دوام ایتدیگی دورده هم مجاهدلرین پالتار، تجهیزات و سایر مادی تامیناتی ایله مشغول اولموش، هم ده حرکاتین ایده یا استقامتینه اؤز مثبت تاثیرینی گوسترمیشدیر. او، اؤز یاخین دوستو حاجی مهدی کوزه کنانی واسطه سیله تاجرلرله گوروشموش، ضیالیلارلا علاقه یه گیرمیش، انقلابی حرکات اوچون مادی و سایط توپلانماسینی تشکیل ایتمیشدیر. او، بووسایطین صرف ایدیلمه سینه نظارت ایشینه ده کومک گوسترمیشدیر.

خارجله علاقه ساخلاماق، مجاهد پستلارین تعیین ایتمک، اونلارا پارول (اسم شب) ویرمک، انقلابی قوه لرین، ستارخان و باقرخانین تهلکه سیزلیگینی تامین ایتمک علی مسیونون الینده اولموش و او، مسئول و بوبوک اهمیته مالک خدمتی لیاقتله یرینه یتیرمیشدیر. 

او، همیشه بئله فکر لشمیشدیر: «الی ال اوسته قویوب اوتورماقدان هئچ نه چخماز، حرکت و مبارزه لازمدیر». او، بوفکری مختلف واسطه لرله مجاهد دسته لرینه، ضیالی قوه لره چاتدیرمیش، ستارخانین ان یاخین سلاح داشی کیمی اونونلا مصلحت لشمیش و مشروطه حرکاتی نین ایره لیله مه سینه خدمت ایتمیشدیر. او، اؤز نطق لریندن بیرینده دییردی: عزیز هم مسلک لریمیز! ای قورخماز فدائیلر... اوزون مدتدن بری دیرکه، ایران خلقلری اسیردیرلر. سیزگره ک اسارت زنجیرلرینی پارچالایاسینیز. اونو بیلین که، سیزتک دئییل سینیز.

او، مبارزه نین حق عدالت ایشی اولدوغونا اشاره ایده رک دیمیشدیر که، بویولدا هلاک اولانلارین قانی یرده قالمایا جاقدیر. سیزین عایله نیز فرقه نین قایغیسی ایله احاطه اولونا جاقدیر. تاریخ بو یولداهلاک اولانلاری اونوتمایاجاقدیر...
علی میسو تکجه اؤزونون آتشین نطق لری و تشکیلاتی ایشلری ایله کفایت لنمه میشدیر. او، انقلاب ایشینه اولان صداقتینی اؤز عمللری ایله ده دوغرولتموشدور. او، سنگلره باش چکمیش، بعضا گجه لر سحره قدر یورولمادان چالیشمیش، لازم اولاندا الینه سلاح دا آلمیشدیر. 

مجلس توپا باغلاندیقدان سونرا تبریزده ده عکس انقلابی قوه لر دیرچه لیب مشروطه چیلر اوزرینه هجوما کچدیکلری بیرزماندا علی مسیو نه تک اؤز یولوندان دونمه میشدیر، او حتی روحدان دوشموش بعضی انجمن عضولرینه اورک ویرمیش، اؤز مسلک یولداشی حاجی مهدی کوزه کنانی ایله بیر لیکده فدائیلری مقاومت گوسترمگه ورحلاندیرمیشدیر. علی مسیو مشروطه دوستلارینا نسبت فوق العاده صمیمی و مهربان اولدوغو کیمی دشمنلره قارشی چوخ پرینسیپال ایدی. او، خلق ایشینه خیانت ایدنلر حقینده، وطنی ساتانلار حقینده، پوزقونلوق سالان و اوغورلوق ایده نلره قارشی کسگین و عدالتلی قرارلارلا چخیش ایتمیشدیر. او، وطنه، آزادلیق حرکاتینا خدمت ایتمگی هرشئیدن اوستون توتموشدور. خلق و آزادلیق ایشینه گوستردیگی مثل سیز صداقتین نتیجه سی ایدی که، مرتجع قوه لر علی مسیونون قانینا سوسامیشدیلار، اونون فعالیتی ارتجاعین غضبینی جوشدوردوغو اوچون ایدی که، رحیم خان باغ شمالی اله کچیردیگی زمان ایلک نوبه ده علی مسیونون ایوینین غارت ایدیلمه سی باره ده امرویردی. مادی جهتدن علی مسیویا دگن خسارت حسابسیز ایدی، لاکن ارتجاعی قوه لر بوانقلاب خادمینی قورخودابیلمه دیلر. ارتجاع و امپریالیزم عامللری اونون اؤزوندن انتقام آلابیلمه دیکلری اوچون چار قوشونلاری تبریزه داخل اولدوقدا اونون 15و 17 یاشلاریندا اولان حسن و قدیردن عبارت ایکی اوغلونو گورکملی آزادیخواه روحانی ثقته الاسلاملا بیرلیکده دارآغاجیندان آسدیردیلار
.

علی مسیو تبریز حرکاتی زمانی ان آغیروقتلرده سردارملی ستارخانین ان یاخین سلاحداشی و سنگر یولداشی کیمی چخیش ایتمیشدیر. استبداد قوه لری اؤزلرینی غالب حساب ایتدیکلری ان آغیر گونلرده ستارخان بیر نچه نفرله چخیب ایولرین قاپی لارینا وورولموش آغ بایراقلاری سالارکن علی مسیودا اونونلا بیریرده اولموشدور. او، تبریز کوچه لرینده اوجا سسله جماعته خطابا دیمیشدیر: «قارداشلار، بایراقلاری آشاغی اندیرین! بونلار بدناملیق و آلچاقلیق نشانه سیدیر. بونو بوتون قارداشلاریمیزادا چاتدیرین!»
 
اؤلکه میزین ترقی وانکشافی اوغروندا، مشروطه انقلابینین غلبه سی یولوندا جان و مالینی اسیرگه مه ین علی مسیو چارقوشونلاری هله تبریزه گلمه میشدن قاباق اؤزاجلی ایله وفات ایتمیشدیر. لاکن او، وفات ایدرکن مشروطه انقلابی نین گله جگی حقینده فکرلشمیش و اطرافینا توپلاشانلارا دیمیشدیر: «منیم عمروم سوناچاتیب، آرتیق حیاتیم سونمکده دیر. آنجاق سیز ای جسور فدائی لر وای عزیز هم مسلک لریم! انقلاب آتشین سونمگه قویمایین. بوتون ایراندا مشروطیت غلبه چالاناقدر مبارزه آپارین».
حیدر عمواوغلو
عمو اوغلو آدیله مشهور اولان حیدرخان افشار بوتون شعورلو حیاتینی اؤلکه میزین ترقی سینه، خلقلرین آزادلیق ایشینه صرف ایتمیشدیر. حیدر عمواوغلو حقینده کتاب و یازیلارین موجود اولماسینا باخمایاراق اونون انقلابی مبارزه تاریخیمیزده توتدوغو موقعیتینی گنیش صورتده احاطه ایدن اثرلره ینه ده احتیاج واردیر. لاکن بیز بو انقلاب قارتالینین مشروطه انقلابیندا، خصوصیله تبریز حرکاتیندا اشتراکینی و گوستردیگی انقلابی فعالیتی احاطه ایتمک وظیفه سینی قارشییا قویموشوق.
1259- نجی شمسی ایلده سلماس شهرینده آنادان اولان حیدرخان ابتدائی، اورتاو عالی تحصیلینی سلماسداو مختلف شهرلرده، او جمله دن آلکساندروپول (ایندیکی لنیناکان). تفلیس و باکی شهرلرینده آلدیقدان سونرا بیرمدت باکیدا بوق مهندسی کیمی ایشله میشدیر.

اؤزونون یازدیغینا گوره، عمواوغلو هله چوخ گنج ایکن، یعنی16-15 یاشلاریندان سیاسی مبارزه یه قوشولموشدور. البته حیدرعمو اوغلونودا مبارزه یه سوق ایدن اساس عامل اونو احاطه ایدن محیطین عدالت سیزلیکلری، منسوب اولدوغو خلقین محرومیتلری، کارگر طبقه سینین متشکل مبارزه سی ایدی. حیدرعمو اوغلو باطومدا، تفلیسده و باکیدا تحصیل آلارکن بو شهرلری سیاسی تعطیل لر وکارگر حرکاتی بوروموشدو. بو، آچیق فکرلری گنج حیدرخانا انقلابی تاثیر ایتمه یه بیلمزدی، حیدرعمو اوغلو مشهد شهرینه برق کارخاناسینی یاراتماق اوچون دعوت ایدیلر کن آرتیق سیاسی جهتدن یتگین لشمیش اولان و انقلابی تجربه قازانمیش جوان ایدی، او، باکیدا ایکن سوسیال- دموکرات پارتیاسینین «همت» قروپونون عضوی اولموش و دکتر نریمانوفلا یاخیندان همکارلیق ایتمیشدیر. حیدر عمو اوغلو قازاندیغی انقلابی تجربه نی ده، الده ایتدیگی اختصاصینی دا وطنین ترقیسی، خلقین آزادلیغی یولوندا صرف ایتمیش، بو ایشه بیرینجی درجه لی ایش کیمی باخمیشدیر.
حیدرعمو اوغلو هله تهراندا ایکن مشروطه چیلرله مخالفت ایدن و خلقین مبارزه سینه مختلف یوللارلا مانع اولان مستبدلر علیهینه جدی مبارزه آپاریردی. عمو اوغلونون ان بویوک انقلابی خدمت لریندن بیری ده اونون، جسارتلی دو گوشچولر تربیه ایتمه سیدیر. بیرسیرا تدقیقات چیلارین یازدیغینا گوره قاتی مستبد میرزا علی اصغرخان اتابکی ئولدورن
 عباس آقا صراف تبریزی، مجازات کومیته سینین باشقا عضولری، ال بومبی و سایر حربی تکنیک له آزادلیق حرکاتینا خدمت ایدنلرین اکثری محمد علیشاها بومب آتانلار حیدرعمو اوغلو طرفیندن تعلیم و تربیه آلمیشلار.
تهراندا ارتجاع طرفیندن تعقیب اولونان و دفعه لرله حبس ایدیلن حیدرعمو اوغلو نهایت بورادقالابیلمه ییب قاچاق یوللاروسیه یه گیتمیش و زاقافقاز سوسیال- دموکرات تشکیلاتی ایله علاقه یه گیره رک تبریزه سلاح و مجاهد دسته لری گوندریلمه سی ایشینده یاخیندان اشتراک ایت میشدیر. او، تبریزده استبداد قورولوشونا قارشی قهرمانجاسینا مبارزه آپاران ستارخانین مبارزه سنگرلرینده بلاواسطه اشتراک ایتمک اوچون سرحدبویو موجود اولان چتین لیکلری دفع ایدرک اؤزونو تبریزه چاتدیرمیشدیر.

حیدرعمواوغلو ستارخان، باقرخان، علی مسیو و دیگر گورکملی حرکات خادملری ایله سنگریولداشی اولموش، الده سلاح دشمن قوه لره قارشی رشادتله مبارزه آپارمیشدیر. تاریخی سندلر تصدیق ایدیرکه، هله تبریز حرکاتیندان خیلی اول حیدرعمواوغلو علی مسیو آراسیندا یاخین مسلک دوستلوغو نتیجه سینده علی مسیو تبریزده اجتماعیون- عامیون فرقه سینی تاسیس ایده بیلمیشدیر. حیدرعمو اوغلونون حرکاتدا فعال و چوخ ثمره لی اشتراکی مجاهدلر آراسیندا اونا بویوک محبت قازاندیرمیشدی. او، تبریزده «آجی چایی» محاربه سینده، مرند و خویدا ارتجاع طرفدار لارینین ازیلمه سینده و خصوصیله خویداخلق حاکمیتی نبن یارادیلماسیندا اؤزونون بیلیک و باجاریغینی اسیرگه مه میشدیر.
حیدر عمو اوغلو مجاهدلرین تعلیم تربیه سی، حزبی کاردلارین یتیش دیریلمه سی ایله یاناشی مجاهدلرین سلاحلا تجهیز ایدیلمه سینده ده بویوک ایشگزارلیق گوسترمیشدیر. بومب اعمالاتخانالارینین تاسیسینده و بو بومبلاردان استفاده ایدیلمه سینده، بوساحه ده کارد حاضرلیغیندا گوستردیگی خدمتلرینه گوره خلق ایچریسینده اوناحیدر بومبی دا دییلمیشدیر.
معلوم اولدوغو کیمی مشهور مرتجع مرندلی شجاع نظام تبریز حرکاتینا قارشی وروشان ان غدار دشمنلردن بیری ایدی. اونون جلفا ایله تبریز آراسینداکی اساس یولو نظارت آلتیندا ساخلاماسی حرکاتین ایره لیلمه سینه مانع اولوردو. ستارخان و اونون یاخین آداملاری شجاع نظام کیمی مرتجع عنصری آرادان گوتورمک و بونونلادا مرندده استبداد قوه لرینی ازیب تبریز- جلفا شوسه سینه نظارت ایتمک اوچون یوللار آختاردیقلاری زمان حیدرعمواوغلو اؤزونون چوخ جسارتلی تدبیرینی ایره لی سورور و قبول اولور. او، میرزا اسماعیل نوبری ایله مشاوره ایتدیکدن سونرا شجاع نظامین تبریزده کی دوستو سیف الساداتا مخصوص آد مهرونون عینینی دوزلتدیریرو ایچریسینه بومب قویولموش بسته نین سیرقوشونو همین مهرله ییب مرنده شجاع نظامین عنوانینا گوندریرلره معلوم اولدوغو کیمی شجاع نظام اؤز ایوینده بسته نی آچدیرارکن بومب پارتلامیش و بونون نتیجه سینده شجاع نظام و اونون اوغلو ئولموشلر. بوحادثه ایسه مرندده مترقی قوه لری روحلاندیرمیش و شدتلی بیروورو شمادان سونرا مرندده مرتجع قوه لردوریلیب مشروطه برپا ایدیلمیشدیر. 

حیدرعمو اوغلونون بیو بومبلاردان، پارتلاییجی ماده لردن چوخ مهارتله ویرینده استفاده ایتمه سی ، بئله لیکله دشمنه تاثیرلی ضربه لر اندیرمه سی حقده بیرچوخ یازیلی منبعلر واردیر. 

حیدرعمو اوغلو ستارخانین یاخین سلاحداشلاریندان بیری ایدی. او اکثر دوگوشلرده سردارلا بیریرده اولموش، ستارخانین کچیردیگی حربی مشاوره لرده یاخیندان اشتراک ایتمیش و مشروط انقلابینا چوخ مثبت فکر کومگی گوسترمیشدیر. 

ستارخانین مجاهدلریندن بیری اولموش ع.مختارزاده اؤزونون خاطره لریندن قیدایدیرکه، ستارخان سپهدارایله گوروشه کیدن زمان 20 نفر سچمه مجاهدین ایچریسینده حیدرعمو اوغلودا وارایدی
.

هئچ ده تصادفی دئییلدیرکه، مباحثه لی مسئله لرین مذاکره سینده و یا مصلحت مشاوره لرینده سردارملی اشتراکچیلارا مراجعتا دییرمیش: 

- حیدرخان نه دیسه اودور.

حیدرعمواوغلو گورکملی حرکات خادمی ستارخانین محبت و حرمتینی تصادفا قازانمامیشدی. او، بونا اؤزونون گوستردیگی رشادت و فعالیتی، جدیت و استعدادی ایله، خلق حرکاتینا خیر ویرن عقللی تدبیرلریله نایل اولموشدور. ائله بونا گوره ایدی که، مرند و خویون آزاد ایدیلمه سی و بو محاللاردا خلق حاکمیتی نین قورولوب، مدافعه اولونماسی ستارخان طرفیندن حیدرعمو اوغلویا تاپشیریلمیش و اودابو مسئول وظیفه نین عهده سیندن لیاقتله گلمیشدیر. حیدرعمو اوغلونون خویدا آپاردیغی انقلابی ایش و خلقین رفاهی اوچون حیاتاکچیردیگی تدبیرلر دقتی جلب ایتمه یه بیلمز. او، مبارزه نین ان قیزغین دورینده بئله قوروجولوق ایش لرینی، مدنی ترقینی اونوتمامیش، فرصت دوشن کیمی معارف، مدنیت، اینجه صنعت، عمومی قوروجولوق و آبادلیق ایشلرینه ده اقدام ایتمیش دیر. محض بو خصوصیتلرینه گوره ایدی که، ستارخان، حسین باغبان و باشقا گورکملی انقلاب خادملری کیمی حیدرعمو اوغلونون دا حقینده خلق ایچریسینده ماهنیلار یارانمیشدی.

حیدرعمو اوغلو حقینده دییلن خلق ماهنیلاریندان بیرینده اوخویوروق:

عمواوغلو گلدی خویا

خویلولارا قرارقویا
یتیم لرین قارنی دویا
یاشاسین گوزل عمو اوغلو.

***

عمواوغلو مینیب فایتونا تومار ویریب بوزآتینا چورک ینیب یوزآلتینا 

یاشاسین گوزل عمو اوغلو.

***

راستا بازارین راستاسی گلیرمجاهد دسته سی عموغلودور سرکرده سی

یاشاسین گوزل عمو اوغلو

حیدرخانین انقلابی حادثه لره باخیشی بوندان سونرا داهادادقیق لشمیش، ستارخانین سلاحداشی اولماق اونون انقلابی تجربه سینی زنگین لش دیرمیشدیر. او، مبارزه لرین آلوولاری ایچریسینده، اجتماعی طوفانلار قوینوندا بویویوب یوکسلمیش، نهایت دنیا کومونیست و کارگر حرکاتی نین، ایران آزادلیق نهضت لرینین گورکملی خادمی کیمی شهرت لنمیشدیر. اؤلکه ده کارگر حرکاتی نین متشکل لشمه سی، ایران کومونیست فرقه سینین یارانماسیندادا حیدرعمو اوغلونون خدمتی آزادلمامیشدیر. ستارخانین ن یاخین سلاحداشی، آزادلیق حرکاتی نین فکر بهادر لریندن بیری، قورخماز سرکرده حیدرخان افشار 1300- نجی خیانتی و احسان اله خانین سولچولوغو نتیجه سینده تیرباران ایدیلمیشدیر. او، ایران خلقلرینین آزادلیق و سعادتی اوغروندا شهید اولموشدور.
مشروطه حرکاتی نین فعال اشتراکچیسی و دوامچیسی شیخ محمد خیابانی

شیخ محمد هجری شمسی 1258- نجی ایلده (1879میلادی) تبریز ولایتی نین گونی محالینین خامنه قصبه سینده آنادان اولموش. 1299-نجو ایلده 41 یاشیندا ایکن ایران ارتجاعی و امپریالیزمین البیرقصدی نتیجه سینده تبریز شهرینده وحشیجه سینه ئولدورلموشدور.
گورکملی معارفچی، انقلابچی دموکرات اولان خیابانی نین حیات ویارادیجیلیغینی 3دوره بولمک اولار:

1258-1284- نجی ایللری احاطه ایدن بیرینجی دور اونون اوشاقلیق و گنجلیک دورندن عبارتدیر. همین دورده خیابانی دینی تحصیل آلیر، شخصی مطالعه ایله مشغول اولور، بیلیگینی آرتیرماغا چالیشیر، اؤز هموطنلرینی ارتجاع و استبدادین پنجه سیندن خلاص ایتمک اوچون دوشونور، یوللار آختاریر و مبارزه ایدیردی. او، ابتدائی تحصیلینی کهنه اصول مکتبینده آلمیش، بیرمدت روسیه ده آتاسینین یانیندا تجارتله مشغول اولموشدور. لاکن بیرمدتدن سونرا آتاسی اونو تحصیل آلماق اوچون ینیندن تبریزه قایتارمیش و خیابانی اوزمانین مشهور عالملریندن بیری اولان حاجی میرزا ابوالحسن انگجینین یانیندا فقه و اصولدان درس کچمیشدیر.
ایکینجی دور 1284-1290 ایللری احاطه ایدیر و بوایللر خیابانی نین حیاتینین ان ثمره لی و پارلاق دورو، اجتماعی مبارزه سینین ذروه سی حساب اولور. خیابانی محض بودورده تجدد فلسفی مکتبینین اساسلارینی ایشله ییب حاضرلامیش، 1920- نجی ایلده خیابانی حرکاتی آدیله مشهور اولان دموکراتیک نهضته رهبرلیک ایتمیشدیر. او، بودورده ایران دموکرات فرقه سینین آذربایجان تشکیلاتی نین رهبری، «تجدد» روزنامه سینین معین بیردورده مسئول مدیری اولموشدور. شیخ محمد خیابانی نین شورا مجلسینه آذربایجاندان نماینده سچیلمه سی ده محض بودوره تصادف ایدیر.

آذربایجان خلقی نین گورکملی عالم و انقلابچی اوغلو شیخ محمد خیابانی نین زنگین حیات و مبارزه سی ایندییه قدر بیرچوخ تدقیقاتچیلار طرفیندن ماراقلا ایزلنمیش، اونون فلسفی، اجتماعی و سیاسی ارثی قسما تدقیق ایدیلمیشدیر. بو ساحه ده ایلک آددیمی شیخین سلاحداشی حاجی محمدعلی بادامچی آتمیشدیر. او، 1925- نجی ایلده خیابانی نین اوشاقلیق و گنجلیک ایللرینه عاید «شیخ محمدخیابانی»
 آدلی اثرینی یازمیشدیر. بو ساحه ده میرعلی آذری نین بویوک حجملی اثری
 اؤز زنگین لیگی ایله فرقلدنیر. حسین مکی نین، حسین فرزادین
 و برسیرا
باشقا مولفلرین یازیلاری دا بیر سیرا سهو، تحریف و باشقا نقصانلارینا باخمایاراق شیخ محمد خیابانی نین حیات و مبارزه سینی، خصوصیله اونون رهبرلیک ایتدیگی دموکراتیک حرکاتی ئوگرنمک اوچون ماتریال ویریر. شیخین حیات و مبارزه سینی ئوگرنمک اوچون ماتریال ویریر. شیخین حیات و مبارزه سینی ئوگرنمک اوچون سووه ت تاریخ شناسلارینین آتدیقلاری نجیب آددیملار خصوصیله دقته لایق دیر. اساس منبعلردن بیری اولان «خیابانی»
 اثری ده سووه ت تدقیقاتچیسی غلام محمدلی طرفیندن یازیلمیشدیر. لاکن بوراداخیابانی نین یالنیز مشروطه انقلابیندا، خصوصیله تبریز حرکاتیندا اشتراکیندان و ستارخانلا اولان علاقه سیندن بحث ایدیله جکدیر.
بیلدیگیمیزکیمی تبریزده خلقین انقلابی حرکاتی جوشغون اقیانوس کیمی تطاطمه گلدیگی زمان بوحرکات اؤز ایچریسیندن گورکملی دویوش سرکرده لری و فکر بهادرلاری د ایتیرمیشدیر. لاکن او بهادرلارین ایچریسینده ائله لری وارایدی که، اونلار هم الده سالح سنگرلرده ووروشموش، هم ده انقلابی فکرله حرکاتا کومک ایتمیشلر. بئله شخصیتلرین ان گورکملی لریندن بیری ده خلقیمیزین قهرمان اوغلو، آلوولو وطنپرست، گورکملی سیاستمدار، آتشین ناطق، یازیچی و انقلابچی ژورنالیست شیخ محمد خیابانی ایدی. خیابانی مشروطه انقلابی باشلانان گوندن، خصوصیله ستارخان حرکاتی دورونده بوحرکاتدا فعال صورتده اشتراک ایتمیشدیر. دشمنه قارشی دویوشلرده عادی مجاهدکیمی سلاح گوتوروب ووروشان خیابانی چوخ یاخشی درک ایدیردی که، دشمنه قارشی تکجه سلاحلاووروشماق آزدیر، اونوتمامیله ترک سلاح ایتمک اوچون ایده اولوژی ساحه ده ده مبارزه آپارماق، استبداد قورولوشونون خلقه ضدماهیتی نی آچیب گوسترمکله یاناشی، آزادلیق و استقلالیتین نه دیمک اولدوغونو خلقه باشا سالماق ضررویدیر. شبهه یوخدورکه، بئله بیرایش اوچون خیابانی کفایت قدر بیلیک و معلوماتا مالک ایدی. الیمیزده خیابانی نین اوزمان تبریزین کوچه و محله لرینده، میتینگ و مسجد ییغینجاقلاریندا سویله دیگی نطق و صحبت لرینین هامیسینین متنی اولماسادا، اونون الیمیزده اولان دیگر زنگین ارثی بیرداها گوستریرکه، او، اؤز شخصی مطالعه سی ایله زنگین علمی بیلیک توپلایا بیلمیش و بونونلادا آذربایجانین فلسفی فکر انکشافی تاریخینده ینی بیر دورآچماق شرفینه نایل اولموشدور. البته، اونون بئله یوکسک سویه یه قالخماسینا روسیه ده دموکراتیک فکرانکشافیله تانیش لیغی، تیمورخان شورادا (ایندیکی بویناقسکیده) یاشاییب یاراتمیش اولان عبدالرحیم بک طالبزاده ایله یاخین تانیش لیغی، روس، عرب، فرانسه، فارس، و دیگر دیللری بیلمه سی و بودیللر واسطه سیله باشقا خلقلرین مبارزه تاریخینی ئوگره نمه سینین بویوک تاثیری اولموشدور. قید ایتمک لازمدیرکه، خیابانی محض مبارزه یه قوشولدوغو ایلک ایللردن، الده ایتمیشدیر. سندلردن معلوم اولورکه، مشروطه دورونده روحانی پالتاریندا الینده توفنگ خیابان محله سینین سنگرلرینده وورشان خیابانی نین اوزمان 26-27 یاشی اولاردی. لاکن بو سندلرده گوزه چاپدیریلیرکه، بوگنج اؤز جسارتی و متانتی ایله باشقالارینا نمونه اولماقلا یاناشی، بیلیک و دوشونجه سی ایله ده حرکاتین ایره لیله مه سینه خدمت ایدیردی. بیلدیگیمیز کیمی بیرسیرا صنف، طبقه وزمره لر کیمی مترقی فکرلی روحانیلرده مشروطه انقلابیندا اشتراک ایتمیشلر. لاکن بیرسیرا روحانی فئوداللار اوللر مشروطه نی اسلاما موافق بیرحرکات کیمی تعریفله دیکلری حالدا، سونرادان اؤز صنفی موقعلرینین حکمو ایله بونو اسلاما ضدر بیرحرکات کیمی قیمتلندیردیلر. اونلارین سراسیندان چوخ آزمقداردا روحانی سوناقدر آزادلیق جبهه سینین صادی مبارزلری کیمی قالماق شرفینه نایل اولدولار. شیخ محمد خیابانی بونلاردا هرجهتدن فرقلنن، خلق ایشینه اولدن آخراقدر صداقتلی اولان مبارز روحانیلردن بیری ایدی. او، تبریز حرکاتیند او سونرالار آذربایجاندان سچیلیب شورا مجلسینه نماینده گوندریلدیگی دورده، 1920- نجی ایلده حرکاتا باشچیلیق ایتدیگی وقت، ووروشوب شهید اولدوغو دقیقه لرده ده بونو پارلاق شکلده ثبوتا یتیرمیشدیر. اونون قالدیردیغی فکر بایراغی اوزرینده آزادلیق، برابرلیک و اجتماعی عدالت شعارلاری یازیلمیشدی. خیابانی اؤزونون یوکسک کیفیتلرینه صداقتلیلیگینه، تمیزلیگینه، بیلیک ولیاقتینه گوره اهالی آراسیندا بویوک حرمت و نفوذا مالک ایدی.
تبریز دشمن قوه لری طرفیندن محاصریه آلیندیغی زمان اونون اطرافلا اولان علاقه سی تمامیله کسیلمیشدی . ایستر مجاهدلرین، ایسترسه ده بوتون زحمتکش کتله نین آذوقه ایله تامین ایدیلمه سی مهم بیر پروبلم کیمی قارشیدا دورور دو. محض بئله بیر آغیروضعیت حکم سوردوگو دورده شیخ محمد خیابانی نین تشبثی ایله کومسیون تشکیل ایدیلمیشدیر. اهالی نین همین کومسیونونون فعالیتینه یاخیندان کومک گوسترمه سی، خیلی مقدردا پول، آذوقه و باشقا لوازماتین توپلانماسی چتین لیگی آرادان معین قدر قادلیرماقدا بویوک رول اوینامیشدیر.شیخین بونجیب تشبثی و اهالی آراسیندا آپاردیغی قیزغین تشویقات ستارخان طرفیندن دفعه لرله تقدیر ایدیلمیشدیر. خیابانی لازم گلدیکده الینده سلاح مجاهدلرله تقدیر ایدیلمیشدیر. خیابانی لازم گلدیکده الینده سلاح مجاهدلرله بیرسنگرده ووروشور ویری گلدیکده ایسه میتینگ و ییغینجاقلاردا، کریم خان مسجدینده اؤزمعلمی شیخ سلیم له بیرلیکده چخیش ایدرک تهران حاکملرینین آذربایجاندا یاراتدیغی زوراکیلیق و سفالت منظره سینی خلقین گوزو قارشیسیندا جانلاندیریردی. اونون آتشین نطقلری، دولغون و مضمونلوفکرلری تبریز حرکاتی نین ایره لیله مه سینه چوخ بویوک خدمت ایتمیشدیر.
خیابانی اؤز فداکارلیغی، مترقی فکرلری و خلق ایشینه صداقتی ایله حرکاتین بیرچوخ خادملرینین، اوجمله دن سردارملی ستارخانین، گورکملی روحانی عالم ثقته الاسلامین. باقرخانین، شیخ سلیمین دقتینی اؤزونه جلب ایتمیشدیر. خیابانی، شیخ سلیم طرفیندن تبریز انجمنی نین عضولوگونه کاندید ویریلمیش و سچیلدیکدن سونرا انجمنین ایشلرینده ثمره لی فعالیت گوسترمیشدیرو

خیابانی مشروطه چیلرین سیراسیندا استعدادلی، گورکملی و پرینسیپال بیردیپلومات و سیاسی خادم کیمی ده شهرت تاپمیشدیر. یاشی آز اولسادا، خیابانی دنیا گورموش ائل آغ ساققاللاری قدر حرمت قازانمیشدی.
شورا مجلسینه نماینده گوندرمک اوچون آذربایجان خلقی بو جسارتلی مجاهد و فکر بهادرونه سس ویرمکده اؤزفکر انکشافینی ثبوتا یتیردیگی کیمی خیابانی دا بواعتمادا لایق اولدوغونو دونه- دونه تصدیق ایتدیرمیشدیر. وطنین ان آغیر گونلرینده شورا مجلسینین تریبوناسینی خلقین مبارزه سنگرینه چویرن خیابانی، بورادان بویوک بیرجسارتله چخیش ایدیردی. او، مجلسین تریبوناسیندان سویله دیگی منطیقی، حرارتلی ضدامپریالیست وضد ارتجاع نطقلریله تکجه آذربایجان خلقینین دئییل، بوتون ایران خلقرینین حقیقی وکیلی اولدوغونو نمایش ایتدیرمیشدیر.

شیخ همین دورده ستارخانلا، خصوصیله باقرخانلا چوخ وقت تماسدا اولموشدور. اونلارین مبارزلیگی و ایگیدلیگی خیابانی نی حیران قویموشدور. شیخ سردارملی ستارخانی خاطرلایارکن سونرالار دیمیشدیر: «بلی، یاخشی یادیمدادیرکه، بیردفعه مشروطه چیلرین مجاهدلره ویرمگه پوللاری یوخ ایدی، ستارخان اؤز پولونو گتیریب سنگرلرده مجاهدلره پایلادی، بیرنچه مین تومندن عبارت اولان و ستارخانین وار- یوخونو تشکیل ایدن اوپول، سردارین گوزونده گیل ایدی، آذربایجانین بوغیرتلی اوغلو جانی ایله برابر وار- یوخونودا خلق یولوندا صرف ایتدی و شرافت قازاندی».

خیابانی نه اینکه تبریزده ایکن، حتی تهراندا مجلس شورای ملی نین وکیلی اولدوغو زمانلار بئله آذربایجاندا جریان ایدن حادثه لرله دریندن ماراقلانمیش و ستارخانلا علاقه سینی دوام ایتدیرمیشدیر. او، تهرانداکی سیاسی وضعیت حقینده وقت آشیری ستارخانا معلومات گوندریردی، ستارخانین تهرانا چاغیریلدیغی وقت شیخ محمدخیابانی نین قزوینه قدر سردارین پیشوازینا گلمه سی و اونونلاایکیلیکده سیاسی وضعیت حقینده محرامانه صحبت ایتمه سی اؤزو- اؤزلو گونده اونلارین بیری- دیگرینه بسله دیگی اعتماد و صمیمیته آیدین مثالدیر.

شبهه یوخدور که، شیخ محمدخیابانین انقلابچی دموکرات کیمی یتیشیب 1920- نجی ایلده آذربایجان خلقی نین دموکراتیک نهضتینه باشچیلیق ایتمه سینه خلقین انقلابی مبارزه سینین، ایران مشروطه انقلابی نین، خصوصیله ستارخانین رهبرلیگی ایله استبداد رژیمینه آغیرضربه اندیرن تبریز حرکاتی نین و دیگر مترقی عامللرین بویو تاثیری اولموشدور. اونون علمی- نظری جهتدن یتگین لشیب انکشاف ایتمه سینده و گله جکده آزادلیق مبارزی کیمی یتیشمه سینده تبریز حرکاتی گورکملی مرحله کیمی چوخ بویوک رول اوینامیشدیر.

حاجی مهدی کوزه کنانی

آذربایجانین آچیق فکرلی تاجرلریندن اولان حاجی مهدی کوزه کنانی مشروطه حرکاتینا خصوصی علاقه بسله میشدیر. اوحتی مشروطه انقلابیندان قاباق دا مملکتین تحوله احتیاجی اولدوغونودرک ایدنلردن اولموشدور. او، علی مسیو، حاجی رسول صدقیانی، حاجی محمد آقا حریری و باشقالاری ایله یاخینلاشمیش و اونلارلا فکرا بیرلشمیشدیر. او، مملکتده حکم سورن ظلم و استبدادین، امپریالیزیم نفوذونون علیهینه ایدی. استبداد ظلمو بوتون وطنپرستلری ناراحت و عصبی ایتدیگی کیمی حاجای مهدینی ده ناراحت و عصبی ایدیردی. او، اؤزدیدیکی کیمی محمدعلی میرزانین ظلم و تجاوزونه معروض قالان هموطنلرینی گوروب ساکت اوتورا بیلمه میشدیر.

حاجی مهدی کهنه قایدادا اولسادا سوادلی و دنیا گورموش تجربه لی مبارز اولموشدور. او، هله 1904-1903 – نجی ایللرده تبریزده باش ویرمیش اعتراض حرکاتیندا اشتراک ایتمیش، مشروطه حرکاتینا حاضرلیق ایشینده یاخین دوستو علی مسیونون کومکچیسی کیمی حرکت ایتمیشدیر.

جانینی و وارینی آزادلیق یولوندا قویموش اولان کوزه کنانی اؤز اوغولارینی دا سلاحلاندیراراق مجاهدلرین جرگه سینه گوندرمیشدیر. خلق و آزادلیق ایشینه صداقتینه گوره حاجی مهدی انجمن ایالتی نین عضولو گونه سچیلمیش و عمرونون آخریناقدر بویولدا عهده سینه دوشن وظیفه نی لیاقتله یرینه یتیرمیشدیر. تبریزده ارتجاع طغیات ایتدیگی بیر وقتده ده حاجی مهدی روحدان روشمه میش واؤز اینامینی ایتیرمه میشدیر. او، گورکملی بیر مشروطه چی کیمی بوتون مترقی قوه لرین رغبتینی قازانیمش، ستارخان اوناخصوصی احتراملا یاناشمیشدیر.
بیرسیرا منبعلرین یازدیغیناگوره مجلس توپا باغلاندیقدان سونرا ارتجاعین قودوزلاشدیغی زمان ستارخان 12-10 نفرله بیرلیکده حاجی مهدینین منزلینده مصلحت جلسه ایمیش ، او، حاجی مهدینی غمگین گوردوکده دییر: حاجی من ئولمه میشم که، سیز غمگین اولاسیز.

جلسه ده اشتراک ایدنلرین، اوجمله دن حاجی مهدینین وضعیتدن نگران اولدوقلارینی حسن ایدن ستارخان علاوه ایدیر: نه قدر جانیم ساغدیر قویمارام آزادلیق آرادان گیتسین.

ستارخانین بوسوزلری اورادااولانلارا، اونلارین واسطه سیله باشقالارینا چوخ درین مثبت تاثیر ایتمیشدیر. او، همین اجلاسدان کوچه یه چخاراق بایراقلاری اندیرمکله مشغول اولارکن حاجی مهدی ده، اونون صمیمی دوستو علی مسیودا اونون یانیندا اولموشلار. بو، عین زمانداحاجی مهدینین انقلابچیلار آراسیندا بویوک نفوذامالک اولدوغونو گوستریر. اونون مشروطه حرکاتیندا توتدوغو موقعین محکم لیگی بیرده بونونلا ایضاح ایدیلمه لیدیرکه، دشمنین سیرادان چخارماق ایسته دیگی انقلابچیلارین ایچریسینده حاجای نین دا آدی اولموشدور. محمدعلی شاه طرفیندن  آزادلیق باشچیلارینی ترور ایتمک اوچون تبریزه گوندریلمیش اکر السلطانین و علی اصغرخانین قره سیاهی سینده حاجی مهدی کوزه کنانی نین ده آدی قید ایدیلمیشدیر. دوه چی مرتجعلری ده فرصت دوشدور گوزمان اونون ایوینه هجوم چکیر و غارت ایتمگه چالیشیردیلار. لاکن بوتون بوتهدیدرو ترور تدبیرلری حاجی مهدی کوزه کنانی نین محکم اراده سینی و صداقتینی قیرابیلمه میش، اونو توتدوغو یولدان دوندرمگه موفق اولمامیشدیر. او، اؤز نطق لرینده و چخیشلاریندا انقلابی قوه لری آخراقدرمبارزه آپارماغا چاغیراراق دییردی: «اؤز حقوقونوزدان ال چکمه یین و بیرله شیب مشروطه نی قورویون که، سیزین اولادلارینیز آسوده یاشاییب، آدینیزی همیشه یاخشیلیقلا یادایتسینلر».

کرمانشاهلی یارمحمدخانی

معلوم اولدوغو کیمی مشروطه انقلابیندا چوخ ملتلی وطنیمیزین بوتون خلقلری شرکت ایتمیشلر. بوخلقلرین بعضی نماینده لری، اوجمله دن کورد خلقی نین آزادیخواه اوغوللاریندان کرمانشاهلی یارمحمدخان تبریز حرکاتی نین دا اشتراکچیسی اولموشدور. گلاوند ائلی نین باشچیسی آقامحمدخانین اوغلو یارمحمدخان 1292- نجی هجری قمری ایلینده کرمانشاهدا آنادان اولموش، تحصیلاتینی دا همین شهرده آلمیشدیر او، جوانلیق دورونو داغلاردا، آت بئلینده، تیراندازلیق مشق لرینده و دویوشلرده کچیرمیشدیر. بعضی منبعلر اونون هله مشروطه حرکاتیندان اول آزادلیق ایشینه رغبت بسله دیگینی قیدایتمیشدیر. همین حرکات زمانی ایسه اوداکرمانشاهدا اؤلکه نین آزادلیق و استقلالی اوغروندا مبارزه لره قوشولموشدور. 
مجلس توپاباغلانمازدان اول محمدعلیشاهین و اونون امپریالیست حامی لرینین مشروطه علیهینه توطئه دوزلتدیکلری اؤزونو حس ایتدیریردی. اونا گوره ده تهران مجاهدلری ولایتلردن کومک ایسته مه لی اولموشدولار. یارمحمدخان دا همین چاغیریشا جواب اولاراق قارداشی حسین خان و اوچ آتلیسی ایله بیرلیکده تهرانا دوغرو یولادوشور. لاکن قم شهرینده ایکن مجلسین توپاباغلانماسی خبری یار محمدخانی کدرلندیریرسه تبریزین مقاومت خبرینی آلدیقدا او، اورکدن سئوینیرو اؤز مبارزه سینی آذربایجانلی قارداشلاریله بیرلیکده دوام ایتدیرمک قرارینا گلیر. اونا گوره ده قم شهریندن گیزلی یوللارلا اؤزونو، قارداشینی، آتلی لارینی و سلاحینی تبریزه چاتدیریر.
کورد آزادیخواهلارینین تبریز حرکاتیندا اشتراکی چوخ ملتلی ایران خلقلرینین مبارزه دوستلوغو تبریزه گلمه سینی همچنین بونقطه نظردن قیمت لندیرمگی باجاران ستارخان اونواؤزونون ان یاخین سلاحداشلاریندان بیری کیمی قبول ایدیر. بیرینجی گوروشدوه اونو صمیمیتله قوجاقلاییب ئوپن ستارخان اونلار بیرلیکده ایالتی انجمنه گیدیر و اؤزونون حرارتلی سوزلریله کورد آزادیخواهلارینی انجمنه معرفلیک ایدیر. یارمحمدخان ایسه تبریزین ارتجاع و امپریالیزم هجومونا قارشی بوقدر قهرمانلیقلا مقاومت گوسترمه سینی اورکدن آلقیشلادیغینی، انجمن عضولریله، خصوصیله ستارخانلا گوروشدورگونو سئوینجله یادایردک «بونومن بوتون حیاتیم اوچون خوشبخت لیک علامتی کیمی حساب ایدیرم»- دیمیشدیر.

یارمحمدخان آزکچمه دن اؤزونون لیاقتلی مجاهدباشچیسی اولدو غونو گوستره بیلمیشدیر. یارمحمدخان عین زماندا دوستلوق و صمیمیتی لایقینجه قیمت لندیرمگی باجاران حساس اورکلی انسان، حربی لیاقته مالک قورخمازبیر سرکرده اولموشدور. اونون تبریزه گتیردیگی سلاحلار ایچریسینده بیرآغیر مسلسلین ده اولماسی دویوشن قوه لرین دقتینی جلب ایدیر. اونون کیچیک دسته سینین هم آتدان، هم ده بو آغیر سلاحدان استفاده ایتدیگی اوچون یاخشی حرکته و گوجلو آتش امکانینا مالک بیر ضربه قوه سی کیمی اولور. اوناگوره ده تبریز حرکاتی تاریخینی ورقله دیکجه یارمحمدخانین هم مدافعه سنگرلرینده، کوچه باریکادالاریندا، هم ده هجوم عملیاتیندا اشتراک ایتدیگینی و موفقیتلر قازاندیغینی گوروروک.

یار محمدخانین و اونون قارداشی حسین خانین، اونلارین اوچ رشید آتلی سینین قوچاقلیغی و حرکاتا صداقتی تبریز جماعتی نین، اونلارین دویوش یولداشلارینین، خصوصیله ستارخان و باقرخانین رغبت و محبتینی جلب ایدیر. کومک لازم اولدوقدا ستارخان اونلاردان استفاده ایدیر. بیر چوخ محاربه لرده یار محمدخان ستارخانلا، بیرنچه دفعه حتی باقرخانلاچیگین- چیگینه ووروشور، دموکراسی و آزادلیغین الده یدیلمه سی ایشینده دفعه لرله جانینی خطره سالیر.

او، قارداشی و آتلیلاری ایله، بیردسته گامیشاوان (جمشید آباد) مجاهدیله بیرلیکده مراغه یه مشهور جلاد حاجی صمدخان شجاع الدوله یه قارشی دویوشه گوندریلدیکده دشمنین محاصره سینه دوشورو چوخ چتین لیکله محاصره دن قورتارماغاموفق اولور. او، بو احوالاتی تبریزده ستارخانا گزارش ویره رکن موفقیت سیرلیکله قاییتماغی غیرتینه سیغمایان بیرحادثه حساب ایدرک کدرله نیر. لاکن ستارخان اونا اورک ویره رک «نگران اولما، عوضینی چخاریق» - دییر.

نهایت او، 14 ربیع الاول 1327- ده تبریز یاخینلیغیندا (آناخاتون کندی اطرافیندا) شجاع الدوله نین باشچیلیق ایتدیگی قوه لرله دوشوشه گیریشیر، ستارخانین حربی مصلحتی ، حکم آوار (حکم آباد) و گامیشاوان مجاهدلرینین کومگیله دشمنه محکم ضربه اندیریر. تلفاتا دوچار اولموش دشمن قوه لری گری اوتورارکن اونلاردان 17نفری ده اسیر دوشور و چوخلی فشنگ یرده قویورلار. همین دویوشده یارالانمیش یار محمدخان ستارخانین منشی سی اسمعیل امیرخیزی نین ایوینه آپاریلیر و معالجه دن سونرا ینه ده اؤزحربی فعالیتینی دوام ایتدیریر.
الوار محاربه سی مجاهدلر اوچون ان جدی و آغیردویوش عملیاتلاریندان بیری حساب اولونور. بورادا ارتجاع و امپریالیزم ال آلتیلاری چوخلو انسان قوه سی و آغیرسلاحلار توپلایاراق مجاهده لره آغیرصربه وورماق و شهره داخل اولوب قتل و غارت ایتمک ایستدمیشلر. ستارخان دشمنین نقشه سینی باشادوشه رک باقرخانی خیابان مجاهدلریله کومگه چاغیریر. ستارخان هم چوخ بویوک مهارتله دویوش عملیاتینا رهبرلیک ایدیر، هم ده شخصا آتش آچماقلا مشغول اولور. لاکن دویوش موفقیتله قورتاردیقدان سونرا ستارخانین قرارگاها گجیکمه سیندن ناراحت اولان یارمحمدخان اسمعیل امیرخیزی ایله بیرلیکده اونون دالینجا گیدیر و آنجاق اونو گوردوکدن سونرا ساکتلشه بیلیر.

ستارخان یارمحمدخانین حربی و تشکیلاتچیلیق باجاریغینا چوخ بویوک اعتماد گوستره رک اونو اردبیله مجاهد باشچیسی گوندرمیشدیر، ستارخان تهرانا گیدنده ده یارمحمدخانی اؤزوایله اورایا آپارمیشدیر، لاکن خیانت وتوطئه لر نتیجه سینده ستارخان تهرانین اتابیک باغیندا یارالاندیقدان سونرا یارمحمدخانین و حیدرعمی اوغلونون حبسه آلینماسی اوچون دولت طرفیندن امرصادر ایدیلیر. بوندان سونرا یارمحمدخان کرمانشاها قاییداراق، اورادا مملکتین آزادلیق و استقلالی اوغروندا استبداد و امپریالیزم علیهینه مبارزه نی دوام ایتدیریر. نهایت، اودا آزادلیق یولوندا گیدن محاربه لرین بیرینده شهید اولور.
یارمحمدخانین، حسین خانین، اونلارین اوچ مجاهد یولداشینین تبریز حرکاتیندا اشتراکی، تبریزین آزادلیغیندا، دموکراسی و استقلال اوغروندا خدمتلری آذربایجان خلقی طرفیندن حرمت و عزتله یادایدیله جکدیر.

حسین خان باغبان

مشروطه انقلابیناقدر تبریزده باغبانلیقلا مشغول اولان کربلای حسین خان خلق ایچریسیندن چخمیش گورکملی مجاهد باشچی لاریندان بیریدیر. اوندا ظلم و اسارته قارشی غضب حسی نین اویانماسیندا اؤلکه نین آغیر وضعیتی نین، هموطنلرینین محرومیتلرینین، تبریز آزادیخواهلاریندان بیری اولان حاجی میرزاآقا فرشچی نین بویوک رولو اولموشدور. حرکاتین لاپ اوللریندن باشلایاراق مشروطه چیلر جرگه سینده اؤز یرینی توتان حسین خان باغبانلیغی بوراخسادا حسین خان باغبان آدی ایله مشهور لاشمیشدی، او، اؤزونون صمیمی لیگینه، جدیت و رشادتینه گوره آزبیرمدت عرضینده خلق ایچریسینده بویوک محبوبیت قازانمیش، ستارخانین، مرکزغیبین و دیگر آزادلیق باشچیلارینین نظردقتینی جلب ایتمیشدیر.
معلوم اولدوغو کیمی چوخ مسئول ماموریتلر انجمن و ستارخان طرفیندن اونا محول ایدلمیش، او ایسه همین ماموریتلری بویوک بیر باجاریقلا یرینه یتیر میشدیر. حسین خان دوزلوک، صداقتلی لیک، قهرمانلیق کیمی یوکسک کیفیتلره مالک مجاهدایدی. او، اجتماعیون- عامیون فرقه سینین عضولوگونه قبول ایدیلمیشدی. ستارخان بازارین محافظه سی کیمی مسئول وظیفه نی حسین خان باغباناتاپشیرمیشدی. او، بوراداداخلق ایشینه عالی خدمتینی، لیاقت و باجاریغینی گوستره بیلمیشدیر. حسین خان تبریز محاربه لرینین غلبه ایله چخمیشدیر. اونون اسلامبول قاپوسوندا رشادتله ووروشماسی و غلبه چالماسی حتی ستارخانن همین دوگوشده آغیر وضعیتدن خلاص اولماسینا سبب اولموشدور. حسین خان جسوردو گوشچو، سرراست آتان نشانچی ایدی، بیردفعه محاربه لرین بیرینده 9فشنگی اولان حسین خانا مجاهدلردن بیری مراجعت ایدیب سوروشور:

- خان، 9 فشنگله محاربه یه گیدیرسن؟

​ حسین خان باغبان بئله جواب ویریر:

- مگرمن 9نفردن آرتیق آدام ئولدوره جگم؟

 حرکاتین ان بحرانلی وقتینده حسین خانا ان حساس حربی ایشلر تاپشیریلمیشدیر. سردار ملی انجمن بناسینا ینی بایراق سانجماغی و انو محافظه ایتمیگ حسین خان باغبانا تاپشیریر. حسین خخان بووظیفه نی چوخ لیاقت و رشادتله یرینه یتیریر. تصادفی دئییلدیرکه، آزادیخواهلار اونو مجاهدلرین دایاغی آدلاندیریردیلار.

تبریز انقلابچیلاری ایچریسینده گورکملی یرلردن بیرینی توتاز حسین خان باغبانین سرخاب محله سینده گیدن مهم دو گوشلردن بیربنده باشیندان یارالانیب هلاک اولماسی انقلابچیلار آراسیندا بویوک کدر دوغورموشدور. بو حادثه ایالتی انجمنی، مرکز غیبی، سردارملی، سالارملی و بوتون مجاهدلری متاثر ایتمیشدیر. ستارخان و باقرخانین حضوری ایله یاس مجلس لرینین کچیریلمه سی حسین خان باغبانین انقلاب مبارزه سی اوچون نه قدر بویوک خدمت ایتدیگینی نشان ویریردی. او، اوزرینده ستارخان سردار ملی و باقرخان سالار ملی نین شکل لری اولان افتخارمدالی ایله تلطیف اولونان ایلک مجاهدلردن بیری دیر.

حسین خان اؤزونون صداقتیله، رشادت و انقلابی عزمی ایله ستارخانین و باقرخانین سلاحداشی سویه سینه یوکسله بیلمیشدیر. 

او، خلقین محبتینی قازاندیغی اوچون شهادتیندن سونرا اونون آدینا شعرلر قوشولموش و بو شعرلر مجلس لرده، محاربه میدانلاریندااوخونموشدور.

کورپو اوستو باغ اولایدی

حسین خان دا ساغ اولایدی

ستارخانا یار اولایدی
مشروطه حرکاتی نین آتشین ناطق لری
مشروطه حرکاتی نین طلب لری مختلف اجتماعی صنفلرین و زمره لرین منافعینی احاطه ایتدیگی اوچون اونلارین نماینده لرینین ده حرکاتدا اشتراکینا تصادف ایدیریک بوجهتدن دین خادملرینین مترقی فکرلی نماینده لرینین خدمتلری دقته لایقدیر. تبریزلی حاجی میرزاحسن، حاجی میرزاجواد مجتهد، دوه چیلی میرهاشم و سایره کیمی روحانی فئوداللار و اونلارین ال آلتیلاری خلق حرکاتینا قارشی محمدعلی شاهلا ال بیر اولدوقلاری حالدا آیت اله بهبهانی، آیت اله طباطبائی، ثقته الاسلام، خیابانی، ملک المتکلمین، شیخ سلیم و باشقالاری دا خلقله چیگین- چیگینه ووروشموش و آخرا قدرده اؤز عقیده لرینه صادق قالمیشلار. بونلاردان بیر عده سی تبریز حرکاتیندا فعال صورتده اشتراک ایتمیش، خیابانی، میرچوپان، شیخ سلیم، مشکین لی ملاولی و سایره و کیمی اللرینه سلاح آلمیش و مرحوم آیت اله ثقته الاسلام کیمی خلق آمالی اوغرونداجانلارینی دا قربان ویرمیشلر. بئله حرکت ایدنلر اساسا روحانیتین اورتاباب حصه سینه منسوب اولموشلار. بونلارین بیرنچه سی حقینده قیسا معلومات ویرمک مقصده اویغون اورلادی. 
ناطق لر سلطانی- ملک المتکلمین

ملک المتکلمین 1860- نجی ایلده اصفهانین اورتابابا روحانی عایله سینده آناندان اولموشدور. او، هله لاپ گنج یاشلاریندا ایکن آتاسی وفات ایتمیش، چتین لیکله دینی تحصیل آلابیلمیش، خارجی سفرلرده اولموش، واعظ لیک ایتمیش، مشروطه حرکاتی نین اشتراکچیسی اولموش و بویولدادا جانینی قربان ویرمیشدیر.

ملک المتکلمینی چوخ شهرت لندیرن اونون مترقی فکرلری، ظلم و آردیجیل مبارزه سی، حرارتلی و معنالی نطق لری اولموشدور. او، کتله وی ناطق ایدی و اؤز نطق لرینده محمدعلی شاهی پیسله مکدن چکینمیردی. ملکی آناسی شهربانو تربیه ایتمیش، ظلم و استبداد علیهینه اولماق فکری هله عایله محیطینده اونا آشیلانمیشدیر. اوزمان قاجار سلاله سینین ظلمو، فئودال اؤزباشینالیغی، ائله جه ده چار روسیه سی و انگلتره امپریالیستلرینین ظلمی اؤلکه نین هرطرفینده، اوجمله دن اصفهاندادا وطنپرستلری غضب لندیرمیشدی. اونا گوره ده ملکین یاشادیغی محیط بوتون ناموسلی آداملاری ظلم و استبدادا، امپریالیزمه قارشی مبارزه یه چاغیریردی.

ملک سبزوارلی ملاصالحین مکتبینده دینی تحصیل آلدیقدان سونرا هندوستانا سفرایدیر. اورادا مسلمانلار وحتی آتش پرست ایرانلیلار اونو محبت و صمیمیتله قارشیلاییرلار. او، تکجه مسلمان و آتش پرستلرین مجلس لرینده دئییل، هندوستان میدانلارینین بیرنچه سینده نطق سویله ییر، اهالینی سوادلانماغا دعوت ایدیر، جهالته و ظلمه قارشی مبارزه یه چاغیریر. نهایت، انگلیس مستملکه چیلری اونوتوتدوروب نظارت آلتیندا ایرانا گوندریرلر.

هندوستان سفری ملک المتکلمینین گوزونوآچیر، اونون اجتماعی شعورونون فورملاشماسینا چوخ گوزل تاثیرایدیر. خصوصیل او، هندوستاندان قاییتدیقدان سونرا سیدجمال الدین اسدآبادی ایله گوروشمگه نایل اولور و بو ایش اونون انقلابی دموکراتیک طرزده دوشونمه سینه کومک گوستریر. او، بوگوروشو، سیدجمال الدینین مترقی فکر لرینی خاطرلایارکن دییرمیش که، ویرانه لر بوجاغیندا بویوک بیرخزینه تاپدیم.

ملک المتکلمین روحانی نمالارین، موهاماتین، مفته خورلوغون دشمنی ایدی، سید احمد کسروی تبریزی نین یازدیغینا گوره اوهمیشه اؤز نطق دوشوننلری تنقید ایدیرمیش. او، اهالینی سوادلاماغا، ظلمه دوزمه مگه چاغیرارمیش.
گیت- گیده بیرطرفدن اونون شهرتی و مترقی فکرلی دوستلارینین سای آرتیر، دیگر طرفدن ایسه ارتجاع و امپریالیزم اونو ایزله مگه باشلاییر و مخالف لرینین سایی چوخالیر. اونون طلبینه اساسا تیکیلمیش مدرسه مرتجعلرین هجومونامعروض قالیر. اونوتوتماق ایسته ییرلر، لاکن او، 20-نجی عصرین اوللرینده آذربایجانا گلیر. بو زمان آذربایجاندادا مشروطه حرکاتی تدریجله گنیشلنمکده ایدی. «آذربایجاندا اونو حرارتله قارشیلادیلار. او، منبره چخدی، آتشین نطق لر سویله دی، اونون توصیه سینه گوره تاجرلر و ضیالیلار ینی بیر مدرسه تیکیرلر»
.

او، اؤز نطقلرینده آچیق و گیزلی صورتده خلقی استبداد و امپریالیزمه قارشی مبارزه یه دعوت ایدیر. تبریز شهرینده بومدرسه نین تیکیلمه سی ملک المتکلمینی چوخ سئویندیریر و اوبونو همیشه محبتله قیدایدیر. نهایت او، اصفهانا قاییدیر، اورادااصفهان والیسی ظل السلطانین اؤز باشینالیقلارینا و جنایتلرینه قارشی اعتراض ایتدیگی اوچون اونو توتماق ایسته ییرلرکه، قاچیب تهراناگیدیر. بوزمان مظفرالدین شاه چار روسیه سیندن ینی بورج آلماق و اؤلکه نین مالیه و گومروک منبعلرینی گیرو قویماق ایستته ییردی. اؤلکه نین بیرسیرا شهرلرینده، اوجمله دن تهراندادا اعتراض حرکاتی باشلانمیشدی. ملک بو حرکاتدا فعال اشتراک ایدیر و آتشین نطق لر سویله ییر. استبداد مامورلاری اونو ینه ده توتماق ایسته دیکده، او تهراندان قاچیب گیلانا و سونرادا خراسانا گیدیر. دولت مامورلاری اونون 14و 16 یاشلاریندا اولان ایکی اوغلونو توتوب حبس ایدیرلر. ملک تهرانا قاییداراق آیت اله طباطبائی و آیت اله بهبائی نین کومگیله شبنامه لر یازیب پایلاییر. بو شبنامه لرده مستبد شاه و اونون ال آلتیلاری علیهینه شدتلی هجوم ایدیلیر و سونرا ادییلیر: «یاشاسین ملت!».
بوتون مشروطه حرکاتی دورونده، بوحرکاتین غلبه سینده آلوولو ناطق ملک المتکلمینین رولوبویوک اولموشدور. نهایت، محمدعلی شاهلالیاخوف مشروطیت اوزرینه بیرگه هجوم ایدرکن ملک المتکلمین ده گورکملی آزادیخواهلارلا بیرلیکده سپهسالار مسجدینده مقاومت گوستریر. هله توتولوب شهید اولمامیشدان اول انگلیس لرین آدامی اونون یانینا گیدرک اونو آلدادیب لکه له مک ایسته ییر. لاکن او، بونا چوخ سرت جواب ویریرو ردایدیر.

ملک المتکلمین اؤز مبارزه دوستو، مشروطه حرکاتی نین گورکملی خادملریندن بیری جهانگیرخان صوراصرافیلله بیرلیکده توتولوب باغشاهدا حبس ایدیلیر. لیاخوف اونلارا قارشی اؤزونه لایق سوزلر دییرف لاکن بویونلاری. اللری و آیاقلارینین زنجیرده اولماسینا باخمایاراق اونلار لیاخووا کسگین صورتده اعتراض ایدیرو ادب نور ملارینی گوز له مک لزومونو اونا خاطرلادیرلار.

ملک المتکلمینی ئولدورولمه میشدن اول محمدعلی شاهین یانینا آپاریرلار. گوکملی مجاهد اولان ملک هم ده محمدعلی شاهین جنایتلرینی افشا ایدن قورخماز واعظلردن بیری ایدی. محمدعلی شاه ملک المتکلمینی هده له دیکده او، بئله دییر: «من ایرانین اوجالماسینی ایسته ییردیم، سن ایسه اجنبی لره قوووشماغی. من ئولومدن ده قورخمورام، چونکه هرقطره قانیمدان یوزلرله ملک عمله گله جکدیر»
.

بوندان سونرا باغشاهدا ملک المتکلمینی دوگور، بیرنچه یردن یارالاییرو سونرا محبوسلاردان بیرنچه سینی، اوجمله دن دوستوجهانگیر خانی دا اونون گوزو قارشیسیندا ئولدورورلر. او، دوروب بوجنازه لری ئوپمک ایسته دیکده توتوب بوینونا ایپ سالیرو اوراداحاضر اولان محمدعلی شاهین امریله ایپین بیر اوجونوداتوپ لوله سینه باغلایب اورتادان دارتیب و اونو بوغماق ایسته ییرلر. ملک مردلیکه مقاومت گوستریر. لاکن جلادلار اونو قیلینج و خنجرله تیکه- تیکه ایدیرلر. ارتجاع و امپریالیزمین بو وحشی جنایتلری ده، اومرد مبارزین جسارت و لیاقتی ده هئچ وقت یاددان چخمایاجاقدیر. او، آذربایجاندا اولدوغو مدتده ده خلق طرفیندن سئویلمیش، خلق سئومیش و اونون آزادلیغی یولوندا بوتون بیلیک و انرژیسینی، حتی حیاتینی دا اسیرگه مه میشدیر.
حاج نصراله ملک المتکلمین ایران خلقرینین اویانماسیندا خدمتی اولان«روزنامه غیبی»- نین نشریه سی «رویای صادقانه» - نین حاضرلانما سیندا اشتراک ایتمیشدیر. او، و، ای. لنینی معاصر روسیه نین ان نفوذلو شخصیتی، روسیه خلقلرینین انقلابی حرکاتی نین رهبری کیمی تانیمشدیر. او، 1907-نجی ایلده «روح القدس» روزنامه سینده کی چخیشیندا امین اولدوغونو بیلدیرمیشدیرکه، تزلیکله آزادلیق گونشی روسیه افقلریندن باش قالدیراجاق و ایرانین بوتون مظلوم خلقلرینه ینی حیات اوچون جان بخش ایده جکدیر
.

خلق طلبلرینین تمثیل چیسی
آذربایجان خلقی نین ملی آزادلیق حرکاتیندا مترقی فکرلی روحانیلرین اشتراکی دا اؤزونه مخصوص عنعنه و تاریخه مالکدیر. مرحوم شیخ محمدعلی آل اسحقین 21 آذر نهضتینده اشتراکی، حاضردا آیت اله خمینی باشدا اولماقلا میلانی، اسکوئی، کمره یی و سایردین خادملرینین ارتجاع و امپریالیزمه قارشی مبارزه لرده شرکت ایتمه لری بوجهتدن دقته لایق دیر. 
مترقی فکر صاحبی اولان روحانیلرین خلقین اویانماسیندا رولوبویوکدور. حرکاتین ضروریلیگی، مقصدو هدفلری حقینده اونلار کتله لر ایچریسینده تبلیغات ایشلرینین گنیشلنمه سینه گورکملی خدمت ایده بیلرلر. مشروطه دورنون درین فکرلی واعظی، همین حرکاتین فعال اشتراکچیسی شیخ سلیمین ده خدمتی بوجهتدن اولدوقجا قیمتلی دیر. او، خیابان محله سینده اولان کریم خان مسجدینین واعظی ایدی، بعضاپل سنگی محله سی مسجدینه ده دعوت اولوناردی و معجزه لر مسجدینین پیشنمازی ایدی.
شیخ سلیم 1879-نجی ایلده قره داغین هریس کندینده اورتا سویه لی تاجرعایله سینده آنادان اولموشدور. او، تبریزین دینی مدرسه لرینده ابتدائی تحصیل آلدیقدان سونرا نجف شهرینه گیتمیش، اورادا تحصیلینی تکمیل لشدیره رک اجتهاد درجه سیله قاییتمیشدیر. شیخ سلیمین آتاسی محمدرسول هریس قصبه سینده فرش استحصالی و تجارتیله مشغول اولموش، قارداشلاری میرزارحیم و آقاکریم ده همین پئشه و تجارتی دوام ایتدیرمیشلر.

شیخ سلیم تبریز جماعتی آراسیندا بویوک نفوذ و حرمته مالک ایدی. او، بو نفوذو خلقه یاخینلیغی، مترقی فکرلری، خلق ایشینه اینام ومحبتله قازانمیشدی. او، اؤزو دین خادمی اولدوغوحالدا، مشروطه انقلابیندان اول بویوک قدرته مالک اولان شریعت محکمه لرینین
، محضرلرده کی حقه باز لیقلارین علیهینه ایدی و چوخ وقت بومحکمه لرین جنایتلرینی آچارو تنقید ایدردی. او، حقیقی عدلیه اداره لری نین، خلقله باغلی اولان مترقی اصوللو محکمه لرین یارانماسینی طلب ایده ر و تبریز جماعتینی ده باشا سالماغا چالیشاردی. بوایسه مشروطه انقلابی عرفه سینده خلق طلب لریندن بیری ایدی.
شیخ سلیم گوزل ادبی ذوقه مالک اولموش و بعضا شعرده دیمیشدیر. بوایسه اونو قورو دین خادم لیگیندن اوزاقلاشدیراراق خلق طرفیندن سئویلن، خلقین طلبلرینی دویابیلن عالم وادیبه چویرمیشدی. اوناگوره ده شیخ سلیم ایستر مشروطه حرکاتی عرفه سینده، ایسترسه ده حرکات زمانی خلق حیاتینا، خلقین ان واجب طلبلرینه داهاچوخ دقت یتیرن ناطق لردن بیری اولموشدور. 

هله 20-نجی عصرین اوللرینده مشروطه حرکاتی ایده اولوژی جهتدن حاضرلاندیغی بیردورده شیخ سلیمین خدمتی بویوک اولموشدور. بوزمان اؤلکه استبداد و امپریالیزم اسارتینده ان آغیرگونلر کچیریردی. بو، اؤلکه نین استقلالینا، دموکراسی یه، خلقین اقتصادی وضعیتینه اولدوقجامنفی تاثیر ایدیردی. ولیعهد محمدعلی میرزاو اونون فراشلاری خلقه دیوان توتماقدا، سویغونچولوق و اؤزباشینالیقدا هئچ بیر جنایتدن چکینمیردیلر. بوظلمه معروض قلانلار، وضعیتدن ناراضی اولانلار خیرخواه آداملارا، آغ ساققاللارا اؤزدردلرینی دییرو چاره یولو سوروشوردولار. شیخ سلیم ایسه بوتون ایشیتدیکلری و گوردو کلرینی مجلس لرده، گوروش یرلرینده، مسجدلرده و حتی بعضاآچیق صورتده موعظه زمانی ایضاح ایدیرو خلق کتله لرینده و دوزگون تصور یارتماغا چالیشیردی، ایستر کوچه لرده، ایستر نمازاتوپلاشما موقعینده، ایسترسه ده منبرده خلق طرفیندن ویریلن «بس چاره میزنه دیر» سئوالینا شیخ سلیم قیساجا اولاراق بئله دییردی: ظالملر علیهینه مقاومت- اسلام دا بونوجایز حساب ایدیر. 
او، مسجدلرده و کوچه نمایشلرینده نطق ایدیرکن ده بونو تکرارادییر، اسلام دینی نین ظلمه قارشی مقاومت طلب ایدن جهتلریندن استفاده ایدرو خلقین باشادوشه جگی ساده دیلده ایضاحات ویره ردی. اوناگوره ده دفعه لرله تعقیبه و حتی بیردفعه ده ترورا معروض قالمیش ولاکن ارتجاع اونون خلق ایچریسینده نفوذوایله حسابلاشماغا مجبور اولموشدور. حرکاتین گورکملی خادملرینی ترورایتمک اوچون تهراندان گوندریلمیش مامورلار شیخ سلیمی ده ئولدورمک ایسته میشلر. لاکن اونون اؤزونون زیره کلیگی، هم ده علی مسیونون بوترورا قارشی وقتینده گورولموش تدبیرلری دشمن قصدینی بوچارچخارمیشدیر
.

مشروطه انقلابی نین آلوولو ناطقی، خلق طلبلرینین تمثیل چیسی کیمی شیخ سلیم اساسا تبریزحرکاتی زمانی شهرتلنمگه باشلامیشدیر. 20-نجی عصرین اوللرینده وطنیمیزین قونشولوغوندا- روسیه ده چوخ مهم حادثه لر باش ویریردی. 1905-نجی ایل روس انقلابی بوتون آسیانی دموکراتیک حرکاتا، یعنی حیاتا چاغیریردی. باکی پرولتار حرکاتی مرکزلریندن بیری کیمی دنیانین دقتینی جلب ایتمیشدی. تهراندا، اصفهاندا، مشهدده، ایرانین باشقا شهرلرینده خلق حرکاتی گیت-گیده گنیشله نیر و متشکل له شیردی. لاکن محمدعلی میرزا بوحادثه لر حقینده آذربایجاندا خبرلر یاییلماسینا سانسورواسطه سیله جدی صورتده مانع اولور و فکرلری باشلارین ایچریسینده کونترول ایتمک ایسته ییردی. تبریزده بوناقارشی چوخ بویوک خلق اعتراضی باشلاندی، جماعت سامسون خان مسجدینده توپلاشیر. پیشنمازلاردان بیرینجی اولاراق شیخ سلیم بورادا چخیش ایدیر. او، سانسور وترور ایشلرینی پیسله ییر، خلقین طلباتینی ایضاح ایدیرو دییردی که، تهران و باکی خبرلرینین یاییلماسینا دولت تلگراف خانادا مانع اولمامالیدیر.
شیخ سلیم بووضیعتله علاقه دار اولاراق ظلم و حق سیزلیکلره، جنایتلره قارشی حرارتله نطق ایدیرو اعتراضچیلارا روحیه ویریر، اونلاری بیرلیگه دعوت ایدیر.

شیخ سلیم تبریزده دینی تحصیل آلارکن حاجی میرزاحسن مجتهدین طلبه سی اولموشدور. لاکن تبریز محاصره ده اولدوغو وقت حاجی میرزاحسن دشمنین منافعینی اوستون توتدوقدا، ضعیف لیک گوستردیکده شیخ سلیم تبریز انجمنی نین اجلاسیندا جسارتله اونا اعتراض ایدیر. اوزمان «قره چمن» کندلیلری مالک علیهینه چخدیقلاری اوچون مالکین خواهشیله حاجی میرزا حسن مجتهدنظام الملک واسطه سیله میانا فرمانداری ناصرالسلطانا گوستریش ویریر و اودا 200 توفنگچی ایله گیدیب کندلیلری ازیرو غارت ایدیر. کندلیلرین نماینده لری تبریز انجمنینه مراجعت ایتدیکده بیرعده مجتهدین طرفینده دورور. شیخ سلیم ایسه بوناچوخ جدی اعتراض ایدیر. بوناباخمایاراق مجتهداؤز نفوذوندان استفاده ایدیر و شیخ سلیم انجمندن چخیب گیتمه لی اولور. شیخ سلیم تبریز اهالیسی طرفیندن بیرینجی مجلسین نماینده سی سچیلمیشدی. لاکن خلق اونون وجودونو آذربایجاندا لازم بیلیب تهرانا گیتمه سینه راضی اولمامیشدی. ایندی خلق اؤز مبارز نماینده سینی ارتجاع مقابلینده مدافعه ایدیرو آزادیخواهلار دسته- دسته اونون ایوینه گیدیب شیخ سلیمی انجمنه گتیریرلر. «بوایش کتله لرین ایره لیلمه سی جهتدن قیمتلی دیر»
. نهایت شیخ سلیم خلقین قوه سینه آرخالاناراق مجتهد میرزا حسنی تبریزدن چخارتدیریر. او، عمومیتله آذربایجان خلقی نین، خصوصیله کندلیلرین منافعینی موفقیتله مدافعه ایدیر.
شیخ هم اؤز دینی ملاحظه لری، هم ده حادثه لرینه، دموکراتیک حرکاتا مناسبتینه گوره مرحوم حاجی میرزاموسی ثقته الاسلامین طرفداری اولموشدور. ثقته الاسلام «ملی حرکاتین طرفدارلیغیندان، خلقه خیرخواه اولماقدان هئچ وقت یورولمازی»
. شیخ سلیم اونون صحبت و مصلحت لریندن استفاده ایدرک خلقی بیرلیگه و مبارزه یه دعوت ایدردی.
تبریز محاصره ده اولدوغو وقت او، خیابان محله سینده باقرخان مجاهدلرینین سیراسیندا ایدی. او، تکجه آلوولو نطقلر سویله مک دئییل، حتی الینه سلاح آلیب مجاهدلرله بیرسیرادا دورارمیش، او، خیابان محله سینین معتمدلر شوراسینین ائله جه ده تبریز انجمنی نین عضوو اولموشدور.

شیخ سلیم محاصره گونلرینده مسجددن چخیب سنگرلره گیدرو اورادا مجاهدلرله گوروشر، اونلارا اورک ویره رویردی گلدیکده شعرلر اوخویارمیش. او، ادیب الممالک فراهانی، میرزا علی اکبر صابر و یاخین دوستو عبدالحسین خازن و باشقالارینین بیرچوخ شعرلرینی ازبر بیلرمیش.

«آلمیشیق مشروطه نی وجهینده جانلار ویرمیشیک 

حقیمیزدن کچمه ریک ایسترجهان برباداولا».

« اول قدر ایچمیش جوانلار قانینی تورپاغیمیز
کوه و صحرالار بزه نمیش لاله الوانیله»

مصراعلاریله مشهور اولان شعرلری او، مسجدده ده، سنگرده ده مشق 

میدانیندادا اوخویارمیش. اونون اؤزونون دیدیگی و تکرارا اوخودوغو 

دوغوبو شعرده تبریزلیلر آراسیندا مشهوردور:

«گلمیشم نطق ائله یم گیده جگم کنده-

مستبدلر دوشه جک بندو کمنده.

ییه جک سیز کبابی ایکی بو انده ... »

ملی شورا مجلسی نین بیرینجی دوره سی اوچون نماینده سچیلمیش آداملار تبریزدن یولادوشرکن شیخ سلیم اونلارین قارشیسیندا نطق سویله ییر. سیداحمد کسروی تبریزی نین دیدیگینه گوره او، بوقیسا نطقده هم سچیله نین، هم ده سچه نین وظیفه سینی چوخ دقیق آیدینلاشدیرمیشدیر. او، بئله دیمیشدیر: ای نماینده لر، مشروطیتی قوروماق سیزین اساس وظیفه زدیر. گوجلوو مترقی ایران اوغروندا چالیشماغی هئچ وقت یاددان چخارمایین.
سونرا او، اوزونو جماعته توتاراق دیمیشدیرکه، سیزلر اؤز نماینده لریزی قوروماغا بورجلو سونوزوبوزمان جماعت «باش وجانلا»- دییه اونا جواب ویرمیشدیر.

ارتجاع و امپریالیزم قوه لری تبریزده آزادیخواهلارا دیوان توتادا، شیخ سلیم قارداشی آقاکریمله گیزلی صورتده نجفه گیدیرو اورادان باقرخانا مکتوب یازیر
. بوزمان اونون ایوی ارتجاع قوه لری طرفیندن داغیدیلیر و قارداشی میرزارحیم ئولدورلور. شیخ سلیم استامبول یولیله تبریزه قاییتدیقدان سونرا اوداتوتولوب فاجعه لی صورتده داراچکیلیر. او، دشمن طرفیندن توتولدوقدادا مردلیکله مقاومت گوستریرو دارآغاجی مقابلینده بئله دییر: من حق و آزادلیق یولوندا مستبد چار روسیه سی و ارتجاع مامورلارینین الیله ئولدورولورم. لاکن یقینیم بودورکه، ائله بیرگون گله جک که، روسیه خلقی چار استبدادیندان، ایران خلقی ایران استبدادیندان اؤز انتقامینی آلاجاقدیر.

او، دار ایپینی بوینونا سالارکن اوجاسسله دییر: یاشاسین آزادلیق، یاشاسین وطن!

مشروطه حرکاتی نین گورکملی خادملریندن بیری، ستارخان و باقرخانین صداقتلی سلاحداشی، مترقی فکرلی روحانی شیخ سلیمین خدمتلری آذربایجان خلق حرکاتی تاریخینده یوکسک قیمت لنمیشدیر.
روسیه سوسیال دموکراتلارینین بین الملل چیلیک یاردیمی و ستارخانین بونا مناسبتی

ستارخان تبریزده محمدعلی میرزانین رسمی دولت قوشونلاریناو اونلارلا بیرلیکده تبریزی اوزوک قاشی کیمی محاصره یه آلمیش دیگر ارتجاعی قوه لره قارشی اؤز فدائی دسته لریله آغیردویوشلر آپاریردی، خلقین بئله بیر شرایطده گوستردیگی مقاومت و دشمنه عکس ضربه لر اندیریلمه سی دنیانین مترقی اجتماعیاتی، خصوصیله روسیه نین انقلابی قوه لری طرفیندن گنیش همرایلیک حسلریله، صمیمت و حرارتله مدافعه اولونوردو. اونلار تبریزین انقلابی قوه لرینه مادی و سایط و سلاح گوندرمکله ده کومک ایدیردیلر. بوانقلابی همرایلیک و بین الملل چیلیک یاردیمینین تشکیلاتچیسی ایسه روسیه سوسیال- دموکراتلاری- بولشویکلر ایدیلر. روسیه سوسیال- دموکرات پارتیاسینین باکی «همت» قروپو،گورکملی انقلاب خادمی دکترنریمان نریمانوف «اجتماعیون عامیون» تشکیلاتی، زاقافقازیا بولشویکلرینین ان فداکار اوغوللارینی لازمی وسایطله تجهیز ایدرک تبریز، اردبیل، رشت و ایرانین باشقا یرلرینده کی انقلابچیلارین کومگینه گوندریردیلر.
بو زمان روسیه نین انقلاب مرکزلریندن بیری اولان پرولتار باکی سی عین زماندا انقلابی تفکرین، انقلابی حرکاتین یاییلماسیندادا بویوک رول اویناییردی. بورادان گورکملی انقلابچی لاردان مشهدی عزیزبگوف و باشقالاری دا ایران زحمتکشلرینین آزادلیق و استقلال اوغروندا مبارزه لرینه تاثیرلی یاردیم گوستریردیلر. گورکملی انقلابچی، ژورنالیست سلطان مجید افندیف قیدایدیرکه، باکیدا بیزیم پارتیا ایله سیخ علاقه ده ایشله ین ایران سوسیال- سوسیال- دموکرات فرقه سینه بیزیم پارتیادان نریمان نریمانوف، عزیزبکوف، ملیکوف، آخوندوف، محمدباقر و باشقا یولداشلار داخل ایدیلر. ایراناسلاح و ادبیات بویولداشلارین واسطه سیله گوندریلیردی
.
قیدایتمک لازمدیرکه، بوزمان 1905- نجی ایل روس انقلابی قان دریاسیندا بوغولموشدور ستالیپین قانلی رژیمی حکم سوروردو. بوناباخمایاراق روسیه سوسیال- دموکرات لاری اؤز بین الملل چیکیک وظیفه لرینه صادق قالاراق تبریز حرکاتینا یاخیندان کومک ایدیردیلر. تبریز حرکاتینی دقتله ایزله ین و اونو بوغماق اوچون فرصت آختاران چارحکومتی اؤز قوشونلاری واسطه سیله جلفادان باشلایاراق آذربایجانین بوتون یوللارینی نظارت آلتیندا ساخلاییردی. بوندان علاوه جلفا- مرند- تبریز یولو مشهور مرتجع شجاع نظام مرندینین و قره داغلا تبریز آراسینداکی یوللار ایسه چلبیاتلی رحیم خانین سلاحلی قوه لرینین نظارتی آلتیندا ایدی. لاکن بوتون بوچتین لیکلره باخمایاراق قافقاز بولشویکلری بیراهه یوللارلا تبریزه جانلی قوه، سلاح ووسایط چاتدیرماق ایشینی چوخ احتیاطلا تشکیل ایدیر و موفقیتله ده یرینه یتیریردیلر. بئله لیکلده ده «روسیه ده و باشقا اوجقار یرلرده بویوک قوه یه مالک اولان سوسیال- دموکرات فرقه سی ایران انقلابینا یاخیندان یاردیم گوستریردی. قافقازدا اولان زحمتکشلر، خصوصیله کارگرلر سوسیال- دموکرات فرقه سینین کومیته سیندن خواهش ایدیردیلرکه، اونلاری کونوللوصورتده تبریز انقلابینا کومک ایتمگه گوندرسینلر»
.
بوانقلابی جوشغونلوقدان مهارتله استفاده ایدن سوسیال- دموکرات فرقه سی باجاریقلی کارگرلردن کونوللو دسته لر تشکیل ایدیر، اونلاری حربی تعلیمات و سلاحلا تجهیز ایدیب تبریزه گوندریردی. آلوولو بولشویک مشهدی عزیزبگوف و باشقالاری دفعه لرله تبریزه گیدرک قافقاز مجاهدلرینین انقلابی فعالیتینیگنیش لندیرمک و سلاح اعمالات خانالارینی تشکیل ایتمک ایشیله یاخیندان مشغول اولموشلار. مشهدی عزیز بگوفلا یاناشی گورکملی پئشه کار انقلابچی سرقو اورجنیکیدزه، مشهدی حاجی، آخوندوف محمدباقر و باشقالاری دا مشروطه انقلابی نین موفقیت قازانماسیندا بویوک رول اوینامیشلار. «س. اورجنیکیدزه یولداش 40نفر گورجوو 100نفر آذربایجانلی ایله بیرلیکده رشتده آغیر انقلابی شرایطده مبارزه آپارمیشدیر»
.

س.اورجنیکیدزه تبریزده، اردبیلده و آذربایجانین باشقا شهرلرینده ده فدائی دسته لرینین تشکیلینده، تبریزده قافقاز مجاهدلرینین تعلیماتلاندیریلماسیندا شخصا اشتراک ایتمیشدیر.

تبریز حرکاتی نی دقتله ایزله ین، اونو اؤز صحیفه لرینده ایشیق لاندیران «ترقی» روزنامه سی اوگونلرده یازیردی که، ستارخانین باشچی لیغی آلتیندا 30مین نفر ایران انقلاب عسگرلریندن علاوه 85 میندن زیاده قافقاز انقلابچیلاری دا واردیر
. روزنامه سوزونه دوام ایدرک قافقازلیلاردان آیریجا سلاحلی دسته تشکیل اولدوندوغونودا قیدایدیر.
تاریخی منبعلردن، تبریز حرکاتیندا اشتراک ایدنلرین دیدیک لریندن معلوم اولورکه، قافقاز فدائیلری ستارخانین باشچیلیق ایتدیگی فدائیلرله چیگین-چیگینه بیرسنگرده، اونلارین دوگوشدوکلری محاربه میدان لاریندا رشادتله ووروشموشلار. اونلار تبریز دویوشلرینین ان آغیرلاریندان اولان ساریداغ ووروشماسیندا، ماکو خانلارینین باشچیلیغی ایله تبریزه هجوم ایدن کوردقولدور قوه لریله آجی کورپوسو یاخین لیغیندا، باسمینج عملیاتیندا و سایره ووروشمالاردا چوخ فعال صورتده اشتراک ایتمیش و ارتجاع قوه لرینه وورولان ضربه لرده اؤزلرینه مخصوص رول اوینامیشلار. سید احمد کسروی نین یازدیغینا گوره حسن ده لی لقبی ایله مشهوراولان خیابانلی حسن خانین باشچیلیغی آلتیندا باسمینج استقامتینده عین الدوله قوه لرینه قارشی موفقیتلی گجه هجومو آپاریلمیش و «باسمینج عملیاتی» دییلن بو بوهجومدا قافقاز فدائیلری، خصوصیله اونلارین ال بومبلاری ایشلتمه لری چوخ مهم رول اوینامیشدیر. ائله «جه ده آجی چای محاربه سی» - ده اشتراک ایدنلرین، اوجمله دن محمدباقر ویجویه نین دیدیکلرینه گوره بوآغیر وقانلی دویوشلرده موفقیت قازانیلماسی و ماکو خانلارینین مغلوبیته اوغراماسی تبریز فدائیلریله بیرلیکده قره باغ مجاهدلرینین ده قهرمانلیقلا ووروشمالارینین نتیجه سی ایدی. قافقاز مجاهدلری همین محاربه لرده دیللرده داستان اولاجان قوچاقلیق خرجه ویرمیشلر. قافقازدان گلمیش آذربایجانلی، گورجو، ارمنی و باشقا ملتلردن اولان انقلابچیلار ایران خلقلرینین ازادلیق و استقلالی اوغرندا فداکارلیقلا ووروشموشلار. مشهدی حاجی نین باشچیلیغی آلتیندا اولان بیردسته قافقاز مجاهدینین تبریزدویوشلرینده گوستردیکلری قوچاقلیقلار ایندی ده تبریزین قوجامان ساکنلرینین خاطریندن سیلینمه میشدیر. ارتجاع و استبداد قوه لرینه قارشی آپاریلان محاربه نین ان آغیر وقتینده قافقازلی مشهدی حاجی مجاهدلری روحلاندیراراق دییردی: «نه قدرکه، دیری ییک، مشروطه اوغروندا ووروشاجاغین!».
«تبریزده، قافقاز مجاهدلرینین کومگی و بلاواسطه اشتراکی ایله تفنگ قاییرماقدان علاوه آیریجا اعمالاتخانا دوزلدیلمیشدی که، همین اعمالاتخانادا بویوک و کیچیک بومبلاروال مرمی لری استحصال ایدیلیردی»
.

حرکاتین دوزگون استقامتله گیتمه سینده، سلاحلا، پارتلاییجی ماده لرله تامین ایدیلمه سینده سوسیال- دموکرات فرقه سینین، قافقاز مجاهدلرینین خدمتی بویوک اولموشدور، سلاح قاییران و تعمیرایدن اعمالاتخانالارین تشکیلینده، بومب قاییریلماسیندا مشهدی عزیزبگوفون، س. اورجنیکیدزه نین، مشهدی حاجینین وبیرچوخ گورجو مجاهدلرینین فعالیتی خصوصیله فرقلنمیشدیر. قافقازدان تبریزه گلمیش مجاهدلرین ایچریسینده عادی دویوشچولرله یاناشی بومب، فشنگ و توپ گولله سی قاییران متخصصلر، افسرلر، توپچولار، حربی مهندسلر، تشکیلاتی تجربه سی اولان پئشه کار انقلابچیلار، حکیم لر و سایره ده وارایدی که، بونلارین فعالیتی حرکاتین ایره لیلمه سینه مختلف جهتلردن باره ده یاردیم گوستریردی. مشروطه انقلابی و خصوصیله تبریزحرکاتی باره ده یازلی ادبیاتین اکثرینده قافقاز مجاهدلرینین استحصال ایدیب ایشلتدیکلری بومب و مرمیلرین اوینادیغی رولا بویوک قیمت ویریلمیشدیر.
یری گلمیشکن قیدایتمک لازمدیرکه، وقتیله عصیان ایتمیش «پوتیومکین» گمی سینین اکیپاژیندان اولان ساده روس انقلابچی ماتروسو پوپوف دا ستارخانین توپچولاری ایچریسینده تبریز حرکاتیندا شرکت ایتمیشدیر. او، توخوجولوقدان علاوه مرمی بومب حاضرلیغی ایله ده مشغول اولموشدور.

معلوم اولدوغوکیمی تبریزی محاصره ده ساخلایان استبداد و ارتجاع قوه لری اونلارا نسبتا هم سایجا چوخ ایدیلر، هم ده اونلارا نسبتا داهایاخشی و داهاچوخ خودکارو آغیر سلاحلارلا تجهیز ایدیلمیشدیلر. اونلار ماکسیم مسلسللریندن، 76 کالیبرلی شنیدیر توپلاریندان تبریز فدائیلردینه، شهرین اؤزونه و ستارخانین سنگرلرینه قارشی استفاده ایدیردیلر. اوناگوره ده قافقاز مجاهدلرینین حربی بیلیگی، انقلابی سعی و زحمتی سایه سینده تبریز اوستالارینین اشتراکیله حاضرلانان سلاحلار: بومبلار، مرمی لر، پارتلاییجی ماده لر دشمن سلاحینا قارشی فدائیلرین مقاومتینی آرتیردی.

قید ایتمک لازمدیرکه، تبریز دویوشلرینده بعضا سنگرلری یالنیز حیه طوباغ دیوارلاری بیر- بیریندن آییریردی. بوایسه قالین دیوارلار آرخاسیندا گیزلنمیش دشمنه قارشی دویوش عملیاتینی چتین لشدیریردی. بومب آتماقدا مهارتی اولان قافقاز مجاهدلرینین ال بوه بلاریندان استفاده ایتمه لری بوچتین لیگین آرادان قالدیریلماسینا کومک ایریردی. بئله بیر فاکت دقته لایقدیرکه، ماکو قوشونوو منتظم دولت قوه لری بیر

- «پوتیومکین» قارادنیز روس حربی زرهلی گمی سیدیر. 1905-نجی ایلین ژوئن آیینین 14- ده اودسا شهرینده کارگر اعتصابلاری کیتدیگی دورده بوگمی نین ده 800 نفرلیک اکیپاژی عصیان قالدیریر، تعطیل حرکاتینا کومک ایتمک ایسته ییرولاکن یاناجاق و ارزاق اولماماسی اوزوندن بوممکن اولمور. نهایت، ژوئن آیینین 24-ده رومانی نین کونستانتس بندرینده اولدوغو وقت گمی و اونون اله دوشموش ماتروسلاری رومانی دولتی طرفیندن توتولوب چار روسیه سینه ویریلیرو چارین امریله ماتروسلاری گولله له ییرلر. بو،روس اوردوسونون بیرینجی کتله وی عصیانیدیر و لنین همین عصیانی یوکسک قیمت لندیرمیشدیر. 
«پوتیومکین» گمی سینین اله دوشمه میش عصیانچی ماتروسلاریندان بیرنچه سی رومانیدن، قارا دنیزدن تورکیه تورپاغینا کچیر. پوپوف ایسه تورکیه دن تبریزه گله رک داوطلب شکلده ستارخان توپچولاری سیراسیندا خدمت ایدیر. اونون انقلابی فکری، توپچولاری سیراسیندا همیشه حرمت و عزتله قارشیلانیر. پوپوف ارکین مدافعه سینده، ساریداغ ووروشماسیندا موفقیتله اشتراک ایتمیش و اؤز آتشیله تبریز انقلابچی لارینین ایره لییه دوغرو حرکتینی آسانلاشدیرمیشدیر. 

سیرا حربی حصه لری تمرکز لشدیره رک شهره داخل اولورو امیرخیز محله سینی توتماق قصدیله ایره لیله ییرلر. لاکن اونلار حقیقت انجمنی (امیرخیز محله سینده یرلشن بو انجمن ستارخانین دویوش قرارگاهی ایدی، اطرافینداکی برک ووروشمالاردا ستارخانین باشچیلیق ایتدیگی تبریز فدائیلرینین جدی مقاومتینه راست گلیرلر. ال بومبلاریله سلاحلانمیش گورجو مجاهدلری کومگه گلدیکدن سونرا مقاومت داهادا گوجله نیرو دشمنه حتی عکس ضربه لرده وورولمور و شهره داخل اولموش قوه لری گری قووولور. همین ووروشمالاردا ئولومجول صورتده یارالانمیش چلیتو آدلی بیر گورجی مجاهدی خسته خانادا هلاک اولور. معلومدورکه، تبریز حرکاتیندا تکجه چلیتودئییل، آذربایجانلی و گورجولردن عبارت قافقاز مجاهدلریندن بیرچوخو اؤزجانینی قربان ویرمیشدیر. لاکن آذربایجان خلقی بو انقلابچی قهرمانلارین خاطره سینی عزیز ساخلامیش و اونلارین خدمتینی همیشه حرمتله یاد ایده جکدیر. اوزمان چلیتونون شهادتی تبریزده بویوک کدرله قارشیلانمیش و عمومی ماتم کیمی قید ایدیلمیشدیر. ستارخانین خصوصی گوستریشی ایله چلیتونون جنازه ی خسته خانادان بویوک ییر تشریفاتلا محاربه لرده قهرمانلیقلا شهید اولانلارا لایق رسمی مراسمله گوتورولموشدور. سیداحمد کسروی، محمدباقر ویجویه ئی، اسماعیل امیرخیزی و باشقالارینین یازدیقلارینا گوره بو دفن مراسمی زمانی قبرستانلیغا دوغروآخیشان ازدحامی کوچه لر توتمورموش. اون مینلرله اهالی کتله سیندن علاوه جنازه نی منتظم سیرالارلا حرکت ایدن مین نفردن یوخاری مجاهد توفنگلرینی عزا قایداسیندا باشی آشاغی سالدیقلاری حالدا مشایعت ایدیردی. اونلارین باشی اوزرینده ایسه ایرانین رسمی بایراغی دالغالانیر و کدرلی ماتم موسیقی سی سسله نیردی. همین مولفلرین یازدیغینا گوره تبریز هله اووقته قدر بومحتشم لیکده دفن مراسمی گورمه میشدی.
هله بوگون ده تبریزده کی گورجولر قبرستانی نین قورونوب ساخلانماسی و بو قبرستانین محض اونلارین آدی ایله آدلانندیریلماسی قافقاز مجاهدلرینه نسبت بویوک حرمتین علامتی دیر. تبریز حرکاتیندا بوتون وارلیقلاریله، بین الملل چیلیک صداقتیله اشتراک ایتمیش اولان مشهدی حاجی لار، چلیتولار، ووسولارو یوزلرله دیگر مجاهدلر خلقیمیزین مبارزه تاریخی نین قیزیل صحیفه لرینده اؤز لرینه مخصوص شرفلی یرقازانمیشلار. اونلار اؤز فداکارلیقلاریله آذربایجان خلقی نین، اونون آزادلیق حرکاتینین رهبرلری، ستارخان، باقرخان و علی مسیونون درین حرمت و دقتینی جلب ایتمیشلر. تصادفی دئییلدیرکه، ستارخان قافقاز مجاهدلرینین کومگینه و تبریزده گوستردیکلری فداکارلیقلارینایوکسک قیمت ویرمیشدیر. اونلار عین زماندا بودورده خلق صحیه سی و معارفی اوغروندا آپاریلان ایشلره ده یاخیندان اشتراک ایدیردیلر. اوزمان شهر اهالی سینیز و ووروشمالاردا یارالاناان فدائیلرین معالجه سینی تشکیل ایتمک اوچون قافقاز انقلابچی لارینین کومگی ایله تبریزده خسته خانا
 یارادیلمیشدی و همین خسته خانانین 25 تختخوابدان عبارت 7پالاتاسی اولموشدور. 1286-نجی شمسی ایلده، آذرآیینین 5-ده (1908-نجی ایل نوامبرین 28-ده) خسته خانانین انجمن طرفیندن طنطنه لی صورتده آچیلیشی زمانی بو ساحه ده قافقاز انقلابچیلارینین وبولشویکلر طرفیندن گوندریلمیش صحیه متخصصلرینین امگینه یوکسک قیمت ویریلمیشدیر.
عقللی آداملارین مصلحتیندن همیشه استفاده ایدن ستارخانین کچیردیگی ییغینجاقلاردا. خصوصیله حربی مشاوره لرده ده قافقاز انقلابچیلارینین رهبرلریندن اشتراک ایتمیشلر. چوخ گمان که، همین مصلحت لشمه لرین و مشاوره لرین بیرنچه سینده مشهدی عزیز بگوف، سرقو اورجنیکیدزه و باشقا انقلابچیلاردا اولموشلار.

مشروطه حرکاتی نین اشتراکچیسی، نعمت آبادلی صمصام خاطره لرینده قافقاز انقلابچیلاریله مجاهدلرین همیشه مصلحت لشمه لری و صمیمی علاقه ده اولمالاری حقینده یازیر.

فافقاز فدائیلرینین دویوش عملیاتلاری، قوروجولوق تدبیرلرینده، مترقی مفکوره نین یاییلماسیندا گوستردیکلری فعالیت انقلابی حرکاتین موفقیتله ایره لیلمه سینده آز رول اوینامامیشدیر. تصادفی دئییلدیرکه، حرکاتین رهبر خادملری، خصوصیله انقلابین ینیلمز سرکرده سی ستارخان اونلارین خدمتینی یوکسک قیمت لندیرمیشدیر. روسیه سوسیان دموکراتلارینین کومگی، قافقاز مجاهدلرینین تبریز حرکاتیندا اشتراکی ایران مشروطه انقلابینین ان ماراقلی و هیجانلی صحیفه لریندن بیرینجی، خلقلر دوستلوغونون، بین الملل چیلیگین ان پارلاق صحیفه سینی تشکیل ایدیر.
ستارخان اوبرازینین آذربایجان ادبیاتیندا انعکاسی
اؤلکه میزده باش ویرن بورژوآ- دموکراتیک انقلاب، خصوصیله سردار ملی ستارخانین باشچی لیغی ایله 11 آی دوام ایدن تبریز حرکاتی خلق کتله لرینین اجتماعی- سیاسی حیاتینا معین یبرتکان ویردیگی کیمی ملی ادبیاتیمیزین دا انکشافی اوچون ثمره لی زمین یاراتدی. بو دورده خصوصیله پوئزیادا نصیحت چلیک، شکایت چلیک کولگه ده قالدی، مرثیه، مدحیه، سرای ادبیاتی سیخیشدیریلدی، اجتماعی حیاتلا، خلقین طالعی ایله باغلی اولان ینی مضمونلو سیاسی لیریکا آپاریجی قوه یه چسوریلدی. ادبیات ره آل حیاتا خیلی یاخینلاشدی، خلقین مبارزه سی، ایستک و آرزولاری اقتصادی- سیاسی طلب لر ادبیاتین اساس موضوعلاری سیراسینا داخل اولدو.

مشروطه انقلابی ایله باشلایب بوگونه قدر دوام ایدن انقلابی دموکراتیک ادبیاتیمیز ائله بیر خزینه دیرکه، بو خزینه نین قاپیلارینی آچیب اونداکی ثروتین بوتون سرلرینی اوزه چیخارماق، بو ادبیاتین یارانیب انکشاف ایتمه پروسسلرینی، بدیعی تحلیلینی، ایده یا و صنعتکارلیق خصوصیتلرینی علمی صورتده تحلیل ایتمک بورادابیر مقصد کیمی قارشیدا دورمور.
قارشیمیزا ملی دموکراتیک ادبیاتیمیزدا تبریز حرکاتی و ستارخان اوبرازینین انعکاسینی عکس ایتدیرمک وظیفه سی قویولموشدور. 

ملی دموکراتیک ادبیاتیمیزین نماینده لری سون 60ایل ایچریسینده تبریز حرکاتینی و ستارخانین قهرمانلیغینی ترنم ایدن یوکسک مضمونلو شعر، داستان، پوئه ما، حکایه و ایری حجملی نثراثرلری یاراتمیشلار. بو اثرلر ایچریسینده خلقین اؤز قهرمانینی ترنم ایدن ساده و صمیمی خلق اسلوبلو شعرلرده خصوصی یرتوتور.

آذربایجان خلقی قدیم زمانلاردان باشلایاراق بوگونه قدر اؤزونون زنگین فولکولورونو یاراتمیشدیر. شفاهی خلق ادبیاتیندا خلقین قدرتی، خیرین شر اوزرینده کی غلبه سی، آتاو بابالاریمیزین مدرک لوگو، زحمتکش خلق ایچریسیندن چخمیش قهرمانلارین افسانه وی رشادتی تصویر اولونور. کوراوغلو، قاچاق کرم نبی، فرهاد و سایره بوکیمی خلق قهرمانلاری حقینده یارانمیش داستانلار، ناغیللار و عاشق شعرلری بونون اوچون بیرنمونه دیر. محض ستارخان دا بئله خلق قهرمانللاریندان بیریدیر. او، خلق منافعی اوغروندا، خلقین استبداد ظلمندن خلاصی اوغروندا مبارزه آپاریردی. اونون رشادتی ، شجاعت و قهرمانلیغی خلقین نظر دقتینی جلب ایتدیگی اوچون ایدی که، ستارخان حقینده خلق ایچریسینده افسانه لر، داستانلار، فولکولور نمونه لری، نغمه لر یارانمیشدی، بوفولکولور نمونه لرینده ستارخانین دویوشلری، دشمن اوزرینده کی غلبه لری و ینییلمزلیگی، خلق ایشینه اولان صداقتلی ترنم ایدیلیر. ستارخان خلقین بویوک امید بسله دیگی، آرخالاندیغی او اوندان الهام آلدیغی بیروارلیغا چوریلمیشدی.

تبریز دویوشلرینین بیرینده ستارخانین گوستردیگی شجاعتین افسانه وی شکلده روایت ایدیلدیگینی خاطرلایان یازیلاردان بیرینده اوخویوروق: «امیره قیز، لیلاوا، خیاوان، اهراب و حوکماواردان باشقا تبریزین هریری استبدادچیلارین الینده ایدی، ماکو سرداری 9مین سوواری ایله تبریزه یاخین لاشدی، آرتیق خلقین آزادیخواهلارین غلبه سینه اولان امیدی بوسبوتون کسیلدی. هامی تشویشه دوشدو... بوزمان بیردن ستارخان آت اوزرینده اوزاقدان گوروندو. اونون سیماسیندان مردلیک و غضب توکولوردو. او، بیر آنلیغا آتینین جلوونو چکدی، آغ دستمالینی چخاردیب گوزلرینه چکدی و دهشتلی نعره چکیب شمشک کیمی دشمنین اوزرینه هجوم ایتدی...»
 همین یازیدا داهاسونرا ستارخانین و اونون باشچیلیق ایتدیگی آتلی دسته لرینین دشمنی دارما- داغین ایتمه لری گوستریلیر.
عمومیتله ستارخانین شجاعت و قهرمانلیغی حقینده اونلارلا بئله افسانه لر، داستانلار ایندییه کیمی خلقین دیلینده گزمکده دیر. ستارخانا اولان عموم خلق محبتی نین ان گوزل افاده سینی اوزمان خلق طرفیندن یارانیب سنگرلرده، کوچه لرده، مجلس، ییغینجاقلاردا اوخونان نغمه لرده داها آیدینلیغی ایله گوروروک. تاسف اولسونکه، خلقین ستارخان حقینده یاراتمیش اولدوغو داستانلار، ناغیل لارو نغمه لر هله ده توپلانیب کل حالیندا بوگونکو نسلیمیزین اختیارینا ویریلمه میشدیر. داهابیر تاسفلی جهت ده بوراسیندادیرکه، مشروطه انقلابی، تبریز حرکاتی، خصوصیله ستارخان حقینده یازیلمیش تاریخی اوچرک واری اثرلرین دیمک اولار اکثرینده اوزمان خلق و مجاهد شاعرلر طرفیندن دییلمیش شعرلردن آدبئله چکیلمیر. خلقین ادبی ارثینه بیرنوع قایغی سیزلیق حس اولونور. بورادا اوزمان خلق طرفیندن دییلمیش شعر و نغمه لرین بیرنچه سینی چتین لیکله اولسادا توپلایا بیلمیشیک. ساده دیلده دییلن بو خلق شعرلرینده ستارخانین و اونون سلاحداشلارینین یوکسک قهرمانلیق کیفیت لری تصویر اولونور. مثلا، همین شعرلردن بیرینده بئله دییلیرک

ستارخان گه ییب قره نی،

باغلاییب بندی، بره نی،

قویمور کناردان گله نی،

باراکاللاه قاللاج اوغان

مشروطه یه فراج اوغلان!

«یاشاسین ستارخان» آدلی شعر خلق طرفیندن دییلمیش شعرلر ایچریسینده اؤزسیاسی کسری و مضمونلوغوایله فرقله نیر. همین شعرده تبریز زحمتکشلرینین ارتجاع و امپریالیزم ظلمونه معروض قالماسیندان، آغیر شرایطده مبارزه آپاریب، نهایت، مشروطه نی الده ایتمه سیندن بحث اولونور. شعرده ستارخان، باقرخان و ملتین قهرمانلیغی بئله تصویر اولونور: 

تبریز اهلی 3ایل آلتدا چکدی مشقت، 

پامال اولدو آیاق آلتدا رعیت،

مشروطه نی آلدی آخردا ملت،

یاشاسین ستارخان، ملت یاشاسین!

باقرخان آتلیسی جمله یاشاسین!

همین مشروطه شعرده ستارخانین تر نمی ایله یاناشی مرتجع قوه لرین، اوجمله دن مشهور ارتجاع نوکری رحیم خانین خیانت کارلیغی دا افشا ایدیلیر:
حلال اولسون او سودکه، سن ایچمیسن،

جاندان کچیب بوایشده دایانمیسان،

بیغیرت رحیم خان هئچ اوتانمیسان؟!

یاشاسین ستارخان، ملت یاشاسین!

باقرخان آتلیسی جمله یاشاسین!

اگر خلق ایشی اوغروندا صداقتله، مردلیکله مبارزه آپاران ستارخانا امدیگی سودحلال اولونورسا و اونون جاندان کچمه سی آلقیشلانیرسا، انقلابا خیانت ایدن و قوجا یاشلارینداالینی خلقین گناهسیز قانینابویایان رحیم خان نفرتله قارشیلانیر. عمومیتله تبریز حرکاتی زمانی ستارخانین، باقرخانین و مرد مجاهدلرین شانینه دییلن شعرلرده درین خلق صمیمیتی، خلق سئوینجی اؤز افاده سینی تاپمیشدیر.

بوشعرلرین چوخونداستارخانین قوچاقلیغی، مردلیگی، باسیلمازلیغی تصویر اولونور. مثلاً:

«محمدعلی دورمایات

گیت لیاخوا یالوار

تبریزده ستارخان وار

محمدعلی دینمه یات»

دییلن شعرده ستارخانین وارلیغی ایلن افتخار اولونور، محمدعلی شاهین ایسه ساتقین لیغی دامغالانیر.

خلق طرفیندن تبریز انجمنی خدمتلرینه حصرایدیلمیش شعرلردن بیرینده خلقین و آزادلیغین خیرینه ینی- ینی تدبیرلر گورن انجمنین فعالیتی و موفقیتلری ترنم ایدیلمیشدیر:

قوشونون ییغیب تبریزه

گوللـه گیر سوزه-سوزه

ینی نظام قویوب بیزه

یاشاسین گوزل انجمن

هرضربه دوزن انجمن.

قید ایتمک لازمدیرکه، خلقین اؤزدیلینده، اؤز روحوندا دییلن بو شعرلرین بعضیلریندن تبریز حرکاتی زمانی شهرین کوچه و میدانلاریندا مجاهدلرین یوروشو زمانی حربی مارش کیمی ده استفاده اولونموشدور: ستارخانام حسن خان اوغلویام- بویوک انقلابین جوان اوغلویام.

ساریلدیم سلاحا جانیمدان کچدیم- انقلاب جامینین شربتین ایچدیم. یددی-سکگیز ایگیدیولداش داتاپدیم- کهرآتی مینیب سنگره چاپدیم. اوردولار داغیدیب- سنگرلر ییخدیم- تبریزی اوباشدان بوباشا چخدیم. اوزمان اجتماعی ساتیرا و سیاسی لیریکادا سرعتله انکشاف ایدیر، گورکملی آذربایجان ادیبی، متفکر میرزافتحعلی آخوندوفلا باشلایان مکتبین دوامچی لاری، رئالیست صنعتکارلار دورین مترقی ادبیاتینی یارادیرلار. شاعرلری هیجان و الهام گتیره ن، اونلارین یارادیجی لیغینی گیتدیکجه خلقین آرزو و طلب لرینه یاخینلاشدیران اساس عامل شبهه یوخدورکه، ستارخانین رهبرلیگی آلتینداگیدن خلق حرکاتی ایدی، مبارزه تاریخیمیزده شانلی صحیفه لر آچمیش اولان بوحرکات شاعرلره بلاواسطه تاثیرایدیر، اونلارین قلم لرینه ینی قدرت ویریردی. همین شاعرلر انقلابین غلبه سی اوچون، یازدیقلاری شعرلرله دیمک اولارکه، محمدعلی شاهین حاکمیتینی سارسیتماغا، مرتجع قوه لری افشا ایتمگه چالیشمیش و انقلابی یوکسلیشه کومک گوسترمیشلر.

همین دورده حاجی رضا صراف، میرزا علی خان لعلی، میراز جبار مشعوف، دلگیرو باشقا شاعرلرین اؤز یارادیجی لیقلاریندا دونوش یاراتمالاری شبهه سیزکه، خلقین آزادلیق حرکاتی نین گوستردیگی تاثیرله باغلی ایدی. شعرلرینین چوخو غزل، نوحه و قصیده دن عبارت اولان حاجی رضا صراف حرکاتین یوکسلدیگی دورده اؤزکهنه موقعلریندن اوزاقلاشاراق ینی روحدا شعرلر یازماغا باشلامیشدیر. حاجی رضا صراف «ملته خطاب» آدلی شعرینده غفلت یوخوسونا دالمیش، گوزلری باغلانمیش، همسایه لریندن چوخ- چوخ گری قالمیش، دردو الم ایچریسینده غرق اولموش خلقینی آییلماغا غیرته گلمگه، ترقی اوغروندا مبارزه آپارماغا چاغیریر. او، زمانین جبری و طلبینی درک ایتدیگی اوچون ایدی که، خلقه خطابا یازیردی:
بودورده هرکیمسه یاتا، قانی هدردی

دور وقت سحردی
.

حاجی رضا صراف خلقه «دور، وقت سحردی» دییه خطاب ایتمکله، انقلابین آلوولاندیغینی گورور، خلقین سعادتی و ترقیسی اوچون گنیش امکانلار آچمیش اولان حرکاتا قوشولماغی توصیه ایدیردی. بوحرکات لعلی یه ده اؤز حکمونو دیکته ایتمیشدیر. حاضر جوابلیغی و کسگین ساتیراسی ایله هم قلملری آراسیندا خصوصیله فرقله نن میرزاعلیخان لعلی مشروطه انقلابیندا اشتراک ایتمکله یاناشی موهومات و خرافاتا قارشی مبارزه آپارمیش، خلقی ترقی و مدنیته چاغیرمیشدیر.

آذربایجاندا، خصوصیله تبریزده مبارزه گنیشله نیب عموم خلق حرکاتینا چوریلدیگی زمان سعید سلماسی، میرعبدالحسین خازن، میرزاغفار زنوزی کیمی انقلابچی شاعرلر گنیش فعالیت گوستریر، هله آدلاری او دورده مشهور اولمایان میرزا محمدقلی حکیم، شمس، ناصرحاجی قاسم اوغلو سیاهپوش و اونلارجا باشقا شاعرلر تبریزده، اورمیه ده، اربیلده، سلماسدا اؤزلرینین حق سسلرینی خلقین سسینه قاتیردیلار. سعیدسلماسی اورمیه ده چخان «فریاد» روزنامه سینین صحیفه لرینده یازیردی:

«مقصودیمیز خلاصی وطن دیر، وطن، وطن،

اوغروندا حاضریق که، ایده ک بذل جان وطن!»

شاعر1909- نجی ایللرده خوی، سلماس طرفینده مجاهد دسنه لرینه باشچیلیق ایتمیش و دشمن قوه لری ایله دویوشلرده قهرمانجاسینا هلاک اولموشدور.

میرعبدالحسین خازن ده تبریز دویوشلرینین، دهشتلی ووروشمالارین بلاواسطه شاهدی اولموش، الینه سلاح آلاراق شاه قوشونلارینا قارشی ووروشموشدور. مجاهدلرین غلبه س، اونلارین جسارت و قوچاقلیغی خازن شعرینین الهام منبعی ایدی. خازن اؤزونون آتشین نطق لری و تاثیرلی شعرلری ایله مجاهدلری دویوشلرده داهامتین اولماغا، آزادلیق یولوندا قاندان قورخماماغا چاغیریر. قارانلیق گجه نین سحرسیز اولمادیغینی گوستریردی. بوجهتدن اونون «مجاهد» شعری اولدوقجا ماراقلی دیر:

قوری سوزایله وفاتخمین اکمه، برسیزاولی،

بوتخمه قان ایله سوویرمه سن ثمرسیزاولی.

قدم بو دایره یه قوبما، قویسان عشق ایله قوی، 

خیال ایلمه راه وفا خطرسیزاولی.

مجاهد اولماگیلن اولسان اول حبیب کیمی
،

مجاهد حق اولان حق یولوندا سرسیز اولی.
صاباح اولاندا چیخار آفتای حریت،

بوتیره شب ائله فکر ایتمه یین سحرسیزاولی

مشروطه حرکاتی نین یتیشدیرمه سی اولان مجاهد شاعرلرین آمالی آزادلیق ایدی. میرعبدالحسین خازن باشقابیر شعرینده دییرکه، 

«آلمیشوخ مشروطه نی وجهینده جانلار ویرمیشوخ-

حقیمیزدن کچمه روخ ایستر جهان برباداولا».

بورادا تبریز حرکاتی نین، اونون لیاقتلی سرکرده سی ستارخانین مقاومت و اراده سی ترنم ایدیلمیشدیر. شاعر مشروطه نین نه یین بهاسینا الده ایدیلدیگینی گوسترن باشقابیر بیتینده بئله علاوه ایدیر:

«اول قدر ایچمیش جوانلار قانینی تورپاغیمیز-

کوه و صحرالار بویانمیش لاله الوانیله».

شاعر بدیعی سوز صنعتیله خلقی داهاجدی مقاومته، ستارخانین بایراغی آلتیندا سیخ بیرلشمگه چاغیریر. 

ایران خلقلرینین انقلابی مبارزه سی، خصوصیله ستارخان حرکاتی معجزون ده یارادیجی لیغی نین فورملاشماسینا سبب اولموش، اونوانقلابی ساتیریک شعرلر یازماغا سوق ایتمیشدیر، محض بوندان سونرا او، مطلقیت علیهینه جسارتلی مبارزه بایراغی قالدیرمیش، اجتماعی عدالتین، بیرلیگین و معارفچی لیگین آلوولو جارچیسی اولموشدور. او، مشروطه انقلابی دورونده ایاغاقالخمیش قهرمان خلقین قدرتینه بویوک اینام بسله ییردی، خلق کتله سینی تاریخین اساس حرکت ویریجی قوه سی کیمی قیمت لندیریردی. او، ایران خلقلرینی اسارت و ظلم آلتیندا ساخلایان قاجار سلاله سینه، روس چاریزمی، انگلیس مستملکه چیلری و مستبد تورکیه سلطانینا قارشی آتش آچیردی، تبریزده ستارخانین رهبرلیگی آلتیندا گیدن انقلابی مبارزه آذربایجانین شمال حصه سینده یاشاییب یارادان مترقی یازیچی لارین دا دقتینی جلب ایتمیشدیر. بوجهتدن «ملا نصرالدین» جریانینا منسوب اولان یازیچی و شاعرلر، اوجمله دن جلیل محمدلی زاده، میرزاعلی اکبر صابر، محمدهادی، عباس صحت، علی نظمی، علیقلی غمگسار، محمدسعید اوردوبادی، عبداله شائق و باشقالاری خصوصیله فرقلنمیشلر. 1905- نجی ایل روس انقلابی نین تاثیریله شرقده، ایراندا باش ویرمیش انقلابی حرکات دا همین شاعرلرین یارادیجی لیق ایشینه تکان ویرمیش و بوباره ده ده اونلاری مهم اثرلر یازماغا روحلان دیرمیشدیر. اونلار شعرلرینده ایران انقلابینی آلقیشلاییر، انقلابین قارشی سیندا دوران بوتون دشمن جبهه نی، داخلی استبداد رژیمینی و اونون آرخاسیندا دوران امپریالیزمی افشاایدیردیلر. محمدهادینین «بیرایرانلی نین لیسانیندان»، «شراره یی روح»، «ترانه ظفر»، «بارقه ظفر پارلاییر استقبال بیزیمدیر»، «عیدیانه»، علی نظمی نین «گلیرم»، «انجمن»، «ایرانلیدیر»، «سپهدار اعظم حقینده»، «اشعار احرارانه»، و عباس صحتین «احمدین غیرتی» آدلی اثرلری محض بو دورون محصولودور.

«هر مکاندا گورسه نیز بیر بیقرار، ایرانلیدیر،

غربت ائلده سینه چاک و داغدار، ایرانلیدیر» دییه ن نظمی و «بیرایرانلی نین لیسانیندان» آدلی شعرینده همین مسئله یه توخونان هادی جنوبلی قارداشلارینین آجی طالعینی عکس ایتدیرمگه چالیش میشلار، هادی «شراره بی روح» شعرینده ملتین گریلیگینی اورک آغریسی ایله قلمه آلماقلا استبداد علیهینه چخیردیسا، علی نظمی «انجمن» و «گلیرم» کیمی شعرلرینده اجتماعی عدالت سیزلیک اوزرینده قورولموش کهنه دنیایا قارشی مبارزه آپاریر، مستبدسلطان حمیدلری، ایران خلقی نین دریسینی سویان کوت بئیین، جلادوظالم محمدعلی شاهی اؤزونون کسرلی ساتیراسی ایله افشا ایدیردی.

«آییل ای خوابه دالمیش، ئولمه استبداد آلتیندا،

ئولورسن ئول سئله بیر شانلی، عالی آدآلتیندا»

دییه ن هادی تبریز فدائی لرینی ینی دویوشلره چاغیریردی، شاعرین بودییه ن هادی تبریز فدائی لرینی ینی دویوشلره چاغیریردی. شاعرین بوچاغیریشی عبث دئییلدی، هامی حس ایدیردی که، تهراندا مجلس توپاباغلاندیقدان سونرا، تبریزدن باشقا، ایرانین دیمک اولارکه، هریرینده انجمنلر داغیدیلدیقدان، قاباقجیل روزنامه مدیرلری و ناطق لره و حشیجه سینه دیوان توتولدوقدان سونرا ارتجاع تبریز انقلابینادامیدان اوخویاجاقدیر. بوناگوره ده ستارخانین باشچیلیغی ایله تبریزلی لرین قالدیردیقلاری ینی انقلابی بایراق هادینی، نظمینی و صحتی سئویندیریردی، محض بو حادثه دن سونرا اونلار داهاکسرلی وداهادولفون شعرلر یازماغا باشلادیلار. هادینین «ترانه ظفر»، «بارقه ظفر پارلاییر استقبال بیزیمدیر» و «عیدیانه» شعرلری تبریز مجاهدلری و ستارخان حقینده یازدیغی ان یاخشی شعرلردندیر.
«هجوم آور بوگون دروباهلره بیر شیرحریت،

اودور تبریز ائلینده پارلاییر شمشیر حریت» دییه شاعر ستارخانی «شیره»، تبریزدن اوجالان آزادلیق مبارزه سینی «پاریلدایان شمشیره»، شاهی و اونون قوه لرینی ایسه تولکویه اوخشادیردی، شاعر «ترانه ظفر» شعرینده ستارخانی تبریزلی لرین «نگهداری»، «علمداری»، «ارجمندی» آدلاندیریر، غلبه و هنرین ستارخانا مخصوص اولدوغونو گوستریر. ایران انقلابیندا تبریز مجاهدلرینین، ستارخان و باقرخانین اوینادیغی رولو قیمت لندیرن شاعریازیردی:
«سیزسینیز ایراندا شجاعان بو گون،

ملت اوچون اولمادا قربان بوگون،

عدل سیزینله تاپاجاق جان بوگون،

مین باشاسین باقروستارینیز،

ملت تبریز خدا یارینیز...»

علی نظمی شعرلریله محمدعلیشاهین، اونون یاخین دوستلاری رحیم خانین، شجاع نظامین، عین الدوله نین، صمدخانین، میرهاشم لازین، بیرسوزله بوتون مرتجع قوه لرین خلق حرکاتی قارشیسیندا مغلوب اولاجاقلارینی خبرویریردی.

عباس صحت آذربایجاندا گیدن آزادلیق حرکاتی نین کونکره ت تاریخی بیرحادثه سینی قلمه آلاراق «احمدین غیرتی» آدلی رئالیست پوئه ما یازمیشدیر. بوپوئه ما اؤزونون بیرچوخ جهتلرینه گوره همین دورده مشروطه انقلابینا حصرایدیلمیش اثرلردن فرقله نیر. شاعر «احمدین غیرتی»- نده یادداقاقالان صحنه لر یارادیر، بیرایرانلی فعله سینین فردی خصوصیتلرینی آچماغا، عمومی خلق منافعینین فردی منافعدن داهااوستون اولدوغونو گوسترمگه چالیشر.
گورکملی ساتیرااوستاسی میرزاعلی اکبرصابرین مشروطه حرکاتینا، خصوصیله تبریز عصیانینا مناسبتی اولدوقجا ماراقلی دیر. او، 1906- نجی ایللردن باشلایاراق 1911-نجی ایللره قدر ایرانداکی حادثه لره دایر 25-دن آرتیق مختلف مضمونلو شعریازمیشدیر. بوتون بو شعرلرین هامیسیندا ایکی اساس مسئله دقتی جلب ایدیر. بیری خلقین استبداد علیهینه مبارزه سی، دیگری ایسه آزادلیق حرکاتی قارشیسیندا دوران ارتجاع قوه لری دیر. بو ایکی مسئله یه صابرین مناسبتی تمامیله آیدیندیر. او، بیرینجی یه- یعنی خلقین حرکاتینا یوکسک رغبت بسله ییرو اونون قازاندیغی غلبه لری بویوک بیر سئوینجله ترنم ایدیر. ایکینجی یه ایسه- یعنی ارتجاع قوه لرینه اؤزونون ئولدوروجو ساتیرا آتشیله ضربه اندیریر. اوف باشدا محمدعلی شاه اولماقلا ارتجاع قوه لرینی افشاایدیردی. صابر، «ساتیرام»، «منیمکی بئله دوشدی»، «ایران اؤزوموندور»، «دوغرودان دا ممدلی غیرت حلال اولسون سنه»، «نه دیرآیا ینه عصیانلاری ایرانلی لارین»، «نه اوچون ویرمه ییر»، «فضولی یه بنزتمه»، «اوروپادا محمدعلی نین عشق بازلیغی» شعرلری ایله مرتجع قوه لرین باشیندا دوران محمدعلی میرزانین سیماسیندا مستبد شاهلاری و اونلارین ارتجاعی رژیمینی افشا ایتمیشدیر. صابرین بویوک عمومی لشدیرمه قابلیتی واریدی. او، شاهلارا مخصوص اولان بوتون منفی خصوصیتلری کونکره ت بیرشخصین- محمدعلی شاهین صورتینده جمع لشدیرمیشدی. بوجهتدن شاعرین «ساتیرام» شعری اولدوقجا معنالیدیر. صابر بو اثرینده 1907-نجی ایلده انگلیستان ایله چار روسیه سینین ایرنی یولوشدورمک حقینده گیزلی سینی افشاایتمیش، امپریالیستلرین بوآزغین سیاستینه شرایط یارادان وطن فروش شاهی قامچیلامیشدیر. او، محمدعلی نین دیلی ایله بئله دیمیشدیر:
«ایسته مم نوری، قارانلیق سئویره م

ملک ایرانی دومانلیق سئویره م

بوشلویوب شهری یابانلیق سئویره م

بسدی شاهلیق دخی حانلیق سئویره م

سبزواریله میامی ساتیرام

آی آلان مملکتی ری ساتیرام».

صابرهله اوزمان «ایران اؤزوموندور» شعرینین بیریرینده بئله یازمیشدیر:

«من شاه قوی شوکتم ایران اؤزوموندور!

ایران اؤزومون، ری طبرستان اؤزوموندور!

آباداولا یاقالسادا ویران اؤزوموندور!

قانون اساسی نه دی، فرمان اؤزوموندور!

شوکت اؤزومون، فخر اؤزومون، شان

اؤزوموندور!

صابرتکجه محمدعلی میرزانی اتهام ایتمکله کفایت لنمیردی، عین زماندا شاهین اطرافیندا بیرلشن قوه لری، اوجمله دن مرتجع دین خادملرینی ده افشا ایدیردی.

او، اؤز شعرلرینده ستارخانین یوکسک انسانی خصوصیتلره مالک اولدوغونو، حیثیت و ملیتینی قوروماغی باجاران بیرانسان اولدوغونو گوسترمیشدیر. شاعرعین زماندا، تبریز زحمتکشلرینین و ستارخانین بوتون دنیانی حیرته سالدیغینی قلمه آلاراق یازیر:
«ایشته ستارخان باخین بیرنوع اقدامات ایدوب،

بیروزیرو شاهی یوخ، دنیانی یکسرمات ایدوب،

عرض اسلامی، وطن ناموسینی یوز قات ایدوب،

حرمت و حیثیت و ملیتین اثبات ایدوب،

ایندی دنیانین توجه نقطه سی ایرانه دیر!

آفرینیم همت والای ستارخانه دیر!»

صابربو شعرینده ستارخانلا یاناشی رشادت گوستره ن، عهده وفاقیلان، انسانلیق اوچون خدمتلری گوسترمیش اولان، ظلم و استبداد قارشی آمانسیز جاسینا ووروشان، مشروطه اوغروندا قانلاری توکولموش اولان تبریزلیلری ده آلقیشلامیش، «چوخ یاشادولتی ستارخان! افندیم چوخ یاشا»! دییه عمومی مبارزه ده اونلارلا همرای اولدوغونو بیلدیرمیشدیر. صابرین ستارخانین مبارزه سی ایله علاقه دار اولاراق کونکره ت تاریخی بیر حادیثه نی تصویرایدن بیراثری اولدوقجا ماراقلی دیر. بو اثر بویوک فردوسی نین «شهنامه»-سینه نظیره شکلینده داستان فورماسیندا یازیلمیشدیر.

صابر اؤزونون بو شعرینی او زمان قانلی دوگوشلر میدانی اولان تبریزه حصرایتمیشدی و بو دوگوشلرده اشتراک ایدن ایکی قوه نین مبارزه سینی شاهین قوه لرینین باشیندا دوران عین الدوله ایله تبریز مجاهدلرینین رهبری ستارخان آراسینداکی دوگوش صحنه لرینی ایشیق لاندیرمیشدیر. تاریخدن معلوم اولدوغو کیمی عین الدوله محمدعلی میرزانین تبریز اوزرینه گوندردیگی سلاحلی قوه لره باشچیلیق ایدیردی. صابر دشمن قوه لرینی عاجز و قورخاق شکلده و برمیر، تاریخی فاکتلاراصادق قالاراق عین الدوله نین قوشونونی تپه دن دیرناغا کیمی سلاحلانمیش ییرتیجی و وحشی بیرقوشون کیمی تصویر ایدیر. صابرعین الدوله نین دیلی ایله:
ئوتوب قاتدادیم یوللارین آز- چوخون.

گلوب تاکه تبریزه اولدوم یوخون

... گلوب غیضه حکم ایله دیم لشگره

آچین شهره اوچ یاندان اودبیرکره

آچیلدیقدا آتش ایدیردین گمان

که، گوگدن یره اودیاغیر ناگهان- دیمکله تبریزین دهشتلی دوگوش میدانینا چوریلدیگینی  بدیعی شکلده تصویر ایتمیشدیر.

تبریز مجاهدلری ستارخانین رهبرلیگی آلتیندا مدافعه وضعیتیندن چیخاراق هجوما کچیرو بوتاریخی صحنه نی قلمه آلان صابریازیردی:

«گوروب چون بو اوضاعی ستارخان

دوروب شیرتک نعره چکدی فغان:

-مجاهدلر! ای غیرتین کانلاری!

غنیمت بیلن بویله میدانلاری

حیاتین قالیر بیزده سون ساعتی

آغیردیر بوسون ساعتین قیمتی،

نه بیرخدمت ایتمیش سه نیز ملته

بوتون بسته دیرایش بوبیرساعته!»

تبریزحادثه لری، خصوصیله ستارخانین رهبرلیگی آلتیندا گیدن مبارزه یه بویوک بیرمحبتله باخان شاعر، 1908-نجی ایلده یازدیغی «ستارخانا» آدلی شعریناده، «میرهاشیم تبریزی» و «عرض حال» آدلی اثرلرینده ستارخانین شجاعتلی و تدبیرلی بیر سرکرده اولدوغی تصویر ایدیلیر. «یاردیمی ستارباشینی میرهاشم!» -دییه ن شاعر انقلاب سرکرده سی ده سی ستارخانین سیماسیندا قهرمان تبریز  زحمتکشلرین ایلک موفقیتینی ترنم ایدیر. خلقین داخلی مرتجع قوه لر اوزرینده کی غلبه سینی گوستریردی.

قید ایتمک لازمدیرکه، صابرین «ستارخانا» شعری دویوش سنگرلرینده نمایش وییغینجاقلاردا ازبردن اوخونوردو. ستارخان اؤزوبر شعری تلفون واسطه سیله دینله میشدیر.

صابر درین مضمونلو و اجتماعی تاثیر قوه سینه مالک اولان شعرلری ایله مشروطه انقلابینا، بویوک خدمت گوسترمیشدیر. هله عباس صحت وقتیله صابر اسینین ایران انقلابینا گوستردیگی خدمتی یوکسک قیمت لندیره رک یازیردیک صابرین اثرلری «... بئش ایلین مدتینده ایران مشروطه سینه نیراوردودان زیاده خدمت ایتمیشدیر».

معلوم اولدوغو کیمی رضاخان دیکتاتورلوغو دورینده آذربایجان خلقی نین اقتصادی- سیاسی حیاتیندا عمله گلن دورغونلوق اؤز نوبه سینده ملی مدنیت و ادبیات ساحه سینه ده اؤز منفی تاثیرینی گوسترمیشدیر. لاکن ایکینجی دنیا محاربه سی ایللرینده یوکسه لن ملی آزادلیق حرکاتی ملی دموکراتیک ادبیاتیمیزین دا جوشقون انکشافینا شرایط یاراتدی. تمامیله ینی ایده یالی، ینی مضمونلو ادبیات یاراندی. بو ادبیاتین عمده جهتلریندن بیری خلقین انقلابی کچمیشینه مراجعت دیر. ملی آزادلیق حرکاتینا قوشولموش اولان شاعرلر اودروسو ستارخان، باقرخان، شیخ محمدخیابانی، دکتر تقی ارانی کیمی انقلابچیلاری و فکر بهادرلرینی یادا سالیر، اونلارین ظلم واستبدادا قارشی مبارزه سینی قلمه آلماقلا خلقی ینی دویوشلره چاغیریردیلار. جسارتله دیمک اولارکه، هله هئچ بیروقت خلقین انقلابی کچمیشی، اوجمله دن ستارخانین انقلابی مبارزه سی ملی حکومت دورینده اولدوغو قدرشعرده عکس ایدیلمه میشدیر. همین دورده ملی قهرمانیمیز ستارخانین خاطره سینی ابدی لشدیرمک و اونون حقیقی قیمتینی ویرمک مقصدیله ادبیات و اینجه صنعت ده ده بویوک ایشلر گورولموشدور. ستارخان هیکلی نین قویولماسی یونی بیرداهاثبوت ایدیر. همین دورده ائله بیر دموکرات شعر تصور ایتمک چتین دیرکه، او، ستارخانین شجاعت و رشادتینه عاید اؤزسوزونو دیمه میش اولسون، یازیچیلار جمعیتی نین اعلان ایتدیگی مسابقه یه اساسا علی فطرتین یازمیش اولدوغو بویوک حجملی شعرده ستارخانا خلقین بسله دیگی بویوک احترام و محبتدن صحبت گیدیر. شاعر ستارخانین تهران یاخینلیغیندا قارشیلانماسی صحنه سینی بئله تصویر ایدیر:
مختصر بیرنچه فرسخ شهرتهراندان کنار،

پیشوازه چیخدی اکثر اهل تهران هرنه وار. 

اولماییب، اولمازدخی بیرشاهه ایله پیشواز،

اولدو سردریله سالارا بیراؤزگه امتیاز.

گل سپه ن کیم، کف چالان کیم عزت و اکرامیله،

وارد تهران اولوبلار چوخ جلال تامیله.

آذراوغلونون، ابراهیم ذاکرین، عاشق حسین جوانین، علی توده نین، مدینه گلگونون، نادرینین علی نشانی نین، موسی طاهری نین، مظفر درفشین، اسماعیل جعفرپورون، سهراب طاهرین، حکیمه بلوری نین و باشقا شاعرلریمیزین مختلف ایللرده یازدیقلاری شعرلرده ستارخانین انقلابی مبارزه سینین مختلف جهتلری تصویر و ترنم اولونموشدور.

بالاش آذراوغلو «ستارخان» شعرینده و «ائله اوغول ایسته ییر» آدلی ایری حجملی اثرینده خلقی انقلابی مبارزه ده ستارخان کیمی مبارز، قدرتلی، قورخماز و جسارتلی اولماغا چاغیریر. او، «ستارخان» شعرینین بیریرینده بئله دییر:

«بیز هئچ وقت سیناقدان نامرد چخمادیق.،

چون بابکین قانی قانیمیزدادیر.

نه ئولوم نه اجل قورخوتماز بیزی،

ستارخان هرزمان یانیمیزدادیر.

اوبیزیم تاریخه دوشندن بری،

قدرت آدیمیزدا، سانیمیزدادیر.

چوخلاری ایسته دی آییرسین اونی،

گوردو قلبیمیزده، جانیمیزدادیر.

ازلدن قایدادیر بیزده هرزمان،

اورکده یاشایار آدلی قهرمان»

شاعر علی توده ایسه سردارین باشقا کیفیت لرینه توخوناراق «ستارخان» شعرینده اونون شهرتیندن  دانیشیر. شاعر گوستریرکه، آنالارینی جه دوغولموش اوغلانلارینا ستارخان آدی ویریر. چونکه، او وطنین باشینی اوجالتمیشدیر. اؤز مردلیگی و قهرمانلیغی ایله میلیونلارا نمونه اولموشدور، علی توده «سردار» آدلی شعرینده ستارخانا مراجعت ایدره ک:

«سردار!

سئویملی سردار!

قره داغین قارتالی،

تبریزین بهادری،

مشروطه نین مدالی!

وطنین یادیندادیر

آدین دا!

هنرین ده»!- دیمکله، خلق طرفیندن ایندی ده خاطرلاندیغینی و محبتله یاد ایدیلدیگینی گوستردیر.
ملی حکومت دورینده یازیب یارادان شاعرلردن بیری ک. نادری همین دورده خلقین الده ایتمیش اولدوغو استقلالا حقلی اولاراق ستارخانین مبارزه سینین ینی و انکشاف ایتمیش شکلده تظاهری حساب ایدیر. او، بویوک بیرافتخارلا سردارا مراجعتا دییر:

«محترم سردارملی، قووزا بیرباش قبردن،

گورنجه قورتاردی ملت دوغما یوردون قیددن،

آذراولادی حکومت قوردو آخرخلقدن،

شانلی ائل دایم یازارلار خوش اثر ستارخانا،
کاش اولایدی بیرنفر ویرسین خبر ستارخانا»

شاعرلریمیزین بویوک اکثریتی نین ستارخانا حصرایتدیکلری اثرلرین هامیسیندان آیری- آیری لیقدا دانیشماق امکانی نین اولماماسینی نظره آلاراق عموما بونو دیمه لی ییک که، ابراهیم ذاکرین، مدینه گلگونون، اسماعیل حیدرزاده نین و باشقا شاعرلریمیزین اثر لرینده بویوک خلق قهرمانی سردار ملی ستارخانین انقلابی مبارزه سینی ترنم ایدن صمیمی فکرلرواردیر. اونلارین بیری ستارخانین حریت بایراقداری اولماسیندان، بیری رشادتیندن، بیری مردلیگیندن وباشقا کیفیتلریندن دانیشیر. ستارخان تکجه شاعرلرین الهام پریسینی دیله گتیرمه میشدیر. اونون قوجالیغی و قهرمانلیغی عاشق لریمیزین ده سوزونده و سازیندااؤزافاده سینی تاپمیشدیر. عاشق حسین جوانین «ستارخان داستانی» عاشق یارادیجی لیغیندا ستارخانین ترنم و تصویرینه بارزمثالدیر. نثر وشعرله یازیلمیش بود استانداستارخانین تبریزده کی دوگوش صحنه لرینین بیرحصه سی تصویر اولونور. اونون دشمنلر اوزرینده کی غلبه لری اؤز عکسینی تاپیر. شاعر داستانی نین لاپ اول لرینده ستارخانین خلق ایشینه اولان صداقتینی گوسترمک اوچون اونو محمدعلی شاهین سراییندا شاهلا گوروشدورور. ستارخانی پول و وظیفه ایله اؤز توتدوغو یولوندان دوندرمگه چالیشان محمدعلی شاها ستارخان بئله جواب ویریر:
«سن که، تانییرسان آذربایجانی،

قهرمانلار یوردو، اودلار مکانی

اونون بؤیوتدوگو قوچ ستارخانی،

وطنی دشمنه ساتمارام اینان»

ماراقلی صحنه لری اولان و شیرین دیلله یازیلمیش بوداستاندا ستارخان شیره و قارتالا، اونون دشمنلری تولکویه، جاناوارا و سایره یه اوخشادیلیر. بوتون داستان بویو ستارخانین ایگیدلیگی، خلق ایشینه صداقت، مهربانلیغی، دشمنلره قارشی سارسیلمازلیغی و پرینسیپاللیغی تصویر اولونور. اونون آمال و آرزوسواؤز خلقینی، اؤز وطنینی آزاد گؤرمکدیر. داستانین آخرلاریندا ستارخان بوتون چتین لیکلره و دشمنلره غالب گلیب تبریزه قاییتدیغی زمان اؤز آرزوسونو بوشکلده افاده ایدیر. 
گجه- گوندوز قیلینج ووررام،

سنه خوش گون آلیم تبریز!

مظلوملار اولسون آسوده،

من ده دلشاد اولوم، تبریز!

گوروندوگو کیمی ستارخان اوبرازی ادبیاتیمیزدا اؤزونون اطرافلی انعکاسینی تاپمیشدیر. نثر ساحه سینده ستارخان اوبرازینا بویوک حجملی، چوخ جلدلی مونومنتال اثرلر حصر ایدیلمیشدیر. بوجهتدن محمدسعید اوردوبادینین «دومانلی تبریز» و عباس پناهی نین «ستارخان» رومانلاری دقته لایقدیر. بواثرلرده ستارخان اوبرازی تام پارلاقلیغی ایله تصویر اولونموشدور. لاکن همین اثرلرده ستارخان اوبرازلارینین بوتون خصوصیتلری حقینده دانیشماق بورادادا امکاندان اوزاقدیر.
ایران آزادلیق حرکاتی نین سرکرده سی، آذربایجان خلقی نین قهرمانی اوغلو ستارخان سردارملی ائله بیرتاریخی شخصیت دیرکه، اونون خدمتلری علمی و تاریخی اثرلرده قیدایدیلمیش، محبتی اوره کلرده اؤزونو یرسالمیش، بدیعی اوبرازی ایسه شعر و نثر ساحه سینده دفعه لرله یارانمیش و بوندان سونرا یقین که، داها تکمیل و داها تاثیرلی صورتده یاراناجاقدیر. 

10.م.ج.پیشه​وری، قیزل صحیفه​لر، تبریز-1324شمسی.

11.م.ج.پیشه​وری، سئچیلمیش اثرلری، 1344 شمسی.
12.م.ج. پیشه​وری، 21 آذر، 1340 شمسی.

13. دکتر تقی ارانی، دفاعیه، 1340-1961

14. شیخ محمد خیابانی، آذربایجان و آذربایجانین دموکراتیک قوه​لری، 1340-1961.

15. خسروروزبه حربی محکمه​ده، 1340.

16. آزادلیق یولونون مبارزلری، باکی 1341.

17. رحیم نامور، یادنامه شهیدان، از انتشارات حزب توده ایران، 1343.

18. سیداحمد کسروی تبریزی، تاریخ مشروطه ایران، بخش اول، تهران-1319.

19. سیداحمد کسروی تبریزی، تاریخ مشروطه ایران، بخش دوم، تهران- 1322.

20. سیداحمد کسروی تبریزی، تاریخ مشروطه ایران، بخش سوم، تهران-1322

21. دکترمهدی ملک​زاده، تاریخ انقلاب مشروطیت ایران، جلد پنجم، تهران-1329.

22. کریم طاهرزاده بهزاد تبریزی، قیام آذربایجان در انقلاب مشروطیت ایران، تهران-1955.

23. اسماعیل امیرخیزی، قیام آذربایجان و ستارخان، تبریز-1339 

24. حسین فرزاد، انقلاب و تحول آذربایجان در دوره مشروطیت یا تاریخ ستارخان سردارملی، تبریز 1324-1945.

25. نصرت اله فتحی آتشباک، همرزم ستارخان، تبریز1345

26. حاج محمدباقر ویجویه، تاریخ انقلاب آذربایجان و بلوای تبریز، تبریز، 1908.

27. حبیب اله مختاری، تاریخ بیداری ایران، تهران- 1328.

28. میرعلی آذری، قیام شیخ محمدخیابانی، تهران-1329.
29. میرعلی آذری، قیام کلنل محمدتقی خان پسیان در خراسان، تهران-1340.

30. میرزامحمد ناظم​الاسلام کرمانی، تاریخ بیداری ایرانیان، جلد سوم، تهران-1331.

31. مورگان شوستر، اختناق ایران، واشینقتون-1915.
32. مهدی مجتهدی، رجال آذربایجان در صدر مشروطیت تهران-1327.

33. محمدعلی بادامچی، شیخ محمدخیابانی، برلین-1925.

34. شرح حال میرزا رضا کرمانی، اسلامبول-1328.

35. میرزامحمدعلی تربیت، ورقی از تاریخ مطبوعات ایران لندن-1914.

36. میرزامحمدعلی تربیت، دانشمندان آذربایجان، تهران-1314.

37. علی اکبر دهخدا، لغت نامه، تهران-1335.

38. آرتپه ت، محمدعلی شاه، آلکساندراپول-1909.

39. م.پاولوویچ، ایران استقلالیت مبارزه​سی اوغروندا، باکی، 1926.

40. م.س.ایوانوف، 1905-1911-جی ایللر ایران انقلابی، مسکو- 1957.

42.ق.س.آروتونیان، 1905-1911-نجی ایللر ایران انقلابی و زاقافقازیا بولشویکلری، ایروان-1956.

43. ذاکر عبداله​یوف، 1905-1907-نجی ایللر روس انقلابی​نین شرق اؤلکه​لرینده انقلابی حرکاتین یوکسلیشینه تاثیری، باکی-1955، 

44. ذاکر عبداله​یوف، معاصر ایران، باکی-1958.

45. ایستوریا مژدوناردنووورابوچه قوای ناسیئونالنوقو دویژه نییه مسکو-1962.

46. مومونتوو.ن. اوچرکی سووره مننوی پرسی ئی س پ ب.1959.

47. ق.م.پتروو، ایرانسکایا روولیوتسیا 1906-1911، س ب. «پروبوژدنییه آذرئی»، لنینقراد-1935.

48. ع.بور-رامنسکی، ک ووپروسواورلی بولشویکوف زاقافقازیا و ایرانسکوی روولیوتسی​ئی 1905-1911 (ایستوریک-مارکسیست)، 1940، نمره، 11.
49. حسین امید، تاریخ فرهنگ آذربایجان، جلد دوم، تبریز 1334. 

50. ژیزنی اوتداننایاباربا، مسکو-1964.

51. شیتوف، پریسا پودولاستیو پوسلدنیخ قادژاروو، مسکو1933.

52. بولشایا سووتسکایا انسکلوپدیا، قوم-38.

53. س.م.افندیئف، آذربایجان پرولتاریاتی​نین انقلابی حرکات تاریخیندن باکی-1957.

54. ز.اورژونیکیدزه، بولشویکین یولو، باکی-1949.

55. آذربایجان کمونیست پارتیاسی​نین تاریخی، 1-جی جلد، باکی-1958.

56. غ.محمدلی، خیابانی، باکی-1949.

57. ا.امین زاده، بویوک اُکتُبر سوسیالیست انقلابی نین ایراندا دموکراتیک فکرین انکشافینا تاثیری، (1917-1945-جی ایللر). باکی-1964.

58. ر.ولائی، جنوبی آذربایجاندا ملی آزادلیق اوغروندا دموکراتیک مطبوعاتین مبارزه​سی، باکی-1963.

دسرتاسیلار:

59. ا.داداشلی، 1905-1911-نجی ایللرده ایران انقلابی، نامزدلیک دسرتاسیاسی.

60. میرزا ابراهیموف، «بویوک دموکرات».

61. میرجلال پاشایوف، آذربایجاندا ادبی مکتبلر».

62. ج.آ.علی اصغروف، «جنوبی آذربایجاندا دموکراتیک حکومتی دورونده معارف مسئله​لرینین اصلاحاتی».

63. جعفر خندان، «جنوبی آذربایجان ادبیاتیندا ملی آزادلیق ایدیالاری».

مجله لر:

64. دنیا، 8-جی ایل، نمره3، 1345.

65. دنیا، 9-جی ایل، نمره4، 1346.

66. «آذربایجان» مجله​سی-1946، نمره 7،4،3.

67. «آذربایجان» باکی، نمره2، سپتامبر1945.
68. «انقلاب و مدنیت» باکی-1951، نمره1.

69. «آذربایجان» مجله​سی، آدف​م​ک-نین سیاسی- نظری اورقانی، 1346، نمره 10.

70. «ملانصرالدین» 1907،1908، 1909-جی ایللر نمره لری.

71. «ووپروسی ایستوری ئی، مسکو-1956، نمره10.

72. «دموکرات» تبریز-1325، نمره1.

73. «امید ایران»، تهران-1346.نمره 678، 1345،نمره634. ،1346، نمره 686.

74. آذربایجان علملرآکادمیاسی​نین خبرلری، باکی-1945، نمره8.

75. «علم و حیات»، باکی-1966، نمره12.

76. پروبوژدنییه آزی ئی، 1935. 

77. «ازوه ستی، آ.ن. آرمیانسکی س س ر»، ایروان، 1955نمره 1.

78. «انقلابی شرق»، مسکو-1936، نمره1.

79. «مسکوویسکی یژه ندلنیک»، 1908، 8نوامبر نمره سی.

80. «روشنفکر» مجله سی.

81. «شاعرلرمجلسی»، تبریز، 1234، نمره3،2.

82. «خواندنیها»، تهران-1346، نمره92.

83. و.ق.بلینسکی، سئچیلمیش اثرلری، باکی-1948.

84. «ادبیاتشناسلیغین اساسلاری»-آذربایجان دولت تدریس پداقوژی ادبیاتی نشریاتی، باکی-1963.

85. ف.قاسم زاده، 19-نجی عصرآذربایجان ادبیاتی تاریخی، باکی-1956.

86. مهدی محمداوف... «استه تیکا حقینده صحبتلر»، باکی-1968.

87. «جنوبی آذربایجان یازیجیلاری​نین ادبی مجموعه​سی»، آدف-نین 15-جی ایلدؤنومونه حصر اولونموشدور.

88. بالاش آذراوغلو- «ائله اوغول ایسته​ییر وطن» باکی-1340. 
89. میرزاعلی​اکبر صابر، «هوپ-هوپ نامه»، باکی-1922.

90. میرزا علی اکبر صابر، «سئچیلمیش شعرلر»، باکی-1946.

91. محمدسعید اوردوباری، «دومانلی تبریز»، باکی. 

92. ماکولی، «ستارخان»، باکی- 1957.

93. «جنوبی آذربایجان شاعیرلری»، باکی-1950.

94. علی نظمی، «سئچیلمیش اثرلری»، باکی-1959.

95.محمدهادی، سئچیلمش اثرلری  باکی-1957.
96. «سردار ملی ستارخان»، باکی-1949.

97. عاشیق حسین جوان، «آزادلیق ماهنی​لاری»، باکی،1950.

روزنامه لر

«انجمن»، تبریز- 1326 هجری قمری، نمره13، 15

«اذربایجان»، 1324-1346-جی ایللری احاطه ایدن 1- 1376 نمره​لری.

«وطن یولوندا»، تبریز-1945-1946-جی ایللر نمره​لری

«اطلاعات»، تهران 1346، نمره 12347.

«کیهان»، تهران 1346 مرداد، نمره 2727.

«کاسپی» باکی، 1908-جی ایل، 30 اوکتوبرتاریخلی نمره​سی.

«شجاعت»، تهران-1332، نمره9.

«ترقی»، باکی-1909، نمره 105.

«ترقی»، باکی-1908،  19، 27، 38، 46و 67-جی نمره​لری.

«ارشاد»، باکی-1907، نمره 123.

«ارشاد»، باکی-1908، 3فورال و 18فورال نمره​لری.

«یئنی فکر»، باکی-1925-جی ایل مارت نمره​سی.

«قافقازسکی رابوچی لیستوک»، 1905، نمره 3.

ارشاد

یئنی ارشاد

یولداش

تازا حیات

تکامل 

حقیقت

اقبال

نجات

و گونش روزنامه​لرینین 1907، 1908و 1909-جی ایللرده نشر ائدیلمیش نمره​لریندن ده استفاده اولونموشدور. 

� . ولادمیر لنین اثرلری، 19-و جلد. 4-جو نشر. باکی، 1951، ص71


� . م.س.ایوانوف «اوچرک ایستوریی ایرانا» مسکوا،1952، ص239


� . باخ، «امیدایران» ژورنالی، نمره 574، تهرن-15 مرداد 1344، ص7.


� . «امید ایران» ژورنالی، نمره686، تهران-18 مهر1346، ص20.


� . م.س.ایوانوف، گؤستریلن اثری، ص215.


� . تبریز، هجری 1326.


� . حاج اسماعیل امیرخیزی، تبریز،1339


� . نصرت اله فتحی آتشباک، تبریز،1345.


� . باخ، س.ا. کسروی تبریزی، «تاریخ مشروطه ایران»، بیرینجی جلد، تهران، 1319-جی ایل، ص5.


� . «ارومیه» روزنامه سی، نمره145، رضائیه، 14 اسفند 1324- نجی ایل.


� . «وطن یولوندا» روزنامه سی، تبریز، 1324-1325.


� . «خواندنیها» ژورنالی، تهران،45-1344- نجی ایللر.


� . «علم وحیات» ژورنالی، باکی، 1966، نمره12، ص19.


� . اسماعیل امیرخیزی، گوستریلن اثری، ص297.


� . اسماعیل امیرخیزی، گوستریلن اثری، ص297.


� . و.ای.لنین-اثرلری، 15- نجی جلد، باکی، 1950، ص225.


� . «مسکووسکی یژه نه دلنیک»، 1908، 8نوامبر،ص15.


� . و.ای.لنین، «امپریالیزم کاپیتالیزمین یوکسک مرحله سیدیر».باکی. 1949، ص67.


� . بین الخلق فعله حرکاتی وملی آزادلیق نهضتلری تاریخی، بیرینجی حصه، مسکو، 1962، ص512.


� . «شرح حال میرزا رضا کرمانی» («کرمانلی میرزا رضانین ترجمه حالی»)، اسلامبول، 1905، ص42.


� . ز. اورژونیکیدزه، «بولشویکین یولو» باکی، 1949، ص90.


� . آرتپت، محمدعلی شاه، آلکساندراپول، 1909، ص138.


� . ملک زاده ، «تاریخ انقلاب مشروطیت ایران» تهران، 1328، ایکینجی جلد، ص263.


� . «ملانصرالدین» ژورنالی، 1908- نجی ایل، 7دکابر تاریخلی نمره سی.


� .ذاکر عبداله یف، 19-نجی عصرین سونوندا، 20-نجی عصرین اوللرینده ایران صنایعی و فعله صنفی نین تشکیلی، باکی،1963، ص72.


� . «ووپروسی ایستوریی» ژورنالی، 1956-نجی ایل، نمره10.


� . م.س. ایوانوف. گوستریلن اثری، ص193.


� . احمد کسروی، «تاریخ مشروطه ایران»، تهران، 1319ایکینجی نشری، 1-نجی جلد، ص265.


� . «خواندنیها» ژورنالی، نمره99، تهران، 1346، ص22.


� .1.امین زاده، بویوک اوکتوبر سوسیالیست انقلابی نین ایراندا دموکراتیک فکرین انکشافینا تاثیری (1917-1945-نجی ایللر)، باکی، 1964، ص11.


� . و .ای.لنین، اثرلری، 23-نجی جلد، 4- نجی نشر، باکی،1951، ص271.


� . عبدالمجید میرزا عین الدوله فتحعلی شاهیز اوغلو احمدمیرزا عزالدوله نین اوغلو و ناصرالدین شاهین قایین آتاسیدیر. عین الدوله مظفرالدین شاه دورونون، سونراکی دورون صدراعظمی دیر و آذربایجانا قارشی گوندریلن سلاحی قوه لره او باشچیلیق ایتمیشدیر.


� . ذاکر عبداله یف، 1905-1907- نجی ایللر روس انقلابینین شرق ئولکه لرینده انقلابی حرکاتین یوکسلیشینه تاثیری، باکی، 1955، ص10.


� . م.س.ایوانوف، گوستریلن اثری، صحیفه 212.


� . احمدکسروی، «تاریخ مشروطه ایران» جلد اول، 1319، تهران، صحیفه208.


� . « ارشاد» روزنامه سی، باکی، 1908، 3 فورال نمره سی.


� . و.ای.لنین، اثرلری، 10-نجی جلد،  4-نجی نشری، باکی، ص46.


� و.ای.لنین، اثرلری، 17.نجی جلد، صحیفه488.





� . احمد کسروی، گوستریلن اثری، 3-نجی جلد، تهران 1322، ص199.


� . «ارشاد» روزنامه سی، باکی، 1907، نمره123.


� . احمدکسروی، گوستریلن اثری، 3-نجی جلد، ص133.


� .ینه اورادا، ص153.


� . و.ای.لنین اثرلری، 15- نجی جلد، 4-نجی نشری، ص179.


� . وقتیله بوباغا «قوم باغی» و «شازداباغی» دا دیمیشلر.


� . خیابان ایله باغمیشه و سیاوان آراسیندا یرلشن داغین آدیدیر، بوداغ شهره مسلط دیر.


� . امیرخیزی، گوستریلن اثری، صحیفه 202.


� . «آذربایجان» روزنامه سی، 1956- نجی ایل، نمره 868.


� . کسروی تبریزی، گوستریلن اثری، اوچو نجوجلد، ص316-317.


� .و.ای.لنین اثرلری، 15-نجی جلد، 4-نجی نشری، باکی،1952، ص160.


� .محمدعلی شاه مجلسی بوراخارکن 3آی عرضینده مجلس چاغیراچاغینی وعد ایتمیشدی، لاکن چاغیرماق ایسته میردی.


� . م.س.ایوانوف، گوستریلن اثری، ص228.


� . حاجی محمدباقر ویجویه، گوستریلن اثری، صحیفه145-149.


� .«ترقی» روزنامه سی، باکی، 1908، نمره27.


� . ینه همین روزنامه، 1908، نمره46.


� . ینه همین روزنامه، 1908،نمره76.


� . م.س. ایوانوف، گوستریلن اثری، صحیفه 334.


� .چ.ق.ای آل.ف560، اوپ،28، د356، ص113.


� . بوروزنامه همین دورده یارانمیش بیرینجی مطبوعات اورقانی اولموش، اولجه «روزنامه ملی»، سونرا «انجمن» آدلانمیش و تبریز انجمنینین، عمومیتله آذربایجان آزادیخواهلارینین فکرینی تمثیل ایتمیدشیر. روزنامه نین دیلی ساده اولموش و نشرینده داش چاپدان استفاده ایدیلمیشدیر.


� . بیشک یا بشوو.


� . امیرخیزی، گوستریلن اثری، ص4.


� . اسماعیل امیرخیزی، گوستریلن اثری، ص11.


� .احمدکسروی، گوستریلن اثری، جلد2، ص28.


� . زیارتگاهلاردا قوللوق ایدن خدمتچیلر.


� . بویوک سووه ت انسیکلوپدیاسی، مسکو، جلد38، صحیفه 135-136.


� . «وه ستنیک باکو»، 1908-نجی ایل، 18-20 دسامبر تاریخلی نمره لری.


� . «وطن یو لوندا» روزنامه سی، تبریز، 1945- نجی ایل، نمره 143.


� . اسماعیل امیرخیزی، گوستریلن اثری، صحیفه 59.


� . «اطلاعات»، نمره 12347، 12مرداد 1346-نجی ایل.


� . «خواندنیها» مجله سی، تهران، نمره 92،14مرداد 1346، ص24.

